
رووداو – هەولێر
ئێزدییــەكان لە ســكاڵایەكدا بــۆ ئەنجوومەنی مافەكانی مرۆڤــی نەتەوەیەكگرتووەكان، كۆمپانیای ئیكســۆن مۆبیلی ئەمریكی بەوە 

تۆمەتبار دەكەن كە پاسەوانەكانی كۆمپانیاكە لە ساڵی 2013 تەقەیان لە هاووڵاتیانی مەدەنی كردووە و دوو كەسیان كوشتووە.
دەقی سكاڵاكە دەست رۆژنامەی )ساندەی تێلێگراف(ی بەریتانی كەوتووە كە تێیدا هاتووە كارەكانی كۆمپانیاكە نزیكەی 5000 
كەسی ناچار كردووە ناوچەكە چۆڵ بكەن. كۆمپانیای ئیكسۆن مۆبیل لە بەیاننامەیەكدا ئەو تۆمەتانە بە "بێ بنەما" وەسف دەكات 

و دەڵێت "رێز لە مافەكانی مرۆڤ" دەگرێ.
كۆمپانیای ئیكسۆن مۆبیل، گرێبەستێكی بۆ كاركردن لە شەش كێڵگە لەگەڵ حكومەتی هەرێمی كوردستان واژۆ كردووە. 
سكاڵاكە لەلایەن نالین سویلۆ، كەسایەتی سیاسیی ئێزدییەوە بەرزكراوەتەوە و لە بەشێكیدا حكومەتی هەرێمی كوردستان 
و حكومەتی عێراق بە پێشــێلكردنی مافی ئێزدییەكان تۆمەتبار دەكات. ســكاڵاكە حكومەتی هەرێمی كوردســتان بەوە 
تۆمەتبــار دەكات كــە مۆڵەتی كاركردن لە ناوچە ئێزدییەكانی بە كۆمپانیا ئەمریكییەكە داوە، بێ ئەوەی قەرەبووی 

خەڵكی ناوچەكە بكاتەوە یان راوێژیان پێبكات.
لە بەشــێكی دیكەی ســكاڵاكەدا، نالین سویلۆ باســی رووداوێك دەكات كە پاســەوانەكانی كۆمپانیاكە 
تەقەیــان لــە هاووڵاتیانــی مەدەنی كردووە: "لە ســاڵی 2013، ئیكســۆن هێزی ئەمنــی لە خەڵكی 

خۆجێیی دامەزراند، ئەوان تەقەیان لە چالاكڤانانی ئێزدی كرد و دوو لەوانیان كوشت".

ئێزدییەكان سكاڵا لەسەر ئیكسۆن 
مۆبیل تۆمار دەكەن

بەرپرسی دۆسیەی ئێران لە پەرلەمانی ئەوروپا: 

كوشتنی سولەیمانی بڕیارێكی 
هەڵە بوو

دبلۆماتکارانی تورک داوای مافی پەنابەریی 
لە ئەڵمانیا دەکەن

عەفرین؛ گوزەرانێکی 
خراپ و دەستدرێژی 
بۆ سەر هەموو شت

كۆسۆڤۆ دوای 12 
ساڵ سەربەخۆیی

16 شرۆڤە

7 راپۆرت

2راپۆرتە هەواڵ

13 کۆمەڵایەتی

ئازاد وەڵەدبەگی:

 وەهمی چاكسازی

دوو خوێندكاری 
زانكۆ خۆیان 

دەخنكێنن

رووداو – هەولێر

هەریــەك لە یەكێتی نیشــتمانیی كوردســتان 
و بزووتنــەوەی گــۆڕان نــاوی كاندیدەكانیــان بۆ 
بریكاری وەزارەت و بەڕێوەبەرە گشتییەكان ئامادە 
كــردووە. یەكێتی لەوبارەوە دەڵێت كە ناوەكانیان 

رادەستی جێگری سەرۆكی حكومەت كردووە.
بەپێــی ئــەو رێككەوتنــەی لە نێــوان پارتی و 
یەكێتــی و گــۆڕان كراوە، جگە لــە وەزارەتەكان، 
یەكێتــی و گــۆڕان پشــكیان لە بریــكاری وەزیر، 

راوێژكارەكان، بەڕێوەبەرە گشتییەكان و سەرۆكی 
دەستەكانیشــدا دەبێ، بەڵام ئەو پۆستانە هێشتا 

پڕنەكراونەتەوە.
رزگار محەممەد، ئەندامی پەرلەمانی كوردستان 
لە فراكســیۆنی گــۆڕان بــە )رووداو(ی راگەیاند: 
"ناوەكانمان ئامادەن، بەڵام نەدراونەتە حكومەت، 
چونكە هەموو ناوەكان دەبێ بەیەكەوە پێشــكەش 
بكرێــن، ناكرێ ســەرۆكی حكومەت هــەر رۆژە و 

فەرمانی دەستبەكاربوون بۆ كەسێك دەربكات".
بزووتنــەوەی گــۆڕان بــە وەرگرتنــی پۆســتی 

جێگری سەرۆكی هەرێم و چوار وەزارەت بەشداری 
لە حكومەتدا كردووە. بەپێی ئەو رێككەوتنەی كە 
لەگەڵ پارتی هەیەتی، دەبێ زیاتر لە 70 پۆســتی 

دیكەش وەربگرێ. 
بەپێــی زانیارییەكانــی )رووداو( كاندیدەكانی 
بزووتنــەوەی گــۆڕان بــۆ بریــكاری وەزارەتەكان 
بریتین لە: ســەیوان عەلی، بۆ بریكاری وەزارەتی 
پەروەردە. مســتەفا سەلیم، بۆ بریكاری وەزارەتی 
ناوخــۆ. چالاك موهەندیس، بۆ بریكاری وەزارەتی 
شارەوانی و گەشتوگوزار. كامیل قەزاز، بۆ بریكاری 

وەزارەتی كارەبا. رێكخەری گشــتیی بزووتنەوەی 
گۆڕانیش رەزامەندی لەسەر ناوەكان داوە.

ســەبارەت بــە دواكەوتنــی دانانــی بریــكاری 
وەزیر و بەڕێوەبەرە گشــتییەكان و راوێژكارەكان، 
پەرلەمانتارەكــەی گــۆڕان هۆكارەكەی بۆ یەكێتی 
گەڕانــدەوە و گوتی: "یەكێتی داوای لە ســەرۆكی 
حكوومــەت و لایەنەكان كرد كە ئەوان ســەرقاڵی 
كۆنگــرەن، بۆیــە نابــێ پەلەیــان لــێ بكــەن لە 
یەكلاكردنەوەی ئەو پۆستانەی ماون، بەڵام ئێستا 
یەكێتی جگە لە پرسە ناوخۆییەكانی، باوەڕ ناكەم 

ئیــدی هیچ گرفتێكــی مابێ و نازانم بــۆ ناوەكان 
پێشكەش ناكات".

بەڵام بەرپرســێكی یەكێتی رەتیكردەوە ئەوان 
هــۆكاری پڕنەكردنــەوەی پۆســتەكان بــن. زوبێر 
عوســمان، ئەندامی سەركردایەتی گشتیی یەكێتی 
بە )رووداو(ی راگەیاند: "ئێمە ناوەكانمان یەكلایی 
كردووەتەوە. ناوەكانیش نێردراون بۆ نووسینگەی 
جێگری ســەرۆكی حكوومەت، لەوێ لێژنەیەكی بۆ 

دانراوە". 

حكومەت و پەرلەمان 
دوو لیژنەیان 

بۆ دۆسیەی مەجید 
پێكهێناوە

یەكێتی و گۆڕان چاوەڕێی پارتین بۆ پڕكردنەوەی پۆستەكان

كەمتر لە 10 پەرلەمانتار
خانەنشینی رەتدەكەنەوە

رووداو - هەولێر

ئەندامانــی پەرلەمانــی كوردســتان بۆچوونی 
جیاوازیان هەیە لەسەر رەتكردنەوە یان وەرگرتنی 
مووچەی خانەنشــینی. زۆربەی پەرلەمانتارانیش 
بە پاســاوی جۆراوجۆر قســە لەسەر ئەوە ناكەن 
كــە ئایــا خۆیــان خانەنشــین دەكەن یــان نا و 
هەڵوێســتی خۆیان دەبەســتنەوە بە هەڵوێستی 

فراكسیۆنەكانیانەوە.
پڕۆژەیاسای چاكســازی لە مووچە و دەرماڵە 
و بەخشــین و ئیمتیازاتــەكان و خانەنشــینی لە 
هەرێمــی كوردســتان لــە رۆژی 2020/1/16 لە 
پەرلەمانــی كوردســتان پەســەند كــرا، ماددەی 

حەوتەمی یاساكە زۆرترین گفتوگۆی لەبارەوە كرا، 
بە تایبەتی ئەوەی پەیوەندی بە خانەنشینیی پلە 

باڵاكانەوە هەبوو. 
 )رووداو( بەدواداچوونێكــی كردووە لەبارەی 
ئەوەی ئایا پەرلەمانتاران مووچەی خانەنشــینی 
رەتدەكەنــەوە یــان وەریدەگرن، ئەگــەری هەیە 
كەمتر لــە 10 پەرلەمانتار نەیانەوێ خانەنشــین 

بكرێن.
بەگوێــرەی بەدواداچوونێكــی )رووداو(، هەر 
پەرلەمانتارێكی كوردســتان مووچەكەی هەشــت 
ملیــۆن و 200 هــەزار دینــارە. 43 پەرلەمانتــار 
كــە تەمەنیان 45 ســاڵە و 15 ســاڵ خزمەتیان 
هەیــە، بــە %50ی مووچەكانیــان، واتــە چوار 

ملیۆن و 100 هەزار دینار خانەنشــین دەبن. 63 
پەرلەمانتــار بــە دوو ملیــۆن و 100 هەزار دینار 
خانەنشــین دەبن، ســێ پەرلەمانتار بە مووچەی 
یەك ملیۆن و 886 هەزار دینار خانەنشین دەبن و 
دوو پەرلەمانتاریش بە مووچەی ملیۆنێك و 804 

هەزار دینار خانەنشین دەبن.
 )رووداو( راپرســییەكی لە نێو پەرلەمانتاران 
كــرد و بۆچوونی 26 پەرلەمانتــاری وەرگرت كە 
ئایا خانەنشــین دەبن یان مووچەی خانەنشــینی 
پەرلەمانتــار   13 لەوانــە  رەتدەكەنــەوە، 
هەڵوێســتی خۆیــان بەســتەوە بــە هەڵوێســتی 
پەرلەمانتاریــان  شــەش  فراكســیۆنەكانیانەوە، 
پەرلەمانتــار   2 نەكــرد،  لەســەر  قســەیان 

خانەنشــینییان رەتكــردەوە و 5 پەرلەمانتاریش 
گوتیان خۆمان خانەنشین دەكەین.

ئومێد خۆشــناو ســەرۆكی فراكسیۆنی پارتی 
بە )رووداو(ی گوت، ئەندامانی فراكســیۆنەكەیان 
ئازادن و خۆیان بڕیار لەسەر خانەنشینبوون یان 
رەتكردنــەوەی دەدەن. هەروەهــا جەمال حەوێز، 
سەرۆكی فراكسیۆنی یەكێتی بە )رووداو(ی گوت: 
پەرلەمانتــاران خۆیان خــاوەن بڕیارن و دەتوانن 

خانەنشینبوون هەڵبژێرن یان رەتیبكەنەوە.
عەلی حەمەساڵح، سەرۆكی فراكسیۆنی گۆڕان 
پشتڕاستی نەكردەوە كە ئەوان رەتیدەكەنەوە یان 
نا. بە گوتەی د.كازم فارووق، سەرۆكی فراكسیۆنی 
نەوەی نوێ ســەرجەم پەرلەمانتارەكانیان فۆڕمی 

رەتكردنەوەی خانەنشینی پڕدەكەنەوە.
عەبدولســتار مەجید، ســەرۆكی فراكیســۆنی 
گــوت  )رووداو(ی  بــە  ئیســامی  كۆمەڵــی 
پەرلەمانتارەكانیان سەرپشكن لە خانەنشینبوون 
د.شــێركۆ  خانەنشــینی.  رەتكردنــەوەی  یــان 
جــەودەت، ســەرۆكی فراكســیۆنی یەكگرتــووی 
ئیســامیش دەڵێــت ئەوان لەگەڵ ئــەوەدان هەر 
پەرلەمانتــار و پلە باڵایەك مەرجە یاســاییەكانی 
خانەنشینی عێراقی تێدابێت كە 15 ساڵ خزمەت 
و 45 ســاڵ تەمەنــە، خانەنشــینی وەرگرێــت، 
ئەوانەیشــی ئەو مەرجانەیان نەبێت خانەنشــین 

نەكرێن.

فراكسیۆنەكان پەرلەمانتارانیان سەرپشك دەكەن

)رووداو( ناوی كاندیدەكانی گۆڕان بۆ پۆستی بریكاری وەزارەتەكان بڵاودەكاتەوە

بەرهەم ساڵح
دەبێتە سەرۆكی یەكێتی؟

هەفتەی داهاتوو ئەنجوومەنی سەركردایەتی یەكێتی كۆدەبێتەوە

بڕگەی دانانی
سەرۆك لە پەیڕەو زۆرترین 

گفتوگۆ هەڵدەگرێ

ژمارەی ئەندامانی 
سەركردایەتی هەر 121 ئەندام 
دەبێ و زیاد ناكرێ

ئەندامێكی لێژنەی هەمواركردنی پەیڕەوی یەكێتی مستەفا چاوڕەش

3



2
ژمارە ) 588 ( - دووشەممە  2020/1/20

لە دهۆك تەرمی هاووڵاتییەك دەدۆزرێتەوەراپۆرتە هەواڵ
رووداو - دهۆك

لە كۆمەڵگەی نیشتەجێبوونی ئەڤرۆستی لە شاری دهۆك، تەرمی هاووڵاتییەك دۆزرایەوە و لێكۆڵینەوەكان لەبارەی مردنەكەی بەردەوامن. پاشنیوەڕۆی رۆژی 
2020/1/19 لە ناوەندی شاری دهۆك تەرمی پیاوێك بە ناوی "شیمال نائیف" تەمەن 45 ساڵ دۆزرایەوە و رەوانەی پزیشكی دادی دهۆك كرا، بەڵام هێشتا هۆكاری 

مردنەكەی ئاشكرانەبووە. ساڵح محەمەد، كەسێكی نزیكی ئەو پیاوەیە و بە )رووداو(ی گوت، "شیمال كاری رۆنگۆڕیی دەكرد. خەڵكی سەنتەری دهۆكە و خێزاندارە. 
هیچ كێشــەیەكی لەگەڵ كەســدا نەبووە، نازانین چۆن مردووە؟".  هێمن ســلێمان، گوتەبێژی پۆلیســی پارێزگای دهۆك بە رووداوی راگەیاند، دەســتیان بە لێكۆڵینەوە 

كردووە، بەڵام هێشتا هیچ ئەنجامێك ئاشكرانەبووە كە بزانین چۆن مردووە.

رووداو – سلێمانی

لەسەر كەیســی مردنی پێشمەرگەیەكی یەكێتی 
لەنێــو زیندانی ئاسایشــدا لە هەولێــر، پەرلەمان و 
حكومــەت دوو لیژنــەی لێكۆڵینەوەیان پێكهێناوە. 
كەســوكاری پێشــمەرگەكەش ســكاڵایان لــە دژی 
ئاسایشــی پارتی تۆمار كــردووە، چونكە پێیانوایە 
دوای دەستگیركردنی "لەژێر ئەشكەنجەدا كوژراوە".

هەولێــر  ئاسایشــی   2020/1/16 رۆژی 
گیانلەدەســتدانی  لەبــارەی  روونكردنەوەیەكــی 
هاووڵاتییــەك لــە زیندانی ئاســایش بڵاوكــردەوە و 
رایگەیاند: "ئەو هاووڵاتییە لەسەر ماددەی هۆشبەر 
دەستگیركراوە، دوای ئەوەی دەست بەسەر بڕی 60 
كیلۆگرام ماددەی هۆشــبەردا گیرا، زانیاری لەســەر 
خاوەنەكەی وەرگیرا بەناوی مەجید برایم عەبدوڵڵا، 
رەزامەندی بەڕێز دادوەر وەرگیرا بۆ دەســتگیركردن 
و پشكنینی ماڵی ناوبراو لە گوندی سیساوەی سەر 
بە شارۆچكەی هەریر، بەڵام رۆژی 16ی مانگ لەنێو 
زیندان لەڕێگەی خۆهەڵواسینەوە گیانی لەدەستدا".

لــە روونكردنەوەكەی ئاسایشــدا ئەوەش هاتووە 
كــە: "دوای ئاگاداركردنــی بەڕێــز دادوەر، تەرمــی 
ناوبراو رەوانەی پزیشــكی دادی هەولێر كرا، تەواوی 
بەڵگەنامەكانیــش لەســەر ئــەم دۆســیە و رێكارە 

یاساییەكان بەردەستن".
كەســوكاری مەجید راگەیەندراوەكەی ئاسایشی 
هەولێــر رەتدەكەنــەوە و دەڵێــن دوای دوو رۆژ لــە 
ئەشــكەنجەدانی كوژراوە. خالید مســتەفا، ئامۆزای 
مەجیــد بــە )رووداو(ی راگەیانــد: "لەگەڵ مەجید 
ئامــۆزا و هــاوڕێ بووین، لە منداڵییــەوە بەیەكەوە 
گەورە بووین، نۆ ســاڵیش كڕین و فرۆشــتنمان بە 

مەڕ و ماڵات كردووە، دواتر بووین بە پێشمەرگە".
مەجید برایم عەبدوڵڵا، تەمەن 38 ساڵ، خێزاندار 
بــوو، باوكــی 3 كچ و دوو كوڕ بوو، ماڵی لە گوندی 
سیســاوەی ســەر بە ناحیەی باســرمەیە. لەبارەی 
چۆنیەتــی دەســتگیركردنەكەی، خالیــد مســتەفا 
دەڵێ: "ســەعات 11 و نیوی شــەوی 2020/1/14 
مەفرەزەیــەك كە بەناوی ئاسایشــی هەولێر خۆیان 
ناساندووە، بەســەر ماڵی مەجیدیاندا داوە، تاوەكو 

ســەعات یەك و دە خولەك لە ماڵەكەی ماونەتەوە 
و گــەڕاون، دواتر مەجیدیان بردووە بەبێ ئەوەی بە 

خێزانەكەی بڵێن دەیبەن بۆ كوێ".
لەبــارەی ئەو تۆمەتەش كە مامەڵەی بە ماددەی 
هۆشــبەر كردبێت، ئامۆزاكەی دەڵــێ: "ئێمە رۆژانە 
پەیوەندیمان هەبوو، رۆژێك لە مەجیدم نەبیستووە 
نــاوی ئــەو ماددانەش بهێنێ، نــەك مامەڵەی پێوە 
بكات، لە ماڵەكەشیدا تەنیا چەند پارچە چەكێكیان 
دۆزیوەتــەوە، چونكــە مەجید هەر لــە منداڵییەوە 
خولیای كڕین و فرۆشــتنی چەكی هەبوو، بەردەوام 

چەند پارچە چەكێكی لە ماڵەوە هەبووە".
بەبڕوای كەسوكاری پێشمەرگەكە، مەجید لەژێر 
ئەشــكەنجەدا كوژراوە، خالید مســتەفا دەڵێ: "دوو 
رۆژ بــوو مەجیــد گیرابوو، نەماندەزانــی لە كوێیە، 
رۆژی 2020/1/16 بەڕێوەبەری ئاسایشــی باسرمە 
پەیوەندی پێوەكردم و گوتی تەرمەكەی لە پزیشكی 
دادی هەولێرە، بڕۆن وەریبگرنەوە، مەجید لە زیندان 
ئەشكەنجە درابوو، بە كێبڵ لە پشت و قاچی درابوو، 
كارەبــا لە پەنجەكانی درابــوو، دواتر كوژراوە، بۆیە 
ســكاڵا لــە دژی ئاسایشــی پارتی تۆمــار دەكەین، 
داواشمان لە یەكێتی كردووە دەبێت لەگەڵ ئاسایشی 
پارتــی یەكلایــی بكەنەوە كە چۆن ئــەو ئامۆزایەی 

منیان تیرۆر كردووە".
مەجید لە لیوای 7ی وەزارەتی پێشــمەرگە بووە 

و پلەكەشــی رەئیــس عورەفا بــووە. عەمید رەنجە 
خرواتانی، فەرماندەی لیواكەی مەجید بە )رووداو(ی 
راگەیاند: "نزیكەی 10 ساڵ بوو لەلای من پێشمەرگە 
بوو، كوڕێكی كۆمەڵایەتی و بێ كێشە بوو، پێشینەی 
تاوانــی نەبووە، نەشمبیســتووە كارێكی نایاســایی 
كردبێــت، باوكــی زۆر دەمێكــە وەفاتــی كــردووە. 
مەجید سەرپەرشــتی ماڵی خۆی و دایك و خوشك 
و برایەكیشی كردووە، باوەڕ ناكەم قەت مامەڵەی بە 

ماددە هۆشبەرەكانەوە كردبێت".
لەبارەی مامەڵەكردن بە چەكیش، ئەو فەرماندەیە 
گوتی: "مامەڵەی كڕین و فرۆشــتنی چەكی دەكرد، 
هەمــوو جارێكیــش بــە منــی دەگــوت، بەگوتەی 

خێزانەكــەی ئەو شــەوەش كــە دەســتگیركراوە 6 
قەناس، دەمانچە و كڵاشینكۆف و هەندێك فیشەك 
و مەخزەنیــش لــە ماڵەكەیــدا بــوون، بــەڵام هیچ 

ماددەیەكی هۆشبەری پێنەبووە".
بەپێی راپۆرتی پزیشــكی دادی هەولێر، مەجید 
خۆی خنكاندووە، بەڵام كەســوكارەكەی بۆ دووبارە 
پشكنین تەرمەكەیان بردە پزیشكی دادی سلێمانی و 

چاوەڕوانی ئەنجامەكەی دەكەن.
دوای رووداوەكــە، لەســەر ئاســتی حكومەتــی 
هەرێمی كوردســتان لیژنەیەكی باڵا بۆ لێكۆڵینەوە 
لە دۆسیەكەی پێكهێنرا. سەرچاوەیەك لە وەزارەتی 
پێشــمەرگە بــە )رووداو(ی راگەیانــد: "وەزیــری 

پلاندانــان و نوێنەری چەنــد وەزارەتێك لەنێویاندا 
وەزارەتی پێشــمەرگە، ئاسایشــی سلێمانی و چەند 

لایەنێكی یاسایی و ئەمنی لەنێو لیژنەكەدا هەن".
ســەرچاوەكەی وەزارەتی پێشــمەرگە گوتیشی: 
"لیژنە باڵاكە كۆبوونەوەیەكیان لەســەر دۆســیەكە 
كــردووە و بڕیــارە كۆبوونــەوەی دووەمیش بكەن، 
ئەنجامی راپۆرتی پزیشــكی دادی ســلێمانیش هەر 

دەدرێ بەو لیژنەیە".
پەرلەمانــی كوردســتانیش بەجیــا لیژنەیەكــی 
لێكۆڵینــەوەی لــە دۆســیەكە پێكهێنــاوە. لوقمان 
وەردی، پەرلەمانتــاری فراكســیۆنی یەكێتــی لــە 
پەرلەمانی كوردستان بە )رووداو(ی راگەیاند: "دوای 

وەرگرتنــی رەزامەندی لە ســەرۆكایەتی پەرلەمان، 
رۆژی 2020/1/19 لیژنەیەكی 6 كەسی لە پەرلەمان 
پێكهێنرا كە ئەندامەكانی لە لیژنەكانی پێشــمەرگە 
و مافی مرۆڤ پێكهاتوون، لێكۆڵینەوە لە دۆسیەی 

مەجید برایم دەكەن".
لەبــارەی دۆســیەكانی ئەشــكەنجەدان لەنێــو 
محەممــەد  ئاســایش،  و  پۆلیــس  زیندانەكانــی 
گۆمەشــینی، گوتەبێژی دەستەی سەربەخۆی مافی 
مــرۆڤ بــە )رووداو(ی راگەیاند: "لــە كابینەی 8 و 
9دا لەگەڵ وەزارەتی ناوخۆ بەدواداچوونمان كردووە 
بــۆ ئەم پرســە، بــەڵام هیــچ بەڵگە و ســكاڵایەك 
نەبووە كــە ئەشــكەنجەدان هەبووبێــت، وەزارەتی 
ناوخــۆ دەڵێن پێشــتر لــە بنكەكانــی پۆلیس و لە 
كاتــی لێكۆڵینەوەدا ئەشــكەنجەدان هەبووە، چەند 
كەسێكیشیان دوورخستووەتەوە، بەڵام لەدوای ئەوە 
هیچ حاڵەتێكی وا نەبووە و كەسیش سكاڵای تۆمار 

نەكردووە".
گوتەبێــژی دەســتەی ســەربەخۆی مافی مرۆڤ 
نیگەرانە لەوەی كە لەنێو لیژنەكەی حكومەتدا نین: 
"حكومەت لەسەر ئاستی باڵا لیژنەیەكی لێكۆڵینەوەی 
بۆ دۆسیەی گیانلەدەستدانی پێشمەرگەكەی یەكێتی 
پێكهێناوە، بەڵام بەداخەوە داوایان لە ئێمە نەكردووە 
نوێنەرمــان لەنێــو لیژنەكــەدا هەبێــت، كــە دەبوو 

هەمانبێت".

حكومەت و پەرلەمان دوو لیژنەیان 
بۆ دۆسیەی مەجید پێكهێناوە

رووداو - هەولێر

ئێزدییــەكان لە ســكاڵایەكدا بۆ ئەنجوومەنی 
مافەكانی مرۆڤی نەتەوەیەكگرتووەكان، كۆمپانیای 
ئیكسۆن مۆبیلی ئەمریكی بەوە تۆمەتبار دەكەن 
كە كەسانێكیان وەك پاسەوان دامەزراندووە، ئەو 
كەسانە لە ساڵی 2013 تەقەیان لە هاووڵاتیانی 
مەدەنی كردووە و دوو كەســیان كوشتووە. جیا 
لەمــە كارەكانی كۆمپانیاكە هەزاران كەســی لە 

شوێنەكانی خۆیان هەڵكەندووە.
دەقی ئــەو ســكاڵایەی ئێزدییەكان دەســت 
رۆژنامــەی )ســاندەی تێلێگــراف(ی بەریتانــی 
كەوتووە كە تێیدا هاتووە كارەكانی كۆمپانیاكە 
نزیكەی 5000 كەســی ناچار كــردووە ناوچەكە 
چۆڵ بكەن، لــە كاتێكدا كۆمپانیاكە نەیتوانیوە 
لــە نێــوان 2011 بــۆ 2013 لەگــەڵ خەڵكــی 
ناوچەكە گفتوگۆ بكات، ئەوەش بە پێشێلكردنی 

دەستووری عێراق ناودەبەن.
كۆمپانیای ئیكسۆن مۆبیل لە بەیاننامەیەكدا 
ئــەو تۆمەتانە بە "بێ بنەما" وەســف دەكات و 
جەخــت دەكاتــەوە لــەوەی "رێز لــە مافەكانی 
مرۆڤ" دەگرێ و بەپێی هەموو یاسا و رێنماییە 

پەیوەندیدارەكان كاری كردووە. 
مێــژووی كاركردنــی ئیكســۆن مۆبیــل لــە 
عێراق بۆ ســاڵانی بیستەكانی ســەدەی رابردوو 
دەگەڕێتەوە، كاتێك لەگەڵ كۆمپانیاكانی رۆیاڵ 
داچ شــێڵ، كۆمپانیای نەوتی بەریتانیا )BP( و 
تۆتاڵی فەرەنسی، كۆمپانیای نیشتمانیی نەوتی 

عێراقیان دامەزراند.
لە عێراقی پاش حكومەتی بەعس، كۆمپانیا 
ئەمریكییەكە لە ســەرەتای 2010 گرێبەستێكی 
لەگــەڵ كۆمپانیای نەوتی باشــووری عێراق واژۆ 
كرد كە بۆ پەرەپێدانی كێڵگەی قوڕنەی رۆژئاوا 
لــە پارێزگای بەســرە بوو. كەمتر لە دوو ســاڵ 
دواتر، هەمان كۆمپانیا گرێبەستێكی بۆ كاركردن 
لــە شــەش كێڵگە لەگــەڵ حكومەتــی هەرێمی 
كوردستان واژۆ كرد، ئەوەش ناڕەزایی حكومەتی 

بەغدای لێكەوتەوە.

ســكاڵاكە لەلایەن نالین ســویلۆ، كەسایەتی 
سیاسیی ئێزدییەوە بەرزكراوەتەوە و لە بەشێكیدا 
حكومەتی هەرێمی كوردستان و حكومەتی عێراق 
بە پێشــێلكردنی مافــی ئێزدییــەكان تۆمەتبار 
دەكات. سكاڵاكە حكومەتی هەرێمی كوردستان 
بــەوە تۆمەتبار دەكات كــە مۆڵەتی كاركردن لە 
ناوچــە ئێزدییەكانی بــە كۆمپانیا ئەمریكییەكە 
داوە، بێ ئــەوەی قەرەبــووی خەڵكی ناوچەكە 

بكاتەوە یان راوێژیان پێبكات.
بەپێی دۆكیۆمێنتەكە، خەڵكی ئێزدی ناوچەكە 
لــەدژی كارەكانــی ئیســكۆن خۆپیشــاندانیان 
رێكخســتووە و لــە یەكێــك لــە حاڵەتەكانــدا 
ئەنجوومەنێكی خۆجێییان بۆ پاراســتنی ژینگە 
ئامانجــی  پێكهێنــاوە.  گشــتییەكان  مافــە  و 
ئەنجوومەنەكــە ئەوەیە پشــتگیری لە كەیســی 

دژایەتی كارەكانی كۆمپانیا ئەمریكییەكە بكات.
لە بەشێكی دیكەی سكاڵاكەدا، نالین سویلۆ 
باســی رووداوێــك دەكات كــە پاســەوانەكانی 

كۆمپانیاكــە تەقەیــان لە هاووڵاتیانــی مەدەنی 
كردووە: "لە ساڵی 2013، ئیكسۆن هێزی ئەمنی 
لە خەڵكی خۆجێیی دامەزراند، ئەوان تەقەیان لە 
چالاكڤانانی ئێزدی كرد و دوو لەوانیان كوشت. 
حكومەتــی هەرێمــی كوردســتان و ئیكســۆن 
رەتیدەكەنەوە )لەو پەیوەندییەدا( هەنگاو بنێن. 
ئەوان گوێی خۆیان لەو بانگەشانە خەواندووە كە 
ئێزدییەكان بۆ خاكی باوباپیرانی خۆیان هەیانە 
و خاكی داگیركراوی ئێزدییەكانیان كڕیوەتەوە".

ســەلما حوێربی، نوێنــەری گروپی ناوەندی 
ســەرچاوەی بزنــس و مافەكانــی مــرۆڤ لــە 
لێدوانێكــدا بــۆ رۆژنامــە بەریتانییەكــە دەڵێ 
"ئێمــە نیگەرانیــن بــە بیســتنی ئــەو تۆمەتە 
جدییانە. كۆمپانیاكانی نەوت دەبێ هەوڵ بدەن 
مافەكانــی ئەو خەڵكە بپارێزن كە كۆمپانیا كار 
لــە ناوچەكانیانــدا دەكات، لەوانــەش دەبێ لە 
توندوتیژی و لەدەســتدانی خاك بیانپارێزێ، بە 

تایبەتیش لە ناوچەكانی جەنگ".

رووداو - هەولێر

پاش هەشــت مانــگ لە لادانــی هەردوو 
پارێــزگاری  یەكــەم و دووەمــی  جێگــری 
نەینــەوا لەســەر نقومبوونــی بەلەمێــك لە 
رووباری دیجلەدا، دادگای ئیتیحادی عێراق 
لە بەغدا بڕیاری لادانی هەردوو جێگرەكەی 
رەتكردەوە. بەم بڕیــارە هەردوو جێگرەكە 

دەگەڕێنەوە پۆستەكەی خۆیان.
لــە رۆژی یەكەمــی نــەورۆزی 2019 دا 
بەلەمێكــی گواســتنەوەی هاووڵاتیان لەناو 
رووباری دیجلەدا نقوم بوو، لە ئاكامدا 128 
كــەس خنــكان كە 57 كەســیان ئافرەت و 
44 یــان منــداڵ بوون، تەرمی 69 كەســی 

دیكەشیان دیار نەما.
دوای ئــەو رووداوە حكومەتــی عێــراق 
دەســتی بــە لێكۆڵینەوە كــرد، هەر لەگەڵ 
نوفــەل  لێكۆڵینەوەكانیــش  دەســتپێكی 
حەمــودی، پارێزگاری نەینەوا و عەبدولقادر 
شــنگالی، جێگــری یەكەمــی پارێــزگار لە 
پشــكی كورد و حەســەن عەلاف، جێگری 
دووەمــی پارێــزگار لە پشــكی عــەرەب لە 
پۆســتەكانیان لادران. لــە چەنــد مانگــی 
رابردوودا، ســیروان رۆژبەیانی لە شــوێنی 
عەبدولقادر شــنگالی و حەسەن خەلەف لە 
شوێنی حەسەن عەلاف دەستبەكار ببوون. 
بــە  لەوبــارەوە  شــنگالی  عەبدولقــادر 
)رووداو(ی راگەیاند: "سەرەتای دەركردنی 
هەمــوو  و  میدیــاكان  بــە  بڕیــارە  ئــەو 
هاووڵاتیانمــان راگەیانــد كە ئــەو بڕیارەی 
لەبــارەی منەوە دراوە هەڵەیــە، بەڵام زۆر 

كەس باوەڕیان بەو بڕیارە كردبوو".
پاش بڕیاری لادانیان، هەردوو جێگرەكە 
لە دادگای ئیتیحادیی عێراق سكاڵایان تۆمار 

كرد، ئەو دادگایەش شــنگالی و عەلافی بە 
بێتاوان لە قەڵەم دا. وەك شــنگالی دەڵێ: 
"لــە رۆژی پێنجشــەممە، 16ی كانوونــی 
دووەم، دادگای بــاڵای ئیتیحــادی عێراقی 
ئەو بڕیارەی لەسەركارلادانی من و جێگری 

دووەمیشی رەتكردەوە".
هــەردوو  دادگا،  بڕیارەكــەی  بەپێــی 
جێگرەكە دەتوانن لە پۆســتەكەی جارانی 
خۆیــان دەســتبەكار ببنــەوە. بەرپرســە 
كوردەكــە ئەوەشــی خســتەڕوو كــە "لەم 
هەفتەیــەوە دەســت بــە دوامــی خۆمــان 
دەكەینەوە. ئــەو بڕیارەی لەبارەی ئێمەوە 
درابوو هــەر لە ســەرەتاوە نادادپەروەرانە 
بــوو، دوای لێكۆڵینــەوە دەركــەوت ئێمــە 
خۆشــحاڵییەوە  بــە  بۆیــە  بێتاوانیــن، 

دەگەڕێینەوە سەر دەوامی خۆمان".
سەیدۆ شــنگالی، سەرۆكی ئەنجوومەنی 
بــۆ  لێدوانێكــدا  لــە  نەینــەوا  پارێــزگای 
ئــەو  گەڕانــەوەی  هەواڵــی  )رووداو(، 
گوتــی:  و  پشتڕاســتكردەوە  بەرپرســەی 

"راســتە لــە رۆژی یەكشــەممەوە جێگری 
دووەم كــە حەســەن عەلافــە دەســتبەكار 
بووەتەوە. چاوەڕێ دەكەین لەم هەفتەیەدا 
عەبدولقادر شنگالیش لە پۆستەكەی خۆی 

دەستبەكار ببێتەوە".
لــە كۆتایــی تشــرینی یەكەمی ســاڵی 
بڕیــاری  عێــراق  پەرلەمانــی  رابــردوودا 
هەڵوەشاندنەوەی ئەنجوومەنی پارێزگاكانی 
چــوار  بڕیــارە  ئــەو  دەركــرد.  عێراقــی 
پارێزگاكەی هەرێمی كوردستانی لێدەرچێ، 
هەمــوو پارێزگاكانــی عێــراق دەگرێتەوە. 
بڕیارەكــە ئەنجوومەنی هــەردوو پارێزگای 
نەینــەوا و كەركووكیــش دەگرێتەوە، هەر 
زوو ئەنجوومەنــی پارێزگاكانــی عێــراق لە 
دادگای بــاڵای ئیتیحادی عێراق تانەیان لە 
بڕیارەكــە دا، بەڵام دادگا عێراقییەكە هەتا 
ئێســتا هیچ بڕیارێكی لەبارەی چارەنووسی 

ئەنجوومەنەكان دەرنەكردووە.
پرســی  لەبــارەی  شــنگالی  ســەیدۆ 
هەڵوەشاندنەوەی ئەنجوومەنی پارێزگاكانی 
عێراق گوتی: "ئێمە هەر ئەوكات لە دادگای 
بــاڵای ئیتیحــادی تانەمان لــەو بڕیارە دا، 
بڕیــارە رۆژی دووشــەممە، 20ی كانوونی 
دووەمــی ئەمســاڵ لەبارەی چارەنووســی 
ئەنجوومەنــی پارێزگای نەینەوا و تانەكەی 
ئێمە دانیشێ، بۆیە چاوەڕێین بزانین ئەوان 

چ بڕیارێك دەدەن".
ماوەی هەشــت مانگ بــوو رۆژبەیانی و 
خەلەف لە شوێنی شنگالی و عەلاف كاریان 
دەكرد. بەرەكات شەمۆ، سەرۆكی كوتلەی 
برایەتــی و پێكــەوە ژیان لــە ئەنجوومەنی 
پارێزگای نەینەوا لەبارەی چارەنووسی دوو 
جێگرە كۆنەكە دەڵــێ: "هەردوو بەڕێزەكە 
دەگەڕێنەوە سەر كاری پێشووی خۆیان".

ئێزدییەكان سكاڵا لەسەر 
ئیكسۆن مۆبیل تۆمار دەكەن

ناوی حكومەتی هەرێمی كوردستان و عێراقیش 
لە سكاڵاكەدا هەیە

هەردوو جێگرەكەی پارێزگاری 
نەینەوا گەڕانەوە سەر كارەكانیان

ئەمڕۆ دادگای ئیتیحادی لەبارەی چارەنووسی 
ئەنجوومەنی پارێزگاكان كۆدەبێتەوە

بڕیاری 
لەسەركارلادانی 

ئێمە 
نادادپەروەرانە بوو

جێگری یەكەمی پارێزگاری نەینەوا: 

 مەجید 
لەنێو زیندان 

ئەشكەنجە دراوە 
و كوژراوە

كەسوكاری مەجید:

مەجید مامەڵەی 
بە چەك كردووە 

نەك ماددەی 
هۆشبەر

فەرماندەی لیوای 7ی پێشمەرگە:

ئاسایشی هەولێر دەڵێت مەجید لەنێو زیندان خۆی خنکاندووە بەڵام کەسوکارەکەی رەتی دەکەنەوە

ســەرەتای هەفتــەی داهاتــوو، ئەنجوومەنی 
ســەركردایەتیی یەكێتی دووەمیــن كۆبوونەوەی 
خــۆی دەكات. ئەندامێكــی ســەركردایەتی ئەو 
حیزبــە ئاشــكرای دەكات كــە ئــەو لێژنــە 20 
كەســییەی بــۆ هەمواردنــی پەیــڕەوی ناوخۆی 
یەكێتی پێكهێنــراوە، 16 ماددە و دەیان بڕگەی 

پەیڕەوەكەی هەموار كردووە.
نیشــتیمانی  یەكێتــی  رۆژی 2019/12/21 
كوردســتان چوارەمین كۆنگرەی خۆی لە شاری 
سلێمانی بەست. لەو كۆنگرەیەدا گۆڕانكارییەكی 
زۆر بەســەر پەیكــەری رێكخراوەیــی یەكێتیــدا 
هاتــووە. جگــە لە دانانــی ئەنجوومەنــی باڵای 
سیاســی و پاراســتنی بەرژەوەندیــی یەكێتــی، 
ســەركردایەتییەكی 124 كەســی هەڵبژێــردرا. 
هــەرە لــە كۆنگــرەدا رەشنووســی پەیــڕەوی 
ناوخۆی یەكێتی پەســەند كرا، بەڵام دەسەڵاتی 
هەمواركردنــی پەیڕەوەكــە درایــە ئەنجوومەنی 

سەركردایەتی.
رۆژی 14\1\2020 ئەنجوومەنی سەركردایەتی 
گشــتیی یەكێتــی یەكــەم كۆبوونــەوەی خۆی 
دوای بەســتنی كۆنگرە كــرد، لە كۆبوونەوەكەدا 
لێژنەیەكی 20 كەسی بۆ هەمواركردنی پەیڕەوی 

ناوخۆ دیاری كرد.

مســتەفا چاوڕەش كــە وەك بــە تەمەنترین 
ئەنــدام ســەرۆكایەتی یەكەمیــن كۆبوونــەوەی 
ئەنجوومەنەكــەی كــرد، بــە )رووداو(ی گــوت: 
"لێژنــە 20 كەســییەكە دەبێ لــە دوو هەفتەدا 
ئــەو پەیــڕەوە هەموار بكەنــەوە و خاڵ بە خاڵ 
ئیشــی لەســەر بكەن، ئەوان سەرپشــك كراون 
لــە دەســتكاریكردنی". بــە گوتــەی چــاوڕەش 
هەر كاتێك پەیڕەوەكە ئامــادە بوو، دەهێنرێتە 
كۆبوونــەوەی ســەركردایەتی و دەنگی لەســەر 

دەدرێ.
ئەندامێكــی ســەركردایەتی گشــتی یەكێتی 
دەڵێت جگە لەو 20 كەســە، كەســانی دیكەش 
دەتوانن بچن لەگەڵ ئەو 20 كەسەدا بەشداربن لە 
هەمواركردنەكەدا. ئارێز عەبدوڵڵا بە )رووداو(ی 
گوت: "واژۆی ئەو 30 كەسە لەسەر هەمواركردنی 
دەســتوورەكە دەبــێ، بــەڵام خەڵكــی دیكەش 

دەتوانێ بۆچوونی لە هەمواركردنەكەدا هەبێ".
 20 لێژنــە  دەستنیشــانكردنی  دوای  هــەر 

یەكــەم  لێژنەكــە  دواتــر  رۆژی  كەســییەكە، 
كۆبوونــەوەی خۆی كرد و دەســتی بەكارەكانی 

كرد.
ئەنجوومەنــی  ئەندامــی  عوســمان،  زوبێــر 
ســەركردایەتی گشــتیی یەكێتــی كــە ئەندامی 
لێژنە 20 كەسییەكەیە، بە )رووداو(ی راگەیاند: 
"ســەقفی زەمەنــی بــۆ هەمواردنــی پەیڕەوەكە 
دانەنــراوە، بەڵام پێشــبینی دەكەیــن بە 10 – 
15 رۆژ كارەكانمــان تەواو ببن، هەوڵدەدەین بە 

زووترین كات تەواوی بكەین".
پەیــڕەوی ناوخــۆی یەكێتــی كــە لەدوایین 
كۆنگــرەدا بە دەنگی زۆرینەی ئەندامانی كۆنگرە 
پەسەند كرا ، لە 76 ماددە و دەیان بڕگە پێكدێ.

زوبێر عوســمان باســی كارەكانی لێژنەكەی 
كــرد و گوتی: "لە یەكەم كۆبوونەوەی لێژنە 20 
كەسییەكە لە رۆژی 15\1\2020 بەشێكی مادە و 
بڕگەكانی بەشی یەكەم كە لە نزیكەی 16 ماددە 

و بڕگە پێكدێ، هەمواركرانەوە".

لــە یەكەم كۆبوونــەوەدا كاتــی كۆبوونەوەی 
دووەمی ئەنجوومەنی ســەركردایەتی دیاری كرا، 
ئارێــز عەبدوڵــا دەڵێــت "رۆژی 2020/1/25 
دووەمیــن  ســەركردایەتیی  ئەنجوومەنــی 
كۆبوونەوەی خۆی دەكات". وا چاوەڕوان دەكرێ 
لەو كۆبوونەوەیــەدا پەیــڕەوە هەمواركراوەكەی 

یەكێتی دەنگی لەسەر بدرێ.
لــە كۆنگــرەدا 121 ئەندامی ســەركردایەتی 
هەڵبژێردران، بــەڵام رۆژێك پێش هەڵبژاردنەكە 
هەر یەك لە رێواس فایەق، ســەرۆكی پەرلەمان 
و بەرهەم ســاڵح، سەرۆككۆماری عێراق و قوباد 
تاڵەبانی، جێگری سەرۆكی حكومەت بە ئەندامی 
ئەنجوومەنەكــە دەستنیشــان كــران، بەمــەش 
ژمارەی ئەندامانی ســەركردایەتی بــوو بە 124 

كەس.
مســتەفا چاوەڕەش دەڵێت: "لەو باوەڕەدانیم 
ژمارەی ئەندامانی سەركردایەتی زیاد بكرێ و بەو 

شێوەیە دەبێ كە لە پەیڕەو دیاریكراوە". 

هەر لەوبارەوە زوبێر عوسمان دەڵێ: "تا ئێستا 
نەگەیشتووینەتە سەر ئەو بڕگەیە، بەڵام گفتوگۆی 
لەبــارەوە دەكرێ و دواجار لەڕێی ئەو حاكمانەی 
سەرپەرشــتیی هەڵبژاردنەكەیان كردووە، لەگەڵ 
لێژنەی بەڕێوەبردنی كۆنگرە هەماهەنگی دەكرێ 

و ئەم پرسە یەكلایی دەكرێتەوە".
چــاوەڕێ دەكــرێ زۆرتریــن گفتوگۆ لەســەر 
پەیكــەری داهاتــووی یەكێتی بێ، بــە تایبەتی 
هەروەهــا  یەكێتــی،  ســكرتێری  ســەرۆك/ 

جێگرەكانی.
ئارێــز عەبدوڵــا دەڵێــت: "لەبــەر ئــەوەی 
پەیڕەو بەپێی پەیكەر پەســەند نەكرابوو، بۆیە 
لــە كۆبوونــەوەی یەكــەم نەمانتوانی ســەرۆك 

هەڵبژێرین". 
ئێســتا قســە هەیــە كــە یەكێتی ســەرۆك 
هەڵبژێرێ، بە ئەگەرێكی زۆریش بەرهەم ســاڵح 
بەربژێــرە بۆ ئــەو پۆســتە، هەروەها ســەرۆك 
جێگرێكــی دەبــێ، بەربژێــری بەهێزیــش بافڵ 

تاڵەبانییە، سێ كەسیش وەك یاریدەدەر بۆ سێ 
دۆســیەی جیاواز دادەنرێن و بەمەش دەســتەی 

سەرۆكایەتی یەكێتی دەبن بە پێنج كەس.
"هێشــتا  دەڵێــت:  عوســمان،  زوبێــر 
نەگەیشــتووینەتە ئەو بڕگەیە، بەڵام پێشــبینی 
دەكــەم گفتوگــۆی زۆر هەڵبگــرێ، ســیناریۆی 
زۆریــش هــەن، بــۆ نموونە بــاس لــە زیاتر لە 

جێگرێك بۆ سەرۆك دەكرێ".

دەستەی 
سەرۆكایەتی یەكێتی 

لە پێنج كەس پێكدێ

بەرهەم ساڵح دەبێتە سەرۆكی یەكێتی؟

بڕگەی دانانی 
سەرۆك لە پەیڕەو 

زۆرترین گفتوگۆ 
هەڵدەگرێ

ئەندامێكی لێژنەی هەمواركردنی 
پەیڕەوی یەكێتی:

ژمارەی ئەندامانی 
سەركردایەتی هەر 

121 ئەندام دەبێ 
و زیاد ناكرێ

مستەفا چاوڕەش:

هەفتەی داهاتوو ئەنجوومەنی سەركردایەتی یەكێتی كۆدەبێتەوە

زریان حاجی
رووداو - هەولێر

هەریەك لە یەكێتی نیشــتمانیی كوردســتان و 
بزووتنەوەی گۆڕان ناوی كاندیدەكانیان بۆ بریكاری 
وەزارەت و بەڕێوەبەرە گشتییەكان ئامادە كردووە. 
یەكێتی لەوبارەوە دەڵێت كە ناوەكانیان رادەســتی 

جێگری سەرۆكی حكومەت كردووە.
كابینەی نۆیەمی حكومەتی هەرێمی كوردستان 
كە لە 19 وەزارەت و سێ وەزیری هەرێم پێكهاتووە، 
لــە رۆژی 2019/7/12 لــە پەرلەمانی كوردســتان 

متمانەی پێدرا.  
بەپێی ئەو رێككەوتنەی لە نێوان پارتی و یەكێتی 
و گــۆڕان كراوە، جگە لــە وەزارەتەكان، یەكێتی و 
گۆڕان پشــكیان لە بریكاری وەزیــر، راوێژكارەكان، 

بەڕێوەبەرە گشتییەكان و سەرۆكی دەستەكانیشدا 
دەبێ، بەڵام ئەو پۆستانە هێشتا پڕنەكراونەتەوە.

رزگار محەممەد، ئەندامی پەرلەمانی كوردستان 
لــە فراكســیۆنی گــۆڕان بــە )رووداو(ی راگەیاند: 
"ناوەكانمان ئامــادەن، بەڵام نەدراونەتە حكومەت، 
چونكە هەموو ناوەكان دەبێ بەیەكەوە پێشــكەش 
بكرێــن، ناكــرێ ســەرۆكی حكومەت هــەر رۆژە و 

فەرمانی دەستبەكاربوون بۆ كەسێك دەربكات".
بزووتنەوەی گۆڕان بە وەرگرتنی پۆستی جێگری 
ســەرۆكی هەرێــم و چــوار وەزارەت بەشــداری لە 
حكومەتــدا كــردووە. بەپێی ئــەو رێككەوتنەی كە 
لەگەڵ پارتی هەیەتی، دەبێ زیاتر لە 70 پۆســتی 

دیكەش وەربگرێ. 
خەلیــل ســەركانی، ئەندامــی جڤاتی گشــتیی 
بزووتنــەوەی گــۆڕان دەڵێــت یەكێتــی بیانوویــان 

پێدەگــرێ و داوای كۆمەڵێك لەو پۆســتانە دەكات 
كە ئــەوان لەگەڵ پارتــی لەســەری رێككەوتوون. 
سەركانی گوتی: "یەكێتی بەمدواییە هەندێ گرفتی 
دروستكرد و داوای هەندێ پۆستی كرد كە بە گۆڕان 
دراون، ئەوان بابەتەكەیان دواخستووە، بۆ نموونە لە 
رێككەوتنی نێوان پارتی و گۆڕان پۆستی ئەمینداری 
گشتیی وەزارەتی پێشمەرگە بە گۆڕان دراوە، كەچی 

یەكێتی داوای كردووە".
ســەبارەت بــە دواكەوتنــی دانانــی بریــكاری 
وەزیــر و بەڕێوەبەرە گشــتییەكان و راوێژكارەكان، 
پەرلەمانتارەكــەی گۆڕان هۆكارەكــەی بۆ یەكێتی 
گەڕانــدەوە و گوتــی: "یەكێتی داوای لە ســەرۆكی 
حكوومــەت و لایەنــەكان كرد كە ئەوان ســەرقاڵی 
كۆنگــرەن، بۆیــە نابــێ پەلەیــان لــێ بكــەن لــە 
یەكلاكردنەوەی ئەو پۆســتانەی ماون، بەڵام ئێستا 

یەكێتی جگە لە پرسە ناوخۆییەكانی، باوەڕ ناكەم 
ئیــدی هیــچ گرفتێكی مابــێ و نازانم بــۆ ناوەكان 

پێشكەش ناكات".

بەڵام بەرپرســێكی یەكێتی رەتیكــردەوە ئەوان 
هــۆكاری پڕنەكردنــەوەی پۆســتەكان بــن. زوبێر 
عوسمان، ئەندامی ســەركردایەتی گشتیی یەكێتی 
بــە )رووداو(ی راگەیاند: "ئێمە ناوەكانمان یەكلایی 
كردووەتەوە. ناوەكانیش نێردراون بۆ نووســینگەی 
جێگری ســەرۆكی حكوومــەت، لــەوێ لێژنەیەكی 
بــۆ دانــراوە، بەڵام كــەی داوا كرا و پێویســت بوو 
ئەنجوومەنی سەركردایەتی گشتی قسەی تێدا بكات، 

ئەوكات ئێمە قسەی خۆمانی تێدا دەكەین".
هەر لەوبارەوە سەمیر هەورامی، گوتەبێژی قوباد 
تاڵەبانی، جێگری سەرۆكی حكوومەت بە )رووداو(
ی راگەیانــد: "ناوی بەربژێرەكانــی یەكێتی بۆ ئەو 
پۆستانەی ماون، ئامادەن، بەڵام جارێ هیچ بڕیارێك 
نییە بۆ پڕكردنەوەی پۆســتەكان". گوتیشی: "هەر 
كاتێــك ســەرۆكی حكومــەت داوای ناوەكانی كرد، 

ناوەكانی یەكێتی ئامادەن".
بەپێــی زانیارییەكانــی )رووداو( كاندیدەكانــی 
بزووتنەوەی گۆڕان بۆ بریكاری وەزارەتەكان بریتین 
لە: سەیوان عەلی، بۆ بریكاری وەزارەتی پەروەردە. 
مســتەفا ســەلیم، بۆ بریــكاری وەزارەتــی ناوخۆ. 
چالاك موهەندیس، بۆ بریكاری وەزارەتی شارەوانی 
و گەشتوگوزار. كامیل قەزاز، بۆ بریكاری وەزارەتی 
كارەبا. رێكخەری گشــتیی بزووتنــەوەی گۆڕانیش 

رەزامەندی لەسەر ناوەكان داوە.
ســەبارەت بە كاتی دانانی بریكاری وەزیرەكان، 
خەلیل ســەركانی گوتــی: "بابەتەكە لــەلای ئێمە 
كۆتایی هاتووە، هەر كاتێك حكومەت داوای بكات، 
ناوەكانی ئێمە ئامادەن، بەڵام راستییەكەی نازانین 

بۆچی تاوەكو ئێستا داوای ناكەن".

)رووداو( ناوی كاندیدەكانی گۆڕان بۆ پۆستی بریكاری وەزارەتەكان بڵاودەكاتەوە

یەكێتی و گۆڕان چاوەڕێی پارتین بۆ پڕكردنەوەی پۆستەكان

زریان حاجی
رووداو - هەولێر

لــە دواییــن  پارتــی دیموكراتــی كوردســتان، 
كۆبوونەوەی ســەركردایەتیدا لە رۆژی 2020/1/18 
بڕیــاری دا ئەمســاڵ كۆنگرە ببەســتێ. ئەندامێكی 
ســەركردایەتی پارتیــش دەڵێــت رەنگــە بەســتنی 

كۆنگرەكە بكەوێتە ناوەڕاستی ئەمساڵ.
دواییــن كۆنگرەی پارتی كە كۆنگــرەی 13 بوو، 
لە كانوونی یەكەمی 2010 بەسترا. بەپێی پەیڕەوی 
ناوخۆی پارتی ماوەی یاســایی نێــوان دوو كۆنگرە 
4 ســاڵە، تەنیا بۆ حاڵەتی پێویســت ئەنجوومەنی 
ســەركردایەتیی حیزبەكە بۆی هەیە تەنیا یەك ساڵ 
ماوەی بەستنی كۆنگرە درێژ بكاتەوە، بۆیە دەبووایە 

پارتی لە ساڵی 2014دا كۆنگرەی 14 ببەستێ.
ئەحمەد كانی، ئەندامی ئەنجوومەنی سەركردایەتی 
پارتی بە )رووداو(ی گوت: "هەموومان لەســەر ئەوە 
كۆكین كــە كۆنگرەیەكی نەوعی بكــرێ، چونكە لە 
ســاڵی 2010 وە كۆنگرەمــان نەبەســتووە واتە 10 
ســاڵە. بــەڵام دواكەوتنــی كۆنگرە هــۆكاری خۆی 

هەبووە، لەوانەش شەڕی داعش".
لە كۆبوونەوەی ئەنجوومەنی سەركردایەتی پارتیدا 
تەنیا بڕیار درا كە ئەمساڵ كۆنگرە ببەسترێ، بەڵام 
كاتەكــەی دیــاری نەكراوە. پێشــتر فــازڵ میرانی، 
ســكرتێری مەكتەبی سیاســی پارتی لە لێدوانێكی 

رۆژنامەڤانیــدا رایگەیاندبــوو كــە رەنگــە لە مانگی 
حوزەیرانی 2020 كۆنگرە ببەستن.

هیــوا گەیلانی، ئەندامــی ســەركردایەتی پارتی 
بــە )رووداو(ی گــوت: "ئەگــەر بارودۆخــە خۆیی و 
بابەتییەكان هاوكاربن و ناوچەكە ئارام بێ، پێشبینی 
دەكــرێ لــە ناوەڕاســتی ســاڵی 2020دا كۆنگــرە 

ببەسترێ".
پارتی لە كاتێكدا بڕیاری بەستنی كۆنگرەی 14ی 
داوە كە هێشــتا هەندێك لە بڕیار و راســپاردەكانی 
لەوانــەش  نەكــراون،  جێبەجــێ   13 كۆنگــرەی 
دروستكردنی ئەنجوومەنی شارەزایان و ئەنجوومەنی 

سەركردایەتی بۆ پارێزگای دهۆك.
چنــار ســەعد عەبدوڵــا بەرپرســی ســەنتەری 
دیراســات و توێژینەوە و ئەكادیمیای پارتی دەڵێت: 
"نازانــم ئەنجوومەنــی شــارەزایان بۆچــی دروســت 
نەكرا، رەنگە هەســت بەوە كرابــێ كە لەو قۆناغەدا 
پێویست نەبووە یان لەو بارودۆخەدا نەپەرژابنە سەر 

دروستكردنی ئەو ئەنجوومەنە".
ئەنجوومەنــی  دروســتنەكردنی  بــە  ســەبارەت 
ســەركردایەتی بۆ پارێزگای دهۆكیــش گوتی: "ئەو 
كاتــە بڕیاردرا ئەو ئەنجوومەنە بۆ پارێزگاكان بەپێی 
پێویستی بكرێتەوە، بۆ دهۆك گفتوگۆی ئەوە هەبوو 

ببــێ یان نەبــێ و یەكلایی نەكرایــەوە، نازانم بۆ لە 
دهۆك نەكرایەوە، رەنگە زۆر پێویست نەبووبێ". 

مەكتەب و ئۆرگانەكانی پارتی بەر لە دیاریكردنی 
كاتی كۆنگرە ســەرقاڵی توێژینەوە بوون بۆ ئەوەی 

كۆنگرەی داهاتوویان كۆنگرەیەكی سەركەوتوو بێ.
بەرپرســی ســەنتەری دیراســات و توێژینەوە و 
ئەكادیمیــای پارتــی دەڵێت: "بەدەر لــەو ئیجرائاتە 
هونەریانەی لە پەیڕەو بۆ پێكهێنانی لێژنە ئاماژەی بۆ 
كراوە، كۆمەڵێ هەنگاومان هاویشتووە لەوانە كۆمەڵێ 
پانێل و كۆنفرانس و سیمینارمان لە بواری رێكخستن 
و هەڵبژاردن كردووە، ئێستاش خەریكی ئامادەكارین 
بۆ ئەوەی كۆمەڵێ پانێل ساز بكەین و لێكۆڵینەوەی 

دیكە بكەین".
ســەبارەت بە هەیكەلی داهاتــووی پارتی، چنار 
ســەعد دەڵێــت: "دوو بۆچــوون بــۆ هەیكەلیەتــی 
داهاتووی پارتــی هەیە، یەكێكیان ئەوەیە هەیكەلی 
پارتــی بەپێی پێداویســتییەكانی ئەمڕۆ بگونجێنین 
و بچووكــی بكەینەوە و دامــەزراوە و ئۆرگانی دیكە 
دابمەزرێنین، بۆچوونی دووەمیش ئەوەیە ئەنجوومەنی 
ســەركردایەتیی پارێــزگاكان نەمێنن، بــەڵام دواجار 

كۆنگرە بڕیار لەبارەی هەیكەل دەدات".
جگە لە ســەنتەری دیراســاتی پارتــی، دەزگای 
هەڵبژاردنی ئــەو حیزبەش ســەرقاڵی ئامادەكارییە 
بۆ كۆنگرە. شــیرین ئامێدی، یاریدەدەری بەرپرسی 
دەزگاكــە بــە )رووداو(ی راگەیانــد: "وەك دەزگای 
هەڵبــژاردن پڕۆژەیەكمــان لەبەردەســتە كــە تێیدا 
دیراســەمان لەســەر هــەر 13 كۆنگرەكــەی پارتی 
كردووە، جیا لەوە چەندین كۆنفرانس و سیمینارمان 

كردووە".

پارتی كۆنگرە دەبەستێ	
رەنگە كۆنگرەی 

پارتی بكەوێتە 
ناوەڕاستی 

ئەمساڵ

ئەندامێكی سەركردایەتی پارتی: 

چیدی لەگەڵ 
ئەوە نیم ئافرەتان 

بە كۆتا بگەنە 
سەركردایەتی

شیرین ئامێدی:

بەپێــی پەیڕەوی ناوخۆی پارتــی، دەبێ 10%ی 
ســەركردایەتی ژن بن، بەڵام شیرین ئامێدی پێیوایە 
چیدی ئافرەتانی پارتی پێویســتیان بە رێژە و كۆتا 
نییــە. ئەو دەڵێت: "بۆ كۆنگــرەی 14 ئێمە دەڵێین 
ئافــرەت شــەریكە و ناڵێیــن با كۆتای بــۆ دابنرێ، 
چونكە باوەڕمان بە توانای ئافرەت هەیە و با بەپێی 

لێهاتووییان بگەنە سەركردایەتی".
یەكێتی نیشتیمانی كوردستان لە 2019/12/21 
چوارەمین كۆنگرەی بەست، یەكێتی گۆڕانكارییەكی 
زۆری لە پەیكــەری حیزبەكەدا كردووە. دیارترینیان 
هەڵبژاردنی سەركردایەتی بوو لە زۆربەی ناوچەكانی 
كوردستان. دوای ئەویش یەكگرتوو هەمان سیستەمی 

پەیڕەو كرد.
ئەزموونــی  دووبارەكردنــەوەی  بــە  ســەبارەت 
ئەنجوومەنــی  ئەندامانــی  دەستنیشــانكردنی 
ســەركردایەتی بەپێــی ناوچەكان، د.چنــار گوتی: 
"بێگومان هەوڵ دەدرێ هەموو ناوچەكان ئامادەییەكی 
باشــیان هەبێ لە سەركردایەتیدا، ئەمە داواكارییە و 

پێویستە كاریشی لەسەر بكرێ".

ناوەكانمان ئامادەیە 
بەس نازانین بۆچی 

پارتی داوای ناكات

بەرپرسێكی گۆڕان: 

یەکەمین کۆبوونەوەی ئەنجوومەنی سەرکردایەتیی گشتیی یەکێتی

شاخەوان مەحموود
رووداو – هەولێر

ئەندامانــی پەرلەمانــی كوردســتان بۆچوونــی 
جیاوازیان هەیە لەسەر رەتكردنەوە یان وەرگرتنی 
مووچەی خانەنشینی. زۆربەی پەرلەمانتارانیش بە 
پاساوی جۆراوجۆر قسە لەسەر ئەوە ناكەن كە ئایا 
خۆیان خانەنشین دەكەن یان نا و هەڵوێستی خۆیان 

دەبەستنەوە بە هەڵوێستی فراكسیۆنەكانیانەوە.
پڕۆژەیاســای چاكسازی لە مووچە و دەرماڵە و 
بەخشین و ئیمتیازاتەكان و خانەنشینی لە هەرێمی 
كوردســتان لــە رۆژی 2020/1/16 لە پەرلەمانی 
كوردستان پەسەند كرا، ماددەی حەوتەمی یاساكە 
زۆرترین گفتوگۆی لەبارەوە كرا، بە تایبەتی ئەوەی 

پەیوەندی بە خانەنشینیی پلە باڵاكانەوە هەبوو. 
لــە یاســاكەدا بڕگەیــەك هەیــە رێگــە دەدات 
پەرلەمانتار مووچەی خانەنشــینی رەتبكاتەوە. لە 
دوای دەرچوونــی یاســاكە 30 رۆژ مۆڵەتیان هەیە 
تاوەكــو رەتیبكەنــەوە. )رووداو( بەدواداچوونێكی 
كردووە لەبارەی ئەوەی ئایا پەرلەمانتاران مووچەی 
خانەنشینی رەتدەكەنەوە یان وەریدەگرن، ئەگەری 
هەیە كەمتر لە 10 پەرلەمانتار نەیانەوێ خانەنشین 

بكرێن.
مووچــەی  زۆرتریــن  و  كەمتریــن 

خانەنشینی
پلە باڵاكان زۆر لە پۆستەكان دەگرێتەوە، هەر لە 
سەرۆكی هەرێمی كوردستان و سەرۆكی پەرلەمان و 
سەرۆكوەزیران و جێگرەكانیانەوە تا پەرلەمانتاران، 
وەزیــرەكان، بریــكاری وەزیــر، پارێــزگارەكان و 
جێگرەكانیان و ســەرۆكی ئەنجوومەنی پارێزگاكان 
و ئەندامانی ئەنجوومەنی پارێزگاكان. هەموو ئەوانە 

بە پلەباڵای )ا ، ب( ناسراون.
پەرلەمانتارێــك بــۆ ئەوەی خانەنشــینی %50 
بیگرێتەوە و لە كۆی 8 ملیۆن و 200 هەزار دینار، 
4 ملیــۆن و 100 هــەزار دینــار وەربگرێت، دەبێت 
دوو مەرجی تێدابێت. یەكەم: تەمەنی لە 45 ســاڵ 
كەمتر نەبێــت كاتێك مــاوەی پەرلەمانتارییەكەی 

تەواو دەبێت. دووەم: 15 ساڵ خزمەتی هەبێت.
بەگوێــرەی خاڵی دووەمی ماددەی 7ی یاســای 
چاكســازی، ئەوانەی پلەباڵان، 15 ساڵ خزمەتیان 
تەواو نەكردووە و تەمەنیشیان لە 45 ساڵ كەمترە، 
دەتوانــن بە 15%ی دوایین مووچــە و دەرماڵەیان 
خانەنشین ببن. هەروەها بۆ هەر ساڵێكی خزمەت 

1.5%ی مووچەیــان بــۆ خەرج دەكرێــت. خاوەن 
بڕوانامــەی ئامادەیی 1%، دبلۆم 2%، بەكالۆریۆس 
4%، دبلۆمــی بــاڵا و ماســتەر 6%، دكتــۆرا 8%ی 

مووچە و دەرماڵەكانیان بۆ خەرج دەكرێت.
خانەنشین  چەند  بە  پەرلەمانتاران 

دەبن
بەگوێــرەی بەدواداچوونێكــی )رووداو(، هــەر 
پەرلەمانتارێكــی كوردســتان مووچەكەی هەشــت 
ملیــۆن و 200 هەزار دینــارە. 43 پەرلەمانتار كە 
تەمەنیان 45 ســاڵە و 15 ســاڵ خزمەتیان هەیە، 
بــە 50%ی مووچەكانیان، واتە چوار ملیۆن و 100 
هەزار دینار خانەنشــین دەبــن. 63 پەرلەمانتار بە 
دوو ملیــۆن و 100 هەزار دینار خانەنشــین دەبن، 
ســێ پەرلەمانتار بە مووچــەی یەك ملیۆن و 886 
هەزار دینار خانەنشین دەبن و دوو پەرلەمانتاریش 
بە مووچەی ملیۆنێك و 804 هەزار دینار خانەنشین 

دەبن.

كێ وەریدەگرێ و كێ وەریناگرێ؟
)رووداو( راپرســییەكی لــە نێــو پەرلەمانتاران 
كــرد و بۆچوونــی 26 پەرلەمانتــاری وەرگرت كە 
ئایــا خانەنشــین دەبن یان مووچەی خانەنشــینی 
رەتدەكەنــەوە، لەوانە 13 پەرلەمانتار هەڵوێســتی 
خۆیان بەستەوە بە هەڵوێستی فراكسیۆنەكانیانەوە، 
شــەش پەرلەمانتاریــان قســەیان لەســەر نەكرد، 
2 پەرلەمانتــار خانەنشــینییان رەتكــردەوە و 5 
پەرلەمانتاریش گوتیان خۆمان خانەنشین دەكەین.

ئومێد خۆشــناو ســەرۆكی فراكســیۆنی پارتی 
بــە )رووداو(ی گوت، ئەندامانی فراكســیۆنەكەیان 
ئازادن و خۆیان بڕیار لەســەر خانەنشــینبوون یان 

رەتكردنەوەی دەدەن.
پارتی 45 پەرلەمانتاری هەیە، لەگەڵ تەواوبوونی 
خولــی پێنجەم 30 پەرلەمانتاری تەمەنیان دەبێتە 
45 ســاڵ، بــەڵام تەنیــا 13 پەرلەمانتاریــان 15 
ســاڵ خزمەتیان هەیە كە بە 50%ی مووچەكانیان 

خانەنشــین دەبن. 28 پەرلەمانتاریــان بە 25%ی 
مووچەكانیــان، دوو پەرلەمانتاریــان بــە 23% و 
بــە 22%ی مووچەكەیــان  2 پەرلەمانتاریشــیان 

خانەنشین دەبن.
ســەبارەت بــە فراكســیۆنی یەكێتــی، جەمال 
حەوێز، سەرۆكی فراكسیۆنەكە بە )رووداو(ی گوت: 
پەرلەمانتــاران خۆیــان خاوەن بڕیــارن و دەتوانن 

خانەنشینبوون هەڵبژێرن یان رەتیبكەنەوە.
 لــە 21 پەرلەمانتارەكــەی یەكێتــی 10یــان 
تەمەنیــان لە ســەرووی 45 ســاڵە كــە حەوتیان 
15 ســاڵ خزمەتیــان هەیە و دەتوانــن بە 50%ی 
مووچەكەیان خانەنشین ببن، 14 پەرلەمانتارەكەی 
دیكەیــان بــە 25%ی مووچەكانیــان خانەنشــین 
دەبن. ســێ پەرلەمانتاریان بڕوانامەی ئامادەیی و 
خوارتریان هەیە، بــەڵام بەهۆی ئەوەی خزمەتیان 

هەیە دەتوانن بە 50% خانەنشین ببن.
بزووتنــەوەی گــۆڕان پشــتگیرییەكی تــەواوی 
پڕۆژەیاســای چاكســازییان كــرد و دەنگیان پێدا. 

عەلی حەمەســاڵح، ســەرۆكی فراكســیۆنی گۆڕان 
پشتڕاستی نەكردەوە كە ئەوان رەتیدەكەنەوە یان 
نا. فراكســیۆنی گۆڕان لە كــۆی 12 پەرلەمانتار 4 
پەرلەمانتاریــان تەمەنیان ســەرووی 45 ســاڵە و 
15 ســاڵیش خزمەتیان هەیە و دەتوانن بە 50%ی 
مووچەكەیان خانەنشــین ببن. 8 پەرلەمانتارەكەی 
دیكەی گۆڕان دوو كەســیان بڕوانامەی ئامادەیی و 
یەكێكیان سەرەتاییان هەیە، بەڵام بەهۆی خزمەتیان 

دەتوانن بە 25%ی مووچەكەیان خانەنشین ببن.
فراكســیۆنی نەوەی نوێ زۆر پێداگرییان لەسەر 
ئەوە دەكرد كە مووچەی فەرمانبەری ئاسایی زیاد 
بكرێــت و پلە بــاڵاكان كەمبكرێنــەوە. بە گوتەی 
فــارووق، ســەرجەم پەرلەمانتارەكانیــان  د.كازم 
فۆڕمــی رەتكردنەوەی خانەنشــینی پڕدەكەنەوە و 
نایانەویت ئەو مووچەیە وەربگرن. بەڵام بەگوێرەی 
بەدواداچوونەكــە، لەكــۆی 8 پەرلەمانتــار تەنیــا 
4 پەرلەمانتاریــان بەنیازن مووچەی خانەنشــینی 
رەتبكەنــەوە. دوو پەرلەمانتــاری نــەوەی نــوێ 
تەمەنیــان لــە ســەرووی 45 ســاڵە، بــەڵام تەنیا 
یەكێكیــان 15 ســاڵ خزمەتی هەیــە و دەتوانێت 
 6 ببــێ،  خانەنشــین  مووچەكــەی  50%ی  بــە 
پەرلەمانتاریــش بە 25%مووچەكەیان خانەنشــین 
دەبــن. هەروەهــا پەرلەمانتارێكیان لەبــەر ئەوەی 
بڕوانامەی دبلۆمی هەیە و خزمەتی كەرتی حكومی 

نییە، بە 23% خانەنشین دەبێ.
عەبدولســتار مەجیــد، ســەرۆكی فراكیســۆنی 
كۆمەڵــی ئیســامی بــە )رووداو(ی گــوت لەگەڵ 
ئەندامانــی فراكســیۆنەكەی لەســەر ئــەو بابەتــە 
گفتوگۆی نەكردووە، بەڵام پەرلەمانتار سەرپشكن 

لە خانەنشینبوون یان رەتكردنەوەی خانەنشینی.
فراكیســۆنی كۆمەڵ كە 7 پەرلەمانتاری هەیە، 
4 پەرلەمانتاریان 45 ساڵیان تەواو كردووە، تەنیا 
چــوار پەرلەمانتاریان 15 ســاڵ خزمەتیان هەیە و 
دەتوانن بە 50%ی مووچەكەیان خانەنشــین ببن. 
ســێ پەرلەمانتارەكەی دیكەی كۆمــەڵ بە 25%ی 

مووچەكەیان خانەنشین دەبن.
د.شــێركۆ جــەودەت، ســەرۆكی فراكســیۆنی 
یەكگرتــووی ئیســامی لەبــارەی وەرگرتــن یــان 
رەتكردنــەوەی خانەنشــینی دەڵێ، ئــەوان لەگەڵ 
ئــەوەدان هــەر پەرلەمانتار و پلــە باڵایەك مەرجە 
یاســاییەكانی خانەنشینی عێراقی تێدابێت كە 15 
ســاڵ خزمــەت و 45 ســاڵ تەمەنە، خانەنشــینی 
وەرگرێــت، ئەوانەیشــی ئــەو مەرجانەیــان نەبێت 
خانەنشــین نەكرێن. بەگوێرەی بەدواداچوونەكەی 
)رووداو( هــەر پێنــج پەرلەمانتارەكەی یەكگرتوو 

تەمەنیــان لــە ســەرووی 45 ســاڵە و 15 ســاڵ 
بــە 50%ی  واتــە دەتوانــن  خزمەتیــان هەیــە، 

مووچەكانیان خانەنشین ببن.
ســێ  هەیــە،  كورســییان   5 توركمانــەكان 
پەرلەمانتاریــان بــە مووچەی 50%ی خانەنشــین 
دەبــن، دوو پەرلەمانتارەكەی دیكــەش بە 25%ی 
مووچەكەیان. كریستیانەكانیش بە هەمانشێوە، سێ 
پەرلەمانتاریــان بە 50% و دوو پەرلەمانتاریشــیان 
بــە 25%ی مووچەكەیــان خانەنشــین دەبن. تاكە 
پەرلەمانتارەكەی فراكسیۆنی ئەرمەنیش دەتوانێ بە 

50%ی مووچەكەی خانەنشین ببێ.
فراكســیۆنی ئازادی یــەك پەرلەمانتاری هەیە، 
ئەویــش مەرجەكانی تێدایــە و دەتوانێ بە 50%ی 
مووچەكــەی خانەنشــین ببــێ. پەرلەمانتارەكەی 

فراكسیۆنی ئازادیش بە هەمانشێوە.

فراكسیۆنەكان پەرلەمانتارانیان سەرپشك دەكەن

كەمتر لە 10 پەرلەمانتار خانەنشینی رەتدەكەنەوە

رووداو - هەولێر

حكومەتی عێراق لە نێوان دوو بژارەی هەستیاردا 
ماوەتەوە: راگرتنی دڵی ئێران و حەشــدی شــەعبی 
یان هێشــتنەوەی هێــزە ئەمریكییەكان لــە عێراق. 
ســەرۆكوەزیرانی كاربەڕێكــەری عێــراق داوا دەكات 
حكومەتی داهاتوو پرســی هێزە بیانییەكان یەكلایی 

بكاتەوە.
بژارە ئابووری و سەربازییەكانی 

ئەمریكا
دوای كوژرانــی قاســم ســولەیمانی، فەرماندەی 
فەیلەقی قودســی سوپای پاســداران و ئەبومەهدی 
حیزبوڵــای  كەتایبــی  فەرمانــدەی  موهەندیــس، 
عێراق، فراكســیۆنە شــیعەكانی ناو پەرلەمان پرۆژە 
بڕیارێكیان تێپەڕانــد بۆ دەركردنی هێزە بیانییەكان 
لــە عێــراق. ئەمریــكا رایگەیاندووە كــە بەنیاز نییە 
بەدەم ئــەو داوایەی كۆبوونەوەكەی پێنجی كانوونی 
دووەمی پەرلەمانی عێراقەوە بچێ كە كورد و سوننە 
بەشــدارییان تێدا نەكرد، وەك كارتێكی گوشــاریش 

پەنای بردە بەر هەڕەشەی ئابووری.
هەفتەی رابردوو، بەرپرسانی عێراق بە رۆژنامەی 
)وۆڵ ســتریت جورناڵ(ی ئەمریكییــان راگەیاند كە 
وەزارەتی دەرەوەی ئەمریكا هۆشــداری داوەتە عادل 
عەبدولمەهدی، ســەرۆكوەزیرانی كاربەڕێكەر، ئەگەر 
هێزەكانی ئەمریكا لە عێراق دەربكرێن، ئەوە واشنتن 
لــە بەرامبەردا رێگــە نادات بانكــی ناوەندیی عێراق 
دەستی بە هەژمارەكەی لە بانكی یەدەكی فیدراڵیی 

ئەمریكا رابگات.
عێــراق وەك وڵاتانی دیكەی جیهان هەژماری لەو 
بانكە ئەمریكییە هەیە كە داهاتی فرۆشی نەوتی تێدا 
دادەنــرێ. ئەوە لە لایەكــەوە بەغدا لە داهاتی نەوت 
بێبەش دەكات و لەلایەكی دیكەوە سەرچاوەی دراوی 
قورسی عێراق وشــك دەكات كە بۆ راگرتنی بەهای 
دینار لە بازاڕەكاندا پێویســتی پێیە. هۆشدارییەكە 
رۆژی چوارشــەممە، هەشــتی كانوونــی دووەم لــە 

پەیوەندییەكی تەلەفۆنیدا بە عەبدولمەهدی دراوە.
سەرچاوەیەكی ئاگادار لە بارودۆخەكە بە ماڵپەڕی 
)ئەلمۆنیتەر(ی ئەمریكی دەڵێ، ئێستا عەبدولمەهدی 
دەیەوێ رێگەیەك بدۆزێتەوە بۆئەوەی ئەمریكییەكان 
لە عێراق بمێننەوە، بێ ئەوەی میلیشــیا شــیعەكان 
تووڕە بكات. رەیحان حەننا ئەیوب، ئەندامی لیژنەی 
دەڵــێ:  پەرلەمانیــش  دەرەوەی  پەیوەندییەكانــی 
"گوشارێكی زۆر لەسەر عادل عەبدولمەهدییە، هەموو 
داتــا و راپۆرتــەكان ئامــاژەن بۆ ئــەوەی كە عێراق 
لەڕووی ئابووری، دارایی و ســەربازییەوە ئامادەگیی 
ئەوەی نییە بەرەنگاری داعش و گروپە تاوانكارەكان 

ببێتەوە".
هەفتەی رابــردوو، نێچیرڤان بارزانی، ســەرۆكی 
هەرێمی كوردستان لە هەڤپەیڤینێكدا لەگەڵ ماڵپەڕە 
لــەدوای ســەردانەكەی  رایگەیانــد،  ئەمریكییەكــە 
عەبدولمەهــدی بۆ كوردســتان هەســتیان كــردووە 
حكومەتی عێــراق دەیەوێ ئەو كێشــەیە لە رێگەی 
دیالۆگەوە چارەسەر بكات، نەك بەگژداچوون. بارزانی 
گوتی: "بیرۆكەكە ئەوەیە بگەنە فۆرمولەیەكی نوێ، 
یان با بڵێم رێكخستنەوەی وجوودی ئەمریكییەكان و 

هاوپەیمانان لە عێراق لە داهاتوودا".
ئیدارەی كۆشكی سپی هەر بەوەندە نەوەستاوە و 
بیــر لەوە دەكاتەوە لە حاڵەتی دەركردنی هێزەكانی 

لە عێراق، هاریكاریی ســەربازی بۆ عێراق بە بەهای 
250 ملیــۆن دۆلار كەمبكاتەوە. وەزارەتی دەرەوە و 
بەرگریی ئەمریكا لە چەند هەفتەی رابردوودا باســی 
ئــەو پرســانەیان كــردووە. ئیمەیڵــی راگۆڕینەوەی 
هــەردوو وەزارەتەكە دەســت رۆژنامــە ئەمریكییەكە 

كەوتووە.
بەپێی ئیمەیڵەكان، نووسینگەی وەزارەتی دەرەوە 
بــۆ كاروبــاری رۆژهەڵاتی نزیــك، لــە بەرنامەیدایە 
100 ملیــۆن دۆلار لــەو هاریكارییە ســەربازییانەش 
كەمبكاتەوە كە لە بودجەی سەربازیی ساڵی 2021دا 
بیریان لێكراوەتەوە. لە یەكێك لە ئیمەیڵەكاندا هاتووە 
"ئەگــەر دۆخەكە لە عێراق بگــۆڕێ، ئەوە )پلانەكە 
بۆ كەمكردنەوەی هاریكارییە داراییە سەربازییەكان( 
وا نــاكات لە كۆنگرێس پێداچوونــەوەی دیكەش بە 

هاریكارییە بیانییەكان نەكرێ".
كوردستان و كێشەی راگرتنی 

هاوسەنگی
لە چەند ساڵی رابردوودا، پاراستنی هاوسەنگیی 
پەیوەندییەكانی هەرێمی كوردستان لەگەڵ ئەمریكا 
و ئێران بەشــی خۆی قورس بووە. لە دوای كوژرانی 
قاســم ســولەیمانی، راگرتنــی هاوســەنگی كارێكی 
یەكجار ســەختترە. سەرۆكی هەرێمی كوردستان لە 

هەڤپەیڤینەكەی هەفتەی رابردوویدا گوتبووی: "ئێمە 
لە كوردســتان حەز ناكەین عێــراق ببێتە گۆڕەپانی 
یەكلاكردنەوەی حیســاباتی نێوان ئێران و ئەمریكا"، 
بەڵام رەتی نەكردەوە كە حكومەتی بەغدا كەوتووەتە 

ناو ئەو كێشەیەوە.
پێــش كوژرانــی ســولەیمانی لە ســێی كانوونی 
دووەمی ئەمساڵ، ئیدارەی ئەمریكی داوایان لە هەولێر 
كردبــوو بەشــێوەیەكی فەرمی ئیدانــەی ئەو گروپە 
شیعانە بكات كە هەڵیانكوتابووە سەر باڵیۆزخانەی 
ئەمریــكا لــە بەغــدا. ســەرەتای كانوونــی دووەم، 
كۆمەڵێك ســەرچاوەی ئاگادار بە )ئەلمۆنیتەر( یان 
راگەیاندووە كە ئەمریكییەكان تەنانەت رەشنووســی 
بەیاننامەیەكیشیان بە حكومەتی هەرێمی كوردستان 
دابــوو. گوشــارەكە لەلایــەن دەیڤیــد شــێنكەر و 
جۆی هــوود بووە كە هەردووكیان بەرپرســی باڵای 
فەرمانگــەی كاروبــاری ئاســیای نزیكــی وەزارەتی 

دەرەوەی ئەمریكان.
بەپێی راپۆرتەكە، شێنكەر بە دواكەوتن و زمانی 
نەرمی بەیاننامەكەی حكومەتی هەرێم دڵگران بووە. 
بەرپرسانی ئەمریكی رۆڵی سولەیمانی لە رووداوەكانی 
16ی ئۆكتۆبەری 2017یان بیری حكومەتی هەرێمی 
كوردستان خستبووەوە، لەبەرامبەریشدا كورد باسی 
دەستەوەستانیی ئەمریكایان كردبوو لە بەرامبەر ئەو 
هێرشــە كە بووە هۆی ئەوەی بە بەرچاوی ئەوانەوە 

كەركووك لەدەست بچێ.
دوای كوژرانی سولەیمانی، ئێرانییەكانیش گلەیی 
خۆیان لە هەڵوێستی حكومەتی هەرێمی كوردستان 
دەربڕی. نەســروڵڵا رەشــنوودی، كۆنسوڵی گشتیی 
ئێــران لە هەولێر بــە )رووداو(ی راگەیاند "لەم كارە 
تیرۆریستییەدا، ئێمە چاوەڕێی زیاترمان )لە هەرێمی 
كوردستان( دەكرد. چاوەڕێی ئیدانەیەكی ئاشكراتر و 

زەقترمان دەكرد".
هەرێمی كوردســتان ســنوورێكی درێــژی لەگەڵ 
ئێــران هەیــە، ســەرۆكی هەرێــم پێیوایــە هێرشــە 
مووشــەكییەكانی 8ی كانوونی دووەم بۆ سەر عەین 
ئەلئەسەد و هەرێمی كوردستان "پەیامێكی زۆر روون 
بوون بۆ هەموو لایەنێك كە ئێران ویســت و توانای 
ئەوەی هەیە لە هەموو بەشــێكی عێراق بدات". بەو 
حاڵەشــەوە جەخت لــەوە دەكاتەوە كــە "وجوودی 

هێزەكانی ئەمریكا و هاوپەیمانان پێویســتییەكە بۆ 
هەموو عێراق".

لە دوای هێرشــە مووشەكییەكانی ئێران بۆ سەر 
بنكــەی عەیــن ئەلئەســەد و ســووربوونی ئێران و 
حەشدی شەعبی لەســەر دەركردنی ئەمریكییەكان، 
باس لــەوە دەكرێ كە یەكێك لــە ئەڵتەرناتیڤەكان 
ئەوەیە بەشــی زۆری هێزەكانی ئەمریكا لە عێراق بۆ 

كوردستان بگوازرێنەوە. 
ئەمریــكا  باڵیۆزخانــەی  پەلامــاری  دوای  لــە 
هاوپەیمانــان  شــیعە،  خۆپیشــاندەری  لەلایــەن 
هەموو ئۆپەراســیۆنە هاوبەشــەكانیان لەگەڵ هێزە 

عێراقییەكان راگرتووە، سەرەتا دەنگۆی ئەوە هەبوو 
هەفتەی رابردوو دەســتیان بەكار كردووەتەوە، بەڵام 

پێنتاگۆن ئەو دەنگۆیانەی رەتكردەوە.
نیكۆلاس هێرەس، شارەزای رۆژهەڵاتی نێوەڕاست 
لــە ناوەندی ئاسایشــی نوێی ئەمریــكا )CNAS(لە 
راپۆرتێكدا بۆ گۆڤاری )نەشناڵ ئینترست(ی ئەمریكی 
دەڵێت: "ناســەقامگیریی عێراق )لــەدوای كوژرانی 
ســولەیمانی( و هەڕەشــەی بەردەوامــی داعش بەو 
مانایەیە كە لە ساڵانی داهاتوودا كوردستان بەشێكی 
گرنگ دەبێت لە سیاسەتی دژەتیرۆری ئەمریكا". بۆ 
ئەوەش پێشنیازی دانانی هاوئاهەنگیكارێكی ئەمنیی 
ئەمریــكا بــۆ باكووری عێراق و هەرێمی كوردســتان 

دەكات.
بەڵام لێكۆڵەرانی ئەمریكیی شــارەزای سیاسەتی 
گواســتنەوەی  پێیانوایــە  كوردســتان  هەرێمــی 
چالاكییەكانی ئەمریكا و هاوپەیمانان كێشەی یاسایی 

و ئەمنی بۆ هەرێمی كوردستان دروستدەكات.
كێنێس پۆڵاك، شــرۆڤەكاری پێشووی سی ئای 
ئــەی و شــارەزای عێراق لــە ناوەنــدی ئەمێریكەن 
ئینتەرپرایز، لە لێدوانێكدا بۆ )ئەلمۆنیتەر( پێیوایە 
"ئەوە دەرفەتێكی باش دەبێ بۆ كورد" بەڵام جەخت 
لــەوە دەكاتەوە كە دۆخی ئێســتا لــە دۆخی كاتی 
هێرشــەكانی 2014ی داعش جیاوازە، بە تایبەتیش 
كە "دوای كوژرانی سولەیمانی، هیچ لایەنێك نایەوێ 
وەك هاوپەیمانــی ئەمریــكا ببینــرێ، ئەگــەر كورد 
هەوڵبدات ئەو ساتەوەختە بقۆزێتەوە، رەنگە لەسەر 

ئەوە بەرەوڕووی لێدانی بەكۆمەڵ ببنەوە".

وو

كۆشكی سپی 
بیر لەوە دەكاتەوە 

250 ملیۆن دۆلار لە 
هاوكاریی سەربازی 

بۆ عێراق كەم بكاتەوە

وو

ئەمریكا لە وەڵامی 
دەركردنی هێزەكانی 

هەڕەشەی 
بلۆككردنی پارەكانی 

عێراق دەكات

هەردوولا لە هەڵوێستی نەرمی نیگەرانن

هەرێمی كوردستان لەژێر گوشارێكی زۆری 
ئێران و ئەمریكادایە

نیكۆلاس هێرەس، شارەزای رۆژهەڵاتی نێوەڕاست لە ناوەندی ئاسایشی نوێی ئەمریكا:

وو

دوای كوژرانی 
سولەیمانی، هیچ 

لایەنێك نایەوێ وەك 
هاوپەیمانی ئەمریكا 

ببینرێ

شرۆڤەكاری پێشووی 
سی ئای ئەی:

وو
لە ساڵانی داهاتوودا كوردستان بەشێكی 

گرنگ دەبێت لە سیاسەتی دژەتیرۆری 
ئەمریكا

43 پەرلەمانتار بە 
مووچەی 4.100.000 

دینار خانەنشین دەبن
63 پەرلەمانتار بە 

مووچەی 2.100.000 
دینار خانەنشین دەبن

3 پەرلەمانتار بە 
مووچەی 1.886.000 

دینار خانەنشین دەبن
2 پەرلەمانتار بە 

مووچەی 1.804.000 
دینار خانەنشین دەبن 

پەرلەمانتاران بە 
چەند خانەنشین دەبن؟

رووداوەكانــی  و  ریفرانــدۆم  دوای  لــە  رووداو: 
16ی ئۆكتۆبــەر، نزیكبوونەوەیەك لە نێوان پارتی 
دیموكراتی كوردســتان و ئێران هەبوو، تۆ ئاگاداری 

ئەمە بووی؟
نــازم دەباغ: بەڵــێ من پێموایــە نزیكبوونەوەی 
یەكــەم لەگــەڵ برادەرانی پارتی بــوو، بەتایبەتیش 
حاجی خۆی دانیشــتنی تایبەتی كــردووە، هەوڵدرا 
پەیوەندییەكان ئاسایی بكرێنەوە، چونكە ئێران بڕوای 
بــەوە نییــە دژایەتی گەلی كورد بــكات. لە عێراقدا 
ئــەوەی زۆر گرنگــە هاوپەیمانیی كورد و شــیعەیە، 
هاوپەیمانیــی زۆرینەی شــیعەیە بۆ ئــەوەی بتوانێ 
هاوپەیمانی لەگەڵ زۆرینەی كورد بكات كە بریتین لە 
یەكێتی و پارتی، لەگەڵ بەشێك لە سوننە، چونكە 
ئەگەر ئەو هاوپەیمانییە نەبێ، ناتوانرێ هاوســەنگی 

لە عێراق بپارێزرێ.
رووداو: تۆ ئاگاداری ئەو پەیوەندییە بوویت؟

نازم دەباغ: ئاگادار نیم كە بڵێ وا دەچم بۆ ئەوێ. 
پێــش وەفاتی مام جەلال تەیارەكەی حاجی قاســم 
لە ســلێمانی دەنیشتەوە، بەڵام لە دوای مام جەلال، 

تەیارەكەی لە هەولێر دەنیشتەوە.
رووداو: بۆچوونی حاجی قاسم لەسەر پارتی چی 

بوو؟
نــازم دەباغ: هەمیشــە بۆچوونی لەســەر هەموو 
لایەنە سیاسییەكان باش بووە و بەپێویستی زانیوە 
حیزبەكان تەبا بن. بەتایبەتیش هەمیشە پێی باش 

بوو یەكێتی و پارتی پەیوەندییەكانیان باش بێ.
رووداو: بۆچوونی لەسەر مام جەلال چی بوو؟

نــازم دەبــاغ: هەمیشــە بــە پیاوێكــی مــەرد و 
نیشــتیمانپەروەر و دڵســۆز و راســتگۆ و بە وەفای 
دەزانــی. حاجی قاســم دەیگوت ئەو مــام جەلالەم 
بۆیە خۆشدەوێ چونكە لەلای ئەمریكییەكان تا سەر 
ئێسقان بەرگری لە ئێرانییەكان دەكات، لەلای ئێمەش 
تا سەر ئێســقان بەرگری لە ئەمریكییەكان دەكات. 
دەیگــوت نــەك وەكو هەندێك كەس، لای من قســە 
بە ئەمریكییەكان دەڵێت و لەلای ئەوانیش قســە بە 

ئێران دەڵێت. 
رووداو: ئەی بۆچوونی لەســەر مەســعود بارزانی 

چی بوو؟
نازم دەباغ: كاك مەسعودی بە پیاوێكی راستگۆ 
دەزانی. وەك گوتم یەكێك بوو لەو ســەركردانەی بە 

كاریزمای دەزانی.
رووداو: ئــەی رای لەســەر نێچیرڤان بارزانی چی 

بوو؟
نازم دەباغ: كاك نێچیرڤانی خۆشدەویست.

رووداو: لە هیچ دانیشــتنێكی قاسم سولەیمانی و 
نێچیرڤان بارزانیدا بەشداربووی؟

نازم دەباغ: بەڵێ، لەســەر یــەك مێزیش نانمان 
خواردووە لە ئێران. جاری وا هەبووە كاك نێچیرڤان 
هاتــووە بۆ ئێران بە كاك عەبدوڵڵا ئاكرەییم گوتووە 
بۆم روون بكەوە وەكو ســەرۆكی حكوومەت هاتووە 
یان جێگری ســەرۆكی پارتی، ئەگەر وەك سەرۆكی 
حكومەت هاتووە، پێشــم نەڵێی دێم بۆ كۆبوونەوە، 
چونكە مــن نوێنەری حكومەتم، بــەڵام ئەگەر وەك 
پارتی هاتووە بانگیشم بكات نایەم، چونكە نامەوێ 
ســبەی شــتێ لە كۆبوونەوەكە دەربچێ و بڵێن نازم 
بــووە. من بۆ مام جەلالیش دانیشــتن هەبووە پێش 
ئەوەی مام جەلال پێم بڵێ خۆم هەستاوم رۆیشتووم، 
گوتوویەتــی بــۆ دەڕۆی؟ گوتوومــە زۆر تایبەتە بە 
خۆتــان. حاجــی قاســم و كاك نێچیرڤــان و عادل 
عەبدولمەهدی دانیشتوون، منیش لەوێ بووم، مۆڵەتم 

وەرگرتووە و چوومەتە دەرەوە.
رووداو: بە كوژرانی حاجی قاســم، دەستی ئێران 
لــە عێراق كــورت دەبێتەوە، یان كوشــتنی قاســم 
ســولەیمانی و ســەركردەی دیاری حەشدی شەعبی 
ئەبومەهدی موهەندیس، زیاتر شــیعەكانی عێراق لە 

ئێران نزیك دەكاتەوە؟
نازم دەباغ: من بەشبەحاڵی خۆم بە حاجی قاسم 
ناڵێم كوژراو، دەڵێم شەهید، چونكە پیاوێكی موجاهید 
بووە بۆ وڵاتەكەی خۆی، ئەگەر بڵێین كاریگەری نییە 
هەیەتی. چونكە ئەم پیاوە لە ســەرەتای وەرگرتنی 
ئەركەكــەی تا ئەو كاتەی شــەهید بــووە، ئاگاداری 
هەموو هەڵسوكەوت و تێكەڵاوییەك و پەیوەندییەك 
بووە لەگەڵ ســەركردەكانی كورد، بەتایبەتی لەگەڵ 
مــام جەلال و كاك مەســعود، بۆیە كابرایەكی دیكە 
كە دێتە جێگاكەی ئەگەرچی دەگوترێ جێگر، بەڵام 
باوەڕكــە من لە هیچ كۆبوونەوەیــەك لەگەڵ حاجی 
قاســم نەمبینیوە، شەخســی نایناســم و دانیشتنم 

لەگەڵی نەبووە.
رووداو: جێگــرەوەی حاجی قاســم دەتوانێ وەك 

ئەو لە كورد نزیك بێ؟
نــازم دەبــاغ: پێموایــە ئەگەر بیــەوێ دەتوانێ، 
حاجی قاسم چۆن سەرەتا بوو بە خاوەنی ئەوە؟ خۆ 
سەرەتا كەسی نەدەناسی. هەموو كەس بیەوێ ئیشی 

باش بكات، دەتوانێ.

رووداو: بۆچوونێك هەیە كە قاســم ســولەیمانی 
رۆڵی هەبــووە لــە رەواندنەوەی ئــەو نیگەرانیانەی 
جاروبار لە نێوان پارتی و یەكێتی دروســت دەبوون، 
چونكــە بەلای ئێرانەوە كوردســتانێكی ســەقامگیر 
گرنگتــر بووە لە كوردســتانێكی نائــارام، بەڵام ئەو 
بۆچوونــەش هەیــە كە دەڵێت قاســم ســولەیمانی 
هەرگیز لەگەڵ كوردستانێكی بەهێزدا نەبووە، چونكە 
ترسی هەبووە لە جیابوونەوەی كورد لە عێراق، كام 

بۆچوونەیان رێی تێدەچێ‌ لەڕاستییەوە نزیك بێ؟
نــازم دەباغ: دوو شــت هەیــە، یەكەمیان بڵێین 
ترســی نەبووبــێ، ترســی هەبــووە، بــۆ؟ ئەوەتــا 
نموونــەی ریفراندۆممــان هەیــە، لە ریفراندۆمیشــدا 
زۆری ئاگاداركردینــەوە كە نەیكەیــن، بەڵام لە دوای 

ریفراندۆمیش باشترین پەیوەندی دروست كرد.
ترســی  ســولەیمانی  قاســم  كەواتــە  رووداو: 

جیابوونەوەی كوردستانی لە عێراق هەبوو؟
نازم دەباغ: بڵێین ترسی نەبووە هەیبووە، بەڵام 
هەمیشــە ئەو رۆڵەشی هەبووە كە ئەو نیگەرانیانەی 
دروســت بووە، چ لەلایەن یەكێتــی و پارتی و هەتا 
حیزبەكانی دیكە لە بابەتی یەكگرتووی ئیســامی، 
و  سۆشیالیســت  حیزبــی  ئیســامی،  كۆمەڵــی 
بزووتنەوەی ئیسلامی. تەنانەت لەمدواییە گۆڕانیش، 
لەگەڵ هەمــووان ئەو هەوڵەی هەبووە. لەســەر ئەو 
مەبدەئەی كە كوردســتانێكی ســەقامگیر بۆ ئێران 

دراوسێیەكی باش دەبێ.
رووداو: واتــە ئەو لەگەڵ كوردســتانێكی بەهێزدا 

بوو؟
نــازم دەبــاغ: دوو بەهێز هەیە، ئــەو بەهێزییەی 
راماندەكێشــێ بۆ ریفرانــدۆم، یان ئــەو بەهێزییەی 
راماندەكێشێ بۆ پارێزگاری لەو ئەزموونەی هەمانە. 
حــەز دەكــەم بــۆ مێــژوو شــتێكت پێ بڵێــم، ئەو 
سیســتەمەی كە ئێستا لە هەرێمی كوردستان هەیە 
و پێیدەگوتــرێ فیدراڵیزم، لە تــاران داڕێژراوە. ئەو 
حاجی قاسمە دایڕشت و بە پشتیوانیی ئەو بوو. لە 
كۆبوونەوەی یەكەم من بەشدار بووم، مام جەلال بوو 
لەگەڵ موحســین حەكیم. بۆ كوردی ســووریاش من 
نوێنەری یەكێتی بووم لەو كۆبوونەوەیە كە پەكەكە 
و پارتیشــی تێدا بوو، عەبدولحەكیم بەشــار و ساڵح 
موســلیمیش هاتن بــۆ تــاران، چ بەرنامەیەكیان بۆ 
بەرەی كوردســتانی لە عێراق دانا هەمان بەرنامەیان 

بۆ سووریاش دانا، بەداخەوە تێكچوو.
رووداو: ئێــران بــۆ بەرنامە بۆ باشــوور و رۆژئاوا 
دادەنــێ، بــۆ بەرنامەیەكــی هاوشــێوەی ئــەوە بۆ 

رۆژهەڵاتی كوردستان دانانێ؟
نــازم دەباغ: وەڵامی ئەو پرســیارە جارێ لەلای 
ئێمە نییە. بەس ئەوەندە دەتوانم بڵێم كە تەجروبەی 

حاجی قاسمیش ئەوەی سەلماند، لە ئێران ئێرانچێتی 
هەیــە، واتە كوردێك یان بلوجێك یان عەرەبێك یان 
ئازەرییەك ئەوەندەی ئێرانچێتی دەكات ئەوەندە بیر 

لە جیابوونەوە ناكاتەوە، كوردیش وایە.
من رێزم بۆ هەموو برادەرانی كوردی ئێران هەیە، 
بەڵام حزووریان بەو ئەندازەیە نییە، چونكە تۆ دەبێ 
خۆت فەرز بكەی، ئەگەر ئەوەت كرد دوژمن ناتوانێ 
فەرامۆشت بكات، بۆ نموونە پەیەدە لە سووریا بەم 
سیاسەتە ناوچەكانی كوردستانیان پاراست لە تیرۆر، 
مەوقیعێكی جوگرافیی سیاسییان دروستكرد، خەڵك 
ناتوانێ فەرامۆشــیان بكات. ئەوانــەی رۆژهەڵات تا 
ئێستا نەیانتوانیوە یەكگرتوو بن. بۆ نموونە حیزبی 
دیموكــرات لە جیاتی ئەوەی وەك خــۆی مابایەوە، 

ئێستا بووەتە سێ حیزب.
رووداو: دەگوتــرێ‌ زۆرجــار مــام جــەلال و كاك 
مەســعود بە قاسم ســولەیمانییان گوتووە "نا"، ئەو 
قبوڵــی كــردووە، لەبەرچی قبوڵی دەكــرد، چونكە 
ئەوانەی بە قاسم سولەیمانییان دەگوت "نا"؟ زۆرجار 

چارەنووسێكی خراپ چاوەڕێی دەكردن..
نــازم دەباغ: حاجی قاســم پیاوێكــی موئەدەب 

بــوو، لــە زۆر كۆبوونــەوە دانیشــتووە چ بــە تەنیا 
چ لەگــەڵ شــاندەكانی حكومــەت، گوێگــر بــوو، 
قسەكانی كۆدەكردەوە، بۆچوونێكی دەدا، دەتتوانی 
بۆچوونەكەی راستەوخۆ وەربگری، چونكە لە هەمووی 
تێدەگەیشت. بە كورتی و پوختی قسەی دەكرد، لە 
هەمانكاتیش بۆ نموونە بۆ مەسەلەی ریفراندۆم، من 
خۆم گوێم لە حاجی قاســم بوو گوتی من گلەیی لە 
كاك مەسعود ناكەم بۆ ریفراندۆم، پێمگوت: مەیكە. 
گوتــی: دەیكەم. گوتمــان زەرەر دەكەی. گوتی: با 
بیكــەم، كەواتە ئەوە یــەك لە )نا(یەكان بوو، بەڵام 
باســی خەڵكی دیكەی كــرد كە بەڵێنیــان پێدابوو 

بەشداری لە ریفراندۆم نەكەن و كەچی كردیشیان.
رووداو: باسی نامەیەكی قاسم سولەیمانی دەكرێ 
كــە كاتــی خۆی بۆ مــام جەلال و كاك مەســعودی 
نــاردووە، گوتوویەتی ئەگەر بتانەوێ نووری مالیكی 

لابدەن لێتان قبوڵ ناكەم..
نازم دەباغ: دوو نامە بوون. یەكێك بۆ مام جەلال 
و یەكێكیــش بۆ كاك مەســعود. هەردوو نامەكە من 
گەیاندمــن. كە نامەكەم دایە مام جەلال، گوتی نازم 

هەر خۆشت بیبە بۆ كاك مەسعود.
رووداو: نامەكە چی تێدابوو؟

نــازم دەبــاغ: هیچ هەڕەشــەیەكی تێــدا نەبوو. 
نەخشەڕێگەی تێدا بوو، قسەكەی وابوو گوتی ئەگەر 
مالیكیــش بگۆڕن بە ســاڵێكی دیكە حكومەتتان بۆ 
پێكنایەت. ئەو كۆبوونەوەیەی موقتەدا سەدر و كاك 
نێچیرڤان بارزانی لە تارانەوە موقتەدا سەدری هێنایە 
هەولێر، ئەو رۆژە لە مەكتەبی سیاسی لە هەولێر مام 
جەلال و موقتەدا و كاك مەسعود لەوێ دانیشتبوون، 
بڕیــار درا متمانــە لــە مالیكــی وەربگیرێتــەوە، لە 

سەرەتاوە تا كۆتایی لەوێ بووم.
رووداو: هەندێــك لە شــرۆڤەكاران )ئیســماعیل 
قائانــی( بــە مەترســی دەزانن بــۆ كــورد، چونكە 
پەیوەنــدی لەگەڵ كــورد نییە، رەنگە وەكو قاســم 
ســولەیمانیش نەبێ‌ كە لە زۆر وێستگەدا لە كوردی 
قبــوڵ كردووە، تۆ لەو بــاوەڕەدای بەو راددەیە توند 

بێ‌؟
نــازم دەباغ: بــە دڵنیاییــەوە كاك نێچیرڤان بۆ 
دەتوانێ ببێتە جێگری كاك مەسعود! ئەو كابرایەش 
كــە جێگــری حاجــی قاســمە حەتمــەن دەبێ لێی 
راببینرێ. ئەو ئەرشیفەی كە حاجی ئامادەی دەكات 
لە جێگــرەوە دەچێ بۆ كەناڵەكانــی دیكەی ئێران. 

نامەكان كە لە فەرماندەی قودس چووە بۆ دەوڵەت 
بە ئیمزای قائانی بووە.

دواتر بۆ بە مەترسی بزانرێ! من یەك شت دەڵێم 
و بەرپرســم لەو قســەیە، بەو ئەزموونەی كە چەند 
ساڵە لە ئێران هەمە، هەموو ئەوانەی لە دەوروبەری 
حاجین، پیاوی راستگۆن و رێزی تایبەتیان بۆ كورد 
هەبــووە. بۆیە دەبــێ ئەمیش وابــێ، چونكە كورد 
فاكتەرێكە ناتوانی دەستبەرداری بی، دەبێ لەگەڵی 

بی.
رووداو: رایەك هەیە كە ئەوەی هەرێمی كوردستان 
لە بەغدا بەدەستی دەهات لە رێگەی قاسم سولەیمانی 
بوو، ئایا بە نەمانی قاسم سولەیمانی، كورد دەتوانێ‌ 

وەكو جاران خاڵ لە بەغدا وەربگرێ‌؟
نازم دەباغ: هەمووی لە رێگەی ئەو نەبووە، بەڵام 
بە پشتیوانیی ئەو بووە، بە پشتیوانی وڵاتانی دیكە 
بووە. لە هەمووی گرنگتــر ئەم ئەزموونەی هەرێمی 
كوردستانە. لەوەش گرنگتر تەنیا شتێك كە دەتوانێ 
پارێزگاری لە دەستكەوتەكانی كورد بكات یەكبوونی 

نێوماڵی كوردە.
رووداو: هەم بەرپرســانی ســوپا و دەوڵەت، هەم 
رۆژنامەكانی ئێران تەنیا باسیان لە مووشەكبارانكردنی 
بنكەی عەین ئەسەد كرد، باسیان لەو دوو مووشەكەی 
هەولێر نەكرد، تۆ لەوبارەیەوە هیچ قسەیەكت لەگەڵ 
لایەنی ئێرانی كرد كە ئامانجیان لەو دوو مووشەكەی 

هەولێر چی بووە؟
نــازم دەباغ: ئــەوەی بە مــن راگەیەنــراوە و لە 
رۆژی یەكەم پەیامیشم بۆ حكومەت نارد، بە منیان 
گوت و ناوی بەرپرسەكەشــم هێناوە بۆ ئەوەی بزانن 
كێیە. گوتیان ئەو مووشــەكانەی بۆ هەولێر هاتوون 
مووشــەكی ئێمە نین، ســوپا دەڵێ هیچی هی ئێمە 
نییە. لای حكومەتی هەرێمی كوردســتان دیارە كێ 

ئەو كارەی كردووە.
رووداو: هەندێك لە شرۆڤەكاران وای لێكدەدەنەوە 
كــە ئەو دوو مووشــەكە پەیامێك بــووە بۆ هەرێمی 
كوردســتان كە ئەگــەر بچنە بــەرەی ئەمریكا ئەوە 

ئێوەش پارێزراو نابن..
نازم دەباغ: ئێران خۆی پەیامی بۆ ئێمە ناردووە 
كــە عێراق بە هەرێمیشــەوە، یەكەیەكی سیاســی و 
جوگرافی و نیزامییە، جیاوازیی نێوان هەولێر و بەغدا 
و عەین ئەسەد نییە. بڕیاری پەرلەمان هەموو عێراق 

بە كوردستانیشەوە دەگرێتەوە.
مــن ناچــارم، وەك نوێنــەری حكومەتــی هەرێم 
حیساب بۆ پەیامەكە بكەم. شارەزاییم لەسەر توانای 
مووشــەكەكانی ئێران نییە. مووشــەكەكانی هەم لە 
ئارامكۆ، هەم لە فڕۆكە بێ فڕۆكەوانەكان كە خستیان، 
هەتا ئەوەی كە لە عەین ئەسەدیان داوە، روونە ناكرێ 
مووشــەكێك ئەوەندە دوور لە ئامانجەكەی بكەوێتە 
خوارەوە. یان دوو مووشەكە یەكێكیان نەتەقێ، شتی 
وا دەبــێ؟! ئەگەر بۆ تۆقاندنیش بێ ئەوە شــتێكی 

دیكەیە، چونكە سیاسەت دایك و باوكی نییە.
رووداو: لەدوای كوژرانی قاسم سولەیمانی، میدیای 
ئێرانی هێرشی توندی كردە سەر هەرێمی كوردستان، 
رۆژنامــەی كەیهــان هەواڵێكی لەبــارەی پەیوەندییە 
تەلەفۆنییەكــەی نێوان مەســروور بارزانــی و مایك 
پۆمپەیۆ بڵاوكــردەوە، دواتریش حكومەتی هەرێمی 
كوردســتان هەواڵەكەی رەتكردەوە، میدیای ئێرانی 

بۆچی هەرێمی كوردستان بە ئامانج دەگرێ‌؟
نــازم دەباغ: بەداخــەوە من دەڵێم بەرپرســانی 
حكومەتی هەرێمی كوردستان و لایەنە سیاسییەكان 
زۆر بە درەنگ هاتنە دەنگ، ئەوەی بۆ ئەو لە ئێران 
كرا، بۆ ئیمام خومەینیش نەكرا، چونكە حاجی قاسم 
ببووە رەمزێــك بۆ ئەو ئێرانییە پاكەی لە دەرەوەی 

ســنوور بەرگریی لە ئێران دەكرد. دووەم كەســێكی 
گەندەڵ نەبووە، سەروەتی كۆنەكردووەتەوە. خاڵێكی 
دیكەش كە گرنگە، حاجی قاسم لە هیچ كێشەیەكی 
نــاو ئێران تێوەنەگلاوە، دژی ئۆپۆزیســیۆنی ئێرانی 
نەبووە. چونكە ئیشــەكەی ئەو لە دەرەوەی سنوور 

بووە.
رووداو: كەواتە هۆكاری هێرشــی میدیای ئێرانی 

ئەوە بوو كە هەرێمی كوردستان هاوسۆز نەبوو؟
نازم دەباغ: هەڵوێســتەكەی كــەم بوو. پێموایە 
هەرێمی كوردستان غەدری لە قاسم سولەیمانی كرد. 
جــا حەز دەكەی كاك مەســعود، كاك مەســروور و 
كاك قوباد لێرە گوێیان لێبێ، بۆچی؟ بۆ نموونە لە 
نامەی یەكێك لە بەرپرسەكاندا دەڵێ حاجی قاسم لە 
رووداوێكدا بووە قوربانی. ئێ ئەگەر حاجی قاسم لە 
رێگای سەفەر و گەڕانیش ئۆتۆمبێلەكەی وەڕگەرابا! 
نابێ وا بنووســی. بەداخەوە، كاك مەســعود و كاك 
مەســروور هــەر قســەیان نییە و پەیامیــان نییە تا 
ئێستا، نەشمبیستووە پەیامیان ناردبێ، ئینشائەڵڵا 

قسەكەم وا نەبێ.
رووداو: قاســم ســولەیمانی بــە ئەندازیــاری ئەو 
رێككەوتنــەی نێوان حیزبی دیموكرات و كۆمەڵەكان 

دادەنرێ‌ كە ئەوان كێشــە بۆ ئێران دروســت نەكەن 
و ئێرانیش كاری بەوان نەبێ‌ لە هەرێمی كوردستان، 
تەنانــەت خــۆت لــە هەڤپەیڤینەكــەی )همشــهری 
جــوان( ئامــاژەت بەوەدابــوو كە ســولەیمانی بووە 
هۆی ســەرگرتنی ئەو رێككەوتنە، بە نەمانی قاســم 

سولەیمانی چارەنووسی ئەو رێككەوتنە چی دەبێ‌؟
نازم دەباغ: لە سەرەتای دروستبوونی پەیوەندی 
یەكێتــی و ئێــران لە ســاڵی 1985 ، لــە زۆربەی 
دانیشــتنەكانی نێوان كۆماری ئیســامی و یەكێتی 
بەشــداربووم. یەكێتی لەگەڵ ئێران رێككەوتووە كە 
هێزە كوردییــەكان لە ناوچەكەی ئێمەن، حكومەتی 
عێــراق ئەوانی هێناوە، لەبەر ئــەوەی دوژمنی كورد 
هێناونــی، ناكــرێ دەریانبكەین، بۆیــە وەك میوان 

وەریاندەگریــن، بەڵام دەبــێ رێككەوتنێك بكرێ نە 
ئێــوە لە ناوچەی ئێمە پەلاماریان بدەن نە ئەوانیش 
لە ناوچەی ئێمە پەلاماری ئێوە بدەن، ئەم رێككەوتنە 
كرا. ئەوەی سەركێشی كرد موجاهیدینی خەلق بوو 
كە لە گوندی سەفرە و زەروون بوون. چوومە لایان و 
قسەم لەگەڵ كردن زۆر بێمنەت قسەیان كرد، منیش 
هۆشداریم دانێ و گوتم دەبێ لە ماوەی 24 سەعات 
ئێــرە جێبهڵێن. كە رۆیشــتن هەمــوو بارەگاكانیان 
تەقاندەوە، تەنانەت چەندین بەیاننامەیان لە پاریس 
لەدژی من دەركرد. كە چوومە پاریس و داوای مافی 
پەنابەریــم كرد، بــە هەفتەیەك وەرمگــرت، چونكە 
پێویســتم بە ئیســپات نەبوو، بوو بــە خێر بۆ من، 
دوای ئــەوە چەندینجــار شــەڕ بوو لە نێــوان لایەنە 
سیاســییەكان. ئاخر شــت لە ناوچەی جاسووسان 
بوو. لەوێش ئەو شەرەفەم هەبوو وەك ناوبژیوانێك، 
رێككەوتنەكە كرا. ئەو رێككەوتنەش بە پشــتیوانی 

حاجی قاسم بوو.
رووداو: دوای نەمانی قاسم سولەیمانی رێككەوتنی 
نێوان ئێران و حیزبەكانی رۆژهەڵات بەردەوام دەبێ؟

نازم دەباغ: ئێران موئەسەسەیە، واتە حاجی قاسم 
تاكێك نییە بێت ئەمــە بكات لە پێناوی وڵاتەكەی، 
بــەڵام وەك ئامرازێكــە لــە بــواری جێبەجێكــردن. 
چەندینجار لە بەرپرســی باڵا گوێم لێبووە كە دەڵێ 
سیاسەتی ئێمە بۆ دەرەوەی ئێران، ئێمە بەرنامەكەی 
دادەڕێژین، بەڵام جێبەجێكار حاجی قاسمە. خۆشی 

ئەندام بوو لەو شوێنەی بڕیاری لێ دادەڕێژرا.

نازم دەباغ، نوێنەری حكومەتی هەرێمی كوردستان لە ئێران بۆ )رووداو(:

ئەم فیدراڵییەی هەرێمی كوردستان لە تاران 
لەلایەن حاجی قاسمەوە داڕێژرا

نازم دەباغ، نوێنەری حكومەتی 

هەرێمی كوردستان لە بەشی دووەمی 

ئەم هەڤپەیڤینەدا لەگەڵ هەفتەنامەی 

)رووداو( زانیاریی زیاتر لەبارەی 

پەیوەندیی كورد و قاسم سولەیمانی، 

فەرماندەی پێشووی فەیلەقی قودسی 

ئێران ئاشكرا دەكات و دەڵێت لەدوای 

ریفراندۆم و رووداوەكانی 16ی ئۆكتۆبەر 

پەیوەندییەكی بەهێزی لەگەڵ كورد 

دروستكرد. هەروەها دەڵێت كە 

ئێرانییەكان پێیانڕاگەیاندووە ئەو دوو 

مووشەكەی ئاراستەی هەولێر كران 

لەلایەن ئەوانەوە نەبووە و دەشڵێت 

"حكومەتی هەرێمی كوردستان دەزانێ 

كێ ئەو كارەی كردووە".

هەڤپەیڤین: زریان حاجی

رووداو- هەولێر

بەشی دووەم

حاجی قاسم گلەیی 
لە هەندێ خەڵك 
كرد كە بەڵێنیان 

دابوو بەشداریی 
ریفراندۆم نەكەن و 

كەچی كردیان

ئێرانییەكان دەڵێن 
ئەو مووشەكانەی 

بۆ هەولێر هاتن هی 
ئێمە نەبوون

هیچ پەیوەندییەكم 
لەگەڵ جێگرەوەكەی 

حاجی قاسمدا نییە

برادەرانی كوردی 
ئێران حزووریان بەو 

ئەندازەیە نییە بتوانن 
خۆیان بسەلمێنن

دوای ریفراندۆم 
حاجی قاسم باشترین 

پەیوەندی لەگەڵ 
كورد دروستكرد

ئێران هەمان 
بەرنامەی بەرەی 

كوردستانی بۆ 
كوردی سووریاش 
دانا، بەڵام تێكچوو

حاجی قاسم كاك 
مەسعودی بە 

پیاوێكی راستگۆ 
دەزانی

لە دوای وەفاتی مام 
جەلالەوە تەیارەكەی 

حاجی قاسم لە 
هەولێر دەنیشتەوە

من بە حاجی قاسم 
ناڵێم كوژراو دەڵێم 

شەهید

هەموو ئەوانەی لە 
دەوروبەری حاجین، 

رێزی تایبەتیان بۆ 
كورد هەیە

وەك نوێنەری یەكێتی 
بەشداربووم لە 

كۆبوونەوەی پەكەكە و 
پارتی لەگەڵ ئێرانییەكان

قاسم سولەیمانی 
گوتی من گلەیی لە 

كاك مەسعود ناكەم بۆ 
ریفراندۆم

خۆم گوێم لە حاجی 
قاسم بوو گوتی بە 

كاك مەسعودم گوت 
ریفراندۆم مەكە. گوتی 

دەیكەم

 )فۆتۆ: رووداو(

رووداو - هەولێر

 توركیا بە كردەوە دەســتی بە ناردنی هێزی 
كرێگرتــە بۆ لیبیا كرد، ئامانــج لەم هەنگاوەش 
پشــتگیرییە لــە حكومەتەكــەی فایز ســەڕاج، 
ســەرۆكوەزیرانی حكومەتی ویفاقی نیشتمانیی 
لیبیا كە لە مانگی نیسانی ساڵی رابردووەوە لەگەڵ 
هێزەكانی ســەر بە خەلیفە حەفتەر، ســەرۆكی 
سوپای نیشــتمانیی لیبیا لە شــەڕدان. ئەوەی 
كــە ئایا ئەم هێــزە كرێگرتەیە لەگەڵ هێزەكانی 
حەفتــەردا دەچێتە شــەڕێكی خوێناوییەوە یان 
نا، دەوەستێتە ســەر لێكەوتەكانی ئەو كۆنگرە 
نێودەوڵەتییەی رۆژی یەكشەممە )19ی كانوونی 
دووەم( لە بەرلینی پایتەختی ئەڵمانیا سەبارەت 

بە قەیرانی لیبیا بەڕێوەچوو.
 توركیــا یەكەمجــار بەنیاز بــوو هێزی خۆی 
و راوێــژكاری ســەربازیی وڵاتەكــەی بنێرێتــە 
لیبیــا، بەڵام شكســتی ئەنقەرە لــە قایلكردنی 
ئەمریــكا و تونس بە دابینكردنی پێداویســتییە 
لۆجیســتییەكانی توركیا، حكومەتی ئەنقەرەی 
ناچــار كــرد بیر لە بــژارەی دیكە بكاتــەوە، لە 
جیاتــی ئــەوەی گیانی ســەربازانی خۆی بخاتە 
مەترســییەوە كــە رەنگــە ناڕەزایــی نێوخۆیی 
بتەقێنێتــەوە، بڕیاری دا پشــت بــە چەكدارانی 
ســوپای نیشــتمانیی ســووریا ببەســتێ كە لە 
كۆمەڵێك گروپی چەكداری ئۆپۆزیسیۆنی نزیك 
لەخۆی پێكهاتوون و زۆرینەی هەرەزۆریشیان لە 

توركمانەكانی سووریان. 
سەرەتای ئەم مانگە، ناوەندی ئیكۆنۆمیك بۆ 
راپرسی و پرسە ستراتیژییەكان، لەناو توركەكاندا 
راپرســییەكی لەبارەی ناردنی هێزی ســەربازیی 
توركیــا بــۆ لیبیا كــرد. 58%ی بەشــداربووانی 
راپرسییەكە دژی ناردنی هێزی وڵاتەكەیان بوون 
بــۆ لیبیا. تەنیا ٪34ی خەڵكــی توركیا لەگەڵ 
ئەوەن ســەبازی وڵاتەكەیان رەوانەی لیبیا بكرێ 
و 8%یش ئامادە نەبوون بۆچوونی خۆیان بڵێن. 
كڵاودیــا گازینی، شــارەزای لیبیــا لە گروپی 
قەیرانی نێودەوڵەتی، لە لێدوانێكدا بۆ رۆژنامەی 
"ئەمەیــان  دەڵێــت:  بەریتانــی  )گاردیــەن(ی 
دۆخێكــی جیــاوازە لەوەی ســووریا، هەســتی 
دژایەتیــی توركیا هەر ئێســتاش بەهێزە، ئەوە 
بۆ ئاستی دەستێوەردانی ئەنقەرە دەگەڕێتەوە و 

دەكرێ بەهۆی ناردنی ئەو هێزەوە، ئەم هەســتە 
بەهێزتریش ببێ و ئەوەش لە قازانجی حەفتەرە".
ئەنقەرە لە رۆژانی یەكەمی شــەڕی نێوخۆی 
سووریاوە پشتگیری لە گروپەكانی ئۆپۆزیسیۆنی 
عەرەب و توركمانی ســوننەی ســووریا دەكات. 
لــە ســەرەتای قەیرانــی ســووریادا، حكومەتی 
توركیا چاوی لەوە بوو لە رێگەی ئەو گروپانەوە 
حكومەتی بەشار ئەسەد بڕووخێنێ، بەڵام پاش 
ئەوەی هاوكێشەكە لە بەرژەوەندیی بەشار ئەسەد 
ئاوەژوو بووەوە، لە سێ ساڵی رابردوودا، توركیا 
ئەو هێزانەی بۆ یەكلاكردنەوەی كێشەكانی خۆی 
لەگــەڵ كــورد و بەهێزكردنی نفــووزی خۆی لە 

سووریا بەكارهێناوە.
بەگوێــرەی راپۆرتی رۆژنامــە بەریتانییەكە، 
سەرەتا 300 چەكدار لە فیرقەی دووەمی سوپای 
نیشــتمانیی ســووریا چوونەتە لیبیــا، دواتر لە 
رۆژی 29ی كانوونی یەكەم، 350 چەكداری دیكە 
ســووریایان بەرەو لیبیا جێهێشت. چەكدارەكان 
یەكەمجــار ئاودیوی كلیس لە باشــووری توركیا 
بوونــە و دواتــر و پــاش وەرگرتنــی مەشــق و 
راهێنان، بە فڕۆكە بۆ تەرابلوس گوازراونەتەوە و 
لە بەرەكانی پێشەوەی شەڕ لە دیوی رۆژهەڵاتی 

شارەكە جێگیركراون.
لــە 5ی كانوونــی دووەمی ئەمســاڵ، 1350 
چەكــداری دیكە چوونــە توركیا، لــەو ژمارەیە 
هەندێكیــان رەوانــەی لیبیــا كــراون و ئــەوەی 
دیكەیان هەتا ئێســتا لە بنكە ســەربازییەكانی 
باشووری توركیا مەشق و راهێنانیان پێدەكرێ.

هەنگاوەكــەی توركیا هاوزەمــان بوو لەگەڵ 
ئامادەكارییەكان بۆ كۆنگرەی بەرلین كە هەردوو 
لایەنی شــەڕی لیبیا، حەفتەر و ســەڕاج، تێیدا 
بەشدار بوون و ئامانج لێی پتەوكردنی ئاگربەست 
و رێگەخۆشكردن بۆ چارەسەرییەكی درێژخایەنی 
قەیرانی لیبیایە. پێش كۆنگرەكە، ئانگێلا مێركڵ، 
راوێژكاری ئەڵمانیــا رایگەیاند كە "لە كۆنگرەی 
بەرلیــن دەبێ پێــش هەموو شــتێك دڵنیا بین 
لەوەی ئابڵوقەی ســەر فرۆشتنی چەك بە هێزە 

نەیارەكانی لیبیا جێبەجێ دەكرێ".
ئابڵوقەی فرۆشتنی چەك بە لایەنە نەیارەكانی 
لیبیا لەلایەن نەتەوە یەكگرتووەكانەوە پەسەند 
كــراوە، بەڵام بەو پێیــەی هەركام لە دوو بەرەی 
شەڕەكە پشتیوانی ســەربازیی كۆمەڵێك وڵاتی 
جیاوازیــان لە پشــتە، ئــەو ئابڵوقەیە هیچكات 
لەبەرچاو نەگیراوە. هەریەك لە میسر، رووسیا، 

ئیمارات و فەرەنسا پشتگیری لە حەفتەر دەكەن، 
لەكاتێكــدا توركیا، قەتەر و ئیتاڵیا بەشــێوەی 

جیاواز لە پشت حكومەتەكەی سەڕاجن.
ســەرچاوەیەك بــە رۆژنامــەی )گاردیەن(ی 
راگەیاندووە، لەو چەكدارانەی لە سووریاوە رەوانە 
دەكرێن فیرقەیەك بەناوی عومەر موختار دروست 
دەكــرێ كە ناوی ســەركردەیەكی لیبیاییە و لە 

ساڵی 1931 لەلایەن ئیتاڵیاوە لەسێدارە درا.
بەگوێرەی راپۆرتێكی ماڵپەڕی )ئەلمۆنیتەر(
ی ئەمریكی، بەرپرســانی هەواڵگریی توركیا لە 
كانوونــی یەكەمی پارســاڵ لەگــەڵ چەكدارانی 
ئۆپۆزیســیۆنی سووری دانیشتوون و پێشنیازی 
مووچــەی 2000 بــۆ 3000 دۆلاریــان بــە هەر 
چەكدارێــك داوە كــە بچێتــە لیبیــا. ســوپای 
نیشتمانیی سووریا لە كاتی خۆیدا ئەو دەنگۆیەی 
رەتكردەوە، بەڵام دواجار بە بەرچاوی جیهانەوە، 

چەكدارانی فەیلەقی شام، فیرقەی سوڵتان موراد 
و هێزی مەعتەسەم روویان لە لیبیا كرد.

ســەرچاوەكانی سوپای نیشــتمانیی سووریا 
راگەیانــدووە،  بەریتانییەكەیــان  رۆژنامــە  بــە 
چەكدارەكان گرێبەستی شەش مانگەیان لەگەڵ 
حكومەتی سەڕاج واژۆ كردووە نەك لەگەڵ سوپای 
توركیــا. هەر چەكدارێكیش مانگانە 2000 دۆلار 
وەردەگــرێ، ئەوەش 20 هێنــدەی ئەو پارەیەیە 
كە لە سووریا لە حكومەتی توركیای وەردەگرن. 
هەموو ئەو چەكدارانە بەڵێنی ئەوەیان پێدراوە كە 
دواتــر رەگەزنامەی توركیا وەردەگرن. خەرجیی 
چارەســەری ئــەو چەكدارانە لەســەر حكومەتی 
توركیایە و لە حاڵەتی كوژرانیشیان هەر توركیا 
بەرپرســیارە لــە گەڕاندنــەوەی تەرمەكانیان بۆ 
سووریا. هەتا ئێستا 4 چەكداری سووری لە لیبیا 
كوژراون، هەرچەندە یەكە چەكدارییەكانی خۆیان 

جەخــت لەوە دەكەنەوە كە ئــەو چوار چەكدارە 
لە شــەڕی دژی هێزەكانی ســووریای دیموكرات 

)هەسەدە( كوژراون.
توركیــا خــۆی 35 ســەربازی بە ســیفەتی 
راوێژكار ناردووەتە لیبیا. بەگوێرەی راپۆرتەكان 
ســەڕاج ســەرەتا رازی نەبووە بەوەی چەكداری 
ســووری لەبــری ســەربازی توركیــا رەوانــەی 
تەرابلــوس بكرێن، بەڵام لەگــەڵ نزیكبوونەوەی 
هێزەكانــی حەفتەر لە تەرابلــوس، رەزامەندیی 

داوە.
دۆخی پێش كۆنگرەكەی بەرلین بۆنی ئەوەی 
لێنەدەهــات كــە چارەســەرێكی درێژخایەن بۆ 
كێشــەكە لە داهاتوویەكــی نزیكدا مومكین بێ. 
هەفتەی رابردوو حەفتەر بێ رێككەوتن مۆسكۆی 
جێهێشت و ئەردۆغانیش هەڕەشەی لە حەفتەر 

كرد كە وانەیەكی دەدەنێ لەبیری نەكات.

توركمانی سووریا.. 
هێزە دەستوەشێنەكەی ئەردۆغان لە لیبیا

چەكدارانی سووریا مانگانە بە 2000 دۆلار شەڕ بۆ حكومەتەكەی سەڕاج دەكەن

وو

ناردنی هێز لەلایەن 
توركیاوە بۆ لیبیا لە 

قازانجی حەفتەرە

شارەزایەكی كاروباری لیبیا 
لە گروپی قەیران:

رووداو - هەولێر

چاودێرانی سیاسی، كوژرانی قاسم سولەیمانی 
بــە گورزێكــی گــەورە لە ســتراتیژی ئێــران بۆ 
رۆژهەڵاتی ناوەڕاســت دەزانن و پێیانوایە ئێستا 
ئێــران لــە هەمــوو كاتێــك مەترســیدارترە بۆ 
دەستوەشــاندن. ئەوان دەڵێن دوور نییە سوپای 
قودس بۆ شاردنەوەی شكستەكەی هێرش بكاتە 
ســەر خەڵكی كورد لــە رۆژهــەڵات و بزووتنەوە 

سیاسییەكەی لە هەرێمی كوردستان. 
قاسم سولەیمانی، فەرماندەی فەیلەقی قودسی 
ســەر بە ســوپای پاســداران، بەهۆی هێرشێكی 
ئەمریكاوە لە رێگای فڕۆكەی بێفڕۆكەوان، لە 3ی 
كانوونــی دووەمی 2020 لــە نزیك فڕۆكەخانەی 
بەغدا كوژرا. سولەیمانی لەدوای ئەحمەد وەحیدی، 
لە ســاڵی 1998 و بە مەرسومی عەلی خامنەیی 
رێبــەری ئێــران، كرا بــە فەرمانــدەی فەیلەقی 
قودس. لەناو ململانێكانی رۆژهەڵاتی ناوەڕاستدا 
بە كەسێكی چالاك ناسرابوو، بەتایبەتی لە عێراق 
و ســووریا. لە ســاڵی 2012 بەدواوە پشتگیریی 
رژێمی سووریای كردووە و لە عێراقیش هێزەكانی 

حەشدی شەعبیی رێكخستووە.
دۆســیەی كورد لە رۆژهەڵاتی كوردســتان كە 
پێشــتر لە دەســت قەرارگەی رەمەزان بوو، لەو 
قەرارگەیــە وەرگیرایــەوە و تەســلیمی ســوپای 
قودس كرا. هەر بۆیە كوژرانی قاســم سولەیمانی 
وەكو فەرماندەی ئەم سوپایە، كاریگەری لەسەر 
مەســەلەی كورد لــەم پارچەیەی كوردســتان و 

پارچەكانی دیكەش دەبێت. 
بەهزاد خۆشحاڵی، چاودێری سیاسی، دەڵێت: 
"هەر بەرپرســێكی سیاسی یان سەربازیی ئێران 
دەركەوتنەكەی لە كوردستان بووە. ئەمە بۆ قاسم 
سولەیمانیش راستە. لەژێر ناوی )زدی ئینقیلاب( 
بزووتنەوەی سیاسیی كوردیان بەتوندی سەركوت 
كرد. دوای شۆڕشی ئێران لە ماوەی پێنج مانگدا 
50 هەزار كەســیان كوشــت". بۆیە خۆشــحاڵی 
پێیوایە "خۆشــترین هەواڵ بۆ كوردی رۆژهەڵاتی 

كوردستان، كوژانی قاسم سولەیمانی بوو".
بەگوتەی ئەو چاودێرە سیاسییە، یەكەی 400ی 

سەر بە ســوپای قودس كە یەكەیەكی دەرەوەی 
سنووری ئێرانە، لە دوای دامەزراندنییەوە خەریكی 
كوشتن و رفاندنی كەسانی سەر بە ئۆپۆزسیۆنی 
كوردییە: "250 – 300 پێشــمەرگە لە دەرەوەی 
ســنووری رۆژهەڵاتی كوردســتان لەسەر دەستی 
ئەم یەكەیە لەناو خاكی باشــووری كوردســتاندا 
تیرۆر كــراون. هەروەها تیــرۆری رێبەرانی كورد 
لە ئەوروپا كاری یەكەی 400ی ســوپای قودس 

بووە".
عەبدولڵا حیجاب، سیاســەتمەدار و چاودێری 
سیاســی رۆژهەڵاتی كوردســتان پێیوایە كوردی 
رۆژهەڵات رژێمی ئیســامیی ئێران باش دەناسن 
و دەزانــن كــە لەدەســتچوونی مرۆڤێكــی وەكو 

ســولەیمانی چ گورزێــك لە ســتراتیژی ئێران لە 
ناوچەكە دەدات، بۆیە بە كوژرانی خۆشحاڵ بوون. 
حیجاب بە )رووداو(ی گوت: "خۆشحاڵبوونی 
كورد بە كوشــتنی ســولەیمانی بەهــۆی ئەوەیە 
كە ئەو كەســە بكوژی رێبەرانی كــورد و زۆر لە 
چالاكڤانانی سیاسی كورد بوو، هەروەها یەكێك 
بوو لە مۆرە ســەرەكییەكانی كۆماری ئیسلامیی 

ئێران لە دژایەتیكردنی خواستەكانی كورددا". 
بەگشــتی  ســولەیمانی  قاســم  كوژرانــی 
چەندیــن ئامــاژە هەڵدەگرێت، لەوانــە گۆڕان لە 
هاوســەنگییەكانی هێــز لە ناوچەكــە. ئامانج لە 
كوشــتنی ســولەیمانی و توندكردنی گەمارۆكان 
لەسەر ئێران، بۆ لەناوبردنی رژێمەكە نییە، بەڵكو 

ئامانجی سەرەكی تەسلیمبوونی ئێرانە بە ئەمریكا 
و دوورخستنەوەیەتی لە كێشــەكانی رۆژهەڵاتی 

ناوەڕاست. 
چاودێران پێیانوایە كورد دەبێت لەوە تێبگات 
كە ئێران گورزی بەركەوتووە و بریندارە، بۆیە لە 
هەموو كاتێك مەترســیدارترە. بەهەر شێوەیەك 
بێت لەم قۆناغەدا تاران دەیەوێ نمایشــی هێزی 
خۆی لە ناوچەكە بكات، بۆ ئەوەی شكستەكانی 
بەرامبــەر ئەمریــكا پەردەپــۆش بــكات. بۆیــە 
پێشبینی دەكەن دەست بە هەڵمەتێك بكات بۆ 
لەناوبردنــی ئەندامان و ســەركردەی حیزبەكانی 

رۆژهەڵاتی كوردستان.
خالید خەیاتی، ئەكادیمــی دیاری رۆژهەڵاتی 

كوردســتان، لە روانگەیەكی مێژووییەوە سەیری 
ئەم هەڕەشــەیەی ســەر كورد دەكات و پێیوایە 
كۆماری ئیسلامیی ئێران هیچ كاتێك نەیتوانیوە 
لــە بەرامبەر زلهێــزەكان و هێــزە ناوچەییەكان 
سەركەوتوو بێ "حكومەتی ئێستای ئێران ناتوانێ 
رووبــەڕووی ئەمریكا و ئیســرائیل ببێتەوە، بۆیە 
لایەنی لاوازتر هەڵدەبژێرێ و گورزی لێدەوەشێنێ. 
بۆ نموونە دوور نییە بەرامبەر حكومەتی هەرێمی 
كوردســتان هەندێك جوڵە بكــەن. وەكو ئەوەی 
لــەدوای ریفرانــدۆم كــرا كــە 16ی ئۆكتۆبــەری 
لێكەوتەوە. كە مووشــەكبارانی قەڵای دیموكرات 
لــە كۆیــە كــرا، هەلومەرجێكی وەكــو ئەمڕۆ لە 
ئارادابــوو. بۆ ئەوەی هێزی خۆی نیشــان بدات، 
هەندێك خاڵی لاواز هەڵدەبژێرێت. بۆیە ئەگەرێكی 
زۆرە لەم ئاڵۆزییەدا پەنا بۆ كارێكی وەها ببەن".
ســولەیمانی،  قاســم  كوژرانــی  دوای  هــەر 
ئیســماعیل قائانی كــە بە ســێبەری توندڕەوی 
ســولەیمانی نووســراوە، كرایە فەرماندەی هێزی 
قودس. بەگوێرەی راگەیاندنی كۆماری ئیسلامی، 
قائانی دیارترین فەرماندەی هێزی پاسداران بووە 
لەكاتی شــەڕی هەشت ســاڵەی عێراق و ئێران. 
بۆ ماوەی 20 ساڵیش جێگری فەرماندەی هێزی 
قودس بووە، لە رابردووشدا لە ئەفغانستان بووە.
قائانی لە ساڵی 1958 لە مەشهەد لەدایكبووە. 
بــە لایەنگرێكــی سەرســەختی دەســتێوەردانی 
ئێران دەناســرێت لە كاروباری وڵاتانی ناوچەكە، 

بەتایبەتــی عێراق و ســووریا. سۆســیالمیدیای 
ئۆپۆزیســیۆنی ئێرانــی قائانی وەكو "كەســێكی 
تونــدڕەو" كە زۆر جیاوازی لەگەڵ ســولەیمانیدا 
نییە، وەسف دەكات، پێیوایە ئەزموونی پێویستی 
هەیــە لە بــەرە جیاوازەكانی جەنگــدا، هەروەها 
وەكو داڕێژەری بیرۆكەی دروســتكردنی میلیشیا 
شــیعەكان لە قەڵــەم دەدرێت. هــەر بەگوێرەی 
ئۆپۆزیســیۆنی ئێــران، قائانی رۆڵی ســەرەكی 
هەبــووە لە ئیدارەكردنی )لیــوای فاتمیوون( كە 
میلیشیایەكی شیعەی ئەفغانییە و لە دوای ساڵی 
2014 لە ســووریا بۆ پشتگیریی رژێم بەشداریی 

شەڕی ناوخۆی كردووە.
ئەنیستتیوتی ئەمریكی بۆ توێژینەوەی سیاسی 
لــە راپۆرتێكیــدا لــە كانوونی دووەمــی 2012، 
بەراوردی لە نێوان سولەیمانی و قائانی كردووە، 
پێیوایە تۆماری شــەڕی )عێراق و ئێران( ئاماژە 
بــۆ ناكۆكیی جەوهەری لە نێــوان ئەو دوو پیاوە 
دەكات. راپۆرتەكە سولەیمانی وەكو كاریزمایەكی 
خۆشەویســت وەســف دەكات و قائانیــش وەكو 

گەنجێكی لێهاتوو.
بە گوێــرەی بەهزاد خۆشــحاڵی، جێگرەوەی 
سولەیمانی كەســێكە "دەستی لە مێشكی زیاتر 
كار دەكات" و دەڵێــت: " قاســم ســولەیمانی 
مێشكی داڕێژەری هەموو كردەوەكانی ئێران بوو 
لە رۆژهەڵاتی ناوەڕاســت، كەمتر كاری پراكتیكی 
دەكــرد، بــەڵام ئــەوەی شــوێنی گرتووەتــەوە، 
دەستی لە مێشكی زیاتر كار دەكات. ئەمەش ئەو 
ئەگەرە بەهێزتر دەكات كە بۆ ئەوەی بیسەلمێنێ 
باشترین جێگرەوەی ســولەیمانییە، هەروەها بۆ 
ئەوەی نیشانی بدات سوپای قودس هێشتا سوپا 
بەهێزەكەی جارانە، دوور نییە پەنا بۆ چالاكییەك 
ببــات. یــان هێــرش بكاتــە ســەر بزووتنەوەی 
رزگاریخــوازی كــورد كــە زۆربەیان نیشــتەجێی 

باشووری كوردستانن". 
بەبــڕوای خۆشــحاڵی "ئــەم كارە كەمتریــن 
تێچــووی هەیــە بۆ ئێــران، جگە لــەوەش ئەمە 
نەریتێكــی كۆمــاری ئیســامیی ئێرانــە كــە بۆ 
شاردنەوەی شكســتەكانیان هێرش دەكەنە سەر 

كورد".

ئایا ئێران تۆڵەی قاسم سولەیمانی لە كێ دەكاتەوە؟

وو

جێگرەوەی 
سولەیمانی دەستی 

لە مێشكی زیاتر كار 
دەكات

چاودێرێكی سیاسی:

 ئیسماعیل قائانی و قاسم سولەیمانی

حوسێن عومەر*
رووداو - هەولێر

"وا دەخنكێــم.. ئەوەی لــە عەفرین روودەدات 
جێی باوەڕ نییە. هەمووان لە فرۆشتنی عەفریندا 
بەشدارن و هەمووان پشتیان تێكرد" ئەمە قسەی 

بەساڵاچوویەكی دانیشتووی عەفرینە.
)ل.ت( كــە ئێــوارەی رۆژی یەكــی كانوونــی 
دووەمــی 2020 لەڕێی تەلەفۆنەوە ئەم قســانەی 
بۆ )رووداو( كرد، وشــەكان لــە گەروویدا گیریان 
خــوارد و بە گریانــەوە گوتی: "ئەمڕۆ بێوەژنێكی 
كوردی تەمەن 28 ســاڵم بینــی، ئامادەیی خۆی 
دەربڕی بۆ فرۆشتنی جەستەی بەرامبەر دوو هەزار 
لیرەی سووری )دەكاتە كەمتر لە 3 دۆلار( لەپێناو 
دابینكردنــی نان و خواردنــی یەك رۆژ بۆ منداڵە 

هەتیوەكانی". 
پیرە عەفرینییەكە بە كەسەرێكی زۆرەوە باسی 
دۆخــی ناوچەكەی كرد كە لــە هەموو روویەكەوە 
تێكچووە، هەر لە نەبوونی ئاسایش و ئارامی، تا 
زەحمەتبوونــی ژیان بەهۆی گرانیــی لەڕادەبەدەر 
و نەبوونی ســەرچاوەی ژیــان، هەروەها تاڵانی و 
دەســتدرێژی لەلایەن گرووپە چەكدارەكانی سەر 
بە توركیاوە، ئەمە ســەرباری گرتــن و رفاندن و 

سەپاندنی فدیە و سەرانەسەندن.
)ل. ت( كــە لەبەر هۆكاری ئەمنی نەیویســت 
ناوەكەی بە تەواوی ئاشكرا بكرێ، هۆكاری دۆخی 
بێوەژنــە كوردەكــەی بۆ دۆخی خراپــی ئابووری 
و گرانیی نرخی شــتومەك گێڕایــەوە لە كاتێكدا 
رێكخــراوە فریاگوزارییــە نێودەوڵەتییەكان لەوێ 

نەماون تا كۆمەكی لێقەوماوان بكەن.
 نرخــی كەلوپــەل و پێداویســتیی ژیــان لــە 
بازاڕەكانــی عەفرینــدا زۆر گران بــووە، تەنانەت 
ئەگــەر بــەراوردی بكەیــن بــەو كەســانەش كە 
كاربەدەســتی دامودەزگاكانی ســەر بە توركیا و 

حكوومەتی كاتیی سووریان.
مووچــەی  تێكــڕای  )ل.ت(  گوتــەی  بــە 
فەرمانبەرانــی ســەر بــە دەســەڵاتی توركیــا و 
حكومەتی كاتیی سووریا 600 لیرەی توركیە كە 

كەمێــك زیاترە لــە 100 دۆلار. لەكاتێكدا نرخی 
هەندێك خواردن و پێداویستیی دیكەی رۆژانە بەم 
جۆرەن: یەك كیلۆ گۆشــتی ســوور 7000 لیرە، 
یەك كیلۆ گۆشــتی سپی 1500 لیرە، یەك كیلۆ 
شەكر 600 لیرە، یەك كیلۆ نان 400 لیرە، یەك 
كیلــۆ تەماتە 700 لیرە، یــەك لیتر بەنزین 750 
لیــرە، یەك لیتر گاز 700 لیرە، یەك بوتڵ غازی 

ماڵان 9500 لیرە.
هاوسەرگیری بۆ خۆپاراستن

ئێســتا لــە ناوچــەی عەفریــن دیاردەیــەك 
پەیدابووە، دیاردەی هاوسەرگیریی ئافرەتانی كورد 
لەگــەڵ ئەندامانی گرووپە چەكدارەكانی ســەر بە 
توركیا یان عەرەب و توركمانە نیشتەجێكراوەكان، 
ئەمەش تەنیا لەپێناوی خۆپاراســتن لە رفاندن و 
گرتن و تاڵانكردن و دزی. بەگوێرەی زانیارییەكانی 
)ل.ت(، زیاتــر لــە 150 حاڵەتی هاوســەرگیریی 
نێــوان ئافرەتانــی كــورد و ئەندامانــی گرووپــە 
چەكــدارەكان هەیە، 17 حاڵەت لە ناحیەی بلبل، 
7 لە ناوچەی راجو، 5 حاڵەت لە گوندی میعراتە 
و دوو دانە لە گوندی مەیدانكێ و دەیان حاڵەتی 
دیكەش لە سەنتەری شار و ناوچەكانی دەوروبەری 

و گوندە نزیكەكان.
بەساڵاچووانی تەنیاكەوتە و 

برسی

پەلامــاری عەفرین لەلایەن ســوپای توركیا و 
گرووپــە چەكدارەكانــی لایەنگــری، ئاوارەبوون و 
دەربەدەربوونی هەزاران خێزانی لێكەوتەوە، بەڵام 
ئەوانــەی توانای هەڵاتنیان نەبووە بە تایبەتی بە 

ساڵاچووان، بە تەنیا ماونەتەوە.
 )ل.ت( دەڵــێ: "تەنیا لەناو شــاری عەفرین 
نزیكەی 300 ژن و پیاوی بەساڵاچوو هەن كە بە 
تەنیا و بەبێ چاودێری دەژین، ئەمانە لە دۆخێكی 
قورســدان، بچووكترین ســەرچاوەی ژیانیان نییە 
و لە ســووتەمەنی و خواردن و دەرمان بێبەشن، 
لەكاتێكــدا هەندێكیان نەخۆشــیی درێژخایەنیان 

هەیە و هەندێكیشان كەمئەندامن".

ئەو نموونەیــەك دەهێنێتــەوە و دەڵێ فاتمە 
حەنان كە تەمەنی 90 ساڵە، بەتەنیا دەژی بەبێ 
هیچ داهاتێك، هاوسەرەكەی )حوسێن عەبدۆ( لە 
سەرەتای ئەمساڵ مرد. ئەو ژنە پارەی كڕینی كفن 
و تێچووی شاردنەوەی هاوسەرەكەی نەبوو، بۆیە 

خەڵكی ناوچەكە پارەیان بۆ كۆكردەوە.
زیاتر لە 2000 رفێنراوی 

بێسەروشوێن

لــە دوای پەلامارەكــەی توركیــا و هێزەكانی 
ئۆپۆزیســیۆنی ســووریا كە توركیا پاڵپشــتییان 
دەكات، جگــە لە كــوژران و ئاوارەبوونی خەڵك، 
ژمارەیەكی زۆر خەڵكیش رفێنراون و چارەنووسی 

هەندێكیان تا ئێستا نادیارە.
)ر.ق( كە یاساناســە و نیشتەجێی سەنتەری 
عەفرینــە، لەبــارەی گیــراو و رفێنراوەكانەوە بە 
)رووداو(ی گوت: "لە ســەرەتای هێرشــی توركیا 
و داگیركردنــی عەفرینــەوە، ژمــارەی رفێنــراو و 
گیراوەكان گەیشــتووەتە 7227 كەس، تا ئێستا 
چارەنووســی 2112 كەسیان دیار نییە، ئەمەش 
بەپێی ئــەو رووماڵەی پارێزەران و یاساناســانی 
چاودێر بۆ دۆسیەی پێشێلكارییەكانی دەسەڵاتی 
لایەنگــری  چەكدارەكانــی  گرووپــە  و  توركیــا 

كردوویانە".
عەفرین لە كوردی ئێزدی

 بەتاڵ دەبێ

ناوچــەی عەفریــن زێــدی نزیكــەی 35 هەزار 
كوردی ئێزدییە، بەڵام ئێستا نزیكە لەوەی خاڵی 

ببێ لەو پێكهاتە دێرینە. 
عەلــی عیســۆ، چالاكڤانــی كــوردی ئێــزدی 
كە خەڵكــی ناوچــەی عەفرینــە و دامەزرێنەری 
دامــەزراوەی )ئێزدینــا(، توركیا بــەوە تۆمەتبار 
دەكات كــە بــە ئەنقەســت دەیــەوێ كــۆچ بــە 
ئێزدییــەكان بكات و كولتوور و مێژووی ئەوان لە 

عەفرین بسڕێتەوە.
عەلی عیسۆ بە )رووداو(ی گوت: "ئێزدییەكان 
بەســەر نزیكــەی 22 گوندی ناوچــەی عەفرین و 
سەنتەری شــاردا دابەشبوون، بەر لە داگیركاریی 
توركیا ژمارەیان نزیكەی 35 هەزار كەس بوو. بەر 
لە دوو مانگ لەڕێی تیمێكی گەڕۆكی مەیدانییەوە 
كــە بۆ رێكخراوەكــەی ئێمە كار دەكــەن، بۆمان 
دەركــەوت كــە كۆچپێكردنی زۆرەملــێ نزیكەی 
90%ی ئێزدییەكانی گرتووەتەوە و ئێســتا لەنێو 

عەفرینی داگیركراودا تەنیا 10%یان ماون".
عیســۆ نموونەی هەندێك گوند دەهێنێتەوە و 
دەڵێ: "گوندی بافەلونی ئێزدی كە نزیكەی 350 
ئێــزدی تێدا نیشــتەجێ بوو بەر لــە داگیركردن، 
ئێستا یەك تاكە ئێزدیشــی تێدا نەماوە. گوندی 
قەســتەل جنــدۆ كــە هەمــوو دانیشــتووانەكەی 
ئێــزدی بوون، ئێســتا تەنیا نزیكەی 60 كەســی 
تێــدا مــاوە كە بەر لــە داگیركــردن 1000 كەس 
لــەو گوندە دەژیان. هەروەهــا گوندی فەقیرۆ كە 
دانیشتووانەكەی 1200 كەس بوون و سەرجەمیان 
كوردی ئێزدی بوون، ئێســتا تەنیا 100 كەســی 

تێدا ماوە". 
عیسۆ لەبارەی ژمارەی ئەو ئێزدییە سڤیلانەی 
لــە ســەرەتای پەلامــاری توركیــا و هێزەكانــی 
ئۆپۆزیســیۆنی سووریا بۆ سەر عەفرین كوژراون، 

دەڵێت تا ئێستا 18 سڤیل كوژراون كە پێنجیان 
ئافرەت و پێنجیان منداڵ بوون. لەنێو كوژراوەكاندا 
ژن و پیاوێــك هەبــوون كــە راســتەوخۆ و بــە 
ئەنقەست لەلایەن ئۆپۆزسیۆنی سەر بە توركیاوە 
كــوژران، ئافرەتێك بەهــۆی فڕێدانی نارنجۆك بۆ 
نێو ماڵەكەی كوژرا. كچێك بەهۆی تەقەلێكردنی 

راستەوخۆ كوژرا، پیاوێكیش بەهەمانشێوە.
سووكایەتی بە ئاینی ئێزدی

ئــەو ئێزدیانــەی لەبــەر هــۆكاری جیاجیــا 
نەیانتوانیوە عەفرین جێبهێڵن، وەك خۆیان دەڵێن، 
لەلایــەن گروپە چەكدارەكانی ســەر بە توركیاوە 
هەوڵی گۆڕینی ناســنامەی ئاینیی منداڵەكانیان 
دەدرێ و سووكایەتی بە پیرۆزییەكانیان دەكرێ. 
)س.د( چالاكڤانــی ئێزدیی تەمەن 40 ســاڵ 
كە لە وڵاتێكی ئەوروپی نیشــتەجێیە و لە ترسی 
ئــەوەی كەســە نزیكەكانــی لەلایــەن چەكــدارە 
ئیســامییەكانی ســەر بە توركیاوە ئازار نەدرێن 
داوای كــرد نــاوی بڵاونەكرێتــەوە، دەڵێــت: "لە 
گوندی ئێزدییەكان، بەسەر ماڵباتە ئێزدییەكاندا 
سەپێنراوە كە دەبێ خێزانی عەرەبی هاوردە داڵدە 
بــدەن، دەبێ خــاوەن ماڵ، ماڵــی خۆیان لەگەڵ 
بــەش بكات. ئەوان لەنێو ماڵی ئێزدییەكاندا نوێژ 
دەكــەن و هەوڵــدەدەن كاریگەری لەســەر منداڵ 
و گەنجەكانــی ئەوان دابنێن تا باوەڕ بە ئیســام 

بهێنــن، هەندێــك وشــە دەردەبڕن كە لــەڕووی 
ئاینــی و كۆمەڵایەتییــەوە ئــازاری ئێزدییــەكان 
دەدات. هەوڵ دەدەن جلوبەرگی ئیسلامی بەسەر 
ئێزدییەكانــدا بســەپێنن، لەوانــەش ناچاركردنی 
پیاوەكان بەهێشتنەوە و درێژكردنەوەی ریشیان". 
گرووپــە چەكدارەكان بە شــێوەیەكی رێكخراو 
ئێزدیەكان تاڵان دەكەن. )س. د( دەڵێ: "چەندین 
حاڵــەت هەیە كــە تێیدا چەكدارەكان دەســتیان 
گرتووە بەســەر ئۆتۆمبێل و ئامێری كشتوكاڵیی 
ئێزدییەكاندا، بۆ گێڕانەوەشــی داوای ســەرانەیان 
كردووە كە بڕەكەی زۆر جار نزیكەی نیوەی بەهای 
ئامێرەكە بووە. كاتێكیش ئەو پارچانە دەگێڕنەوە، 
كەڵكی كارپێكردنیان نەماوە بەهۆی لێكردنەوەی 

پارچە یەدەگەكانی". 
ئــەو چالاكڤانە چەندین حاڵەتــی بۆ )رووداو( 
ئاشــكرا كــرد بەنــاو و بڕی پــارەی ســەندراو و 
وردەكارییــەوە و داوای كرد بە وردەكارییەوە لەم 
راپۆرتەدا ئاماژەیان بۆ نەكرێت لەبەر سەلامەتیی 

گیانی خاوەنەكانیان.
هەروەها ئاماژەی بە پێشێلكاریی چەكدارەكان 
كرد دەرهەق بە مەزارگە و گۆڕستانی ئێزدییەكان 
و گوتی "گرووپە چەكدارەكان گۆڕســتانی كوردی 
ئێزدییان لە گوندی قیبار )3 كیلۆمەتر رۆژهەڵاتی 
شــاری عەفریــن( شــێواندووە كە ئــەو گوندە بە 
پایتەختــی كوردی ئێــزدی دادەنرێت لە عەفرین، 
چونكە ســاڵی 1925 دەروێش ئاغای ئێزدییەكان 
یەكــەم فێرگەی لەو گوندە كردەوە بەپاڵپشــتیی 
میــر جەلادەت بەدرخــان و میری ئێزدییەكان كە 
بەڵگەنامەی دامەزراندن و بریكارێتی ئێزدییەكانی 
ســووریای پێدا. دەسەڵاتدارانی فەرەنسا ئەوكات 

دانیان بەو بەڵگەنامەیەدا نا".
چەكــدارەكان  دەڵــێ  زیاتــر  چالاكوانەكــە 
مەزارگەكانی جیل خانەی پیرۆز و مەلیك ئادییان 
لەهەمــان گونــد تێكــداوە. هەروەهــا مەزارگەی 
شــێخ جونەید لە فەقیرا و وێرانكردنی مەزارگەی 
شێخ ســەیدی لەهەمان گوند لەپێناو دۆزینەوەی 
ئاسەوار و زێڕ. لە كاتێكدا مەزارگەكانی باسۆفان 
و شادێری و گۆڕەكانی چواردەوریان تێكداون. لە 
گوندی قەستڵ جندۆ مەزارگەی بارسە خاتوونیان 
وێــران كردووە، پاش ئــەوەی فڕۆكەكانی توركیا 

بۆردومانیان كرد.
ئەو چالاكڤانە ئێزدییە ئاماژەی بەوەدا كە ئەو 
پێشێلكاری و دەستدرێژییانە بەدۆكۆمێنت كراون 
و پێشكەشی لیژنەی ســەربەخۆی نێودەوڵەتیی 
لێكۆڵینــەوە كراون كە ئەنجوومەنی نێودەوڵەتیی 
مافەكانی مرۆڤ سەبارەت بە سووریا دروستیكرد 
و بەرپرســیارێتی لێكۆڵینــەوەی لــە هەموو ئەو 
دەستدرێژی و پێشێلكارییانەی خراوەتە ئەستۆ كە 
بەرامبەر یاســای نێودەوڵەتی مافەكانی مرۆڤ لە 

سووریا روودەدەن.
دەسەڵاتی داگیركار پابەندی 

یاساكانی داگیركاری نابێ

عیماد شێخ حەســەن، پارێزەر و بەڕێوەبەری 
سەنتەری )لێكۆڵین( بۆ توێژینەوە و لێكۆڵینەوە 
یاســاییەكان كە مۆڵەتی لە ئەڵمانیا وەرگرتووە، 
دەڵــێ: "توركیــا دەســەڵاتێكی داگیركارییــە لە 
عەفریــن، بەڵام ئــەو ئەركانە جێبەجێ ناكات كە 

بەهۆی ئەو سیفەتەوە دەكەونە ئەستۆی".
یاساناسە كوردەكە كە خۆی خەڵكی ناوچەی 
عەفرینە، بە )رووداو(ی گوت: "بەپێی بەیاننامەی 
ســاڵی 1907ی لاهــای و رێككەوتنــی چوارەمی 
جنێــف لــە ســاڵی 1949، دەســەڵاتی داگیركار 
پابەندە بە رێزگرتن و چەسپاندنی ئەو یاسایانەی 
بــەر لە داگیركردن لە ناوچەكەدا كاریان پێكراوە. 
بــەڵام ئێمــە لە عەفریــن ئەوە نابینیــن، چونكە 
بەكورتــی خەڵكــی ناوچەكە پابەنــد و ملكەچی 
هەندێك یاسای تایبەت دەكرێن كە سەرچاوەكەی 
نەزانراوە، لە بنەمادا هەر یاسا نین، تەنیا هەندێك 

یاسای باری كەسی نەبێت". 
هەروەها دەڵێت: "هەندێك كەس سەرپەرشتی 
لایەنە ســزاییەكان دەكەن كە ســەر بە گرووپ و 
لایەنە سیاسییەكانن و دەسەڵاتەكانیان رووكەشانە 
و بەبــێ دەســەڵاتی جێبەجێكردنە، لــە كاتێكدا 
دەســەڵاتی راســتەقینە بەدەســت هەواڵگریــی 

توركیایە".
ئــەو پارێزەرە كوردە باســی كاروبــاری دادگا 
مەدەنییەكانــی عەفرین دەكات و دەڵێت: "بابەتە 
مەدەنییەكان لەدەستی چەندین لایەنی جیاوازدایە 
كــە هەریەكەیــان بــە سیســتمی تایبەتی خۆی 
كاردەكات. بــۆ نموونــە دادگای شــەرعی ســەر 
بــە گرووپەكانی ســوڵتان مــورادە و لە هەندێك 
ناوچــەی دیكەشــدا دادگای شــەرعی و ئابووری 
سەر بە گرووپی دیكەن، هەروەها دادگای سڤیل و 
سەربازیش هەن كە راستەوخۆ سەر بە توركیان. 
هەرچی ئەو یاسایانەیە كە دەبێ لە بواری كەسیدا 
كاریان پێبكرێت وەك میرات و هاوسەرگیری، ئەوە 
یاســا و حوكمی شەریعەتی ئیسلامە نەك یاسای 

سووریا".
گۆڕینی دیمۆگرافیا 

ناوخــۆ،  شــەڕی  دەســتپێكردنی  دوای  لــە 
هێزەكانی سەر بە رژێمی سووریا لە ساڵی 2012 
لە شــارەكە كشــانەوە و شــارەكەیان رادەســتی 
یەكینەكانی پاراستنی گەل كرد. عەفرین یەكێك 
بوو لە ســێ كانتۆنەكەی رۆژئاوای كوردستان كە 
لەلایەن ئیدارەی خۆســەر دامەزران. شــارەكە كە 
سەر بە پارێزگای حەلەبە، تاوەكو مانگی ئاداری 
2018 لەلایــەن كــوردەوە بەڕێوەدەبــرا، بەڵام لە 
ئــاداری 2018 چەكــدارە ئیســامییەكانی ســەر 
بە ئۆپۆزیســیۆنی ســووریا بە پاڵپشتیی توركیا 

پەلاماری شارەكەیان دا و داگیریان كرد.
هێرشــی هێزەكانــی حكوومەتی ســووریا بە 
پشــتگیریی هێزی ئاســمانیی رووســیا بۆ ســەر 
ناوچەكانــی باشــوور و باشــووری رۆژهەڵاتــی 
پارێزگای ئدلیب كــە نزیكی عەفرینە، هۆكارێكی 
دیكە بوو بۆ ئاوارەبوون و هەڵهاتنی دەیان هەزار 

كەس لەو ناوچانەوە بەرەو عەفرین.
لە شــەوی 10ی كانوونی دووەمی ئەمســاڵدا 
رێنوێنیكەرێكــی  بــە  پەیوەنــدی  )رووداو( 
كۆمەڵایەتییەوە كرد كە لە پێناو پاراستنی گیانی 
نەیویست ناوی ئاشــكرا بكرێ، ئەو كە ئاگاداری 
وردەكاریی نیشتەجێكردنی ماڵباتە تازەهاتووەكانە 
بــۆ ناوچەكە، گوتی: "ژمارەی ئەوانەی لە ماوەی 
رابردوودا روویان لە عەفرین كردووە نزیكەی 100 
هــەزار كەســە. بەمەش عەفرین نوقمــی ئاوارەی 
عەرەب بووە، ئێســتا رێژەی عەرەب لە شــارەكە 
زیاتر لە 80% دەبێ، لە كاتێكدا بەر لەو شەپۆلی 
كۆچە نزیكەی 65% بوو. بەر لە دەســتپێكردنی 
شــەڕی ناوخۆی ســووریاش ژمارەی عــەرەب لە 

شارەكە تەنیا 8% بوو".
بــۆ  دەكــەن  كار  چەكــدارەكان  گرووپــە 
نیشــتەجێكردنی ماڵباتە عەرەبەكان لەناو ماڵی 
خەڵكی كــورد بەبــێ رێزگرتن لــە تایبەتمەندی 
كــوردی  ماڵباتــە كوردییــەكان. چالاكوانێكــی 
نیشــتەجێی گوندی كەفەر جەننە كە نەیویســت 
نــاوی بڵاوبكرێتــەوە، دەڵێ: "تا ئێســتا نزیكەی 
250 ماڵبــات لــە گوندەكــەدا نیشــتەجێكراون، 
دەســەڵاتداران بەســەر هەندێــك لــە ماڵباتــە 
رەسەنەكانی گوندەكەیاندا سەپاندووە كە ماڵباتە 
هاتووەكان لــە خانووەكانی خۆیاندا نیشــتەجێ 
بكەن. لە كاتێكدا نزیكەی ســەد خێزانی خەڵكی 
رەسەنی گوندەكە لە گوندەكەی خۆیان دەركراون".
لــە گوندی كەفەر ســەفرەی ســەر بەناحیەی 
جەندەریــس ســەرچاوەیەك كــە نایــەوێ نــاوی 
بهێنرێت، دەڵێ: "چەكــدارەكان 12 خێزانیان لە 
گوندەكەدا ناچار كرد بە نیشــتەجێكردنی خێزانە 
عەرەبــە هاتــووەكان لــە ماڵەكانــی خۆیاندا، لە 
كاتێكــدا فیدان حاجی، خاوەن ماڵ كە خانمێكی 
بەتەمەنە، لەو بڕیارەی چەكــدارەكان ناڕەزایەتی 
دەربڕی و هەڕەشــەی خۆســووتاندنی كرد، بەڵام 
چەكــدارەكان هیچ گوێیان بەهەڕەشــەكانی نەدا 
و بەزۆرەملێ ماڵباتێكــی عەرەبیان لە ماڵەكەیدا 

نیشتەجێ كرد".
ئەو سەركردە و گروپانەی 

دەستیان لە پێشێلكاریدا هەیە

پــاش چەندیــن پەیوەنــدی )تــۆڕی میدیایی 
رووداو( بە سەرچاوەی هەمەجۆرەوە لەناو عەفرین 
و دەرەوەی شــارەكە، هەروەهــا رێكخراوەكانــی 
ماف و دامــەزراوەی تایبەت بە دۆكیۆمێنتكردنی 
پێشــێلكارییەكان و ئــەو چالاكانــەی كە خۆیان 
بەرەوڕووی پێشێلكاری بوونەتەوە، كۆدەنگییەك 
ئــەوەی كــە هەمــوو گروپــە  هەبــوو لەســەر 
چەكدارەكانــی ئۆپۆزســیۆنی ســەر بــە توركیا 
پێشــێلكارییان كــردووە. بــەڵام لەنــاو ئەوانەدا، 
هەندێ گروپ و ســەركردەی میلیشــیا زۆرتر لەو 
چوارچێوەیــەدا ناویان دێت. ئەوانەش بریتین لە: 
بەرەی شــامی بە سەركردایەتی عەقید ئەبوعەلی 
ســەجۆ كە خەڵكــی ناوچەی ئەعــزازە. هەروەها 
ســەركردەی هەمان گروپ لە شــارۆچكەی مۆباتا 
كــە ناوی شــێخ جومعەیە. محەممــەد حەزوانی، 
بەرپرسی ئەمنیی هەمان گروپ لەو شارۆچكەیە. 
فیرقەی سوڵتان موراد كە زۆرینەیان توركمانن و 

فەهیم عیسا سەركردایەتییان دەكات و ناوچەكانی 
بلبــل، شــەڕڕا و راجۆی لەژێر دەســتە. فیرقەی 
موعتەســەم لەنــاو عەفریــن بــە ســەركردایەتی 
ئەبولعەبــاس عەبــاس. لیــوای ســەمەرقەند، بە 
ســەركردایەتی ســائیر مەعروف. ئــەم لیوایەش 
زۆرینەی توركمانە و دەســتی بەسەر گوندەكانی 
ناحیــەی جەندەریســدا گرتووە. لیوای ســوڵتان 
سلێمان شــاه، بە سەركردایەتی محەممەد جاسم 
)ئەبو عەمشە( كە خەڵكی ریفی حەمایە. گروپی 
حەمزات بە ســەركردایەتی )موعتەز( كە خەڵكی 
ناوچــەی غابە لە ناوەڕاســتی ســووریا. هەروەها 
گروپەكانــی شــەرقیە كــە ســەركردەكەیان لــە 
عەفرین بە )نعوم( دەناســرێ و خەڵكی ناوچەی 

دێرەزوورە. 

* بەرپرسی بەشی رۆژئاوای كوردستان لە 
)تۆڕی میدیایی رووداو(

عەفرین؛ گوزەرانێکی خراپ و
دەستدرێژی بۆ سەر هەموو شت

وو

كچانی كورد لە 
ترسی رفاندنیان 
شوو بە چەكدارە 

ئیسلامییەكان 
دەكەن

وو

خێزانە كوردەكان 
ناچار دەكرێن ماڵ 

و سامانیان لەگەڵ 
عەرەبی هاوردە 

بەش بكەن

وو

چەكدارە 
ئیسلامییەكان 

ئێزدییەكانی 
عەفرین ناچار بە 
ریشهێشتنەوە 

دەكەن

وو

وو

رێژەی عەرەب 
لە عەفرین لە 8%ەوە 

بووەتە %80 

2110 كەس لە عەفرین 
بێسەروشوێنن

تەنیا لەناو شاری عەفرین نزیكەی 300 ژن و پیاوی بەساڵاچوو هەن كە بە تەنیا و بەبێ چاودێری دەژین

هۆڵەندا چەند پرۆژەیەك بۆ گەنجانی كوردستان رادەگەیێنێئابووری
رووداو - سلێمانی

حكومەتی هۆڵەندا لە رێگەی كونسووڵخانەكەیەوە لە هەولێر، چەند پرۆژەیەك بۆ گەنجان رادەگەیێنێت و كۆنسوڵی وڵاتەكەش لە هەولێر دەڵێت: "ئامانجمانە 
لە رێگەی پرۆژەكانمانەوە گەنجانی كوردستان ببنە خاوەن كاری خۆیان و هۆڵەندییەكانیش رابكێشین بۆئەوەی لە كوردستاندا وەبەرهێنان بكەن".

ڤیلم كۆســاین، كۆنســوڵی هۆڵەندا، لەكاتی بەشــداریی لە بەرنامەی )نووڕۆژ(ی رادیۆی رووداودا گوتی:" پرۆگرامی ئۆرەنج كۆرنەرز ئەربیل، پرۆگرامێكی جیهانییە، 
لە بە‌غدا و هەولێریش دەســتمان پێكردووە. ئامانجمان ئەوەیە كە ببێتە ســەرچاوە و دەســتپێكێك بۆ ئەو كەسانەی كە دەیانەوێ وەبەرهێنان بكەن". كۆساین گەنجانی 

كوردستان بۆ وەبەرهێنان هاندەدات و دەڵێت: "ئەگەر تۆ كاری تایبەتی خۆت هەبێ زۆر باشترە لەوەی كار بۆ كەسی دیكە بكەی".

رەوا عەبدوڵڵا
رووداو - هەولێر 

بەهــۆی كاریگەریــی یەكخســتنی تەعریفــەی 
گومرگی و ئاسانكاری لە هەندێك دەروازەی عێراق 
بــۆ بازرگانانی كوردســتان، ئاڵوگۆڕی بازرگانی لە 
خاڵە ســنوورییەكانی هەرێمی كوردستان نزیكەی 

22% دابەزیوە.
بەپێی ئاماری بەڕێوەبەرایەتی گشــتیی پلان و 
بەدواداچوون لە وەزارەتی بازرگانی و پیشەســازیی 
هەرێمی كوردســتان كە پشــتی بــە داتای وڵاتانی 
هەنــاردەكار بەســتووە، ئاڵوگــۆڕی بازرگانــی لە 
خاڵــە ســنوورییەكانی هەرێمی كوردســتان لە نۆ 
مانگــی یەكەمی ســاڵی رابردوودا، بــەراورد بە نۆ 
مانگــی یەكەمی ســاڵی پێشــتر، 22% دابەزیوە، 
لــە بەرامبەریشــدا ئاڵوگــۆڕی بازرگانــی لە خاڵە 
ســنوورییەكانی عێراق 33.4% زیاد بووە. ئەمەش 
ئاماژەیەكە بۆ ســەرەتای لاوازبوون و پاشەكشەی 
ئەو جووڵە بازرگانییە گەرمەی كە پێشــتر بەهۆی 
ئاســانكاری و جیاوازیی رەسمی گومرگی لە خاڵە 
سنوورییەكانی هەرێمی كوردستان هەبوو كە ساڵانە 
نزیكەی 55%ی پێداویستییەكانی عێراق لە رێگەی 

كوردستانەوە دابین دەكرا.
و  بازرگانــی  وەزارەتــی  داتاكانــی  بەپێــی 
پیشەســازی، لە 9 مانگی ســاڵی 2018 دا عێراق 
بایــی 45 ملیار و 567 ملیــۆن دۆلار كاڵای هاوردە 
كــردووە و نزیكەی 59%ی ئەم كاڵایانەش لە خاڵە 
سنوورییەكانی هەرێمی كوردستانەوە هاوردەكراوە، 
لەهەمان ماوەدا لە ســاڵی 2019 هاوردەی كاڵا بۆ 
عێــراق بەڕێژەی 7.3% زیادی كــردووە و بایی 48 
ملیار و 970 ملیۆن دۆلار كاڵا هاوردە كراوە. بەڵام 
بەهۆی یەكخستنی تەعریفەی گومرگی و ئاسانكاری 
بــۆ بازرگانــان لە بەندەری ئوم قەســر، بەشــێك 
لــە بازرگانانــی كوردســتان رێــڕەوی بازرگانییان 
گۆڕیــوە، بەو هۆیەوە هــاوردەی كاڵا لەو ماوەیەدا 
تەنیــا 42%7ی لــە رێگــەی دەروازەكانی هەرێمی 
كوردستانەوە بووە، نرخی كاڵا هاوردەكراوەكانیش 

بایی 20 ملیار و 926 میلۆن دۆلار بووە.
نەوزاد ئەدهەم، بەڕێوەبەری گشــتیی بازرگانی 
لــە وەزارەتی پیشەســازی و بازرگانی بە )رووداو(
ی گوت: "یەكخستنی پێناس و تەعریفەی گومرگی 
داهاتی خاڵە سنوورییەكانی هەرێمی كوردستانی بە 
رێژەیەكی باش زیاد كرد، چونكە ئەگەر پێشتر بۆ 

هــاوردەی كۆنتێنەرێــك كاڵا 500 تــا 1000 دۆلار 
رەســم وەرگیرابێت، ئێســتا بووە بە 4 بۆ 5 هەزار 
دۆلار، بەڵام كاریگەری زۆر خراپی لەسەر جموجۆڵی 
بازرگانــی لــە خاڵــە ســنوورییەكانی كوردســتان 

هەبووە".
نەوزاد ئەدهــەم، دەروازەی ئیبراهیم خەلیل بە 
نموونــە دێنێتــەوە و دەڵێت پێشــتر رۆژانە 1200 
كۆنتێنــەر لە رێگەی ئیبراهیــم خەلیلەوە دەهێنرا، 
ماوەیەك بۆ كەمتر لە 400 كۆنتێنەر دابەزی، واتە 
دوو لەســەر سێی جموجۆڵی بازرگانی پاشەكشێی 
كرد. هەروەها دەڵێت: "ئەو هۆكارەی بارودۆخەكەی 
خراپتــر كــرد تێكچوونــی بارودۆخــی ئێــران و 
ئاسانكاری و وەك خۆی جێبەجێنەكردنی رەسمەكە 
بوو، بەتایبەت لە ئوم قەســر، بەڵام خۆشبەختانە 
بــەڕووی  ئەســكەندەرۆنە  بەنــدەری  كردنــەوەی 
بازرگانان، بەتایبەت لە سێ مانگی كۆتایی كەمێك 

بارودۆخەكەی ئاسایی كردەوە".
پێشــتر بەهــۆی كەمیــی رەســمی گومرگی و 
ئاســانكاری و ئاسایشــی ناوچەكــە، نزیكــەی 50 
تاوەكــو 60%ی ئــەو كاڵایانەی ســاڵانە بۆ عێراق 
هاوردە دەكران، لە رێگەی دەروازە ســنوورییەكانی 
كوردستانەوە بوو، بەڵام ئێستا جۆرێك لەپاشەكشێ 

هەیە.
نەوزاد ئەدهەم دەڵێت: "تایبەتمەندی شــوێنی 
جوگرافی خاڵە سنوورییەكانی كوردستان و كەمیی 

كرێی گواستنەوە بۆ هەندێ كاڵا، وای لە بازرگانان 
كرد نەتوانن دەســتبەرداری خاڵە ســنوورییەكانی 
كوردســتان بن، بۆیە ســەرەڕای ئاسانكارییەكانی 
ئــوم قەســر بــۆ بازرگانان، بــەڵام هێشــتا خاڵە 
سنوورییەكانی كوردستان پێگەی خۆیان لەدەست 

نەداوە".
بەپێــی داتــاكان، لە 9 مانگی یەكەمی ســاڵی 
رابــردوودا عێــراق و هەرێمــی كوردســتان لە 105 
وڵاتــەوە كاڵایــان هــاوردە كردووە، بەڵام پشــكی 
شــێری ئەمە بەر 10 وڵات كەوتووە كە بریتین لە: 
ئیمارات- 9.3 ملیار دۆلار، چین- 6.9 ملیار دۆلار، 
ئێــران- 6.7 ملیار دۆلار، توركیا- 6.3 ملیار دۆلار، 
هیندوستان- 1.5 ملیار دۆلار، كۆریای باشوور- 1.4 
ملیار دۆلار، ئەمەریكا- 978 ملیۆن دۆلار، ئەڵمانیا- 
810 ملیــۆن دۆلار، ژاپــۆن- 565 ملیــۆن دۆلار و 

كوێت- 520 ملیۆن دۆلار.  

بۆ هاوردەكردنی كاڵا زۆربەی بازرگانان پشت بە 
كۆمپانیاكانی گواستنەوە دەبەستن، بەپێی ئامارێك 
كــە لەرێگــەی كۆمپانیاكانــەوە دەســت )رووداو( 
كەوتــووە، تەنیــا لە شــاری هەولێــر نزیكەی 50 
كۆمپانیای تایبەت بە گواستنەوەی كاڵا هەن، بەڵام 

ژمارەیەكی كەمیان چالاكن.
ســروود میرزا، بەڕێوەبەری گشتیی كۆمپانیای 
ئاموون بۆ هاوردەكردنی كاڵا دەڵێت: "ساڵی 2018 
نزیكــەی 1800 كۆنتێنــەر كاڵامان لــە چینەوە بۆ 
عێراق گواســتەوە، نزیكــەی 50%ی بارەكانمان لە 
باشــماخەوە هێنایەوە، بەڵام ساڵی رابردوو بەهۆی 
بارودۆخــی ئێران و زیابوونی رەســمی گومرگ، لە 
كۆی 1100 كۆنتێنەر تەنیا 20 بارمان بە باشماخدا 

هێنایەوە".
بــە گوتــەی ســروود میــرزا، ئێســتا زۆربــەی 
كۆمپانیاكانی گواستنەوەی كاڵا روویان لە ئوم قەسر 

كــردووە، چونكە لەوێ وەك خاڵە ســنوورییەكانی 
كوردســتان پشكنین بۆ هەموو كاڵاكان ناكەن، بۆ 
هــەر كۆنتێنەرێك تەنیــا 3000 دۆلار وەردەگرن و 
نزیكــەی 1100 دۆلاریــش كرێی گواســتنەوەیە لە 
بەســراوە بۆ هەولێر، بەڵام ئەگەر هەمان كۆنتێنەر 
بە باشماخدا بهێننەوە خەرجییەكەی نزیكەی 6 بۆ 

7 هەزار دۆلارە.
سیروان محەممەد، ســەرۆكی ژووری بازرگانیی 
ســلێمانی دەڵێت: "بەهۆی ئاســانكارییەوە ئێستا 
زۆربەی بازرگانان بەندەری ئوم قەسر هەڵدەبژێرن. 
ئەمــەش زیانــی گــەورەی بــە ئابووریــی هەرێمی 
كوردســتان گەیانــدووە و بووەتە هۆی بێكاربوونی 

سەتان بارهەڵگر و خەڵكی نزیك لە مەرزەكان".
بەبڕوای ســیروان محەممەد، گەشەی بەرهەمی 
خۆماڵی و زیادكردنی باجی سەر هەندێ بەرهەمی 
هــاوردە، هــۆكارن بــۆ كەمبوونــەوەی ئاڵوگۆڕی 

هەرێمــی  لــە خاڵــە ســنوورییەكانی  بازرگانــی 
كوردستان. ئەو نموونە بە سنوورداركردنی هەندی 
كاڵا دێنێتەوە و دەڵێت: "جاران شیرنەمەنییەكی زۆر 
و چپس و پەتاتە و شیش و چیمەنتۆیەكی زۆر لە 
ئێرانەوە دەهات، بەڵام ئێستا بەرهەمی ناوخۆ ئەم 
پێداویستیانەی پڕكردووەتەوە، بۆیە رەسم خراوەتە 
سەریان و كەمتر دێن، بەهەمانشێوە پێشتر رۆژانە 
100 بۆ 200 بارهەڵگر هێلكە لە توركیاوە دەهات، 

ئێستا قەدەغەكراوە و بەو قەبارەیە نایەت ". 
ســاماڵ عەبدولڕەحمان، بەڕێوەبەری گشــتیی 
گومــرگ لــە وەزارەتی دارایی و ئابــووری هەرێمی 
كوردســتان، دەڵێت: "ســاڵی رابــردوو كۆمەڵێك 
گۆڕانــكاری لە تەعریفە و رەســمی گومرگی كراوە 
كە كاریگەری زۆریان لەســەر جووڵــەی بازرگانی 
هەبووە، لەوانەیە بەو هۆیەوە بەشێك لە بازرگان و 
كۆمپانیاكانی گواستنەوە بۆ هێنانەوەی كاڵا روویان 

لە خاڵە سنوورییەكانی عێراق كردبێت".
ســاماڵ عەبدولڕەحمــان دەڵێت لە ســەرەتای 
ئەمســاڵەوە جووڵــەی بازرگانــی لە كوردســتان 
بەگشــتی و لە هەندێ خاڵی ســنووری بەتایبەت 
كەمــی كردبــوو، بــەڵام ئێســتا وردە وردە بەرەو 
بەهــۆی  بەتایبــەت  دەچێــت،  ئاســاییبوونەوە 
خۆپیشــاندانەكانی عێراقــەوە، چەنــد مانگێكــە 
گەشــەیەكی باش هەیە و خەریكە دەگەڕێتەوە بۆ 

دۆخی جاران.

بەهۆی بارودۆخی 
ئێستای عێراق 

جووڵەی بازرگانی 
كەوتووەتەوە 

دەروازەكان

بەڕێوەبەری گومرگی 
هەرێمی كوردستان

تێچووی هێنانەوەی 
كۆنتێنەرێك لە 

دەروازەكانی عێراق 
3000 دۆلارە، بەڵام 
لە كوردستان 7000 

دۆلارە

بەڕێوەبەری كۆمپانیایەكی 
گواستنەوە:

رەوا عەبدوڵڵا
رووداو - هەولێر 

بەهــۆی ئاســاییبوونەوەی دۆخــی ئابــووری و 
سیاسیی كوردستان، خواست لەسەر دامەزراندنی 
كارگــە زیاد بووە. ســاڵی رابردوو 147 مۆڵەت بۆ 
دامەزراندنــی كارگــە وەرگیــراوە و 153 كارگــەی 

تازەش دامەزراون. 
بەپێی ئاماری بەڕێوەبەرایەتی گشــتیی پلان و 
بەدواداچوون لە وەزارەتی بازرگانی و پیشەســازی 
هەرێمی كوردســتان، ژمارەی كارگە دامەزراوەكان 
لە هەرێمی كوردستان لە ساڵی 2019 گەیشتووەتە 
4.258 كارگــە )2656 كارگە لە هەولێر، 1.072 
كارگــە لە ســلێمانی و 530 كارگــەش لە دهۆك( 
كــە نزیكەی 40.755 هەلی كاریان دابین كردووە، 
بەراورد بە ساڵی 2018 ژمارەی كارگەكان نزیكەی 
3.7% گەشــەی كــردووە، هەلی كاریــش نزیكەی 

4.6% زیاد بووە.
هەر بەپێــی هەمان ئامار ســاڵی رابردوو 153 
كارگــە دامــەزراون )133 كارگە لــە هەولێر، 14 
كارگە لە ســلێمانی و شەش كارگەش لە دهۆك(. 
ئەو 153 كارگەیە دەرفەتی كاریان بۆ 1809 كەس 

دابین كردووە.
و  هونــەری  بەڕێوەبــەری  زوبێــر،  مســتەفا 
سەرپەشــتیاری كارگــەكان لــە بەڕێوەبەرایەتــی 
گشــتیی گەشەپێدانی پیشەســازی بە )رووداو(ی 
گــوت: "بەهۆی ئاســاییبوونەوەی باری ئابووری و 
ئاسایشــی هەرێمی كوردســتان، لە ســاڵی 2019 
بەراورد لەگەڵ ســێ ســاڵی پێشتر ژمارەی كارگە 
دامــەزراوەكان بەشــێوەیەكی بەرچــاو زیاد بووە، 
تەنانەت لە ســاڵی رابردوو بەراورد لەگەڵ ســاڵی 
2018 گەشــەی دامەزراندنــی كارگان 61% زیــاد 

بووە".
هــۆی  بووەتــە  كارگانــە  ئــەم  دامەزراندنــی 
پشتبەستنی زیاتر بە بەرهەمی خۆماڵی، بەتایبەت 
پاككــەرەوە،  بیناســازی،  پێویســتییەكانی  لــە 
پلاســتیك و زۆر بەرهەمی دیكە كە ئێستا زیاد لە 

پێویست هەن و تەنانەت بەشێكیشی لێ هەناردەی 
شارەكانی عێراق دەكرێت.

ئەو 153 كارگەیەی ســاڵی رابردوو دامەزراون، 
بریتیــن لــە 45 كارگــەی خــۆراك، 28 كارگــەی 
پلاســتیكی، 21 كارگەی مۆبیلیــات، 20 كارگەی 
كیمیایــی، 17 كارگــەی ســلیلۆزی، 12 كارگــەی 
بیناســازی، 7 كارگەی فلزی، 2 كارگەی رســتن و 

چنین، یەك كارگەی خزمەتگوزاری.

مســتەفا زوبێــر، دەڵێــت: "خواســتی بــازاڕ 
رۆڵی ســەرەكی بینیوە لە ئاراســتەكردنی كەرتی 
تایبەت بــۆ جۆری كارگەكان، بــۆ نموونە بەهۆی 
زۆریی خواســت لــە ماوەی پێنج ســاڵی رابردوو، 
هەمیشــە دامەزراندنــی كارگەی خــۆراك لە پلەی 
یەكــەم بــووە، دوای ئەویش كارگــەی پاككەرەوە 
كە لەمەی دووەمیان هەنگاوێكی باشــمان بڕیوە و 
بەرهەم هەناردەی عێراق و سووریا و وڵاتانی دیكە 

دەكەین".
مســتەفا زوبێر دەڵێت بەنیازن ئەمســاڵ زیاتر 
كارئاســانی بۆ ئەو بازرگان و سەمایەدارانە بكەن 
كە دەیانەوێ لەو سێكتەرانەی تاوەكو ئێستا وەكو 

پێویست گەشەیان پێنەدراوە، كاربكەن.
جگە لە دامەزراندنی ئەو 153 كارگەیە، ســاڵی 
رابــردوو مۆڵەتــی دامەزراندنــی 147 كارگــەش 
وەرگیــراوە )85 مۆڵــەت لە هەولێــر، 50 مۆڵەت 

لە ســلێمانی و 12 مۆڵەتیش لە دهۆك( كە لەچاو 
ســاڵی 2018 ژمــارەی مۆڵەتوەرگرتــن بە رێژەی 

93% زیاد بووە.
مســتەفا زوبێــر دەڵێــت: "دوای هەڵگرتنــی 
بازگەكانی نێوان هەرێمی كوردســتان و شارەكانی 
عێراق، هەروەها جێبەجێكردنی یاسای ژمارە 20ی 
عێراق لە هەرێمی كوردستان كە ئیمتیاز و هاندان 
و بەخشین لە باج و رسومات لەكاتی دامەزراندنی 
كارگە و پاراســتنی بەرهەمەكەی تێدایە، خواستی 

دامەزراندنی كارگە زیاتر بووە". 
لــە پارێــزگای ســلێمانی 1.072 كارگە هەن. 
ســاڵی رابردووش 14 كارگەی تازە بە سەرمایەی 
ملیارێك و 896 ملیۆن دۆلار دامەزراون. مۆڵەتیش 
دراوە بــە كەرتــی تایبــەت بــۆ دامەزراندنــی 50 

كارگەی دیكە.
محەممــەد جەبــار، بەڕێوەبەری گەشــەپێدانی 
پیشەســازی لــە پارێــزگای ســلێمانی، دەڵێــت: 
"لــە ســلێمانیش هاوشــێوەی هەولێــر خواســت 
لەســەر دامەزراندنــی كارگــەی تازە هەیــە، بەڵام 
كێشــەی ســەرەكی ئێمــە لەوەدایــە لــە ناوچــە 
پیشەسازییەكانمان شــوێن بۆ دامەزراندنی كارگە 
نەماوە. ئەو زەوییانەش كە بۆ ناوچەی پیشەسازی 
لە ناوەندی شار و قەزا و ناحیەكان تەرخان كراون، 
هیچیان خزمەتگوزارییان نییە، بۆیە سەرمایەداران 
و وەبەرهێنەران ناچارن زەوی لە شــوێنی گونجاو 
بكڕنــەوە كە زۆر جــار كێشــەی بەناوكردنیان بۆ 
دروســت دەبێــت، چونكــە زۆربــەی زەوییــەكان 
كشــتوكاڵین و بــۆ گۆڕینــی ناونیشــانەكانیان بۆ 

پیشەسازی، رێكاری كارگێڕیی زۆری دەوێت".
محەممــەد جەبــار دەڵێت نزیكــەی 600 دۆنم 
زەوی لە ســنووری پارێزگای سلێمانی بۆ ناوچەی 
ســاڵێكە  چەنــد  جیاكراوەتــەوە،  پیشەســازی 
هەوڵــدەدەن خزمەتگوزاریی بۆ دابین بكەن، بەڵام 

بەهۆی قەیرانی دارایی نەیانتوانیوە ئەمە بكەن. 
گەیاندنــی  گرفتــی  ئەگــەر  پێیوایــە  ئــەو 
خزمەتگوزاری بۆ ناوچەی پیشەســازی چارەسەر 
ژمارەیەكــی زۆری وەبەرهێنــەر و  ئــەوە  ببــێ، 

سەرمایەدار ئامادەن سەرمایەكانیان لە دامەزراندنی 
كارگە بخەنەگەڕ.

بەڕێوەبــەری گەشــەپێدانی پیشەســازی لــە 
پارێزگای سلێمانی دەڵێت لە چەند ساڵی رابردوودا 
خواســت لەســەر بەرهەمی خۆماڵی لە ناوخۆ زۆر 
بووە، بۆیە خواســت بۆ دامەزراندنی كارگەش زیاد 

بووە.
پارێــزگای دهــۆك لەســەر ئاســتی هەرێمــی 
كوردســتان كەمترین كارگەی لێ دامەزراوە. كۆی 
گشــتیی كارگە دامەزراوەكانی ئەو پارێزگایە تەنیا 
530 كارگەیە كە دەكاتە 12.44%ی تێكڕای كارگە 
دامەزراوەكانی كوردستان. لە كارگە دامەزراوەكان 
و مۆڵەتدراوەكانــی ســاڵی رابــردووش، كەمترین 
ژمــارەی بەر ئــەو پارێزگایە كەوتــووە، بەجۆرێك 
لەكۆی 153 كارگە تەنیا 6 كارگە و لە كۆی 147 
مۆڵەت، تەنیا 12 مۆڵەت لەو پارێزگایە وەرگیراوە.  
نــازدار عەبدولقادر، بەڕێوەبەری گەشــەپێدانی 
پیشەســازی لە پارێزگای دهۆك دەڵێت: "كێشەی 
ســەرەكیی دهــۆك كەمیــی زەویی پیشەســازییە 
بــۆ دامەزراندنی كارگە، چونكــە پارێزگای دهۆك 

ناوچەیەكی شاخاوییە و زەویی تەختی كەمە".
نــازدار عەبدولقــادر ئاماژەی بــەوەدا كە ئەوان 
لە مانگی ئاداری ســاڵی رابردووە كار بە یاســای 
ژمــارە 20ی عێراق دەكەن، ئەم یاســایە رێگە بە 
وەبەرهێن دەدات لەســەر هــەر زەوییەكی گونجاو 
كارگە دروســت بــكات بەو مەرجــەی رەزامەندیی 
ژینگە و تەندروســتی بۆ وەربگــرێ،، بەڵام نازدار 
عەبدولقــادر دەڵێــت لە جێبەجێكردنی یاســاكەدا 
گرفتیــان بۆ دروســت بــووە، چونكە یاســاكانی 
وەزارەتی كشــتوكاڵ ناكۆكن لەگەڵ ئەو یاسایە و 
رێگــە بە دامەزراندنی كارگەی پیشەســازی نادەن 

لەسەر زەویی كشتوكاڵی.
 گوتیشــی: "ئێمە دڵنیایــن ئەگەر حكومەت و 
پەرلەمان یاســا و رێنماییەكانی كشتوكاڵ هەموار 
بكەنەوە، لە داهاتوودا ژمارەیەكی زۆر كارگەی نوێ 
لە دهۆكیش دادەمەزرێن، چونكە خواســتێكی زۆر 

بۆ دامەزراندنی كارگە هەیە".

ساڵی رابردوو 153 كارگە لە هەرێمی كوردستان دامەزراون

مۆڵەتی دامەزراندن دەدرێتە 147 كارگە

 )فۆتۆ: رووداو( ئێستا 4250 كارگە لە هەرێمی كوردستان هەن

ئاڵوگۆڕی بازرگانی
لە دەروازەكانی كوردستان لاواز دەبێت

  لە نۆ مانگی یەكەمی ساڵی رابردوودا بایی 22 ملیار دۆلار كاڵا لە دەروازەكانی هەرێمی كوردستانەوە هێنراوە

عومەر ئەحمەد*

 ئێران بە نرخێكی زۆر هەرزان گازوایل بە عێراق و سووریا دەفرۆشێ

و  ناوچەیــی  ‌هێــزە  دیكــە  جارێكــی 
نێودەوڵەتییــەكان لــە وڵاتێكــی دیكــەی دوور 
لە خاكــی خۆیان، خەریكە رووبــەڕووی یەكتر 
دەبنــەوە. ئەمجــارە لیبیــا بووەتــە گۆڕەپانی 
ناوچــەی  بەرژەوەندیــی وڵاتانــی  پێكدادانــی 
باكــووری ئەفریقــا و وڵاتانی كەنــاری دەریای 
ناوەڕاست كە دوای لەناوچوونی رژێمی معەمەر 
قەزافی و سەرهەڵدانی بەهاری عەرەبی لە 2011 

وە تووشی شەڕی ناوخۆ هاتووە.
لــە رۆژاوای لیبیا، لــە تەرابلوس حكومەتی 
لیبیا هەیە كە فایز سەڕاج، سەرۆكایەتی دەكات 
و لەلایەن توركیا و قەتەرەوە پشتگیری دەكرێت 
و لە رۆژهەڵاتی لیبیاش ئۆپۆزیسیۆنی چەكداری 
حكومەت بە سەرۆكایەتی ژەنەراڵ حەفتەر هەیە 
كە لە بنغازی حوكم دەكات و لەلایەن رووســیا 
و ئیمارات و میســر و فەرەنســا و ســعودیەوە 

پشتگیری دەكرێ.
هــۆكاری ئەوەی كە ئەو هەموو وڵاتە رۆڵیان 
هەیــە لــە رووداوەكانی لیبیا، بــە پلەی یەكەم 
ئەوەیــە كــە لیبیــا گەورەترین وڵاتــی نەوتیی 
ئەفریقایــە و قەبارەیەكی بەرچاو یەدەكی نەوت 
و گازی هەیە. نزیكەی 48 ملیار بەرمیل نەوتی 
یەدەكی هەیە و رۆژانە یەك ملیۆن بەرمیل نەوت 
بەرهەمدێنێ و 1.5 تریلیۆن مەتر سێجا یەدەكی 
گازی هەیــە. لیبیا لە باكــوورەوە بە درێژایی 2 
هەزار كیلۆمەتر ســنووری ئاویی هەیە لەســەر 

دەریای ناوەڕاســت، مەزەنــدە دەكرێت كەنارە 
ئاوییەكانی، قەبارەیەكی بەرچاو گازی سروشتی 
لەخۆگرتبێــت. لــە پلــەی دووەمیشــدا لیبیــا 
رێڕەوێــك بووە بۆ ناردنــی كۆچبەر بۆ وڵاتانی 
ئەوروپا، هەروەها مەڵبەندێك بووە بۆ چەكدارە 
ئیســامییەكانی نزیــك لــە داعــش، ئەمــەش 

كێشەیەكی گەورەی نێودەوڵەتییە.
لــە مانگــی 11ی ســاڵی 2019 رەجــەب 
تەیب ئەردغان، ســەرۆككۆماری توركیا و فایز 
ســەڕاج، ســەرۆكی حكومەتی لیبیا كۆبوونەوە 
و رێككەوتنێكــی ســەربازی و ئابوورییان واژۆ 
كــرد. بەپێــی رێككەوتنەكــە توركیا لــە دژی 
ژەنەراڵ حەفتەر پاڵپشــتیی ســەربازی دەداتە 
حكومەتی لیبیا، لەنێویشــیاندا پڕچەككردن و 
ناردنی چەكدار بۆ پشــتیوانی لە حكومەتەكەی 
ســەڕاج. لــە بەرامبــەردا توركیا مافــی ئەوەی 
پێــدراوە لە كەنارە ئاوییەكانی لیبیا لە دەریای 
ناوەڕاســت لە سنووری حكومەتەكەی سەڕاجدا 
بە دوای نەوت و گازدا بگەڕێت. ئەم رێككەوتنە 
نائاساییە زەنگی مەترسیی بۆ وڵاتانی ناوچەكە 
لێــداوە. رێككەوتنەكە بەگوێرەی بەرپرســانی 
توركیا سنووری ئاویی لیبیا و توركیا بەیەكەوە 
دەبەســتێ و پەیوەندیی ئاویــی زۆر لە وڵاتانی 
ناوچەكە، لە ئیسرائیل و میسرەوە بگرە تاوەكو 
ســووریا و قوبــرس، بــە یۆنــان و ئەوروپــاوە 

دەپچڕێنێ.
توركیــا گــەڕان بــە دوای نــەوت و گاز لــە 
ســنوورە ئاوییەكانی هەردوو قوبرسی توركیا و 
قوبرسی یۆنان بە مافی خۆی دەزانێ و تا ئێستا 
دوو كەشتی بۆ ئەم بەمەبەستە خستووەتە كار. 
یەكێتیــی ئەوروپــاش بە تونــدی ئیدانەی ئەم 
كارەی توركیــای كــردووە و رایگەیانــدووە كە 

توركیا سزا دەدات.
لەلایەكــی دیكــەوە ســەرەتای ئــەم مانگە 
ئیســرائیل و قوبــرس و یۆنــان رێككەوتنێكی 
مێژووییان لە ئەســینا واژۆ كرد بۆ راكێشــانی 
بــۆ  دۆلار  ملیــار   6 بەهــای  بــە  بۆرییــەك 
هەناردەكردنی گازی سرووشــتیی ئیســرائیل و 
قوبــرس بۆ یۆنان و پاشــان ئیتاڵیــا و وڵاتانی 
دیكــەی ئەوروپــا. واژۆكردنی ئــەم رێككەوتنە 
توركیــای زۆر تووڕە كــردووە. توركیا نایەوێت 
جێگرەوەیەكــی بۆ بدۆزرێتــەوە و وڵاتانی دیكە 
ببنە رێڕەوێك و سەرچاوەیەكی گرنگی دیكە بۆ 

دابینكردنی گازی ئەوروپا.

رێڕەوی ئەم بۆڕییە، راستەوخۆ ئەو سنوورە 
ئاوییــە یەكگرتــووە دەپچڕێنــێ كــە توركیا و 
حكومەتی فایز ســەڕاج لەسەری رێككەوتوون. 
ســنوورە ئاوییە هاوبەشــەكەی توركیا و لیبیا 

كــە لــە رێككەوتنــی نێوانیــان بــە "ناوچەی 
تایبەتــی ئابووریــی هاوبــەش" نــاوی هاتووە، 
هەموو پڕۆژەكانی وڵاتانی ئیســرائیل و قوبرس 
و یۆنــان و میســر لە بواری گازی سرووشــتی 

و وزە پەكدەخــات. ئــەو وڵاتانــە ئەمەیان پێ 
قبووڵ ناكرێت، بەتایبەتی پرۆژەكان لە قۆناغی 
ســەرەتاییدان و ئەگەر بەربەســتێكی گەورەی 
وەهــا جیۆپۆلیتیكی بێتــە بەردەمیان، كەڵكی 

ئابوورییان نامێنێ، لە كاتێكدا جێبەجێكردن و 
تەواوكردنی ئەو پرۆژانە بۆ زۆر لەو وڵاتانە وەك 
خەون وایە و بە ئاسانی دەستبەرداری نابن. بۆ 
نموونە وڵاتێكی وەك ئیسرائیل كە بۆ یەكەمجارە 

لە مێژووی خۆیدا لە وڵاتێكی بەكارهێنەری وزەوە 
دەبێتە وڵاتێكی هەناردەكار. بنیامین نەتانیاهو، 
سەرۆكوەزیرانی ئیسرائیل رایگەیاندووە كە ئەمە 

خەونێكی لەمێژینەی ئیسرائیلە.
ئەو خەونەی توركیا بــە لیبیاوەی دەبینێ، 
راستەوخۆ دژی بەرژەوەندیی وڵاتانی ئەوروپا و 
ئاسایشــی ئەو وڵاتانەیە، لەخۆڕا نییە جۆزێف 
بۆرێل، بەرپرســی نوێــی كاروبــاری دەرەوەی 
یەكێتیــی ئەوروپا رەخنە لە هەڵوێســتی وڵاتە 
رووداوەكانــی  بــە  بەرامبــەر  ئەوروپییــەكان 
لیبیــا دەگرێــت و بــە تووڕەییــەوە دەڵێــت: 
"ئەوروپییەكان بۆ ئەوەی بەشــدار نەبن لە هیچ 
شــەڕێكدا، بــەردەوام دووپاتــی دەكەنــەوە كە 
هیچ چارەســەرێكی ســەربازییان بۆ كێشەكان 
نییە". هەروەها دەڵێت: "كەس خۆشحاڵ نابێت 
ئەگــەر لە بەرامبەر كەنــارە ئاوییەكانی ئیتاڵیا 
زنجیرەیەك كەشــتی جەنگیی توركیا و رووسیا 

ببینێ."

بۆرێل راســت دەكات. ئەگەر بەو چەشــنەی 
كە دەردەكەوێت رووســیا بتوانێت توركیا قایل 
بــە بەرقەراركردنی ئاشــتی لە نێوان حەفتەر و 
سەڕاج بكات و لەســەر چۆنیەتی بەڕێوەبردنی 
نەوت و گاز لەگەڵ توركیا و لیبیا رێكبكەوێت، 
ئەوە بەو مانایە دێت كە رووسیا دەستی دەگاتە 
بۆڕییەكــی دیكە لەوانــەی گازی ئەوروپا دابین 

دەكەن.
چڕبوونــەوەی ناكۆكییەكانی نێــوان وڵاتانی 
كەنــاری دەریــای ناوەڕاســت، جارێكــی دیكە 
هێمــای ئەوەیــە كــە تــا چەند دەستخســتنی 
ســەرچاوەی وزەی نوێ، بەتایبەتی لە چەشنی 
گازی سروشــتی بۆ یەكێتیی ئەوروپا و وڵاتانی 

ناوچەكە گرنگە. 
لەم نێوەندەدا سەرچاوەكانی گازی سرووشتیی 
هەرێمــی كوردســتان دووبــارە دەكــرێ بینــە 
جێگەی ســەرنجی كۆمپانیا نێودەوڵەتییەكان. 
هەرێمی كوردستان بەپێی خەمڵاندنی كۆمپانیا 
راوێژكارییەكان لە وڵاتانی ئیسرائیل، قوبرس و 
میســر گازی سروشتیی زیاتری هەیە. دەكرێت 
ئەمە جارێكی دیكە توركیا هانبداتەوە بۆئەوەی 
بــژارەی هاوردەكردنــی گازی سرووشــتی لــە 
هەرێمی كوردستانەوە جددیتر وەربگرێ. ئەگەر 
توركیا بە ئاشكرا خواستی خۆی بۆ كڕینی گازی 
سرووشتی هەرێمی كوردستان دەربڕێ، ئەگەری 
هاتنی كۆمپانیای نێودەوڵەتی و شــارەزای ئەو 
بوارە بۆ نێو بازاڕی گازی هەرێمی كوردســتان 

زیاترە.
ئێســتا بەرهەمهێنانی گازی سرووشــتی لە 
هەرێمــی كوردســتان لــەو ئاســتەدا نییــە كە 
پێداویســتییەكانی ناوخــۆ پڕبكاتــەوە، بــەڵام 
ئەگەری هەیە تاوەكو 2023 دوای بەرزبوونەوەی 
سرووشــتی  گازی  بەرهەمهێنانــی  قەبــارەی 
لەلایــەن كۆمپانیــای دانــاگاز لــە كێڵگەكانی 
كۆرمــۆر و چەمچەماڵ، ئەمــە رووبدات. ئەوەی 
كە دەمێنێتەوە، پەرەپێدانی كێڵگە گازییەكانی 
دیكەی هەرێمی كوردستان، وەك میران، بنەباوێ 
و چەندین كێڵگەی دیكەی گازی سرووشتییە كە 
ئەگەر كۆمپانیای گەورە وەبەرهێنانی تێدا بكات، 
دەكرێت لە ماوەی چەند ساڵێكی كەمدا ئامادە 
بكرێن بۆ ناردنی گازی سرووشــتی بۆ توركیا و 

ئەوروپا.
* بەڕێوەبەری دیسكی ئابووریی تۆڕی 
میدیایی رووداو

كێشەی لیبیا و گازی سروشتیی 
هەرێمی كوردستان

 هەرێمی كوردستان لە ئیسرائیل، قوبرس و 
میسر گازی سروشتی زیاتری هەیە

بەپێی خەمڵاندنی كۆمپانیا راوێژكارییەكان

رووداو - هەولێر

حكومەتی تاران بۆ سووككردنی زیانی سزاكانی 
ئەمریــكا، گازوایلی زیــادەی وڵاتەكــەی هەناردەی 
وڵاتانــی دراوســێی دەكات. بەگوێــرەی راپۆرتێكی 
ئاژانســی )رۆیتەرز(، هەنــاردەی گازوایلی ئێران لە 
چەند مانگی رابردوودا بەشێوەیەكی بەرچاو زیادی 
كــردووە، لە كاتێكدا هەنــاردەی نەوتی خاوی ئەو 
وڵاتە بەهۆی ســزاكانی ئەمریــكا دابەزینی گەورەی 

بەخۆوە بینیوە.
بەرهەمە نەوتییەكانی ئێران، هاوشێوەی نەوتی 
خاوی ئەو وڵاتە سزاكانی ئەمریكا دەیانگرێتەوە، بەو 
حاڵەشــەوە حكومەتی تاران رێژەی هەناردەی ئەو 
بەرهەمانەی زیاد كردووە، عێراق و ســووریا لە نێو 
ئەو وڵاتانەدان كە ئێران بە نرخێكی زۆر هەرزانتر لە 

نرخەكانی بازاڕ گازوایلیان پێدەفرۆشێ.
بەگوێرەی ئەو دۆكیۆمێنتانەی دەســت ئاژانسی 
)رۆیتەرز( كەوتوون، بڕی هەناردەی گازوایلی ئێران 
لــە چارەكی كۆتایی 2019 گەیشــتبووە 95 هەزار 
بەرمیل لە رۆژێكدا، بەو پێیەش هەناردەی گازوایلی 
ئێــران بە رێــژەی 80% لەچاو چارەكی ســێیەم و 
بــە رێژەی 400% لە چــاو چارەكی یەكەمی 2019 

بەرزبووەتەوە.
گازوایــل بەرهەمێكــی پاڵێــوراوی نەوتە كە بۆ 
گەرمكــردن، بەرهەمهێنانی كارەبا و ســووتەمەنیی 
ئۆتۆمبێل، بە تایبەتی بارهەڵگرەكان بەكاردەهێنرێ. 
لە مانگی شــوباتی ساڵی رابردوو، وەزارەتی نەوتی 
ئێران رایگەیاند كە وڵاتەكەیان لەڕووی بەرهەمهێنانی 
گازوایل گەیشــتووەتە ئاســتێك چیدی پشــت بە 
گازوایلی هاوردە نابەســتێ، ئــەوەش دوای ئەوەی 
فازی سێیەمی پاڵاوگەی ئەستێرەی كەنداوی فارس 

لە شاری بەندەر عەباس دەستبەكار بوو.
هەمــوو  نەیدەتوانــی  بــوو  ســاڵانێك  ئێــران 
دابیــن  وڵاتەكــەی  گازوایلــی  پێداویســتییەكانی 
بكات، بەشــێك لەوە بۆ كەمتوانایــی پاڵاوگەكانی 
دەگەڕایەوە. هۆكارێكی دیكەش ئەوە بوو كە ســزا 

نێودەوڵەتییەكان رێگر بوون لەوەی حكومەتی تاران 
توانــای چاككردنــەوەی ئەو پاڵاوگانــەی هەبێ كە 

كێشەی تەكنیكییان هەبوو.
ئــەو داتایانەی دەســت ئاژانســە بەریتانییەكە 
كەوتوون، لەســەر بنەمای مەزەندەكانی كۆمپانیای 
)FGE(ی بەریتانیــن كــە تێیــدا مەزەنــدەی ئەو 
گازوایلــە دەكات بە كەشــتی یان بــە بارهەڵگر بۆ 
وڵاتانی دراوســێی ئێران نێردراون، لەوانەش عێراق، 

پاكستان، ئەفغانستان و سووریا.

نەوتــی خــاو هەمیشــە لــە كۆتاییدا خــۆی لە 
پاڵاوگەكان دەبینێتەوە، بەڵام بەرهەمی وەك گازوایل 
رەوانەی دەســتی كارگەكان و كڕیارە ئاســاییەكان 
دەكــرێ. هەر بۆیە بە پێچەوانــەی نەوتی خاوەوە، 
دیاریكردنی دوایین كڕیارەكەی كارێكی ئاسان نییە.

ئیــدارەی ئەمریكــی لــە مانگی ئایــاری 2018 
كشانەوەی وڵاتەكەی لە رێككەوتنی ئەتۆمیی نێوان 
ئێــران و كۆمەڵــەی 5+1 راگەیاند، لەو كاتەشــەوە 
بە چەندین قۆناغ كۆمەڵێك ســزای قورسی بەسەر 

جومگە سەرەكییەكانی ئابووریی ئێراندا سەپاندووە. 
لەوانەش كەرتی نەوت و غازی ئێران كە سەرچاوەی 
ســەرەكیی داهاتــی ئێرانن. لە نزیك یەك ســاڵ و 
نیــوی رابردوودا، ئاســتی هەنــاردەی نەوتی خاوی 

ئێران 80% دابەزیوە.
یەكێك لە دۆكیۆمێنتەكان ئاماژە بە كۆمپانیایەك 
دەكات لــە بەغــدا كە لە كۆتایــی مانگی ئەیلوولی 
پارساڵ پێشنیازی ناردنی 150 هەزار تۆن گازوایلی 
ئێرانی بۆ بەندەری بانیاس لە پارێزگای لازقییە لە 

سووریا كردبوو. لە دۆكیومێنتەكەدا بانكی سادیراتی 
ئێرانی وەك فرۆشــیار و بانكی بازرگانیی ســووریا 

وەك كڕیار دانراوە.
وەزارەتــی گەنجینەی ئەمریكا لە ســاڵی 2018 
سزای بەسەر بانكی سادیراتدا سەپاند، دوای ئەوەی 
ئەو بانكەی بەوە تۆمەتبار كرد كە هاریكاریی دارایی 
پێشــكەش بــە چالاكییەكانــی ئێران لــە ناوچەكە 
دەكات. بانكــی بازرگانیی ســووریاش لە لیســتی 
ســزاكانی ئەمریكادایــە، لەبەر ئــەوەی پەیوەندی 
لەگــەڵ زۆر بانكی ئێرانیدا هەیــە، لەوانەش بانكی 

سادیرات.
ئێران داشكاندنێكی زۆری لە نرخەكانی گازوایل 
بۆ وڵاتانی دراوســێ كردووە، كەسێكی ئاگادار لەو 
بازرگانیە ئاماژە بۆ ئــەوە دەكات كە "ئەوان )واتە 
ئێرانییــەكان( تەنیــا دەیانەوێ گازوایل بفرۆشــن، 

نرخەكان كێشە نین".
لە مانگــی تشــرینی دووەمــی 2019 عەلیڕەزا 
ســادقابادی، ســەرۆكی كۆمپانیــای نیشــتمانیی 
دابەشكردنی بەرهەمی نەوتی ئێران رایگەیاند، ئێران 
رۆژانە 115 ملیۆن لیتر گازوایل بەرهەمدەهێنێ، بەو 
پێیەش لە نێو ئەندامانــی ئۆپێكدا بەرهەمهێنەری 

سەرەكیی گازوایلە.
ئێــران بەدەســت قاچاخی گازوایل بــۆ وڵاتانی 

دراوسێ دەناڵێنێ. كۆتایی ساڵی رابردوو، ئاژانسی 
فارسی ئێرانی بە پشتبەستن بە راپۆرتێكی رێكخراوی 
پلان و بودجەی ئێران ئاشــكرای كرد كە لە ساڵی 
2018، رۆژانــە 22 ملیۆن لیتــر گازوایل بە قاچاخ 
رەوانەی وڵاتانی دراوســێ كــراوە. راپۆرتەكە چەند 
رۆژێك دوای ئەوە بوو كە ئێران بڕیاری دا نرخەكانی 
گازوایل بەرز بكاتەوە و بڕی ئەو گازوایلەی بە كۆبۆن 

بە خەڵكی دەدەن كەم بكەنەوە. 
حكومەتــی ئێران پێیوایە بڕی ئەو گازوایلەی بە 
قاچــاخ رەوانــەی دەرەوە دەكرێ لە ســاڵی 2019 
گەیشتبووە 40 ملیۆن لیتر لە رۆژێكدا. بەرپرسانی 
حكومــی ئامــاژە بۆ ئــەوە دەكەن كــە یەكێك لە 
ئامانجەكانــی ئــەو سیاســەتە نوێیــەی حكومەت 
گلدانــەوەی گازوایلــە بۆ حكومــەت و رێگری لە بە 
قاچاخ فرۆشــتنی بە وڵاتانی دیكە. ئەو هەنگاوەی 

حكومەت خۆپیشاندانی سەرتاسەری لێكەوتەوە.
بەگوێــرەی راپۆرتەكــەی رۆیتــەرز، ئێــران لــە 
چەنــد مانگی رابردوودا بەشــێك لە وێســتگەكانی 
بەرهەمهێنانــی كارەبــای لــە غازی سروشــتییەوە 
بــۆ گازوایل گۆڕیوە، ئەوەش بــۆ بەكارهێنانی ئەو 
گازوایلــەی بەهــۆی بەرزبوونــەوەی بەرهەمهێنــان 
و گلدانــەوەی گازوایل لەســەر دەســتی حكومەت 

ماوەتەوە.
داتاكانی )FGE( دەریدەخەن رێژەی بەكارهێنانی 
غازی سروشــتی لــە وێســتگەكانی بەرهەمهێنانی 
كارەبــای ئێــران لە چــاو 2018 نیوەیــی بووە. لە 
كاتێكدا رێژەی بەكارهێنانی گازوایل و نەوتی سپی 
لە كانوونی دووەمی پارساڵ گەیشتبووە 600 هەزار 
بەرمیل لە رۆژێكدا كە دەكاتە دوو هێندەی ئەو بڕەی 

لە 2018 بۆ هەمان مەبەست بەكارهێنرابوو.
كۆمپانیــا بەریتانییەكــە دەڵێــت: "پێشــبینی 
دەكەیــن لــە 2020 ئێــران بڕێكی زیاتر لــەو غازە 
سروشتییە كەمبكاتەوە كە لە وێستگەكانی كارەبا 
بــەكاری دەهێنــێ، چونكە ئێران بەهــۆی نەبوونی 
ئەمبارەوە ناچار دەبێ بەرهەمهێنانی غازی سروشتی 

كەمبكاتەوە".

ئێران بۆ سووككردنی سزاكان هەناردەی 
گازوایل زیاد دەكات

ئێران رۆژانە 
115 ملیۆن 

لیتر گازوایل 
بەرهەمدەهێنێ

هەناردەی گازوایلی بە رێژەی 400% بەرز كردووەتەوە

ناوچەی ئابووریی تایبەتی تورکیا، ناوچەی هاوبەشی ئابووریی نێوان تورکیا و لیبیا، ناوچەی ئابووریی تایبەتی لیبیا

ئەلبوومە 
نوێیەكەم لە 

سۆشیال میدیاوە 
بڵاوكردەوە

شیعری 
گۆرانییەكانم زۆر بە 
وردی و شارەزایی 

هەڵدەبژێرم

ئەلبوومە 
نوێیەكەم 

تێكەڵەیەكە لە 
گۆرانیی مۆدێرن 

و فۆلكلۆر

تاراوگە فیلمی تایبەت بە رۆژاڤا لە سوید نمایش دەكرێنهونەری پەیام عەزیزی "دەردی هیجران" دەڵێتەوە
رووداو - هەولێر

لە رۆژی یەكشەممەوە 19ی كانوونی دووەمەوە، كۆمەڵێك فیلم لەسەر ئەزموونی رۆژاڤای كوردستان لە شارە جیاجیاكانی سوید نمایش دەكرێن. ئەم چالاكییە 
بەشێكە لە كارەكانی یەكێتیی منداڵانی نێودەوڵەتی. دورپێچ كۆبانی كە لە كاتی هێرشەكانی داعش بۆسەر كۆبانی، لەو شارە مابووەوە، یەكێك لە بەڕێوەبەرانی 

رێكخراوەكەیە. دورپێچ بە رادیۆی كوردیی ســوید دەڵێ "بیرۆكەكەم هەر لە كاتی شــەڕی كۆبانییەوە لەگەڵ بووە، بەڵام ئێســتا كە لە ئەوروپاین دەتوانین یارمەتی 
منداڵانی رۆژاڤا بدەین" بە گوتەی دورپێچ مۆڵەتی نمایشی چوار فیلمیان وەرگرتووە و لە شارەكانی ستۆكهۆڵم، ئوپسالا، ئۆرەبرو، مالمۆ، ئۆستەرشوند، هێلسینبۆری، 

یۆتۆبۆری و مالمۆ و ژمارەیەك شاری دی نمایش دەكرێن.

رووداو - هەولێر
پەیام عەزیزی، هونەرمەندی رۆژهەڵاتی كوردســتان گۆرانییەكی هونەرمەندی ناوداری كورد ســەید عەلی ئەســغەر كوردســتانی بەناوی "دەردی هیجران" نوێ 

دەكاتەوە.پەیام عەزیزی بە )رووداو(ی راگەیاند: "ئەم گۆرانییەی هونەرمەند سەید عەلی ئەسغەر كوردستانی زیاتر لە 110 ساڵ پێش ئێستا گوتراوە، بۆیە دووبارە 
بەشانازییەوە ئەم گۆرانییەم گوتووتەوە كە لە ئاوازی هونەرمەند سەید عەلی ئەسغەر كوردستانییە و لە تێكستی هۆزانڤانی كورد تاهیر بەگی جافە". عەزیزی دەشڵێت: 
"ئەم ڤیدیۆكلیپە لەسەر قەڵای دێرینی هەولێر وێنەگیراوە، كاری دەرهێنانی ڤیدیۆكلیپەكەش لەلایەن نڤار هەنارەیی جێبەجێكراوە، ئێستا لەسەر یوتیوب بڵاوكراوەتەوە".

هونەرمەندی گۆرانیبێژ جەمشید بۆ )رووداو(:

رووداو – هەولێر

ژمــارەی ئەو توركانــەی داوای مافــی پەنابەری 
لــە ئەڵمانیا دەكەن، رۆژ بە رۆژ بەرەو هەڵكشــانە، 
ئەمــەش بەشــێك لە سیاســەتوانان و نووســەرانی 
كــوردی نیگەران كــردووە، سیاســەتوانێك دەڵێت: 
"بەهــۆی هەڵكشــانی ژمــارەی پەنابەرانــی تورك، 
ئەردۆغــان هەوڵــدەدات ئایدیۆلۆژیی دەوڵەتی تورك 

بگوازێتەوە ئەڵمانیا". 
بەگوێــرەی ئاماری بەڕێوەبەرایەتــی پەنابەران و 
كۆچبەرانــی فیدراڵ )BAMF( لە ئەڵمانیا، ســاڵی 
رابردوو 11 هەزار و 423 هاووڵاتیی تورك بە قاچاخ 
گەیشــتوونەتە ئەڵمانیا و داوای مافــی پەنابەرییان 
كــردووە. لەكاتێكدا بەر لە كودەتای 15ی تەمموزی 
ساڵی 2016 ساڵانە ژمارەی ئەو هاووڵاتییە توركیانەی 
داوای مافی پەنابەرییان لە ئەڵمانیا دەكرد لە 1800 
كەس تێپەڕی نەدەكرد. هەر بەگوێرەی ئامارەكە، لەم 
ژمارەیە 74.6% یان مافی پەنابەرییان وەرگرتووە. 

چیرۆكــی كۆچكردنی خەڵكی توركیا بۆ ئەڵمانیا 
دەگەڕێتەوە بۆ ســاڵانی شەستەكان، ئەو كۆچبەرانە 
زۆربەیــان كرێكار بوون و بۆ كار چوونەتە ئەڵمانیا، 
لە دوای ئەم شــەپۆلە دوو شەپۆلی دیكەی كۆچبەر 
لــە توركیــاوە روویان لــە ئەڵمانیا كــردووە، بەڵام 

هۆكارەكانیان سیاسی بوون.
دوای دەســتپێكردنی شــەڕی پەكەكە و سوپای 
و  هەشــتاكان  ســاڵانی  ناوەڕاســتی  لــە  توركیــا 
خاپووركردنی گوندەكانی باكووری كوردستان، كورد 

وەكو پەنابەری سیاسی گەیشتنە ئەڵمانیا. 
رۆژنامەنــووس بورهــان ئیكینجــی كــە چەندین 
ســاڵە لە ئەڵمانیا نیشتەجێیە، بە )رووداو(ی گوت: 
"دوای كودەتای 15ی تەمووز، كۆچكردنی سیاســی 
لــە توركیــاوە بــۆ ئەڵمانیا زیــادی كــردووە. دوای 
تەقینەوەی ململانێ لــە نێوان ئاكپارتی و فەتحولڵا 
گولــەن كۆچبەری سیاســیی تورك بــۆ ئەڵمانیا لە 
هەڵكشاندایە. لەم ساڵانەی دواییدا زۆربەی ئەوانەی 
داوای مافــی پەنابەرییــان لــە ئەڵمانیــا كــردووە و 

وەرگیراون جەماعەتی فەتحولڵا گولەنن". 
لــە ناوخــۆی توركیــا ئازادییەكان تا ئاســتێكی 
مەترســیدار بەرتەســك كراونەتەوە، ئەمەش هەست 
و دەنگــی ناڕەزایــی لە تــەواوی ئەوروپا بەگشــتی 
و ئەڵمانیــا بەتایبەتــی دژ بــە حكومەتــی توركیــا 
دروســتكردووە، بەڵام هێشــتا پارتەكەی ئەردۆغان 
)ئاكپارتــی( لە ئەوروپا و بــە تایبەتی لە ئەڵمانیا، 

دەنگی زۆرینەی دەنگدەرانی تورك دەبات. 
بورهــان ئیكینجی دەڵێــت: "ئەردۆغــان 50%ی 

دەنگەكانــی پەنابەرانــی تورك لــە ئەڵمانیا دەبات. 
دەنگدەری تورك لە ئەڵمانیا لە كردەوەكانی دیكتاتۆر 
و فاشــیانەی ئەردۆغان ناڕەحەت نین. چونكە لەناو 
قەیرانــی ئابووریــدا ناژیــن. ئەردۆغــان زیانیان پێ 

ناگەیەنێ، بۆیە ئەردۆغانیان خۆشدەوێ".
بەگوێرەی )BAMF(، زۆربەی هاووڵاتیانی توركیا 
كــە بــەر لە ســاڵی 2016 لە ئەڵمانیــا داوای مافی 
پەنابەرییان كردووە، خۆیان وەك كورد ناســاندووە. 
تەنیــا 20%ی ئەوانــە تورك بوونە. بەڵام لە ســاڵی 
2019 دا رێــژەی ئەوانــەی خۆیــان وەك تــورك 

ناساندووە گەیشتووەتە زیاتر لە %50.
تاوەكــو ســاڵی 2016 هاووڵاتیانــی توركیــا لە 
ریزبەنــدی دەیەمین بوون لەنــاو وڵاتانی جیهاندا كە 
لە ئەڵمانیا داوای مافــی پەنابەرییان كردووە. بەڵام 
لە ساڵی 2019 دا توركیا لە دوای عێراق و سووریا، 

هاتووەتە پلەی سێیەم.
 ،  )BAMF( زانیارییەكانــی  بەگوێــرەی  هــەر 
ژمارەیەكی دیار لەو توركانەی داوای مافی پەنابەری 
دەكــەن دیپلۆماتكارن. ســاڵی رابــردوو 207 كەس 
كە پاســپۆرتی دیپلۆماســییان هەبووە، داوای مافی 
پەنابەرییان كردووە. هەر بەگوێرەی ئەم ناوەندە، لە 
دوای ساڵی 2016 زیاتر لە هەزار تورك كە خاوەنی 
پاسپۆرتی دیپلۆماسی بوونە، داوای مافی پەنابەرییان 

كردووە. 
كێشــەی پەنابەرانی تــورك ئەوەیە بە ئاســانی 
تێكەڵ بــە كۆمەڵگەی ئەڵمانی نابــن. ئەمەش دوو 
كێشــەی جدی بــەدوای خۆیــدا دێنــێ، یەكەمیان: 
هەســتی دژایەتیــی بیانییــەكان لە ئەڵمانیــا زیاتر 
دەكات. دووەمیشیان: دەوڵەتی توركیا بۆ مەبەستی 
سیاســی بەكاریان دێنێ، بە تایبەتی لە ســەردەمی 

ئەردۆغاندا.
مەترســییەكی دیكــەش كە رەنگە لــە ئەنجامی 

هەڵكشــانی ژمــارەی پەنابەرانــی تــورك رووبدات، 
پێكدادانــی تورك و كــوردە. چونكە زۆربەی كوردی 
ئەڵمانیــا خەڵكی باكووری كوردســتانن و نزیكن لە 

پەكەكە.
بورهــان ئیكینجی دەڵێت: "بەهۆی هەڵكشــانی 
ژمارەی پەنابەران لەم ساڵانەی دواییدا، دوژمنایەتی 
بیانییەكان زیادی كردووە، دەنگی پارتی ئەڵتەرناتیفی 
ئەڵمانیا )AFD( كە پارتێكی توندڕەوی راستڕەوە و 
رابەرایەتی هەستی دژە بیانییەكان دەكات، لە هەموو 

هەرێمەكان لە هەڵكشاندایە". 
هەرچەنــدە پەنابەرانی تورك كە دوای 2016 روو 
لە ئەڵمانیــا دەكەن زۆربەیان ســەر بە بزووتنەوەی 
گولەنن و ئەمڕۆ لەگەڵ پەنابەرانی كورد یەك دوژمنی 
هاوبەشیان هەیە كە )ئەردۆغان(ـە، بەڵام ئەمە بەو 
واتایە نایەت كە تا سەر ئەم پەنابەرانە بۆ كورد نەبنە 
هەڕەشــە. ئیكینجی لەوبارەیەوە دەڵێت: "تا ئێستا 
پێكدادانــی تورك – كورد لە ئەڵمانیــا رووینەداوە، 

بــەڵام چۆن جیهانبینــی تورك – كــورد لە توركیا 
لێكجیــاوازە، لێرەش هەمان شــتە. بگرە لە تاراوگە 

كورد و تورك زیاتر لەیەكدابڕاون". 
عەلی ئاتاڵان، پەرلەمانتاری پێشووی هەدەپە كە 
كوردێكی ئێزیدیی نیشــتەجێی ئەڵمانیایە، دەڵێت: 
"بەشــێكی زۆر لــەو پەنابەرانــەی لە توركیــاوە روو 
دەكەنــە ئەڵمانیــا فەتۆچین. ئەمــڕۆ فەتۆچییەكان 
پشــتگیری لە سیاســەتی ئەردۆغان ناكــەن، بەڵام 
ســبەی ئەردۆغان نەمێنێ دیســان دەگەڕێنەوە سەر 
بەزمــی جــاران و بەرژەوەنــدی دەوڵــەت لەبەرچاو 

دەگرن".
ســەبارەت بە كاریگەریی هەڵكشــانی پەنابەرانی 
تــورك لەســەر كــورد، ئاتــاڵان دەڵێــت: "چەنــدە 
پەنابەرانی تورك نەژادپەرست و نەتەوەپەرست بن، 
ئەوەندە خۆشەویســتیی كورد بۆ كوردســتان زیاتر 
دەبێــت. لەوانەیە هەندێكجار لــە رووی دەروونییەوە 
كاریگەری خراپ لەســەر كورد دروست بكەن، بەڵام 

لە كۆتاییدا نەتەوەپەرستی تورك هێز دەداتە كوردی 
ئەڵمانیا". 

بەپێــی ئامارە نافەرمییــەكان، نزیكەی 3 ملیۆن 
تــورك لــە ئەڵمانیــان. هەروەها تــا رادەیەكی دیار 
لۆبی توركی لە رووی ئابووری، سیاسی و كولتووری 
ئەوانەی رێكخســتووە و بوونەتە بەشێكی دیار لەناو 
كۆمەڵگای ئەڵمانیادا. ئەمــەش بۆ خودی دەوڵەتی 

ئەڵمانیا مەترسییە.
حوســێن تۆپگیــدەر، سیاســەتمەداری كورد كە 
دانیشتووی ئەڵمانیایە، پێیوایە كۆمەڵگای ئەڵمانی 
دركــی بــە مەترســییەكانی هەڵكشــانی ژمــارەی 
پەنابەرانی تورك لە ئەڵمانیا كردووە، بۆیە گفتوگۆی 
لەســەر دەكات و هەندێكجار دەبێتە رۆژەڤی میدیا و 
سیاســەت. تۆپگیدەر بە )رووداو(ی گوت: "توركیا 
بەرنامــەی خــۆی هەیــە، دەخــوازن لــە داهاتوودا 
لــە ئەڵمانیا حیزب دروســت بكەن و بەم شــێوەیە 

كاریگەری لەسەر سیاسەتی ئەڵمانیا دابنێن". 

هەروەهــا دەڵێــت: "ئێســتا نزیكــەی 3 ملیۆن 
هاووڵاتیی توركیا لــە ئەڵمانیا دەژین. توركیا تەنیا 
بە رەوانەكردنی پەنابەر نەوەستاوە، بەڵكو مزگەوت، 
وەقــف و رێكخــراوی جۆراوجــۆر دروســت دەكات. 
ئەمانە هەموو كاری سیاســییە و كاریگەری لەســەر 
سیاســەتی ئەڵمانیــا هەیــە. ئەگەر تــورك پارتێك 
دروست بكەن، ئەم پارتە بە ملیۆنان دەنگ دەهێنێ. 
ئەمەش كاریگەری لەسەر هاوسەنگییە ناوخۆییەكانی 

سیاسەتی ئەڵمانیا دەبێت". 
حوسێن تۆپگیدەر لەو باوەڕەدا نییە ئەڵمانەكان 

هەستیان بەو مەترسییە نەكردبێ.
عەلی ئاتاڵان پەرلەمانتاری پێشــووی هەدەپەش 
دەڵێــت: "توركیــا دەخوازێت ئــەم پەنابەرانە وەكو 
ئامرازێكی هەڕەشــە بەكاربێنێ و لە رێگەی ئەوانەوە 
سیاسەتی دەرەوەی بەسەر ئەڵمانیادا فەرز بكات". 

عەلی ئەرتان تۆپرا، ســەرۆكی كۆمەڵەی )جڤاكا 
كــورد( و بەربژێــری كــورد بۆ پەرلەمانــی هەرێمی 
هامبۆرگ لەسەر لیســتی پارتی یەكێتی دیموكراتی 
كریســتیان، دەڵێت: "بێگومــان زیادبوونی ژمارەی 
پەنابەرانــی ئەڵمانیا لە توركیا لــە ئایندەدا دەبێتە 
هەڕەشــە لەســەر دەوڵەتی ئەڵمانیــا، چونكە تاكی 

تورك بە ئاسانی ئاسیمیلە نابێت". 
هەروەهــا دەڵێــت: "هەفتــەی رابــردوو كەناڵی 
تەرەتە بە ئەڵمانی كرایەوە. ئێستا بەرپرسانی تورك 
بــۆ كردنــەوەی قوتابخانەی توركــی گفتوگۆ لەگەڵ 
وەزارەتــی ناوخۆی ئەڵمانیا دەكــەن. ئەمەش لەناو 
رای گشــتیی ئەڵمانیا كاردانــەوەی لێكەوتووەتەوە. 
مەســەلەیەكی  توركــی  قوتابخانــەی  كردنــەوەی 
ئایدیۆلۆژیــە. ئایدیۆلــۆژی دەوڵەتی تورك لە رێگای 

ئەم قوتابخانانەوە دەگوازرێتەوە ئەڵمانیا".
 عەلــی ئەرتــان پێیوایــە بێدەنگیــی حكومەتی 
ئەڵمانیــا بەرامبەر سیاســەتەكانی توركیا، پێگەی 

راستڕەوانی ئەڵمانیا بەهێزتر دەكات.

زۆربەیان گولەنین

ساڵی رابردوو 11 هەزار تورك 
داوای مافی پەنابەرییان لە ئەڵمانیا كردووە

خەڵكی توركیا پاش 
عێراق و سووریا لە 

پلەی سێیەم دێن لە 
ریزبەندی ئەوانەی لە 

ئەڵمانیا داوای مافی 
پەنابەری دەكەن 

لەدوای كودەتای 15ی 
تەمووزەوە هەزار 

دیبلۆماتكاری تورك 
پەنایان بۆ ئەڵمانیا 

بردووە

  نزیكەی سێ ملیۆن هاووڵاتیی توركیا لە ئەڵمانیا پەنابەرن

رووداو - ستۆكهۆڵم

دامەزراوەی باجی سوێد، خاوەنكارەكان ناچار 
دەكات دەفتەری "ســەعاتی كاركردن" دابنێن كە 
مــاوەی كاركردنی كرێكارانی تێدا تۆمار دەكرێ و 
ئامانــج لەوەش، رێگرییە لــە "كاری رەش". بەڵام 

دیاردەكەی بە تەواوی بنبڕ نەكردووە.
دامــەزراوەی بــاج لــە پرۆســەكە رازییــە و 
دەڵێــت دەرفەتــی كاری زیــاد كــردووە و رێگری 
لە پێشــێلكاری بەرامبەر كرێكاران كردووە، بەڵام 
میدیاكانی سوێد ئاشكرایان كردووە كە دەفتەرەكە 

ساختەكاری تێدا دەكرێ.
 رادیــۆی ســوێد قســەی لەگــەڵ گەنجێكــی 
كــورد كــردووە كــە بە عەلــی خۆی ناســاندووە 
كار دەكات، گوتوویەتــی  رێســتورانتێك  لــە  و 
خاوەنكارەكــەی بــەردەوام ســەعاتی كەمتری لە 

دەفتەرەكە بۆ دەنووسێ.
كورد و ئەفغانی و عەرەب، 

یەكەمن
عەلی كە ناوی خــوازراوی كۆچبەرێكی كوردە 
و قســەی بــۆ رادیۆی ســوێد كــردووە، زیاتر لە 
پێشێلكارییەك لە گرێبەستەكەیدا هەبووە و دەڵێت 
"هەموو رۆژێك چەند ســەعاتێكم لێ دەخورێت". 
بۆ رێگری لــەم جۆرە كارانە، دامــەزراوەی باجی 
ســوێد، دەفتەرێكی بەنــاوی پــەڕاوی كارمەندان 

)Personliggaren( دانــاوە. لــە دەفتەرەكــەدا 
دەســتپێك و كۆتایی كاری هەر كارمەندێكی تێدا 
تۆمــار دەكرێت. رۆژانە، یان هەفتانە دامەزراوەكە 

كۆنترۆڵی دەكات. 
لە ســەردانێكدا بۆ یەكێك لە ماركێتە ناسراوە 
رۆژهەڵاتییەكانــی ســتۆكهۆڵم كــە خاوەنەكــەی 
كــوردە و خەڵكی باشــووری كوردســتانە، ســێ 
كەیســی هاوشــێوەی عەلیمــان بینی. ئــەوان لە 
ترســی لەدەســتدانی كارەكەیان نایانــەوێ ناوی 

راستەقینەیان بڵاوبكرێتەوە.
هیــوا كــە نــاوی خــوازراوی یەكێــك لەوانە، 
بە)رووداو(ی گوت: "لە بەرامبەر 11 سەعات كاری 

فیعلی 6 سەعاتم بۆ تۆمار دەكرێت، بەڵام رازیم".
 هیــوا ئەوەنــدە نییــە ئیقامــەی وەرگرتووە. 
كۆچبــەری نوێیە و دەشــڵێت: "ناچــارم قبووڵی 
بكــەم، چونكــە سۆســیال و پــارەی بێــكاری 

ریسواییە".
ســیروان كوردێكی نیشتەجێی ســوێد ماوەی 
شــەش ســاڵە بــە "رەش" لــە رێســتورانتێكی 
ســتۆكهۆڵم كار دەكات. ئەو بــە)رووداو(ی گوت: 
"زمــان بــاش نازانم، توانــای زۆر كاریشــم نییە، 
ناچــارم سۆســیال و تەئمین و ئەو شــتانە قبوڵ 
بكەم و لەپاڵیــدا هەفتانە، یان چەند رۆژ جارێك 

كاری رەش بكەم".
ئەو كۆچبەرە پێیوایە رێسا و یاساكانی سوێد 
ناچار بە كاری رەشیان كردووە: "لێرە سیستمێك 
هەیــە دەتكوژێت، رێگەت بۆ خۆشــدەكەن كاری 
رەش بكــەی. رۆتینی ئەم وڵاتە مرۆڤ دەكوژێت، 
باجێكی زۆر هەیە، هەموو شتت لێدەبەن و لە ژێر 

كاریشدا دەتكوژن".
 "كــورد و عەرەب و ئەفغانی حەزیان لە كاری 
رەشــە". ئەمە بووەتــە گوتەیەكی بــاو. ئینریگ 
لارش كــە لــە رێســتورانتێك كار دەكات تــا ئەو 
كاتەی خوێندنەكەی تەواو دەكات، دەڵێت: "بەڵێ 
بیانییــەكان، زۆریان حەز بە كاری رەشــە، تەنیا 
لەبــەر ئەوەی بــاج نەدەن، یــان ئامادەنین فێری 

كاری نوێ ببن".
هــاژە رەحیمــی لــە رێكخــراوی تواناســازیی 

گەنجانی كوردســتان )KYEO( ، پێیوایە لەگەڵ 
ئــەوەی بۆچوونێكی "نەژادپەرســتانە" لەنێو ئەم 
پرسانە بەرامبەر بیانییان هەیە، بەڵام دیاردەكەش 
رەت ناكاتــەوە: "بەداخــەوە دیاردەیەكە و هەیە، 
بەتایبــەت لە نێــو ئەو كۆچبەرانەی لە ئاســیا و 

رۆژهەڵاتی ناوینەوە هاتوون".
وێــڕای نەبوونی ئاماری فەرمــی لەوبارەیەوە، 
بــەڵام هاژە جەخت لەوە دەكاتەوە كە بەپێی ئەو 
ژمارانەی بەدەستیان دەگات و لە ئەنجامی گەڕانی 
مەیدانیی خۆیان، گەیشــتوونەتە ئــەوەی لە هەر 
ناوەندێكی كار كە تاراوگەنشینان بەڕێوەی دەبەن، 

سێ كەس كاری رەش دەكەن.

دڵنیایی و خانەنشینی، 
لە باجە گەورەكەی كاری رەش

پێشــتر )رووداو( لــە راپۆرتێكــدا خراپیــی 
رەوشی خانەنشینانی كوردی سوێدی نیشاندا كە 
زۆرینەیەكی رەهایان لە خوار هێڵی هەژارییەوەن. 
داهاتوویەكــی  ئێســتا،  بەدواداچوونــی  بەپێــی 
هاوشــێوە چاوەڕێی ژمارەیەكــی زۆر لە گەنجانی 

كورد لە سوێد دەكات.
بیــال مســتەفا، شــارەزای بــواری ئابــووری 
دەڵێت: "زۆریی كاتەكانی كار و خزمەتی ساڵانە، 
هەروەها گەڕاندنەوەی بەشێك لەو باجەی مانگانە 
دەیدەیــت، بنەمای خانەنشــینی هەر كەســێكە. 
ئەوانــەی كاری رەش دەكەن، هیچ یەكێك لەوانە 
پێشــكەش ناكەن. گەورەتریــن باجی كاری رەش 
كرێكار خۆی دەیدات. قازانجە گەورەكانی داهاتووی 

خۆی دەكاتە قوربانیی چەند كرۆنێكی ئێستای".
مستەفا خاوەنی كۆمپانیایەكی وردبینی داراییە. 
زۆربەی كەیسەكانی كۆمپانیاكان دێنە بەردەستی، 
ئــەو دەڵێــت: "خەڵك هەیە بۆ ســوودمەندبوونی 
ئێســتا، بــۆ نموونــە نزیكەی 6 تا 10 ســاڵ كار 
نــاكات، هەمووی بە كاری رەش و هاوكارییەكانی 
حكومەت بەسەر دەبات، لە كاتێكدا چارەكی ئەو 
پارەیــەی دەســتناكەوێت كە لــە كارێكی فەرمی 
دەســتی دەكەوێت، بەمەش هیچ پارەیەك ناچێتە 

سەر حیسابی خانەنشینییەكەی".

سوێد دەفتەری سەعاتی كاركردن بۆ خاوەنكارەكان دادەنێ

"كاری رەش" شكست بە چیرۆكی 
سەركەوتنی گەنجێكی كورد دێنێ

بــە گوتــەی ئەو شــارەزایەی بــواری ئابووری، 
ئەوانەی كاری رەش دەكەن لە زۆر ئیمتیازی دیكە 
بێبەش دەبن، وەكو قەرزی بانكی، پارەی مەترسی، 

دڵنیایی كاڵا و چەند خزمەتگوزارییەكی دیكە.
بیــال مســتەفا پێیوایــە حكومەتیش خۆی 
هۆكاری زیادبوونی دیاردەی كاری رەشە و دەڵێت: 
"فەرمانگەكانی حكومەتیش كەمتەرخەمن، وەكو 
پێویست كۆچبەران لەو بابەتانە هۆشیار ناكەنەوە 
و رێنماییان نادەنێ كە بەداخەوە زۆرجار حكومەت 
خــۆی بەشــێكە لــەوەی كۆچبــەر بكەوێتە ئەو 

چاڵەوە".
شێفە كوردەكە شكستی هێنا

ســەركەوتنی  چیرۆكــی  پێشــتر  )رووداو( 
كوردێكــی ناســراوی ســوێدی بەنــاوی )ئومێد( 
بڵاوكردبووەوە كە ناوبانگی كەبابەكەی ســنووری 

كوردی سوێدی تێپەڕاندبوو.
ئومێــد هیــوا مەدحــەد كەبابچی، شــێفێكی 
نــاودار بــوو، بــەڵام كارەكــەی شكســتی هێنا. 
خواردنگەكەیان هاوشــێوەی زۆر لە رێســتورانتە 
كــوردی و بیانییەكان داخرا و خۆیشــی وازی لە 

كارەكەی هێنا. 
ئومێد كە ئێســتا لە كۆمپانیایەكی شووشتنی 
جلوبــەرگ كار دەكات، دەڵێت: "ســاختەكاری و 
غــەدر" شكســتی بە كارەكەی هێنــا. ئەو ئەگەر 
نەتوانێت بگەڕێتەوە سەر كارەكەی پێشووی، بیر 

لەوە دەكاتەوە بگەڕێتەوە كوردستان.
ئومێد باســی هــۆكاری شكســتی پرۆژەكەی 
دەكات و دەڵێت: "بۆ كاری لەو شــێوەیە دەبێت 
لەگــەڵ كــورد، یان رۆژهەڵاتییــەك بیت، چونكە 
زەحمەتە لەگەڵ ناوێكی گەورە، یان ســوێدییەك 
بتوانی كەبابخانە دابنێــی، بە داخەوە كە لەگەڵ 
خەڵكانی خۆشــمان دەبیــت، ئــەوان ئەوەندەی 
بەدوای كاری رەش و قازانجی زۆر لەسەر حیسابی 
دابەزاندنــی كواڵیتی دەگەڕێــن، ئەوەندە بەدوای 
نــاوی گەورە و بە براندكردنــدا ناگەڕێن، ئەمەش 

هۆكاری سەرەكی شكستی كارەكەم بوو".

رۆژی 11 سەعات 
كار دەكەم و 

6 سەعاتی 
دەنووسرێ

كۆچبەرێكی كورد:  

لە هەر ناوەندێكی 
كاری بیانییەكان 

سێ كەس بە 
رەش كار دەكەن

رێكخراوێكی كوردی:

رووداو: ئەلبوومــە نوێیەكــەت لە ســەرەتای 
ئەمساڵ بڵاوكردەوە، ناوی چییە و چی تێدایە؟

رەوشــەن: بەڵێ سەرەتای ئەمساڵ ئەلبوومە 
نوێیەكــەم وەكــو دیارییەكی بە نــرخ كە دووەم 
ئەلبوومم بوو بەناوی تۆڤ، پێشكەشی هەوادارانی 
میوزیــك و گۆرانی كوردی كرد. ئەمجارە منیش 
وەكو هونەرمەندە پرۆفیشناڵەكانی جیهان سەرەتا 
لە رێگەی بازاڕی ئۆنلاینەوە لە چەناڵی تایبەتی 
خۆم لە تۆڕی كۆمەڵایەتی یوتیوب بڵاومكردەوە، 
چونكە پێموایە ئێستا لەڕێی سۆشیال میدیا زیاتر 
بەرهەمەكانی هونەرمەندان بە هەواداران دەگات، 

ئێمەش ماندووبوونێكی زۆرمان لە دروســتكردنی 
ئــەم ئەلبوومــە بینیــوە، بۆیــە حەزدەكەین بە 
ئاسانترین شێوە بەرهەمەكانمان بگاتە گوێگران، 
لەبەر ئەوەی ئێســتا ئینتەرنێت رێگە دوورەكانی 
نزیــك كردووەتەوە، دەتوانی لە هەر كوێی دونیا 
بیت لە رێگەی بازاڕە ئۆنلاینەكانەوە بەرهەمەكانت 

بەدەست بگات.
تــراك  چەنــد  لــە  ئەلبوومەكــەت  رووداو: 
پێكهاتــووە؟ هەمــوو گۆرانییــەكان بــە زمانــی 

كوردین؟
 10 لــە  ئەمجــارەم  ئەلبوومــی  رەوشــەن: 
تــراك پێكهاتــووە، بــەڵام هەمــوو گۆرانییەكان 
بە دابەشــكردنێكی جیــاواز و ســەرنجڕاكێش و 
تێكەڵكێش لە نێوان میوزیكی مۆدێرن و میوزیكی 
فۆلكلــۆری كوردی كــراون. تام و چێژێكی نوێی 
هەیــە، دەكرێــت هــەر گۆرانییــەك داســتان و 
چیرۆكێك بگێڕێتەوە، هیوادارم بەدڵی هەوادارانم 

بێت.
رووداو: بۆچــی ئەم ئەلبوومەت ناوناوە تۆڤ، 

مەبەستت چییە؟

رەوشــەن: تــۆڤ، ئیلهــام و پەیامی تایبەتی 
خــۆی هەیە، تۆڤ لــە كۆنــدا زۆر بەكاردەهات، 
مانــای تــۆڤ بــە ســۆرانی بــە دان، دانــدوك، 
گەنــم، تــۆو دێت، بە مانایەكی دیكــە واتە ژیان 

و نوێبوونەوە.
رووداو: چۆن تێكســت و هەڵبەســتەكانت بۆ 

گۆرانی هەڵدەبژێری؟
رەوشــەن: لــەم ئەلبوومــە نوێیــەدا لەگــەڵ 
كۆمەڵێــك لــە رۆشــنبیران و هەڵبەســتڤانانی 
نــاودار كارم كردووە و شــیعرەكانم كــردوون بە 
گۆرانــی، وەكــو كامەران عەلی بەدرخــان، ئارام 
تیگــران، فێكرێ یوســف، دكتۆر ئەحمەد كایا و 
مراد دۆغان. بەردەوام شــیعری شاعیرانی مەزنی 
كورد بۆ گۆرانییەكانم هەڵدەبژێرم، چونكە شیعر 
كاریگەری زۆری هەیە بۆ ئەوەی گۆرانییەكەت بە 
نەمری بمێنێتەوە، بۆیە شیعری گۆرانییەكانم زۆر 

بە وردی و شارەزایی هەڵدەبژێرم.
رووداو: لە رووی میلۆدی و كاری دابەشكردنی 

میوزیكی گۆرانی كێ هاوكاریت دەكات؟
رەوشــەن: لە ئەلبوومی تۆڤــدا، هونەرمەند و 
میوزیكــژەن هاكان گوربوز كاری دابەشــكردن و 
سەرپەرشــتیكردنی گرتووەتــە ئەســتۆ، لەگەڵ 
ئەوەشــدا لەڕووی میوزیكەوە مــن زۆر هاوكار و 
یارمەتیدەری بوومە. هاكان زیاتر كار لەسەر ئەوە 
دەكات كە میوزیك پێویستی بە زانینی زمان نییە 
و لە هەر شــوێنێك میوزیك پێشــكەش بكرێت 
بەبێ تێگەیشــتن لە زمانەكەی دەخزێتە نێو دڵ 

و دەروونەوە.
رووداو: دوای بڵاوبوونــەوەی ئــەم ئەلبوومــە 

بەنیازی سازكردنی كۆنسێرت نیت؟
زنجیــرە  بەنیــازی  بێگومــان  رەوشــەن: 
بــۆ  بانگەشــەیەك  وەكــو  كــە  كۆنســێرتێكم 
ئەلبوومەكەم دەبێت، یەكەمین كۆنسێرتیشــم لە 
رۆژی 29ی ئــەم مانگــە لە ئیســتانبوڵ دەبێت، 
دواتر لە ئەنقەرە و ئیزمیر و چەند شارێكی دیكە. 
هیوادارم بتوانم لە شــارەكانی دهۆك، ســلێمانی 
و هەولێریش كۆنسێرت سازبكەم و ئەلبوومەكەم 

بناسێنم.

حەز دەكەم كۆنسێرتەكەی هۆڵی 
دۆلبی لە كوردستان دووبارە بكەمەوە

رووداو: رەنگــە زۆر كــەس نەزانن كە چۆن 
دەستت بەكاری هونەری كرد؟

جەمشــید: من لە ســنە بۆ خوێندن چوومە 
تــاران، لەوێ بەشــی ئەندازیاریی تەلارســازیم 
خوێند. لە تاران گرووپی میوزیكی سنەییەكان 
یەكمانگــرت و كاری زۆر باشــمان كــرد. وەكو 
گرووپــی عەندەلیبییــەكان و كامكاران و چەند 
ژەنیارێكی ناوداری دیكە. ســەرەتا لە ستایلی 
سونەتی كارم دەكرد تاوەكو ساڵی 2000، ئیدی 
لەو ســاڵەوە ئێرانم جێهێشــت و نەگەڕامەوە. 
20 ســاڵە لە ســنە و رۆژهەڵاتی كوردستان بە 
جەســتە دوورم، بــەڵام دڵ و دەروون و رۆحــم 
لەوێن. لە كەنەدا و ئەمریكا ژیانم بەسەر دەبرد، 

بەڵام چەند ساڵێكە لە پاریس دەژیم.
رووداو: یەكەمین ئەلبوومت لە ئێران بوو یان 

لە ئەمریكا؟
جەمشــید: یەكەمین ئەلبوومــی گۆرانیم لە 
ئەمریكا بەناوی نەخشــی زیبا لە ساڵی 2001 

بڵاوكــردەوە، ئــەو كات دەنگدانەوەیەكــی زۆر 
باشــی هەبوو، چونكە بە تەكنیك و ئەدایەكی 
زۆر نــوێ كارمــان لەســەر كردبــوو، لەنێــو 
تاراوگەنشینان پێشوازییەكی زۆر باشی لێكرا، 
پاشــان ئەلبوومی خۆش ئامــەدی و ئەلبوومی 
ئەڤەلین نیگا و ئەلبوومی سانیهام بڵاوكردەوە، 
دواتر زیاتر لە 60 گۆرانیم بەشــێوازی سینگل 
بڵاوكردەوە. لە هەر ئەلبوومێكیشدا گۆرانییەك 
یــان دوو گۆرانیم بــە كــوردی بڵاودەكردەوە، 
تاوەكو ئێستا خاوەنی هەشت ئەلبوومی گۆرانیم 

شــاری  چوارباخــی  لەگەڕەكــی 

ســنە لەدایكبووە، بــەڵام ئامادە نییە 

ســاڵی لەدایكبوونی ئاشــكرا بكات. 

جەمشــید یەكێكە لــەو هونەرمەندە 

لەنێو فارســەكانیش  رۆژهەڵاتییانەی 

زۆری  هــەواداری  و  خۆشەویســتە 

هونەرمەنــدی  یەكەمیــن  هەیــە، 

كوردە لــە هۆڵی دۆلبی لــە ولایەتە 

كۆنسێرتی  ئەمریكا  یەكگرتووەكانی 

ســاز كردووە كە ساڵانە رێوڕەسمی 

ئۆسكاری  خەڵاتەكانی  دابەشكردنی 

تێدا بەڕێوەدەچــێ. ئەو هونەرمەندە 

كە هەفتەی رابردوو بۆ چەند كارێكی 

هونەری لە شاری هەولێر بوو، )رووداو( 

ئەم هەڤپەیڤینەی لەگەڵ كرد.

 رووداو- هەولێر

20 ساڵە لە سنە و رۆژهەڵاتی 
كوردستان بە جەستە دوورم

زۆر ناڕەحەت و دڵتەنگم 

بە بارودۆخی رۆژهەڵاتی كورستان
جگە لە گۆرانییە سینگڵەكان.

رووداو: بۆچی لــە نێو ئەلبوومەكانت تەنیا 
یەك گۆرانیت بە كوردی بڵاودەكردەوە؟

جەمشید: من هەمیشە شانازی بە كوردبوونی 
خۆمەوە دەكەم، بڵاوكردنەوەی گۆرانیی كوردی 
لەنێو ئەلبوومەكانمدا بۆ ئەوە بوو كە بە خەڵك 
بڵێم من كوردم، بەڵام بە زمانێكی دیكە گۆرانی 
دەڵێم. زۆربەی بینەران و بیســەرانی من فارس 
بوون، بەڵام لەگەڵ ئەوەشــدا گۆرانیی كوردیم 
لە كۆنســێرت و ئاهەنگەكاندا دەگوت و باســم 
لــەوەش دەكرد كە مــن هونەرمەندێكی كوردم 
و مێــژوو و زمان و فەرهەنگی خۆمم هەیە، من 
پێموایە گۆرانیبێژ بە زمانەكانی دیكەش گۆرانی 
بڵێــت باشــە، بۆیە بــە ئەرمەنــی و توركیش 
گۆرانیم گوتووە، بۆ ئەوەی پەیامی هونەرمەندان 

بە هەموو زمانێك بڵاوبكرێتەوە.
رووداو: لە ســاڵی 2007 كۆنســێرتێكت لە 
هەولێر كرد، كاردانەوەیەكی زۆری لە نێو خەڵك 
بەدواداهات و هەندێك خەڵكیشی تووڕە كرد..

جەمشــید: بەڵێ، من لەگــەڵ خۆم چەندین 
ســەماكاری نێودەوڵەتیــم هێنابــوو كە لەگەڵ 
گۆرانییەكانــم ســەمایان دەكرد، بەشــێكیش 
شایی و هەڵپەڕكێی كوردییان دەكرد، مەبەستم 
بــوو بڵێم ئێمــە لە كوردســتان زۆر كراوەین و 
جیاوازین لە ناوچەكانی دیكە، چونكە خەڵێكی 
زۆر بەناوبانگی فارس و وڵاتانی دیكەمان لەگەڵ 
بوو، منیــش حەزم دەكرد ئەو پێشــكەوتنەی 
كوردستان لەڕێگەی كۆنسێرتەكانمانەوە نیشانی 
جیهان بدەین، بەڵام بەداخەوە هەندێ لە پیاوانی 
ئاینــی بە جۆرێكی دیكە ئــەم كارەی ئێمەیان 
پێناسە كرد. هەڵبەتە ئەو كەسانە لە پەنجەی 
دەست تێپەڕ نەدەبوون، بەڵام خۆشبەختانە لە 
میدیاكانی ئێران بە پێشــكەوتن و سەركەوتنی 

كوردستان وەسفكرا.
رووداو: چۆن دەڕوانییە رەوشــی ئێســتای 

ئێران و رۆژهەڵاتی كوردستان؟
جەمشید: بەداخەوە رەوشی ئێران بەگشتی 

كوردســتان  رۆژهەڵاتــی  تــی و  یبە تا بە
، رۆژ لــە دوای رۆژ بەرەو خراپی  ت ا و ڕ ە د

بەجۆرێك خەڵك زۆر ماندوو و شــەكەت بووە. 
بــاری ئابوورییــان زۆر لاواز بووە، باوەڕ ناكەم 
هیــچ وڵاتێــك بەقەد ئێران رەوشــی ئابووریی 
خــراپ بێت، بۆچی وابێــت؟ دەكرێت ژیانێكی 
باشتر و خۆشگوزەران بژین، جیاوازی لە نێوان 
چینی هەژار و دەوڵەمەند ئەرز و ئاسمانە، زۆر 
ناڕەحــەت و دڵتەنگم بەو بارودۆخەی رووی لە 
رۆژهەڵاتی كورستان كردووە. خەڵك هەمووی 
ســەرگەردان بووە، من بیســت ساڵە لە ئێران 
رۆیشتووم، رۆژهەڵاتی كوردستانم جێهشتووە و 
لەم وڵات بۆ ئەم وڵات دەڕۆم، تاكەی رەوشــی 
ئێــران وابێــت؟ دەكرێت هەمــوو خەڵكی ئەو 
پرسیارە لە دەسەڵاتداران بكەن، تاوەكو كەی 
ئەم ماڵوێرانی و دەربەدەرییە بەردەوام دەبێت.
رووداو: وەكــو یەكەمین هونەرمەندی كورد 
لــە هۆڵی دۆلبی لە لۆس ئەنجلس كۆنســێرت 

كردووە، ئەمە چۆن ساز بوو؟
جەمشید: هۆڵی دۆلبی، یەكێكە لە گرانترین 
هۆڵەكانــی لۆس ئەنجلس كە هەموو ســاڵێك 
رێوڕەسمی دابەشكردنی خەڵاتەكانی ئۆسكاری 
تێــدا بەڕێوەدەچێــت، لەگەڵ ئەوەشــدا تەنیا 
سوپەر ستارەكان دەتوانن لەم هۆڵە كۆنسێرت 
بكەن، بەخۆشحاڵییەوە منیش چانسی ئەوەم 
هەبوو وەكو یەكەمین هونەرمەندی كورد گۆرانی 
و میوزیكی كوردی لەم هۆڵە بەناوبانگە بچڕم 
كە زیاتر لە 70 سەماكار لەگەڵ گۆرانییەكانی 
من سەمایان دەكرد، لەگەڵ 30 ژەنیاری ناودار 
كە میوزیكیان بۆ من دەژەنی، هاوكات زیاتر لە 
3500 كــەس لەم هۆڵەدا ئامادەبوون، یەكێك 
بوو لە ســەركەوتووترین كۆنســێرتەكانی من، 
هیوادارم بتوانم بەمشــێوەیە لە كوردستانیش 

كۆنسێرتێكی مەزن لە نەورۆز ساز بكەم.
گەنــج  گۆرانیبێــژی  كۆمەڵێــك  رووداو: 
لــە كوردســتان دەركەوتــوون كــە گۆرانییــە 
فۆلكلۆرییەكان بەشێوازی رۆژئاوایی دەڵێنەوە، 

تا چەند لەگەڵ ئەو شێوازەیت؟
جەمشید: بێگومان گەنجی زۆر دەنگخۆش 
و بەهرەمەندمان هەیە و من گوێ لە زۆربەیان 
دەگرم، گوتنی گۆرانییە كۆنەكان بەشــێوازی 
نــوێ زۆر باشــە، بــەڵام رەســانەیەتی خۆی 
لەدەســت نەدات، هەوڵبدات بەشــێوازی خۆی 
گۆرانییەكــە بڵێتەوە بۆ ئــەوەی تام و چێژی 
جارانــی لەدەســت نــەدات، لەگەڵ ئەوەشــدا 
نوێكاری و نوێگەری پێوەدیار بێت، بەبۆچوونی 
من ئەمە سوودی بۆ میوزیك و گۆرانی كوردی 
دەبێت، گەنجی ئێستا دەیەوێت گوێی لە كاری 
نــوێ بێت، ئەمەش هانــدەر دەبێت بۆ ئەوەی 

زیاتر گوێ لە كاری كوردی بگرێت.

هەشت ئەلبووم و 60 
گۆرانیی سینگڵم هەیە

ویستم پێشكەوتنی
هەرێمی كوردستان نیشان بدەم، بەڵام 

مەلاكان هێرشیان كردە سەرم

زنجیرە كۆنسێرتێك بۆ 
ناساندنی ئەلبوومەكەم دەكەم

رەوشەن چەلیكەر، خانمە هونەرمەندی باكووری كوردستان بۆ )رووداو(:

هونەرمەند رەوشەن چەلیكەر لە ناوچەی 
تاتوان لە بەدلیســی باكووری كوردســتان 
لەدایكبووە، بەشــی دەروونی لــە زانكۆی 
ئەنقــەرە تەواو كــردووە، دواتر ماســتەری 
لە نوانــدن بەدەســتهێناوە، كەمانژەنێكی 
لێهاتــووە و بەشــێكی زۆر لــە میوزیكــی 
گۆرانییەكانــی خۆی دەیژەنێت، خاوەنی دوو 
لــەم هەڤپەیڤینەدا  ئەلبوومــی گۆرانییــە، 
لەگەڵ )رووداو( باســی كارە هونەرییەكانی 
دەكات و دەڵێت بەنیازە زنجیرە كۆنسێرتێك 
لە شــارەكانی توركیا و هەرێمی كوردستان 

بۆ ناساندنی ئەلبوومەكەی بكات.

هەقپەیڤین: هیوا سەڵاح
رووداو - هەولێر

ژنان

 )گرافیک: هونەر مەرجان(

لە تەڵاق پارێزگای 
سلێمانی و لە 

مارەبڕین هەولێر لە 
پلەی یەكەمدایە

لە ماوەی نۆ مانگدا 
رێ بە 59 پیاو دراوە 

ژنی دووەم بهێنن

ساڵی رابردوو 
مانگانە 931 ژن 

تەڵاقدراون

لە راپەڕین دوو ژن دەسووتێن
رووداو – هەولێر

لە ماوەی سێ رۆژدا دوو ژن لە سنووری ئیدارەی راپەڕین بەهۆی سووتانەوە مردوون، یەكێكیان خۆی سووتاندووە و ئەوەی دیكەش هێشتا ئاشكرانەبووە 
كە سووتاوە یان خۆی سووتاندووە.رۆژی 2020/1/16 ژنێكی تەمەن 21 ساڵ بەناوی )ب.ی.ح( كە تەمەنی 21 ساڵە و دانیشتووی چوارقورنەیە، كە دایكی 

منداڵێك بووە و بە منداڵی دووەم دووگیان بووە، خۆی سووتاندووە. دوای رۆژێك مانەوەی لە نەخۆشخانە مردووە. بەگوتەی سەرچاوەیەكی پۆلیس: "پێشتر 
كێشەی لەگەڵ هاوژینەكەی هەبووە، بۆیە خۆی سووتاندووە". رۆژی 2020/1/18یش لە گوندی مەمكانی سەر بە ناحیەی سەنگەسەر، ژنێكی تەمەن 23 ساڵان 

بەناوی )ئ .ح( سووتا، لە نەخۆشخانە بەهۆی زۆری رێژەی سووتانەكەی، مرد. پۆلیس دەڵێت دیارنییە سووتاوە یان خۆی سووتاندووە.

بەپێی ئاماری دادگاكان 

تریسكە شێرزاد
رووداو - هەولێر

 چێنەر بە مامۆستاكانی قوتابخانەكەی گوتبوو 
كە لەوانەیە ئیدی نەگەڕێتەوە قوتابخانە، مامۆســتا 
چێنەر قســەكەی خۆی بردە ســەر و لــە ژوورێكی 

ماڵەكەیاندا بە پەتێك خۆی هەڵواسی.
چێنەر ناســح، تەمەن 29 ســاڵ و دانیشــتووی 
گەڕەكــی شــۆڕجەی شــاری كەركــووك، ســەعات 
نــۆی شــەوی 2020/1/14 لە نێــو ماڵەكەیدا، بە 

لەچكەكەی خۆی هەڵدەواسێ و خۆی دەخنكێنێ.
موقەدەم فەرهاد مەحموود، بەڕێوەبەری بنكەی 
پۆلیســی ئازادی بــە )رووداو(ی راگەیانــد: "دوای 
ئەوەی لەلایــەن برایەكی ئافرەتەكە لــە رووداوەكە 
ئــاگادار كراینــەوە، چووین بۆ نەخۆشــخانە، خۆم 
لەچكەكەم لە ملی ئافرەتەكە كردەوە، تەرمەكەمان 
نــارد بــۆ پزیشــكی داد، دەركــەوت ئــەو ئافرەتە 
ســەعاتێك پێش ئەوەی بگەیەنرێتە نەخۆشــخانە 

مردووە".
پۆلیس پــەڕاوی لێكۆڵینــەوەی بــۆ رووداوەكە 
كردووەتەوە و قســەی لەگەڵ دایكی كچەكە كردووە 
كــە لــە كاتی رووداوەكــە تەنیا ئەو لە مــاڵ بووە. 

موقەدەم فەرهاد گوتی: "دایكی دەڵێ كچەكەم هیچ 
كێشەیەكی نەبووە".

چێنــەر ئەو شــەوە بــە دایكی گوتبــوو دەچمە 
سەرەوە جل دەشۆم، بەڵام دواتر خۆی خنكاندووە. 
بــە گوتەی پۆلیس ئەو كچــە دوو مۆبایلی هەبووە، 

بەڵام هیچ لە مۆبایلەكانی دیار نەماون.
 ئاكــۆ ناســح كــە برای چێنــەرە، لە پرســەی 
خوشكەكەیدا باسی ژیانی خوشكەكەی بۆ )رووداو( 
كرد و گوتی: "خوشــكەكەم دەرچــووی زانكۆ بوو، 
چەند جارێك ناوی نووسی لە پەروەردەی كەركووك 
بــۆ دامەزراندن، كەچی نــاوی نەگەڕایەوە، بەوەش 
خەمــی زۆر دەخوارد، بەڵام لەو بــاوەڕەدا نەبووین 

بگاتە ئەو راددەیەی خۆی بخنكێنێ".
چێنەر كۆلێژی زانســتە ئیســامییەكانی تەواو 
كردبــوو، ماوەی دوو ســاڵ بوو لــە قوتابخانەیەكی 
ئەهلی لە شاری كەركووك وانەی دەگوتەوە. براكەی 
دەڵێت چێنەر كەســێكی زۆر بێ كێشە بوو، ئەگەر 
پێشــتر كێشەیەكیشــی هەبووبێ، ئەوانــی ئاگادار 

كردووەتەوە.
 چێنــەر لەگــەڵ دایكــی و دوو بــرای و باوكــە 
نابیناكــەی دەژیــا. ئــەو رۆژە چووەتــە قوتابخانە 
و دەوامــی كــردووە. دوای ئــەوەی نانــی ئێوارەی 

سەرباز سیامەند
رووداو- هەولێر

بەپێی ئامــاری ئەنجوومەنــی دادوەریی هەرێمی 
كوردســتان، لە ماوەی نۆ مانگــی یەكەمی 2019دا 
لە هەرێمی كوردســتان )هەولێر، سلێمانی، دهۆك( 
30 هــەزار و 499 حاڵەتــی مارەبڕیــن تۆماركراون، 
لــە بەرامبەریشــدا 7 هــەزار و 381 حاڵەتــی تەڵاق 
و جیابوونەوە هەبووە. بەراورد بە ســاڵانی پێشــتر 

مارەبڕین و تەڵاقیش زیادیان كردووە.
بەگوێرەی ئامارەكەی ئەنجوومەنی دادوەری )كە 
رووداو ئاماری دادگای گەرمیانی لێدەرهێناوە، چونكە 
ئاماری ساڵی رابردووی ئەو دادگایە بڵاونەكراوەتەوە 
تا بە ئەمســاڵ بەراورد بكرێ(، لە ماوەی نۆ مانگی 
یەكەمی ساڵی رابردوودا 30 هەزار و 499 گرێبەستی 
هاوسەرگیری لە دادگاكانی كوردستان تۆمار كراون. 
تێكــڕای مارەبڕین لە مــاوەی ئەو نۆ مانگەدا 3،389 

بووە.
بــەڵام ســاڵی رابردوو لە هەرســێ پارێزگاكە 39 
هەزار و 763 گرێبەســتی هاوسەرگیری كراون كە لە 
مانگێكدا دەكاتە 3.313 گرێبەست. بە بەراوردكردنی 
ئاماری تێكڕای گرێبەســتی هاوســەرگیری لە 2019 

لەگەڵ تێكڕای گرێبەستی ساڵی 2018 دەردەكەوێت 
لــە مانگێكــدا 75 گرێبەســتی هاوســەرگیری و لە 

ساڵێكدا 900 حاڵەت زیاد بووە.
نــۆ  لــە  هاوســەرگیری  گرێبەســتی  زۆرتریــن 
مانگەكەی ســاڵی رابردوودا لە دادگاكانی ســنووری 
پارێــزگای هەولێر تۆمار كــراوە كە 11 هەزار و 144 
گرێبەســت بووە، كەمترین مارەبڕینیش لە گەرمیان 

بووە بە هەزار و 933 گرێبەســت. هەرچی پارێزگای 
ســلێمانییە، دوای هەولێر لە پلــەی دووەم دێت كە 
11 هەزار و 33 گرێبەســت بووە، بەڵام دهۆك پلەی 

سێیەمی وەرگرتووە بە 8 هەزار و 322 گرێبەست.
هەرچــی ســەبارەت بــە ئامارەكانــی 2018یــە، 
زۆرترین گرێبەســتی هاوژینی لە سنووری پارێزگای 
هەولێــر تۆمار كراوە كە 15 هەزار و 25 گرێبەســت 
بــووە، دوای ئەویش پارێزگای ســلێمانی دێ كە 13 
هەزار و 836 گرێبەســت بــووە. دهۆكیش بە پلەی 

سێیەم دێت بە 10 هەزار و 902 گرێبەست.

تەڵاق و جیابوونەوە 
هەرچــی پەیوەندیــدارە بەتــەڵاق و جیابوونەوە، 
لە ســاڵی رابردوودا بەشــێوەیەكی گشــتی لەو سێ 
پارێزگایــە )بێجگــە لــە گەرمیان كــە 689 حاڵەت 
بــووە( 7692 حاڵەت لە دادگاكان تۆماركراون كە لە 
مانگێكدا دەكاتە 855 حاڵەت. ئەگەر گەرمیانیش لە 
نێــو ئامارەكەدا بێت، ئــەوە مانگانە 931 ژن و پیاو 

لەیەكتر جیابوونەتەوە.
بەپێی ئامارەكە كە رۆژی 15ی كانوونی دووەمی 
2020 لەلایــەن ئەنجوومەنــی دادوەریــی هەرێمــی 
كوردستانەوە بڵاوكرایەوە، زۆرترین حاڵەتی تەڵاق و 
جیابوونەوە لە سنووری پارێزگای سلێمانی بووە كە 
3 هــەزار و 448 حاڵــەت بــووە، بــەڵام لە گەرمیان 
كەمترین حاڵەت تۆمار كراوە كە 689 حاڵەت بووە. 
هەرچی پارێزگای هەولێرە، لە پلەی دووەم دێت بە 3 
هەزار و 115 حاڵەت، بەڵام دهۆك لە پلەی ســێیەم 

دێــت كە هەزار و 129 حاڵەتی تەڵاق و جیابوونەوە 
تۆمار كراوە.

هەر بەپێی ئامارەكانی ئەنجوومەنی دادوەری، لە 
ســاڵی 2018دا 9 هــەزار و 192 حاڵەتــی تــەڵاق و 
جیابوونەوە تۆماركراون كە لە مانگێكدا دەكاتە 766 

حاڵەت.
لــە ســاڵی 2018دا زۆرتریــن حاڵەتــی تەڵاق و 
جیابوونــەوە هەر لە دادگاكانی ســنووری پارێزگای 
ســلێمانی تۆماركراون كە چوار هــەزار و 85 حاڵەت 
بووە. پارێزگای هەولێر بە پلەی دووەم دێ كە ســێ 
هــەزار و 598 حاڵــەت بــووە، پارێــزگای دهۆكیش 
بــە پلــەی ســێیەم دێ كــە هــەزار و 509 حاڵەتی 

جیابوونەوە و تەڵاقی تێدا تۆماركراوە. 
ئەگەر بەراوردی ئاماری نۆ مانگی یەكەمی ساڵی 
رابــردوو لەگــەڵ 12 مانگــی ســاڵی 2018 بكەین، 
دەبینین ئاماری تەڵاق و جیابوونەوە زیادی كردووە، 
چونكە لە ساڵی 2018 مانگانە 766 حاڵەتی تەڵاق و 

مامۆستایەكی ئایین
لە كەركووك خۆی دەخنكێنێ

  مۆبایلەكانی چێنەر دیار نین و كەسوكارەكەی بەدوایدا دەگەڕێن

لە كوردستان تەڵاق و
مارەبڕین لە هەڵكشاندان

ساڵ رێپێدان بە مارەبڕینپارێزگا
ژنهێنانی دووەم

پەسەندكردنی 
مارەبڕینی دەرەكی

تەڵاق و 
جیابوونەوە

بەراوردی ئاماری نۆ مانگی یەكەمی 2019 لەگەڵ ئاماری 12 مانگی ساڵی 2018

جیابوونەوە تۆماركراوە، بەڵام ساڵی رابردوو مانگانە 
855 حاڵــەت تۆمــار كــراوە. واتە لــە مانگێكدا 89 
حاڵــەت و لە ساڵێكیشــدا 1068 حاڵەتــی تەڵاق و 

جیابوونەوە زیادی كردووە.

 پەسەندكردنی مارەبڕینی 
دەرەكی

یەكێكــی دیكە لە داتا و ئامارەكانی ئەنجوومەنی 
دادوەری كــە لە مــاوەی نۆ مانگی یەكەمی ســاڵی 
رابردوودا ئاماژەی بۆ كراوە، پەسەندكردنی مارەبڕینی 
دەرەكی بووە كە ژمارەی مارەبڕینی دەرەكی 2 هەزار 
و 115 حاڵەت بووە، لەو ژمارەیە زۆرترین مارەبڕینی 
دەرەكــی لــە هەولێر بــووە كە 800 حاڵــەت بووە، 
كەمتریــن مارەبڕینی دەرەكیش لە گەرمیان بووە كە 
تەنیــا 12 حاڵــەت بووە. هەرچی ســلێمانییە پلەی 
دووەمــی هەیە و ژمارەكەی 706 بووە، بەڵام دهۆك 

پلەی سێیەمی هەیە بە 597 حاڵەت.
پەســەندكردنی مارەبڕینــی دەرەكــی لە ســاڵی 
2018دا دوو هــەزار و 901 حاڵــەت بــووە )1216 
حاڵەت لە هەولێر، 1120 حاڵەت لە سلێمانی، 565 

لە دهۆك(.
ئاماری پەســەندكردنی مارەبڕینی دەرەكی لە 9 
مانگی ســاڵی 2019 دا )بێجگە لە گەرمیان( 2103 
حاڵەت بووە كــە لە مانگێكدا دەكاتە 234 حاڵەت. 
هەروەها بەدرێژایی ســاڵی 2018، دوو هەزار و 901 
حاڵــەت بووە كە لــە مانگێكدا دەكاتــە 242، واتە 
پەسەندكردنی مارەبڕینی دەرەكی لە ساڵی رابردوودا 

كەمی كردووە.

رێگە بە 59 پیاو دراوە ژنی دووەم 
بهێنن

هەر بەپێی ئەو ئامارانە، ساڵی رابردوو 59 پیاوی 
كورد لــە دادگاكانــی هەرێمی كوردســتان رێگەیان 

پێدراوە ژنی دووەم بهێنن. 
پێشــتر هیچ كــۆت و بەندێــك لەســەر فرەژنی 
نەبــوو، بــەڵام پەرلەمانــی كوردســتان لــە ســاڵی 
2008 یاســای ژمارە 188ی ســاڵی 1959 )یاسای 
باری كەســێتیی عێراق(ی هەموار كردەوە و فرەژنی 
مەرجدار كرد. لەوانــەش وەرگرتنی رەزامەندیی ژنی 
یەكەم، تووشــبوونی ژنی یەكەم بە نەخۆشــییەكی 
درێژخایەنی سەلمێنراو كە رێگە لە كاری سەرجێیی 
ژن و مێردایەتــی بگــرێ و ئومێــدی چاكبوونەوەی 
نەبێ، یاخود ژنەكە نەزۆك بێ. هەروەها ئەو پیاوەی 
ژنی دووەم دێنێ توانای دارایی باش بێ كە بەشــی 

بەڕێوەبردنی پتر لە ژنێك بكات. 
بــە گوێرەی یاســاكە، هــەر پیاوێــك بەبێ ئەو 
مەرجانە ژنی دووەم بێنێ سزا دەدرێت بە حەپسكردن 
كە ماوەكەی لە شەش مانگ كەمتر و لە ساڵێك زیاتر 
نەبێ. هەروەها بە 10 ملیۆن دیناریش سزا دەدرێ.

لەژنهێنانی دووەمدا لە ئامارەكەدا دەركەوتووە كە 

ســلێمانی لە پلەی یەكەمدایە و لە نۆ مانگەكەدا 33 
پیــاو لە دادگا بەراییەكانی پارێزگای ســلێمانی ژنی 
دووەمیان مارە كــردووە. پارێزگای هەولێر بە پلەی 
دووەم دێ كــە 21 حاڵەتی رێپێدانی بە هێنانی ژنی 
دووەم هەبــووە، هەرچی پارێــزگای دهۆكیش پلەی 

سێیەمی گرتووە بە 5 حاڵەتی رێپێدان.
لە ئاماری ســاڵی 2018شدا هاتووە كە تەنیا لە 
ماوەی ئەو ساڵەدا 79 حاڵەتی رێپێدان بە ژنهێنانی 
دووەم تۆمار كراوە )48 لە سلێمانی، 26 لە هەولێر 
و 5 حاڵەتیــش لە دهــۆك(، بە گوێــرەی بەراوردی 
ئامــارەكان دەركەوتووە ســاڵی رابــردوو رێپێدان بە 

ژنهێنانی دووەم كەمی كردووە.

72 هەزار مامەڵە
بەگوێــرەی ئامارەكــەی بەڕێوەبەرایەتیــی پلان 
و ئامــاری ئەنجوومەنــی دادوەری، لــە دادگاكانــی 
هەرێمــی كوردســتان 24 جــۆر مامەڵــە دەكرێــن 
كــە بریتین لــە )مارەبڕیــن، رێپێدان بــە ژنهێنانی 
دەرەكــی،  مارەبڕینــی  پەســەندكردنی  دووەم، 
تــەڵاق و جیابوونــەوە، پێســپێرنامە، بەڵگەنامەی 
باوانــە، راســپاردننامە، ســەركارنامە، بەڵگەنامەی 
لێكدەرچــوون، بەڵگەنامەی لەدایكبوون، وەفاتنامە، 
دابەشــنامەی شەرعی، دەرخســتنی وازلێهێنراو، لە 
ئەســتۆگرتن، بەڵگەنامەی دیكــە، نۆڕینی بە پەلە، 
گلدانــەوە، لە جیاتی دانان )الانابە(، دابەشــنامەی 
مامەڵــەی  هەڵبــژاردن،  سەرپەرشــتی  یاســایی، 
دیكــە، بڵاوكردنەوەی موســوڵمانێتی، بەڵگەنامەی 

بەخێوكردن و مامەڵەی پەرتەوازە.
كۆی گشتی ئەو مامەڵانەی لە 2019/1/2 تاوەكو 
2019/9/30 لــە دادگاكانــی هەرێمــی كوردســتان 
ئەنجامدراون 72 هەزار و 975 مامەڵە بووە. زۆرترین 
مامەڵە لە دادگاكانی ســنووری پارێزگای ســلێمانی 
بووە كە 28 هەزار و 192 مامەڵە بووە، دوای ئەویش 
پارێــزگای هەولێر دێ كە 24 هــەزار و 430 مامەڵە 
لە دادگاكانی كراوە، پارێزگای دهۆك بە 16 هەزار و 
689 مامەڵە بە پلەی سێیەم و گەرمیانیش بە سێ 

هەزار و 664 مامەڵە بە پلەی چوارەم دێ.

ئاماری )مارەبڕین، تەڵاق، هێنانی ژنی دووەم و پەسەندكردنی مارەبڕینی دەرەكی( 

خواردووە بە دایكی گوتووە دەچێتە ســەرەوە جل 
دەشوات، بەڵام لەوێ خۆی خنكاندووە.

دوای ســەعاتێك دایكــی چەنــد جارێك بانگی 
كــردووە، بــەڵام چێنەر وەڵامــی نەداوەتەوە. ئاكۆ 
گوتــی: "دوای ئــەوەی چێنــەر وەڵامــی دایكمــی 
نەدابــووەوە، دایكــم چووبــووە نهۆمی ســەرەوە. 
بینیبــووی چێنەر خۆی هەڵواســیوە. هــاواری بۆ 
براژنەكەم بردبوو، كە چەقۆیەك بهێنێ و لەچكەكە 
لە شیشی بنمیچەكە بكەنەوە، بەڵام نەیانتوانیبوو، 
پاشان هانایان بۆ دراوسێكیان بردوو، تەرمەكەیان لە 
شیشەكە كردبووەوە و بردبوویان بۆ نەخۆشخانە".

لــە خۆخنكاندنــی  ئاكــۆ ســەری ســوڕماوە 
خوشــكەكەی و دەڵێت: "هیچ كێشــەیەكی نەبوو، 
بە ئارەزووی خۆی حەزی لێبووایە دەوامی دەكرد، 
حەزیشــی لێنەبووایە نەیدەكرد". هەروەها دەڵێت: 
"خوشــكەكەم دەرچووی خوێندنی ئیســامی بوو، 
دوای دەوامــی قوتابخانەكەی لە مزگەوتەكەی لای 
ماڵمان وانەی ئاینی بە قوتابیان دەگوت. جاری وا 
هەبوو تا درەنگ نەدەهاتەوە، چونكە ئێمە ئازادیی 

تەواومان پێدابوو".
 ســەبارەت بــەوەی كــە دەڵێــن خەمــی لــە 
دانەمەزراندنی خــواردووە، بۆیە خۆی خنكاندووە، 

ئاكۆ گوتی :"راســتە خەمی لــەوە دەخوارد، بەڵام 
خوشكەكەم دوو ساڵە لە قوتابخانەیەكی ئەهلی بە 
مووچەی مانگانەی 300 هەزار دەوامی دەكرد، بۆیە 

لەو باوەڕەدا نیم لەبەر ئەوە خۆی كوشتبێ".
 ئاكــۆ گوتیشــی: "خوشــكەكەم ئــەو رۆژە لە 
قوتابخانە بە مامۆستایەكی هاوڕێی گوتبوو لەوانەیە 
نەیەمەوە بۆ قوتابخانە، ئاگاداری قوتابییەكانم بە، 
دەفتەری تاقیكردنەوەی قوتابیەكانی بە هاوڕێكەی 
دابوو، قسەكەی خۆیشی بردە سەر و خۆی خنكاند"
 ئاكۆ پێیوایە خوشكەكەی پلانی بۆ خۆخكاندن 
دانابوو، چونكە بەر لە خۆخنكاندنی داوای لە براكەی 
كردبــوو ژوورەكــەی بۆ چۆڵ بكات. ســەبارەت بە 
دیارنەمانی مۆبایلەكانیشی، ئاكۆ گوتی: "نیوەڕۆ كە 
هاتبووەوە، دایكم مۆبایلەكەی لەدەست نەبینیبوو، 
لێی پرسیبوو كوا مۆبایلەكانت، چێنەریش گوتبووی 
لە قوتابخانە لەبیرمكــردوون بەیانی دەیانهێنمەوە، 
بــەڵام دوای خۆخنكاندنــی چووینــە قوتابخانــە، 

مۆبایلەكانی لەوێ نەبوون".
لەگــەڵ  خۆخنكاندنەكــەی  نهێنــی  چێنــەر   
مۆبایلەكانــی ونكردوون، كەسوكارەكەشــی بەدوای 
مۆبایلەكانیدا دەگەڕێن بۆ ئەوەی بزانن دوایین كەس 

كێ بووە چێنەر قسەی لەگەڵ كردووە.

لە زاخۆ پیاوێكی تەمەن 53 ساڵ كوژراکۆمەڵایەتی
رووداو – هەولێر

رۆژی 2020/1/17 لە ناوچەی شەعبانی قەزای زاخۆ پیاوكی دەستڕێژی گوللەی لێكرا و كوژرا، پۆلیسیش رووداوەكەی بۆ كێشەی دوژمنداری گەڕاندەوە. 
مقەدەم هێمن سلێمان، گوتەبێژی پۆلیسی دهۆك بە )رووداو(ی راگەیاند: "پیاوەكە ناوی )غ.ع(ە و تەمەنی 53 ساڵە، دوو ژن و 21 منداڵی هەیە، لەكاتی 

دەرچوونی لە مزگەوت لەلایەن ژمارەیەك چەكدارەوە دەسترێژی گوللەی لێكراوە و كوژراوە". گوتەبێژی پۆلیسی دهۆك گوتیشی: "تەرمی ئەو هاووڵاتییە بۆ 
پزیشكی دادی دهۆك گواستراوەتەوە، پەراوی لێكۆڵینەوەمان بۆ دۆسیەكە كردووەتەوە، لێكۆڵینەوە لەسەر ئەو رووداوە دەستپێكردووە، هۆكاری كوشتنەكەشی 

بۆ كێشەی دوژمنداری دەگەڕێتەوە".

تریسكە شێرزاد
رووداو – هەولێر

"تكایــە ئاگاداری خوشــك و براكانــم بن، با 
مۆبایل زۆر بەكارنەهێنــن". ئەمە داواكاریی رەوا 
بــووە بەر لــە خۆخنكاندنی، هەر لــە نامەكەدا 
دەڵێت شەوان زۆر گوێی لە قورئان گرتووە، بەڵام 
نەیتوانیوە خۆی بدۆزێتەوە. داواشــی لە دایك و 

باوكی كردووە گەردنی ئازاد بكەن.
 2020/1/8 پێشــنیوەڕۆی  11ی  ســەعات 
گەنجێكی تەمەن 19 ســاڵ بەنــاوی رەوا فوئاد، 
دانیشــتووی گەڕەكــی ژیان لە شــاری هەولێر، 
لــە نێــو ماڵەكەی خۆیــدا خۆی خنكانــد. رەوا 
خوێندكاری قۆناغی دووەمی بەشی ماتماتیك بوو 

لە كۆلێژی بنەڕەتیی زانكۆی سەلاحەددین. 
هۆگر عەزیز، گوتەبێژی پۆلیســی هەولێر بە 
)رووداو(ی راگەیانــد: "دوای ئــەوەی پۆلیس لە 
رووداوەكــە ئــاگادار كرانــەوە، چوونە شــوێنی 
رووداوەكــە و تەرمەكەیان رەوانــەی پەیمانگای 
پزیشــكی دادی هەولێــر كــرد". گوتیشــی كــە 
دەستیان بە لێكۆڵینەوە لە رووداوەكە كردووە".

ســەبارەت بــە هــۆكاری خۆخنكاندنــی ئەو 
گەنجــە، هۆگر عزیــز گوتی: "ئێمە لــە قۆناغی 
لێكۆڵینەوەداین، نازانین هــۆكاری خۆخنكاندی 
چییــە. ئــەو گەنجــە نامەیەكی لــە دوای خۆی 
جێهێشتووە داوا لە دایك و باوكی دەكات گەردنی 

ئازاد بكەن".

مامۆســتا فوئــاد كە باوكــی رەوایــە، دوای 
تەواوبوونی پرسەی كوڕەكەی قسەی بۆ )رووداو( 
كرد و گوتی: "رەوا زۆر حەزی لە بەشی ئینگلیزی 
بوو، بەڵام ناوی لە بەشــی ماتماتیك گەڕایەوە، 
حەزی لەو بەشــە نەبوو، بەڵام لەسەر داوای من 
دەســتی بە دەوام كرد، ســاڵی یەكەم دەیگوت 

وانەكانم زۆر گرانن و هیچیان لێ تێناگەم".
ســەرەڕای ئەوەی حەزی لە بەشی ماتماتیك 
نەبــوو، بەڵام رەوا قۆناغــی یەكەمی كۆلێژی بە 
ســەركەوتوویی تــەواو كرد، كەچــی لە قۆناغی 
دووەمــدا زۆر بە كەمــی دەوامی دەكرد، ئەوەش 

باوكی نیگەران كردبوو.
باوكی رەوا باســی هەڵســوكەوتی كوڕەكەی 

دەكات و دەڵێــت: "رەوا زۆربــەی كات شــەوان 
هەتــا درەنگ خەریكی یاریــی پەبجی بوو، هەر 
بــەو هۆیەوە زۆرجار بەیانیــان بە ئاگا نەدەهات 
و نەدەچــوو بــۆ دەوام، بەڵام بەمدواییە وازی لە 
پەبجی هێنابوو، زۆرتر گوێی لە گۆرانی و قورئان 

دەگرت".
مامۆستا فوئاد كاتێك دەزانێت كوڕەكەی باری 
دەروونیی جێگیر نییە، دەیباتە لای پزیشكێكی 
دەروونــی. باوكــی رەوا دەڵێــت: "دوای ئەوەی 
بردمە لای پزیشكی دەروونی، پزیشكەكە قسەی 
لەگــەڵ كــرد و گوتی تۆ كوڕێكی رۆشــنبیری، 
بەشــی زانســتیت تەواو كردووە، بۆچی ناتەوێ 

بخوێنی؟ پاشان هەندێك چارەسەری پێدا".
 رەوا چارەسەرەكانی بەكارهێناوە، بە گوتەی 
باوكی لەگەڵ بەكارهێنانی چارەسەرەكانی باش 
بووە و بەمدواییە زۆربەی كات گویێ لە قورئان 

دەگرت، وازی لە یاری پەبجیش هێنابوو.
باوكی رەوا باســی دواییــن پەیوەندی نێوان 
خۆی و كوڕەكــەی دەكات و دەڵێت ئەو رۆژەی 
خــۆی خنكانــد، ســەعات نۆی ســەر لەبەیانی 
تەلەفۆنی بۆ كــردووە، داوای لێكــردووە بچێت 
گەنم بداتە مریشكەكان. ئەویش گوتبووی باشە. 
رەوا ئەو رۆژە ئەگەرچی لە كۆلێژ تاقیكردنەوەی 

هەبووە، بەڵام نەچووە بۆ دەوام. 
نزیكــەی ســەعات 11ی پێــش نیــوەڕۆ برا 
بچووكەكــەی رەوا لە قوتابخانــە دەگەڕێتەوە و 
چەند جارێك بانگی رەوا دەكات، وەڵام ناداتەوە، 

دوایــی داوا لە برا گەورەكەی دەكات تەلەفۆنێك 
بــۆ رەوا بكات، كاتێك بــرا گەورەكەی تەلەفۆن 
دەكات، زەنگــی مۆبایلەكەی رەوا لە هەورەبانی 
ماڵەكەیانــەوە دەنگی دێت، كە برا بچووكەكەی 
دەچێتە سەرەوە، دەبینێ رەوا خۆی خنكاندووە.
هەواڵــی  كاتــەی  ئــەو  فوئــاد  مامۆســتا 
خۆخنكاندنــی كوڕەكەی پێــدراوە لە قوتابخانە 
بــووە، بۆیە لەگەڵ بەڕێوەبەری قوتابخانەكەیان 

بە پەلە دەگەڕێتەوە ماڵەوە.
نامەیەكــی  كەســوكارەكەی  گــەڕان  دوای 
رەوایــان دۆزییــەوە كــە نازانــرێ چەنــد پێش 
خۆخنكاندنەكەی نووسیویەتی. مامۆستا فوئاد 
باســی ناوەڕۆكی نامەكــە دەكات و دەڵێت: "لە 
نامەكەدا دەڵێت باوكە گیان زۆرم خۆشــدەوێی، 
دایكە گیان تۆشم خۆشدەوێت. لێم تووڕە مەبن 
من لە ژیان بێزار بووم، شەوان زۆربەی كاتەكان 
گوێــم لە قورئــان دەگرت بەڵام هەســت دەكەم 
خــۆم ون كردووە، گەردنم ئازاد بكەن. ئاگاداری 
خوشك و براكانم بن، مۆبایل زۆر بەكارنەهێنن، 
هەندێك پارەم هەیە بیدەنە كەسێك یان ماڵێك 
كــە هەژار بن و پێویســتیان پێبێــت.. خواتان 

لەگەڵ".
باوكی رەوا پێیوایە تاكە هۆكاری خۆخنكاندنی 
كوڕەكەی ئەوە بوو كە زۆر مۆبایلی بەكارهێناوە 
و زۆریــش یاریی پەبجی كردووە، ئەگەرنا نە لە 
ماڵەوە و نە لە كۆلێژیش كێشــەی لەگەڵ كەس 

نەبووە.

خوێندكارێكی زانكۆ خۆی دەخنكێنێ

تكایە ئاگاداری 
خوشك و براكانم 
بن با مۆبایل زۆر 

بەكارنەهێنن

نامەی رەوا:

  رەوا ئەو رۆژەی خۆی خنكاند لە كۆلێژ تاقیكردنەوەی هەبوو

تریسكە شێرزاد
رووداو - چەمچەماڵ

ئیدی كەس بەدوای وەڵامی ئەو پرســیارەدا 
ناگەڕێت كــە "غەریب بۆچی خــۆی خنكاند؟" 
چونكە لە نامەیەكدا كە دوای خۆخنكاندنەكەی 
دۆزراوەتەوە، هۆكارەكەی بۆ هەموو لایەك روون 

كردووەتەوە.
رۆژی 2020/1/5، گەنجێكی تەمەن 24 ساڵ 
بەناوی غەریب رەزا، دانیشتووی گەڕەكی ئاشتی 
لــە قەزای چەمچەماڵ، لەنێو ماڵەكەیدا بە پەت 

خۆی خنكاند. 
نەقیــب ســەركەوت ئەحمــەد، بەرپرســی 
ســەبارەت  ســلێمانی  پۆلیســی  راگەیاندنــی 
بەخۆخنكاندنی ئەو گەنجە بە )رووداو(ی گوت: 
"دوای ئەوەی كەســوكەری ئــەو كوڕە تەرمەكە 
دەبەنــە نەخۆشــخانە، پۆلیســی چەمچەمــاڵ 
لــە رووداوەكــە ئاگادار كرانەوە و دەســتیان بە 

لێكۆڵینەوە كرد". 
دوای  لــە  نامەیەكــی  گەنجــە  ئــەو 
خــۆی بەجێهێشــتووە كــە باســی هــۆكاری 

خۆخنكاندنەكەی دەكات.
نەقیب سەركەوت ناوەڕۆكی نامەی گەنجەكەی 
ئاشكرا كرد و گوتی: "ئەو گەنجە لە نامەكەیدا 

دەڵێت مــن لەبەر هەژاری، لە ژیانی خۆم بێزار 
بووم، بۆیە خۆم خنكاند".

غەریــب قوتابی قۆناغی ســێیەمی بەشــی 
كارگێڕیــی كار بوو لە زانكۆی چەرمۆ، بەڵام بە 
گوتــەی براكەی ئەمســاڵ نەیتوانیوە بخوێنێ. 
جــەزا رەزا كە بــرای غەریبە، دەڵێــت براكەی 
گوتوویەتــی خوێندن هیچ ســوودێكی نەماوە، 
بۆیە ناچێتەوە بۆ كۆلێژ، ئەوانیش سەرپشكیان 
كردووە لە نێــوان بەردەوامبوون و وازهێنان لە 

خوێندنەكەی. 
غەریــب ئەگەرچی لە نامەكەیدا باســی لەوە 
كــردووە كە هەژارە، بــەڵام دوای وازهێنانی لە 
كۆلێژ هیچ كارێكی نەكردووە و زۆربەی كات لە 

ماڵەوە گوشەگیر بووە.
جــەزای بــرای دەڵێــت: "ئێمــە هــەم بــۆ 
كارنەكردنیشــی  بــۆ  هــەم  و  خوێندنەكــەی 
نەمانویست زۆری لێ بكەین، سەرپشكمان كرد 
كە چی بە باش دەزانێ ئەوە بكات. ئەو زۆربەی 
كات لە ماڵەوە گۆشەگیر بوو، هەوڵیشی نەدەدا 

ئیشێك بكات یان بەدوای ئیشدا بگەڕێ".
بە گوتەی جەزا، براكەی هەمیشە چاوی لەوە 
بووە بەو تەمەنە كەمەوە خاوەنی زۆر شــت بێ 
و خــۆش بژی، ئەوانیش هەوڵیان داوە ژیانێكی 
باشــی بۆ فەراهــەم بكەن، بــەڵام نەیانتوانیوە 

سەرجەم خواستەكانی جێبەجێ بكەن.
جەزا باســی خۆخنكاندنی براكەی دەكات و 
دەڵێت: "نزیكەی سەعات هەشتی بەیانی دایكم 
چووبووە ژوورەكەی بەخەبەری بهێنێ، بەڵام كە 
دەرگای ژوورەكەی كردبووەوە، بینیبووی خۆی 

خنكاندووە.
جــەزا دەڵێت: "دایكم هــاواری كرد و منیش 
بەپەلە رامكردە سەرەوە، بینیم بە پەتێك خۆی 
هەڵواســیوە، خۆم پەتەكــەم لە ملی كردەوە و 
بەپەلە گەیاندمە نەخۆشخانە، بەڵام پزیشكەكان 
گوتیان لە شــەوەوە تەواو بووە، هەستێكی زۆر 
ناخۆشــم هەبوو كــە من پزیشــكم و نەمتوانی 

گیانی براكەم رزگار بكەم".
جەزا باســی لەوە كرد كە غەریبی برای ئەو 
ســێ مانگەی دوایی، بەتەواوی خۆی گۆشەگیر 
كردبــوو، لــە ژوورەكــەی نەدەهاتــە دەرەوە و 

قسەی لەگەڵ كەس نەدەكرد.
سەبارەت بە ناوەڕۆكی ئەو نامەیەی پۆلیس 
دەڵێت لە دوای خۆی جێیهێشتووە. جەزا گوتی 
"ئێمە نامەكەمان نەبینیوە، دوای ئێمە پۆلیس 
چووەتە ژوورەكــەی و نامەكەی بینیوە. ئەوان 
دەڵێن لە نامەكەدا نووسیویەتی من لە هەژاری 
بێزار بووم، بۆیە كۆتایی بە ژیانی خۆم دەهێنم". 
بەڵام جەزا دەڵێت براكەی لە هیچ شتێكی كەم 

نەبوو، نازانێ مەبەســتی براكــەی لە "هەژاری" 
چی بووە!

بــەڵام ســەرچاوەیەك كــە ئــاگاداری ژیانی 
ئــەو خێزانە بــووە، دەڵێت: "ئەو كوڕە كچێكی 
خۆشدەویســت، نەیاندەتوانی بەیــەك بگەن و 

ئەوەش تووشی خەمۆكیی كردبوو".
نــاوی  ئــەو ســەرچاوەیە كــە نەیویســت 
بڵاوبكرێتەوە، دەڵێت چەند جارێك شــەوان بە 
بــەردەگای ماڵی غەریبدا رۆیشــتووە و غەریبی 
لەبەردەرگا بینیوە خەریكی جگەرەكێشان بووە. 
"لــە چەند هاوڕێیەكی خۆم پرســی كە ئەویان 
دەناسی، گوتیان ئەو كوڕە كچێكی خۆشدەوێت، 

بۆیە وای لێهاتووە".
 ئەو كەســە پێیوایــە غەریب لــە نامەكەدا 
مەبەســتی ئەوە بــووە كە خۆی هــەژارە نەك 
باوكی، چونكە ئەگەر ئەو پارەی هەبووایە خۆی 

دەڕۆیشت بۆ داوای كچەكە.
ســەبارەت بەوەی دەگوترێ غەریب كچێكی 
خۆشویســتووە. جــەزا گوتی "راســتە جارێك 
براكەم داوای كردبوو ژنی بۆ بهێنین، بەڵام قەت 
نەیگوتووە كەســێك لە ژیانیــدا هەیە. ئێمەش 
دەمانەوێ بزانین بۆچی خۆی خنكاندووە، بەڵام 
پێموایــە ئەوە هــۆكاری خۆخنكاندنــی براكەم 

نییە".  

تریسكە شێرزاد
رووداو- كەركووك 

عەبدوڵڵا بە دایكی گوتبوو دەچێتە ژوورەكەی 
پشــوو دەدات، بــەڵام لــە ژوورەكــەی خۆی بە 
گوللەیەكــی دەمانچــە خــۆی كوشــت. مامــی 
عەبدوڵڵا دەڵێت نازانن ئەو دەمانچەیەی لە كوێ 

دەستكەوتووە.
 ،  2020/1/5 شــەوی  هەشــتی  ســەعات 
گەنجێكــی تەمــەن 17 ســاڵ بەنــاوی عەبدوڵڵا 
شوان، دانیشتووی گەڕەكی كوردستان لە شاری 
كەركووك، لە ژوورەكەی خۆیدا لە نهۆمی دووەمی 
ماڵەكەیانــدا بە گوللەیەكــی دەمانچە كۆتایی بە 

ژیانی خۆی هێنا.
عەمید ئەفراسیاو كامیل، گوتەبێژی پۆلیسی 
كەركــووك بــە)رووداو(ی گــوت: "دوای ئەوەی 
بنكەی پۆلیسی عەرەفە لە رووداوێكی خۆكوشتن 
و  ماڵەكــە  چوونــە  پۆلیــس  ئاگاداركرانــەوە، 

لێكۆڵینەوەیان لە رووداوەكە كرد".
 باوكــی عەبدوڵــا لــە ئیفادەیدا بــۆ پۆلیس 
دەڵێــت: "كوڕەكــەم لــە منداڵییەوە بە قســەی 
كەســی نەدەكــرد، هــەر شــتێكمان پێگوتبایە 
پێچەوانەكەی دەكرد. بەمدواییە بەبێ هۆ شەڕی 
بە من دەفرۆشــت، بــەڵام نازانیــن بۆچی خۆی 

كوشتووە".

ســەبارەت بــەو دەمانچەیــەی كــە خۆی پێ 
كوشــتووە، باوكی لــە ئیفادەكەیــدا گوتوویەتی 
نازانن لە كوێی هێناوە. عەمید ئەفراسیاو دەڵێت 
ســەرقاڵی لێكۆڵینەوەن بزانن ئــەو دەمانچەیەی 
لــە كــوێ هێنــاوە. هەروەها بزانــن بۆچی خۆی 

كوشتووە.
 زانــا ئەحمــەد كــە مامــی عەبدوڵڵایــە، لە 
پرســەی برازاكەیدا قســەی بــۆ )رووداو( كرد و 
گوتی: "عەبدوڵڵا منداڵێكی لاســار بوو، هەمیشە 
پێچەوانــەی ئەو شــتەی دەكرد كــە پێتدەگوت، 
دایــك و باوكی چاوەڕێ بوون كوڕەكەیان گەورە 
ببــێ و هەڵســوكەوتی بگۆڕێ، بــەڵام هەر چاك 

نەبوو".
عەبدوڵڵا قوتابی بووە، بەڵام بە گوتەی مامی، 
پارســاڵ وازی لــە خوێندن هێناوە، ســەرەتا لە 
دووكانێــك كاری دەكــرد، بەمدواییــەش باوكی 
ماركێتێكــی بــۆ دانابوو، بەو هیوایەی ســەرقاڵ 
ببــێ و لــە كێشــە دووركەوێتەوە، بــەڵام مامی 
دەڵێت: "عەبدوڵڵا هەموو رۆژێك كێشــەیەكی بۆ 

خێزانەكەی دروست دەكرد".
بە گوتەی خێزانەكــەی، عەبدوڵڵا لە دەرەوە 
كەسێكی زۆر بێ كێشە بووە، لەگەڵ خەڵك باش 
بــووە، هەموو ئەوانەی ناســیویانە بە پەرۆشــن 
بــۆی. زانا دەڵێــت "زۆر بەلامانەوە ســەیر بوو، 
بۆچی عەبدوڵڵا دوو كەسایەتی جیاوازی هەبوو، 

لــە دەرەوە نــەرم و لەســەرخۆ، لــە ماڵــەوەش 
شەڕانگێز و توندوتیژ".

زانــا باســی لــەوەش كــرد كە هەفتــە نەبوو 
عەبدوڵــا لەگــەڵ باوكی شــەڕ نــەكات، دوایین 
شەڕیشــی لەگــەڵ باوكــی، ســێ رۆژ بــەر لــە 
خۆكوشــتنەكەی بــوو، داوای لــە باوكی كردبوو 
ئۆتۆمبێلــی بۆ بكڕێت، ئەویــش گوتبووی جارێ 
پارەم بەدەســتەوە نییە، هەندێــك پارەم لەنێو 

ئیشدایە كە وەرمگرتەوە بۆت دەكڕم.
هەرچەنــدە تەمەنی عەبدوڵڵا نەگەیشــتبووە 
تەمەنــی یاســایی لێخوڕینی ئۆتۆمبێــل كە 18 
ســاڵە، بەڵام بــەو حاڵەشــەوە باوكــی بەڵێنی 

پێدابوو ئۆتۆمبێلی بۆ بكڕێ.
وەك زانــا باســی دەكات، باوكــی عەبدوڵــا 
پەیوەنــدی پێوەكردبــوو كــە عەبدوڵــا داوای 
ئۆتۆمبێــل دەكات و گوتبــووی ئۆتۆمبێلێكــی 
باشــی بۆ بدۆزنەوە. زانا لەسەر قسەی براكەی، 
تەماشــای دوو ئۆتۆمبێلیشــی كردبــوو، بــەڵام 
فریانەكەوتن ئۆتۆمبێلەكە بكڕن و عەبدوڵڵا خۆی 

كوشت.
زانا باسی شــەوی رووداوەكەی كرد و گوتی: 
"ئــەو شــەوە عەبدوڵــا نانــی ئێــوارەی لەگەڵ 
ماڵەوەیان خواردبوو، باوكی و براگەورەكەی دوای 
نانــی ئێوارە چووبوونــە دووكان، عەبدوڵڵاش بە 
دایكی گوتبوو دەڕۆمە ژوورەكەم پشوو دەدەم".

 ئــەو كاتەی عەبدوڵڵا خۆی كوشــتووە تەنیا 
دایكــی و براژنەكەی لەماڵ بوونە. كاتێك دایكی 
گوێی لە دەنگی تەقە بووە، رایكردووەتە نهۆمی 
ســەرەوە و چووەتە ژووری عەبدوڵڵا، بینیویەتی 

كوڕەكەی لە نێو خوێندا كەوتووە.
زانــا لــە رێگەی خاڵــی عەبدوڵــاوە هەواڵی 
مەرگی برازاكەی زانیبوو، ئەو دەڵێت بە بیستنی 
هەواڵەكە شــۆك بــووە، چونكــە خەریكی ئەوە 

بووە ئۆتۆمبێل بۆ عەبدوڵڵا بكڕێ.
ســەبارەت بە هۆكاری خۆكوشتنی برازاكەی، 
زانا گوتی: "ئێمە نازانین بۆچی خۆی كوشتووە. 
تەنانەت بەلامانەوە ســەیرە ئەو دەمانچەیەی لە 

كوێ دەستكەوتووە".
بــەڵام ســەرچاوەیەك كــە نەیویســت نــاوی 
بڵاوبكرێتــەوە، بە )رووداو(ی گــوت: "عەبدوڵڵا 
كچێكی خۆشدەویست، ماڵەوەیان چەند جارێك 
چوونــە داوای، بەڵام ماڵی كچەكە رازی نەبوون، 
عەبدوڵــاش لــەوە بێــزار بــووە، بۆیــە خــۆی 
كوشــتووە". بەگوتەی ئەو سەرچاوەیە، لەدوای 
ئــەو رووداوە كێشــە كەوتووەتــە نێــوان ماڵــی 
عەبدوڵڵا و ماڵی كچەكە و گوتوویانە كوڕەكەیان 
هیچ كێشەی نەبووە و بەهۆی كچەكەی ئێوەوە 
خۆی كوشتووە، بەڵام مامی عەبدوڵڵا ئەمەی 
رەتكردەوە و گوتی عەبدوڵڵا هیچ كچێكی 

خۆشنەویستووە.  

"لە هەژاری بێزار بووم بۆیە خۆم خنكاند" 

لە كەركووك گەنجێكی 17 ساڵان خۆی دەكوژێ
غەریب رەزا

عەبدوڵڵا شوان

رووداو: ئەوەی ئێســتا لە نێــوان ئێران و 
ئەمریــكا روودەدات بــەلای ئێــوەوە چەنــدە 

جددییە؟ 
كورنێلیا ئێڕنست: رەوشەكە ئاڵۆز بووە و 
ئەوەش دەبێتە هــۆی ناڕەحەتبوونی هەموو 
لایــەك. یەكێك لــە ناڕەحەتییــەكان لێدانی 
فڕۆكەكەی ئۆكراین بوو، هەرچەندە بە هەڵە 
خرابووە خوارەوە، بەڵام كارەساتێكی مەزنی 
مرۆیی بوو بۆ ئێران و وڵاتانی دیكەش. لەگەڵ 
ئەو ناڕەحەتیانە ژمارەی هەڵەكانیش بەرامبەر 
یەكــدی زیاتر دەبن. مــن لەو باوەڕەدام ئێمە 
ئێســتا لە قۆناغی شــەڕی ســاردین، دەبێ 

نەهێڵین ئەو شەڕە ببێتە شەڕێكی گەرم.
رووداو: ئەوروپییــەكان لە پەیامەكانیاندا 
نیگەرانییــان پێوە دیارە، مرۆڤ وا هەســت 
دەكات كــە ئەوروپییــەكان هیــچ ئامرازێكی 
دیبلۆماســییان لەبەردەســت نییە بۆ ئەوەی 
باڵانــس لە نێــوان تاران و واشــنتن رابگرن، 
بۆچوونی تۆش وەها نییە؟ یان هەوڵی دیكە 

هەن؟
كورنێلیــا ئێڕنســت: هەمــوو شــتێك لە 
دەســتی ئێمەدایە، تەنیا پێویســتی بەوەیە 
ئێمە بە ئیشــی بخەین، راستییەكەی ئەگەر 
ئێمە بترســین بە ئەمریكا بڵێین: سیاسەتی 
زیادكردنــی ئاڵۆزییەكان هەڵەیــە، ئەو كاتە 
ئێمە ناتوانین هەنگاو بنێین. من لەو باوەڕەدام 
دابەشــبوونێك لــە ریــزی رۆژئاواییەكانــدا 
هەیە. زۆر بە باشــی هەســت بەمە دەكرێ. 

ئەمــەش تەنیا لە ســەردەمی ترەمپدا نییە. 
ئێمە ســكانداڵی پاراستنی زانیاریمان هەیە، 
و  بازرگانــی  پەیوەنــدی  لــە  جیاوازیمــان 
رێككەوتنی بازرگانی هەیە. زۆر بوار هەن كە 
ئێمە وەكو ئەوروپی و ئەمریكییەكان لەسەری 

رێكناكەوین. 
ئێمــە دەبێ ئەوە بزانین كە لێرە شــتێك 
روویداوە دەبێ رووبەڕووی ببینەوە، ئێمە نە لە 
دژی ئەمریكاین و نە لە دژی پەیوەندییەكانی 
ناتۆین، بەڵام بەو شێوەیە ناتوانین بەرەوپێش 
بچیــن. من لەو باوەڕەدام نابێ ئەوروپا تەنیا 
بە یەك گوتار و یەكهەڵوێســت دانوســتاندن 
بكات، بەڵكو دەبێ پەیوەندییەكانی دیكەش 
بپارێزیــن، بەبێ ئــەو پەیوەندیانــە ناتوانین 
سەركەوتوو بین. بۆ نموونە پەیوەندییەكانمان 
لەگەڵ رووسیا. زۆر روونە لە شەو و رۆژێكدا 
گۆڕانكاری بەسەر پەیوەندییەكانی ناتۆدا دێ، 
ئەگەر ئێمــە بە لانیكــەم پەیوەندی خۆمان 
لەگەڵ رووسیا ئاســایی بكەینەوە، ئەو كات 
باڵانســێكی باشــتر لەوەی ئێستا لە جیهاندا 

دەبێ.
رووداو: قاسم سولەیمانی، دەستی درێژی 
ئێــران بوو لە ناوچەكە، لانیكــەم لە عێراق، 
سووریا، لوبنان و یەمەن. بە بۆچوونی ئێوە، 
دوای نەمانی سولەیمانی چالاكییەكانی ئێران 

لە ناوچەكە كەم دەبنەوە؟
كورنێلیــا ئێرنســت: نەخێــر، بــە هیــچ 

شــێوەیەك. بێگومان ســولەیمانی لایەنگری 
دیموكراتــی نەبوو، ئەركی ئــەو بەهێزكردنی 
كاریگەریی شــیعەگەرایی بــوو. ئێران ببێتە 
هێــزی پارێزەری شــیعەگەرایی، بــۆ ئەوەی 
بتوانــن خۆیان لە ناوچەكــە بەهێزتر بكەن. 
بەدڵنیاییەوە ئێمە پشــتیوانی ئەمە ناكەین، 
بەڵام دەتوانین بڵێین كوشــتنی ســولەیمانی 
بڕیارێكی هەڵەی ئەمریكا بوو، یان ســەرۆكی 
ئەمریــكا بوو كــە كۆنگرێس دەنگی لەســەر 

نەدابوو.
لــە  ئەمریــكا  دەرچوونــی  دوای  رووداو: 
رێككەوتنی )5+1(، ئەوروپییەكان بە تایبەتی 

)E3( ئەڵمانیا، فەرەنسا و بەریتانیا، 
 هەوڵیانــدا بە شــێوەیەك لە شــێوەكان 
كەناڵــی پەیوەندیــی بازرگانی لەگــەڵ ئێران 
)instex( بەردەوام بێ، بەڵام سەرنەكەوتن. 
بــە بڕوای تــۆ دوای دەرچوونی ئەمریكا، ئەو 
ســێ وڵاتە دەتوانن درێژە بــە رێككەوتنەكە 

بدەن؟
كورنێلیا ئێرنســت: بەڵێ بێگومان. ئەگەر 
ئێمە ســەیری 20 ساڵی رابردوو بكەین، هیچ 
ئەنجامێكی پێشكەوتوومان دەستنەكەوتووە، 
تەنیــا ئــەو رێككەوتنــە نەبێ كــە بەرهەمی 
سیاسەتی ئاشتیانە بووە. دەبێ ئێمە شەڕ بۆ 
ئەو رێككەوتنە بكەین و رێگری لەوە بكەین كە 
ئێران ببێتە خاوەنی چەكی ئەتۆمی. بەشــی 
پێویســت هێزی ئەتۆمی لە ناوچەكە هەن و 
پێویســت بە هێزی دیكــەی ئەتۆمی ناكات. 
دەبێ رێگری لەمە بكــرێ، جا رێككەوتنەكە 
وەكو خۆی بهێڵینەوە، یان هەندێك گۆڕانكاری 
تێدا بكەین، ئەوە پرسیارێكی دیكەیە. دەبێ 

بزانین ئێمە دەتوانین چی بكەین.
مــن پشــتگیری كاری هەرســێ وڵاتەكــە 
دەكــەم و دەبــێ بەردەوام بــن، چونكە ئەوە 
لــە بەرژەوەنــدی ئێمەدایــە. ئەگەر شــتێك 
بەســەر ئێران بێ، كاریگەری لەسەر ئێمەش 
دەبێ. ئــەوكات چی روودەدات؟ پەنابەر دێن 
بــۆ لای ئێمــە، ناچن بۆ ئەمریــكا. ئەمریكی 
و ئەوروپییــەكان بەرژەوەندیــی جیاوازیــان 
لە ناوچەكــەدا هەیــە. بەرژەوەندیی ئێمە لە 
ئاشتیدایە. ئەمەش لەبەر ئەوە نییە كە ئێمە 
باشین، بەڵكو لە ئێرانەوە نزیكین، بەڵام هیچ 
خەمێك بۆ ئەمریكییان نییــە، ئەوان كار بۆ 

بەرژەوەندییەكانی خۆیان دەكەن. 
رووداو: لە دیســەمبەری 2019 پێشنیازت 
كردبوو شــاندێكی پەرلەمانی ئەوروپا بچێتە 
تاران، بۆ ئەوەی رەوشی ئەوێ بزانن، تۆ هەر 

سووری لەسەر ئەوەی ئەو شاندە بچێ؟
كورنێلیا ئێرنســت: ئێســتا هەموو شــت 

زەحمەتتــر بووە، رۆژانە بڕیارەكان دەگۆڕێن، 
باشــتر بوو ســاڵی رابردوو ئەو شاندە بچێ، 
بــۆ ئەوەی بە خەڵكی ئێــران بڵێین ئەوروپا 
بــە تەنیا بەجێتان ناهێڵــێ. ئێمە دەمانەوێ 
پەیوەندیی ئابووریتان لەگەڵ دروست بكەین، 
ئێمە دەمانــەوێ وڵاتێكی وەكو ئێوە بەڕووی 
جیهاندا بكرێتەوە. بێگومان سەردانەكە نەكرا 

و ئێستاش زەحمەتە بكرێ.
رووداو: لــەو بــاوەڕەدان پەرلەمانتارانــی 
ئەوروپا بتوانن ڤیزای ئەو سەفەرە وەربگرن؟

كورنێلیا ئێرنست: ئێستا زەحمەتە، بەڵام 
هیوایەك هەر هەیە.

ئەوروپــا  یەكێتــی  هەڵوێســتی  رووداو: 
دەربارەی خۆپیشاندانەكانی ئێران چی بوو؟

كورنێلیا ئێرنســت: لە پەرلەمانی ئەوروپا 
پشتوانییەكی زۆر بۆ خۆپیشاندەران هەبوو، 
پێویستە وەهاش بێ. ئەمە دوو باسی جیان. 
ئــەوەی پەیوەنــدی بە خۆپیشــاندانەكانەوە 

هەیــە، دەبێ بەبــێ دوودڵــی لەگەڵیان بین 
كــە ناڕەزایی خۆیــان دەردەبــڕن لە كاتێكدا 
كەناڵــی پەیوەندیكــردن بلــۆك كرابــوون، 
ئــەوە كارێكی وێرانكارییــە. ئەوانەی لە دژی 
ئۆكراینییەكــە  فڕۆكــە  خســتنەخوارەوەی 
خۆپیشاندانیان كرد، ئێمە بە ئاشكرا گوتمان 
پشتگیرییان دەكەین. سەرەڕای ئەمەش نابێ 
دیالۆگ لەگەڵ ئێران رابگیرێ. مرۆڤ دەبینێ 
هێــدی هێــدی دەرگاكان دەگیرێــن، ئەوكات 
خەڵــك بە تەنیا دەمێننەوە، نابێ رێگە بەمە 

بدەین.
رووداو: هیــچ دیدار و گفتوگۆیەكت لەگەڵ 

ئێرانییەكاندا هەبووە؟
كورنێلیــا ئێرنســت: بە خۆشــحاڵییەوە! 
بەڵــێ بینیومن. نە تەنیا ئــەو ئێرانیانەی لە 
تاراوگــەن، بەڵكو ئەوانــەی هاتوچۆی ئێران 
دەكەن، ژنیشــیان لەنێودا بــوو. من پێموایە 
ئەگــەر گۆڕانكارییــەك لــە ئێــران رووبدات، 
ژنانــی ئێران رۆڵێكی كاریگەریان تێدا دەبێ. 
بزووتنەوەیەكــی ژیرن و وەكــو ئەوروپا نین. 
تەڤگەرێكی سەربەخۆ و پێشكەوتووە. ئەوان 
گلەییان لە ئێمە كرد و داوایان كرد سەفەری 
ئێــران بكەیــن. ئێمــە دەبــێ ئــەوە بكەین، 
ئەگەر هیچ سوودیشی نەبێ. هەڵبەت لەگەڵ 
نوێنەری لایەنی دیكەی ئێرانیش پەیوەندیمان 

هەیە، هەروەها لەگەڵ رژێمیش.
رووداو: لــە كاتــی دانوســتاندن لەســەر 
رێككەوتنــی ئەتۆمی، رەوشــی مافی مرۆڤ 
وەكو پێویســت قسەی لەســەر نەكرا، ئەوە 

هەڵە نەبوو؟
 كورنێلیا ئێرنست: بەڵێ ئەوە راستە، دەبێ 
بڵێین ئــەو لایەنە زۆر لەبەرچــاو نەگیرابوو. 
هەرچەند گوترابوو كە دیالۆگێكی تایبەت بە 
مافــی مرۆڤ هەبێ و دەستیشــی پێكردبوو، 
بەڵام لە دواییدا بەهۆی ئەو رەوشەی دروست 
بوو، ئەویشمان هەڵپەسارد. دەتوانین بڵێین 
لە ســەردەمی رۆحانیدا رەوشی مافی مرۆڤ 
باشــتر نەبــووە. خەڵكێكی زۆر لــە زیندانە، 

شــوفێری بارهەڵگر كە بۆ مووچەكەی خۆی 
ناڕەزایی دەربڕیوە، ئێســتا لە زیندانە. ئەمە 
شــتێكی بێ مانایە. دەمەوێ باســی نەسرین 
ســتوودە بكــەم كــە ســاڵی 2012 خەڵاتی 
ساخارۆفی وەرگرت و ئێستا لە زیندانە. ئێمە 
ئــەوە بە مەترســی دەبینین. بەڵام دیســان 
ئێمــە دەبێ لەگەڵ ئەوان قســە بكەین، هیچ 
رێگەیەكی دیكە نییە تەنیا چوونی ئێمە نەبێ 
بۆ ئێران. ئێمە دەتوانین هێز بدەینە خەڵكی 

ئێران.
رووداو: لە ئێران لانیكەم شــەش گرووپی 
نەتەوەیــی هەن، وەكو كورد، عەرەب، فارس 
و نەتەوەی دیكە، هەڵوێســتی ئێوە بەرامبەر 

مافەكانی كورد چییە؟
كورنێلیا ئێرنســت: هەندێك یاســا بەپێی 
دەســتووری ئێــران هــەن خراپ نیــن، بەڵام 
ئێمە دەزانین ئەوەی بە ئەســڵ ئێرانی نەبێ، 
شــیعە نەبێ، هیچ مەكانەتێكی نییە. گروپە 
نەتەوەییەكانــی ئێران مافــی بڕیاردانیان لە 
چارەنووسی خۆیان نییە. ئێمە دەزانین ئەوان 
زۆر ئاریشــەیان هەیە. سیاسەتێكی خراپ بۆ 
نموونــە بەرامبــەر كورد پەیــڕەو دەكرێ، بە 
بــڕوای من زۆر گرنگە دەنگی ئەو نەتەوانە لە 
ئێران بەرز ببێتەوە و بیبیستین و پشتگیری 

لە مافەكانیان بكرێ.
رووداو: پێشــنیازی تــۆ بــۆ هاوكارانت لە 
كۆمیســیۆنی یەكێتیی ئەوروپا چییە كاتێك 
جەواد زەریف یان بەرپرســانی باڵای دیكەی 

ئێران دەبینن؟
كورنێلیا ئێرنســت: ســەرەتا دەبێ ئەوان 
ببینیــن، ئەو پرســانەیان لەگەڵ باس بكەین 
كــە لە ئەجێنــدای كۆبوونەوەكانــدا بن نەك 
لــە پەراوێــزدا بــاس بكرێن. ســەیری ئێران 
بكە، ئێســتا چی دەبینی؟ خەڵكی ئێران لە 
ئەوروپییەكان بێئومێد بوونە، دەڵێن ئێمەتان 
بە تەنیا بەجێهێشت. ئێمە زۆر ریسكمان كرد 
لێ ئێوە بە تەنیا بەجێتانهێشــتین. ئەوان لە 
ســاڵی 2009 هاتنە ســەر شەقام، ئێستاش 
بەچڕی هاتوونەتە ســەر شــەقام. پێویستە 
پەرلەمانــی یەكێتیی ئەوروپا پشــتگیرییان 

بكات.
رووداو: هەنگاوی پراكتیكی ئێوە چییە بۆ 

پشتیوانی لە خۆپیشاندەرانی ئێران؟
كورنێلیــا ئێرنســت: ئێمــە پێویســتمان 
بــە دیالۆگــی مافەكانی مرۆڤ هەیــە، دەبێ 
دەزگاكان و پەرلەمانــی ئەوروپا پشــتگیری 

ئەمە بكەن. ئێمە دەخوازین مافی ژنان و مافی 
كــوردان و كەمینەی دیكــەی وەكو بەهائیان 
هەبێ. من تاكە كەس بووم لە سەردانەكەماندا 
باسی بەهائییەكانم كرد. بە بڕوای من گرنگە 

پەیوەندیی ئابووریش دروست بكەین.
رووداو: پەیوەندیی ئابووری یان گەمارۆی 

ئابووری؟ 
كورنێلیــا ئێرنســت: نەخێر، ئێمــە دژی 

گەمارۆی ئابوورین. 
رووداو: بۆچی؟ گەمارۆ سوودی نەبووە؟

كورنێلیا ئێرنســت: ئەو گەمارۆ نوێیانەی 
لەلایەن ئەمریكاوە خراونەتە ســەر ئێران زۆر 
بــێ مانــان. 80%ی هەناردەی ئێــران نەوتی 
خاو و گازی سرووشــتییە. كاتێك هەناردەی 
ئەمانە ســفر بكەی، ئەوە ئابووریی ئەو وڵاتە 
تێكدەدەی. ئێســتا رەوشەكە بە جۆرێكە كە 
خەڵك لەبەر بێ دەرمانی لە نەخۆشخانەكان 
دەردەكرێــن. ئێمــە بەهەمــوو جۆرێك دژی 
ئەوەین. ئێمە ئێســتا باســی ئێران دەكەین، 
بەڵام گەمارۆكە كاریگەری لەســەر عێراقیش 
هەبووە. بۆ من ئێران و عێراق وەك ئۆرگانێكن 
كــە پێكەوە بن. گەمــارۆكان زیانیان هەیە و 

دەبێ نەمێنن. 
رووداو: بــەڵام ئەوروپا دەتوانن چی بكەن 
بــۆ ئەوەی چیدی مافەكانــی مرۆڤ لە ئێران 

پێشێل نەكرێ؟
كورنێلیا ئێرنســت: گەمــارۆی تایبەت بە 
رەوشــی مافەكانی مرۆڤ هــەن، من ناڵێم با 
ئەوە نەمێنێ. ئەو گەمارۆیانەی كە یەكێتیی 
ئەوروپا دایناون و پشــتگیرییان دەكەم. من 
باســی ئــەو گەمارۆیانە دەكەم كــە ئەمریكا 

دوای دەرچوونــی لە رێككەوتننامەی ئەتۆمی 
بەسەر ئێرانیدا ســەپاندوون، ئەو گەمارۆیانە 
دەبــێ نەمێنن. ئێمە دەتوانیــن چی بكەین، 
دەتوانین رای گشتی بجوڵێنین، ئێمە ناتوانین 
بەچەكەوە بچینە ناو ئێران بڵێین ئەوە بكەن 
و ئەمە نەكەن. گۆڕینی رژێمەكان رەفتارێكی 
ژیرانە نییە. ئێمە ئەنجامی ئەوەمان لە چەند 
وڵاتێك بینی. هیچ سوودی نەبوو. بەبڕوای من 
ئێمە دەتوانیــن كۆمەڵگەی مەدەنی ئەكتیڤ 

بكەین. 
گوتبووتــان،  ئێــوە  جارێــك  رووداو: 
زانیاریتــان هەیە كە ئێــران چی دەكات پاش 
ئــەوەی رایگەیاند هەتــا 5% پابەندیی خۆی 
بە رێككەوتنەكە كەمدەكاتەوە. ئێران لەسەر 

پوختەكردنی یۆرانیۆم بەردەوام دەبێ؟
كورنێلیا ئێرنست: ئێمەش لەوە دەترسێین 
ئەو یۆرانیۆمەی ئێران پوختەی دەكات بەشی 
چەكــی ئەتۆمــی بــكات. دەبێ رێگــە لەمە 
بگیرێ، ئێمە ئێســتا لەســەر ئــەوە گفتوگۆ 
دەكەین پارێزگاری لەو خاڵ و شوێنانە بكەین 
كــە رێگری لە ئێران دەكــەن چەكی ئەتۆمی 
بەدەستبێنێ. بێگومان ئێران دەیەوێ چەكی 
ئەتۆمی دروست بكات، ئەمە بۆ هەموو ناوچەكە 

مەترسیدارە، بۆیە ئێمە زۆر نیگەرانین چونكە 
هێزێكی دیكەی ئەتۆمی بۆ جیهان زیاد دەبێ. 
ئێران بە شێوەیەكی سیستەماتیك خەریكی 

پوختەكردنی یۆرانیۆمە و بەردەوامیشە.
رووداو: كاتێــك ئێــران لــە ســاڵی 2018 
بۆردومانی ئۆپۆزیســیۆنی كوردی لە هەرێمی 
كوردســتان كرد، ئەوروپا فزەی لێوە نەهات، 
بەڵام لەســەر فڕۆكە ئۆكراینییەكە هەمووتان 
هاتنــە دەنــگ، ئایا ئەمــە پەیوەنــدی بەوە 
هەبووە كە ئەوان سڤیل بوون، یان لەبەر ئەوە 
لــە بۆردومانەكە بێدەنگ بوون تا پەیوەندیی 

تاران و برۆكسل تێكنەچێ؟ 
كورنێلیا ئێرنست: سەیر بكەن لە عێراقی 
دوای سەددام چی روویدا؟ سوننە راكێشرانە 
نێــو بارودۆخێكی خــراپ. داعش قازانجێكی 
گــەورەی لەمە كرد. دەســتێوەردانی رۆژئاوا 
لــە ئێران زۆر بە خراپی شــكاوەتەوە. ئەگەر 
ساڵێك ئەمریكا هیچ شتێك نەكات رەوشەكە 
باشــتر دەبــێ، ئەمــە بــۆ ئەوروپییەكانیش 
راستە. دەربارەی كوردان ئێوە دەزانن رەوش 
لە ئەوروپا چۆنە و هەڵوێســتی یەكنەگرتوو 
دەربارەی كــوردان لە هەر یەك لەو وڵاتانەی 
ئەوانــی تێدان، هەیــە. من بۆ خۆم چوومەتە 
هەرێمی كوردستان، بێگومان لەگەڵ حكومەتی 
كوردی كارمان هەبووە و پشتگیریمان كردوون. 
لەلایەن ئەوروپییەكانەوە هەڵوێســتی جیاواز 
لەبارەی ئەو پرسانە هەیە، بێگومان ئەوەش 
كارەســاتە. ئەوە پەیوەندی بە توركیاشەوە 
هەیە، ئەوروپا كۆچبەری ناوێت، بۆیە نایەوێ 
پەیوەندیی خۆی لەگەڵ توركیا تێكبدا. ئەوە 

سیاسەتێكە كە بەڕاستی وێرانكەرە.
رووداو: ئێــوە چیتــان هەیــە بــۆ ئــەو 
ئێرانیانەی لەسەر شەقامن، هەروەها پەیامتان 

بۆ سیاسەتمەدارانی ئێران چییە؟
كورنێلیا ئێرنست: بۆ سیاسەتمەداران بەر 
لە هەموو شتێك نابێ تەقە لە خۆپیشاندەران 
بكەن. بۆ ئەوانەشــی لەسەر شەقامن، دەڵێم 
ئێــوە بە تەنیــا نین، ئێمــە لــە تەلەفزیۆن 
دەبینین چی روویداوە، ئێمە لە پشــتتانین، 
ئێمە ناتوانین شــەڕی ئێوە لە دەســتی ئێوە 
دەربێنیــن. دەبــێ خۆتــان ســەركردایەتیی 
خۆتان بكەن. ئێوە دەزانن كە ئەمن خەڵكی 
رۆژهەڵاتــی ئەڵمانیام. ئــەز دەزانم ئەوەی لە 
ئێــران روودەدات چ واتایەكــی هەیــە. كەس 
ئێمەی لە ئەســتۆی خۆی نەگرت، پێویســت 
بوو ئێمە خۆمان خۆمان بەڕێوەببەین. دەبێ 
خەڵكی ئێرانیش وا بكەن. ئێمە تەنیا دەتوانین 
پشــتگیرییان بكەیــن. دەبــێ ئێرانییــەكان 
بەخۆیان بەســەر كۆماری ئیسلامیدا زاڵ بن. 
ئێمە ناتوانین ئەمە لە ئەستۆی خۆمان بگرین.

كوشتنی سولەیمانی بڕیارێكی هەڵە بوو
كۆرنێلیا ئێرنست، بەرپرسی گرووپی پەرلەمانی ئەوروپا بۆ پەیوەندییەكان لەگەڵ ئێران بۆ )رووداو(: 

كوژرانی 
سولەیمانی دەستی 

ئێران لە ناوچەكە 
كورت ناكاتەوە

لە ئێران 
سیاسەتێكی خراپ 

بەرامبەر كورد 
پەیڕەو دەكرێ

ئەگەر شتێك لە ئێران 
رووبدات، كۆچبەران 
دێنە لای ئێمە نەك 

ئەمریكا

لە پەرلەمانی ئەوروپا 
پشتوانییەكی زۆر 

بۆ خۆپیشاندەرانی 
ئێران هەیە

گۆڕینی رژێمەكان 
رەفتارێكی ژیرانە 

نییە و ئێمە ئەنجامی 
ئەوەمان لە چەند 

وڵاتێك بینی

ئەوروپا كۆچبەری 
ناوێت، بۆیە نایەوێ 

پەیوەندیی خۆی 
لەگەڵ توركیا تێكبدا

سیاسەتی ئەمریكا 
زیادكردنی ئاڵۆزییە و 

ئەمەش هەڵەیە

نابێ دیالۆگ لەگەڵ 
ئێران رابگیرێ

كۆرنێلیــا ئێڕنســت، بەرپرســی 

بۆ  ئەوروپــا  پەرلەمانــی  گرووپــی 

ئێــران  لەگــەڵ  پەیوەندییــەكان 

ســزاكانی  دژی  ئــەوان  دەڵێــت 

چونكە  ئێــران،  لەســەر  ئەمریــكان 

تەنیا كاریگەری  پێیوایە ئەو سزایانە 

ئێران  هاووڵاتیانــی  لەســەر  خراپی 

دەڵێــت،  هەروەهــا  جێهێشــتووە. 

ئەوروپــا  پەرلەمانــی  پێویســتە 

پشــتیوانی خۆپیشــاندەرانی ئێران 

بــكات و گرووپێــك لــە ئەندامانــی 

پەرلەمانەكە سەردانی ئێران بكەن. 

ئەو نایشــارێتەوە كە ئێران بەنیازی 

دروستكردنی چەكی ئەتۆمییە، بۆیە 

دەڵێــت دەبێ هەموو ئــەو رێگایانە 

لەوەی  رێگــر دەبن  تاقیبكەنەوە كە 

ئێران چەكی ئەتۆمی بەدەستبێنێ.

هەڤپەیڤین: زنار شینۆ

رووداو - برۆكسل

لە سەردەمی رۆحانیدا 
رەوشی مافی مرۆڤ 

باشتر نەبووە

خەڵكی ئێران لە 
ئەوروپییەكان بێئومێد 
بوون، دەڵێن ئێمەتان 

بە تەنیا جێهێشت

ئەو گەمارۆ نوێیانەی 
لەلایەن ئەمریكاوە 

خراونەتە سەر ئێران 
زۆر بێ مانان كۆرنێلیا ئێرنست قسە بۆ زنار شینۆ، پەیامنێری رووداو دەکات )فۆتۆ: رووداو(

هۆكارەكانی هەوكردنی 
ریخۆڵە كوێرە

Webmd - رووداو

ریخۆڵەكوێرە بەشــێكە لــە كۆڵــۆن، دەكەوێتە 
لای راســت و بەشــی خــوارەوەی ســك، تاوەكــو 
ئێستا فرمانی ســەرەكی نەزانراوە، بەڵام یەكێك لە 
تیۆرییــەكان دەڵێت: "خانەی كۆكــەرەوەی بەكتریا 
ریخۆڵەكوێــرە  هەوكردنــی  سوودبەخشــەكانە". 
تاراددەیەك گرفتێكی بەربڵاوە و بەزۆری تووشی ئەو 
كەسانە دەبێت كە تەمەنیان لەنێوان 10-30 ساڵە.

هەوكردنی ریخۆڵەكوێرە ئەوكاتە ســەرهەڵدەدات 
كــە بەهەر هۆكارێك بێت ریخۆڵەكوێرە بگیرێت، جا 
دەكرێت بەهۆی پیســایی، گرێی شــێرپەنجەیی یان 
ماددەی دیكە بێت. دوای گیرانی، هەوكردن لەنێویدا 
دروســتدەبێت و ئەمەش حاڵەتێكــی فریاكەوتنە و 

پێویستە لاببردرێت.

نیشانەكانی هەوكردنی 
ریخۆڵەكوێرە بریتین لە:

- ئازاری لای راســت، بەشــی خوارەوەی ســك، 
زۆرجــار دەكرێــت ئازارەكــە لــە دەوروبــەری ناوك 

دەستپێبكات.
- نەمانی ئارەزووی خواردن.

- هێڵنج و رشانەوە.
- تایەكی كەم.

لەكاتی هەســتكردن بە نیشــانەكانی باشتر وایە 
راســتەوخۆ ســەردانی پزیشــك بكرێــت، چونكــە 
زوو دەستنیشــانكردنی رێگــە لــە روودانی لێكەوتە 
خراپەكان دەگرێت، لەوانەش تەقینی ریخۆڵەكوێرە. 
دەستنیشــانكردنی گرفتەكە لەلایەن پزیشك پشت 

دەبەســتێ بــە نیشــانەكانی و چەند پشــكنینێك، 
لەوانەیــە لــە هەنــدێ بــاردا پێویســت بــە وێنــە 

تیشكییەكان بكات لەوانە سۆنار.
هەوكردنــی ریخۆڵەكوێرە حاڵەتێكی فریاكەوتنە 
و دەبێــت لەڕێگــەی نەشــتەرگەرییەوە لاببردرێت، 

پێــش نەشــتەرگەرییەكە پزیشــك دەرمانــی دژە 
بەكتریا بە نەخۆشــەكە دەدات و دوای 12 كاژێر لە 
نەشــتەرگەرییەكەش، نەخۆشەكە دەتوانێت جووڵە 
بكات، لەماوەی دوو بۆ ســێ هەفتەش دەگەڕێیتەوە 

باری ئاسایی خۆت.

رووداو - مێدیكاڵ نیوز تودەی

خۆراكــی دروســت رۆڵێكــی گرنگــی هەیە بۆ 
پاراستنی جەستە، خۆراكی نادروست زیان بە زیندە 
چالاكییەكانت دەگەیەنێ و مەترسیی تووشبوونت بە 
چەندین نەخۆشی و گرفتی تەندروستی زیاد دەكات. 
پێست یەكێكە لەو ئەندامانەی خۆراك رۆڵێكی زۆری 

هەیە لە پاراستن و هێشتنەوەی بە جوانی.
ئەم خۆراكانە بۆ پاراستنی پێست بخۆ:

-      ماسی:

كەمیــی ئۆمێگا ســێ یەكێكــە لــە هۆكارەكانی 
وشكبوونەوەی پێست، ماسییە چەورەكان لەوانەش 
بــە رێژەیەكــی زۆری ئۆمێــگا ســێ  ســەلەموون 
دەوڵەمەندن كە رۆڵی هەیە لە پاراســتنی پێســت. 
ئۆمێگا ســێ هەوكردن لە جەســتەدا كەمدەكاتەوە، 
بەمەش مەترســیی ســوورهەڵگەڕان و دروستبوونی 

زیپكە كەمتر دەبێتەوە.
         ئاڤۆكادۆ:

بــە چەورییــە سوودبەخشــەكان دەوڵەمەنــدە، 
ئەم چەورییە بۆ شێدارهێشــتنەوەی پێست گرنگە، 

توێژینەوەیــەك كــە لەســەر 700 خانــم كــراوە، 
دەریخستووە خواردنی ئاڤۆكادۆ پێست لە زیانەكانی 
تیشــكی خــۆر دەپارێزێت و رێگە لە دروســتبوونی 
چــرچ و لۆچیی پێســت دەگرێــت. هەروەها بەهۆی 
دەوڵەمەندیی بە ڤیتامین E كاریگەری دژەئۆكسێنی 

هەیە.
   

          گوێز: 

یەكێكی دیكە لەو خۆراكانەی پێســت دەپارێزێت 
گوێــزە، بــە هەریەكــە لــە ئۆمێگا ســێ و شــەش 
دەوڵەمەندە كە چەوریی سوودبەخشن و هەوكردن لە 
جەستە بەگشتی و پێست بەتایبەتی كەمدەكەنەوە. 
28 گرام گوێز نزیكەی 6%ی پێداویستی جەستە بۆ 
زینــك پڕ دەكاتەوە و ئەمەش بۆ زوو چاكبوونەوەی 
بریــن باشــە و هەوكردنــی بەكتریــای پێســتیش 

كەمدەكاتەوە.
            بیبەری سوور:

سەرچاوەیەكی دەوڵەمەندە بە )بێتا كارۆتینەكان(، 
ڤیتامیــن C و A. بیبــەری ســوور یارمەتیــدەرە لە 
دروســتكردنی كۆلاجین لە پێســتدا كە دەبێتە هۆی 

بەهێزتربوونی پێست.

رووداو - هێڵس لاین

بەشــێكی زۆری خەڵكی رۆژانە رووبەڕووی گوشــاری دەروونی دەبنەوە، لە وڵاتێكی وەك ئەمریكا 
نزیكــەی 70%ی خەڵكــی وڵاتەكە گوشــاری دەروونییان لەســەرە، توێژینەوەی زۆریــش لەبارەی 
كاریگەرییە خراپەكانی گوشاری دەروونی لەسەر جەستە كراون و دەریانخستووە گوشاری دەروونی 
مەترسیی تووشبوون بە بەرزەپەستانی خوێن، شەكرە، نەخۆشییەكانی دڵ و خەمۆكی زیاد دەكات. 
یەكێك لە رێگە كاریگەرەكانی كەمكردنەوەی سترێس، وەرزشە. زۆر دەمێكە بەشێوەیەكی زانستی 
ســوودەكانی وەرزش ســەلمێنراون و ئەوانەی وەرزش دەكەن، ئەگەری تووشــبوونیان بە چەندین 

نەخۆشیی كەمتر دەبێتەوە.
پزیشكان دەڵێن وەرزشی بەردەوام مەترسیی تووشبوون بە دڵەڕاوكێ و گوشار كەمتر دەكاتەوە و 
بەشێوەیەكی باشتر رووبەڕووی دەبیتەوە. چونكە وەرزش ئاستی هۆڕمۆنەكانی گوشار كەمدەكاتەوە، 
بەتایبەتی كۆرتیزۆڵ كە لە ماوەی گوشاری دەروونیدا دەردەدرێت و بەشێوەیەكی نەرێنی كاریگەری 
لەسەر جەستە دادەنێ. لەهەمانكاتدا بەهۆی وەرزشەوە ئیندۆرفینەكان زیاتر دەردەدرێن، ئەمانەش 

ئەو پێكهاتە كیمیاوییانەن كە كار دەكەنە سەر میزاج و ئازار لابەری سروشتین.
یەكێك لە پاشهاتەكانی گوشاری دەروونی بریتییە لە كەمخەوی. كەمخەوی و گوشاری دەروونی 
پەیوەندیی راســتەخۆیان پێكەوە هەیە، كەســێك گوشــاری دەروونی هەبێت تووشی كەمخەوی 
دەبێت، هەروەها ئەوانەی كەمخەون بەدرێژایی رۆژ زۆرتر رووبەڕووی گوشاری دەروونی دەبنەوە و 

باری دەروونییان تێكدەچێت، بۆیە وەرزش هەردوو گرفتەكە چارەسەر دەكات.
لەوانەش گرنگتر، وەرزش یارمەتیدەرە لە زیادكردنی هەستی متمانەبەخۆبوون، بۆیە ئەمە 

بەگشتی بۆ لایەنی دەروونی سوودی هەیە.
رێكخراوی تەندروستی جیهانی دەڵێت دەبێ لە هەفتەیەكدا لانیكەم 170 خولەك وەرزش 

بكرێت.

بۆچی تووشبووانی شەكرە 
پێستیان دەخورێ؟

رووداو - مێدیكاڵ نیوزتودەی

تووشــبووانی نەخۆشــیی شــەكرە زۆرتر 
تووشی خورانی پێست دەبن بەراورد بەوانەی 
نەخۆشییەكەیان نییە، ئەمەش جگە لەوەی 
بێزاركەرە، هۆكارێكە بۆ برینداربوونی پێست 

و سەرەنجام هەوكردنیش.
تووشــبووانی نەخۆشیی شــەكرە ئەگەر 
ئاستی شەكر لە خوێنیاندا كۆنترۆڵ نەكەن، 
زیان بە دەمارەكانیان دەگات، ئەمەش یەكێكە 
لەو هۆكارانەی تووشــبووانی نەخۆشــییەكە 
تووشــی خورانــی بەردەوامی پێســت دەبن 
بەتایبەت لە دەســت و پێیەكان. مەرج نییە 
هەمــوو خورانێكی پێســت لە تووشــبووانی 

شەكرە هۆكارەكەی زیانگەیشتن بە دەمارەكان 
بێــت، پێش ئەوەی بەهۆی بەرزیی ئاســتی 
شــەكری خوێن دەمارەكان زیانیان پێبگات، 
تووشبووانی نەخۆشــییەكە رێژەیەكی زۆری 
)ســایتۆكاینەكان(یان لە خوێنــدا هەیە كە 
خورانی پێست دروستدەكەن. سایتۆكاینەكان 
ئــەو ماددانــەن لەلایــەن هەنــدێ جــۆری 
خانەكانی سیســتەمی بەرگــری دەردەدرێن. 
بەرزیــی  دەیانخســتووە  توێژینــەوەكان 
ئاســتی )ســایتۆكاینەكان( لە تووشبووانی 
نەخۆشیی شەكرە دەرخەری زیانگەیشتنە بە 

دەمارەكانیان. 
لــە هۆكارەكانی دیكەی خورانی پێســت 
لە تووشــبوواندا ئاماژە بــە گرفت لە جگەر 

و گورچیلەكاندا دەكرێ، چونكە تووشبووانی 
نەخۆشیی شەكرە زیاتر لەبارن بۆ سستبوونی 
گورچیلــە و گرفتەكانــی جگــەر. بۆیە هەر 
گرفتێك لەو دوو ئەندامە گرنگەی جەستەدا، 
وا لە تووشــبوو دەكات هەســت بە خورانی 

بەردەوامی پێست بكات.
وەرگرتنــی هەنــدێ جــۆری دەرمــان و 
هەســتیاری لەو هۆكارانەن كە تووشبووانی 
نەخۆشییەكە لەوانەیە تووشی خورانی پێست 
ببــن. هەر تووشــبوویەكی شــەكرە لەكاتی 
هەســتكردن بە خورانی بەردەوامی پێســت 
باشتر وایە سەردانی پزیشك بكات بۆ ئەوەی 
هۆكارەكەی دەستنیشان بكرێت و چارەسەر 

وەربگرێت.

وەرزش بۆ چارەسەری 
گوشاری دەروونی

چوار خۆراك بۆ 
پاراستنی پێست

1

2

2

2

كێشت دابەزێنە و
10 هەزار دۆلار وەرگرە

رووداو - هەولێر

پــڕۆژەی كێشــڕێكی پڕۆژەیەكــی نوێی 
دێسكی تەندروستیی تۆڕی میدیایی رووداوە، 
ئامانجــی پرۆژەكە هاندانــی هاووڵاتیانە بۆ 
پەیڕەوكردنی شێوازێكی ژیانی تەندروست، 
ســەرنج دەخرێتە ســەر وەرزش، خۆراكی 
دروســت، رێكخســتنی خەوتــن و هەمــوو 

لایەنەكانی دیكەی ژیانی تەندروست.
بەشــەكانی  هەمــوو  لــە  هاووڵاتیــان 
بكــەن  بەشــداری  دەتوانــن  كوردســتان 
و لەڕێگــەی فۆرمــی كێشــڕێكیی بەشــی 
تەندروســتی پۆرتاڵی رووداو ناویان تۆمار 
بكەن، فۆڕمەكە بە هەریەكە لە شــێوەزاری 

سۆرانی و كرمانجی، زمانی عەرەبی، توركی 
و ئینگلیــزی ئامادەكراوە، فۆڕمەكە دەگاتە 

دەستی سەرپەرشتیارانی پرۆژەكە.
كێشــڕێكی  پــرۆژەی  بەشــداربووانی 
بــۆ مــاوەی ســێ مانگ لــە كەمپێكــدا لە 
بەرزاییەكانی سلێمانی دەمێننەوە، لەماوەی 
ئەو ســێ مانگەدا كێش و شێوازی ژیانیان 
رێكدەخرێتەوە. خەرجیی بەشداربووانیش لە 
ئەستۆی پرۆژەكەیە، ئەوەی زۆرترین كێشی 
رێگەپێدراو لەڕووی زانستییەوە دابەزێنێ، لە 
كۆتایی پرۆژەكەدا بە 10 هەزار دۆلار خەڵات 

دەكرێت.
چاودێریــی  ژێــر  لــە  پرۆژەیــە  ئــەم 
تیمێكی وەرزشــی و پزیشــكیی پســپۆڕدا 

بەڕێوەدەچێــت، خانمان و پیاوان ماوەی 3 
مانگ لە دوو خانووی جیاوازدا دەمێننەوە، 
هەموو چالاكییە وەرزشــی، تەندروســتی، 
كۆمەڵایەتی و ژیانییەكانیان وێنەدەگیرێن و 

دەكرێنە بەرنامەیەكی هەفتانە. 
رێكخراوی تەندروســتی جیهانی قەڵەوی 
بــە گرفتێكی گەورەی جیهانــی و هۆكاری 
ناودەبــات،  شــێرپەنجە  بــە  تووشــبوون 
هۆشــداریش دەدات لــە زیادبوونی قەڵەوی 
لە جیهاندا، بۆیە دێسكی تەندروستی تۆڕی 
میدیایــی رووداو ئــەم پرۆژەیــەی راگەیاند 
كە ئامانجی هۆشــیاركردنەوەی هاووڵاتیانە 
لەبــارەی ســتایلی ژیانــی تەندروســت و 

كێشڕێكی.

بێت. لەمبەری پردەكە پەیكــەری فەرماندەیەكی 
ســەربازیی ئەلبانی بە ئاڵای ئەلبانیــاوە رووی لە 
بەشە سربییەكەیە. لەوبەری پردەكە پەیكەرێكی 
گــەورەی مەســیح بەرامبــەر بەشــە ئەلبانییەكە 

دانراوە و لیســتێكی ناوی ئەو كوژراوانەش دانراوە 
كــە ســربییەكان دەڵێن بەدەســتی ئەلبانییەكان 
كوژراون. پیرەپیاوێكی سربی لەنزیك پەیكەرەكە 
پێیگوتــم: "ئێمە قەت ئایندەمان پێكەوە نابێت". 
وەرگێڕەكەم بۆی باســكردم كــە چۆن حكومەتی 
سربیا ئێستاش مووچە سربییەكانی ئەو ناوچەیە 
دەنێــرێ بۆ ئەوەی نەچنــە ژێر فەرمانی دەوڵەتی 
كۆسۆڤۆ و دانی پێدانەنێن و هەر خۆیان بە بەشێك 
لە ســربیا بزانن. لەو نێوانــەدا میترۆڤیچا بووەتە 

شارێكی پڕ لە كەلاوە و هەژاری.
شاری دایكە تێرێزا

پریشــتینا وەك شــاری دایكە تێرێزا تەماشــا 
دەكرێت. ئەلبانییەكان زۆر شانازی بەوەوە دەكەن 
كــە ئاییــن نەبووەتــە هــۆی لێكجیاكردنەوەیان. 
بۆیەش لە هەندێك ماڵباتدا ئەلبانییەكی موسوڵمان 
و ئەلبانییەكی كریستیان هاوسەرگیرییان كردووە 
و هەردووكیشیان وەكو یەك خەونی دروستكردنی 
ئەلبانیــای مەزنیان هەیە كــە لە كۆماری ئەلبانیا 

ئەمریكییەكان 
لە كۆسۆڤۆ 

خۆشەویستن

زۆرینەیان 
موسوڵمانن و هیچ 

پارتێكی ئیسلامییان 
نییە

خەباتكارانی 
سەردەمی شاخ 

تۆمەتبارن بە 
گەندەڵی

توركەكان بەشدارن 
لە دروستكردنی 
ژێرخانی كۆسۆڤۆ

 

رووداو - هەولێر

رۆژی حەوتــی كانوونــی دووەم، ڤلادیمیــر 
پوتین، ســەرۆكی رووسیا بۆ دووەمجار لە سێ 
ســاڵی رابردوودا سەردانی سووریای كرد، واتە 
چوار رۆژ دوای كوژرانی قاســم ســولەیمانی لە 
بەغدا كە چاوەڕێ دەكرێ كوژرانەكەی دەرگای 
ناســەقامگیریی زیاتــر لە ناوچەكــە بكاتەوە، 
بەڵام ئەزموونی چەند ســاڵی رابردوو پیشانی 
داوە كە رووســیا ناسەقامگیرییەكانی ناوچەكە 
وەك دەرفەتێــك بۆ بەهێزكردنی نفووزی خۆی 

بەكاردەهێنێ. 
سولەیمانی و رووسیا

چەنــد رۆژێــك دوای راگەیاندنی رێككەوتنە 
ئەتۆمییەكەی نێوان ئێران و كۆمەڵەی 5+1 لە 
تەممووزی 2015، قاســم سولەیمانی سەردانی 
ســووریای كــرد، لــە كۆبوونەوەیەكــدا لەگەڵ 
بەرپرسانی باڵای رووسیا، نەخشەی سووریای 
خســتبووە ســەر مێزی كۆبوونەوەكــە و بۆی 
روونكردبوونــەوە كە چــۆن بە هاوكاریی هێزی 
ئاســمانیی رووســیا دەتوانن شكســتی رژێمی 

سووریا بۆ سەركەوتن بگۆڕن.
پێــش ئەو كۆبوونەوەیە، ئێران چوار ســاڵ 
بــوو بە هێــزی پیادە و میلیشــیا شــیعەكان 
پشــتیوانییان لــە رژێمــی دیمەشــق دەكــرد. 
كۆمەڵێك ســەرچاوەی ناوچەیی بە ئاژانســی 
)رۆیتەرز(یان راگەیاندووە، سولەیمانی بەنیازی 
پێكهێنانــی هاوپەیمانێتییەكی نوێ و چالاكتر 

بوو كە تێیدا هێزی ئاسمانیی رووسیا هاوكاریی 
هێزی پیادە بە سەركردایەتی ئێران بكەن.

ئانتۆن مەردەســۆڤ، شارەزای سەربازی لە 
وتارێكدا بۆ ماڵپــەڕی )ئەلجەزیرە(ی قەتەری 
ئامــاژە بــۆ ئــەوە دەكات كــە "كاریگەریــی 
ســولەیمانی" لە بڕیارەكەی رووســیا زێدەڕۆیی 
تێدا كراوە، چونكە رووسیا لە حوزەیرانی 2015 
شارەزای سەربازی رەوانەی سووریا كردبوو، بۆ 
ئەوەی شوێنی جێگیربوونی ستافی سەربازیی 

رووسیا دەستنیشان بكەن.
ســەرەڕای ئــەوەش، مەردەســۆڤ دەڵێت: 
"كاریگەریــی ســولەیمانی پشــتگوێ ناخرێ، 
چونكــە كریملیــن ئــەوی بــە هاوبەشــێكی 
جێــی بــاوەڕ دەزانی كــە دەیتوانی پشــت بە 
هاوكارییەكانی ببەستێ، بە تایبەتی لە قۆناغی 
بەرایــی جێگیركردنــی هێزەكانی رووســیا لە 

سووریا".
بــەڵام پەیوەندییەكانــی رووســیا و ئێــران 
بێكێشــە نەبووە، لەبەر ئــەوەی هەركام لەدوو 
وڵاتــە دوو روانگــەی جیاوازیان بــۆ داهاتووی 
ســووریا هەبوو كــە بــۆ جێبەجێكردنیان دوو 

میكانیزمی جیاوازیش پێویست بووە. 
چارڵز لیستەر، شارەزای سووریا لە پەیمانگەی 
رۆژهەڵاتی نێوەڕاســت )MEI(دەڵێت، رووسیا 
هەوڵدەدات دەوڵەت و دامەزراوە سەرەكییەكانی 
سوووریا هەستێنێتەوە و دەسەڵاتی دەوڵەت بۆ 
هەموو جومگەكانــی بگەڕێنێتەوە، لە كاتێكدا 
ئێران دەیەوێ خــۆی بخزێنێتە ناو دەوڵەتەوە 
و هێزی ســەربازی هاوتەریبی سوپای سووریا 

دروســتبكات كە لەژێر چاودێری راســتەوخۆی 
خۆیدا بن، واتە پێكهێنانی هێزی میلیشــیایی 
كــە ناوەندێكی فەرماندەیی تــەواو یان نیمچە 

سەربەخۆیان هەبێ.
دەكات  ئــەوە  بــۆ  ئامــاژە  مەردەســۆڤ 

كــە هێزەكانی ســەر بە ئێــران و رووســیا لە 
مەیدانەكانی شــەڕیش بێ گــرژی نەبوون، ئەو 
گرژییانە بەتایبەت لە پارێزگای درعا بە روونی 
دەركەوتن، كاتێك هێزەكانی رووســیا هەندێك 
لە یەكەكانی فیرقەی چوارەمی ســووریایان لە 

پارێزگاكە دەركرد، بۆ ئەوەی خۆیان دەسەڵاتی 
تەواویــان بەســەر ناوچەكەدا هەبــێ. فیرقەی 
چوارەم بەوە ناســراوە كــە پەیوەندیی نزیكی 

لەگەڵ ئێراندا هەیە.
جیــا لەمــە، مۆســكۆ و تــاران لەبــارەی 

ئیســرائیلیش دوو هەڵوێستی جیاوازیان هەیە. 
ئیســرائیل لە چەند ســاڵی رابــردوودا بنكە و 
بارەگاكانی ئێران و میلیشــیاكانی لە ســووریا 
بۆردومان كردووە، ســەرەڕای ئەوەی رووســیا 
سیستەمی بەرگری مووشەكیی ئێس 300ی لە 
سووریا جێگیر كردووە. رووسیا ویستوویەتی بە 
هەر نرخێك بێ دیمەشــق لە شەڕی ئیسرائیل 
بپارێزێ و ململانێكانی تاران و تەلەبیب لەسەر 

خاكی سووریا یەكلایی نەبنەوە.
دەرفەتی نوێ بۆ رووسیا

رووسیا توانای مادی و دیپلۆماتیكی ئەوەندە 
نییە كە خۆی بتوانێ لە رۆژهەڵاتی نێوەڕاست 
واقیع بخولقێنێ، بەڵكو ئەو واقیعانە دەقۆزێتەوە 
كە بەهــۆی رووداوێكــی وەك كوژرانی قاســم 
سولەیمانی یان كشانەوەی هێزەكانی ئەمریكا لە 
باكووری سووریا دروستدەبن. بەشداریی رووسیا 
لە شەڕی نێوخۆی سووریا خۆی بەشێك بوو لە 
هەوڵەكانی مۆسكۆ بۆ قۆستنەوەی ئەو بۆشاییە 
ئەمنییەی رۆژئاواییەكان چوار ســاڵ بوو تەنیا 

سەیریان دەكرد.
لیۆنید ئیســایەڤ، پرۆفیســۆری شارەزای 
توێژینەكانــی ئاســیا و ئەفریقــا لــە زانكۆی 
ســان پیتەرســبورگی رووســی، بە ماڵپەڕی 
)ئاســیا تایمز( دەڵێ: "مەرگی ســولەیمانی 
خەســارەتێكی گەورەیە بۆ ئێرانییەكان، ئەو 
رۆڵێكــی ســەرەكی لــە هاوئاهەنگیــی نێوان 
گروپە وەكیلەكانی سەر بە ئێران لە ناوچەكە 
و بەتایبەتــی لــە ســووریا هەبــوو، كاتێكی 

رووداو - هەولێر

رۆژهەڵاتــی  لــە  ئەمریــكا  هاوپەیمانەكانــی 
نێوەڕاســت بەنیگەرانییەوە چاودێریی ئاكامەكانی 
كوژرانی قاســم ســولەیمانی، فەرماندەی پێشووی 
ســوپای قودس دەكەن. لە كاتێكدا گومان دەكەن 
ئێــران كاردانــەوەی زیاتــر لەوەی هەبــێ كە هەتا 
ئێســتا كردوویەتی. وڵاتانی رۆژهەڵاتی نێوەڕاست 
ترســی ئەوەیان لێنیشــتووە كە ئێران تۆڵە لەوان 
بكاتــەوە. رووداوەكانــی رابردووش دەریخســتووە 
ئیــدارەی ئەمریكی مەیلێكی ئەوتۆی بۆ بەرگری لە 

هاوپەیمانەكانی نییە.
بەرپرسانی ئێستا و پێشووی ئیدارەی ئەمریكی 
بــە گۆڤــاری )فۆریــن پۆڵســی(ی ئەمریكییــان 
راگەیانــدووە هەرچەنــد كەنداوییــەكان كەیفیــان 
بــە ســولەیمانی نەدەهات، بــەڵام لــە كۆبوونەوە 
داخراوەكانــدا لۆمەی ئەمریكا دەكــەن كە لە هیچ 
و خۆڕایی قەیرانێكی دروســتكردووە، كۆتاییەكەی 

دیار نییە.
ئەمریكا سەرباز و ژێرخانی سەربازی لە سعودیە، 
ئیمــارات، بەحرەیــن، كوەیــت و قەتــەر هەیە كە 
سیستەمی مووشەكیی ئێران هەموویان دەگرێتەوە. 
ئیســرائیلیش كە نزیكترین هاوپەیمانی ئەمریكایە 
لە ناوچەكەدا، هەڕەشــەی هێرشــی لەســەرە، بە 
تایبەتیــش لەلایــەن حزیبوڵڵای لوبنانییــەوە كە 

نزیكەی 150 هەزار هاوەنی هەیە.
لە ناوەڕاستی ئەیلوولی ساڵی رابردوو دامەزراوە 
نەوتییەكانــی ســعودیە لە بەقیق كرانــە ئامانجی 
هێرشــی فڕۆكەی بێفڕۆكەوان و مووشەك، بەهۆی 
ئەو هێرشەوە نیوەی بەرهەمهێنانی نەوتی سعودیە 
راگیرا. ئەمریكا پەنجەی تۆمەتی بۆ لای ئێران درێژ 
كــرد، بەبێ ئــەوەی هیــچ كاردانەوەیەكی ئەوتۆی 

هەبێ.
ســێ مانــگ و نیــو دوای ئەو هێرشــە، قاســم 
ســولەیمانی لە هێرشــێكی فڕۆكــەی بێفڕۆكەوانی 
ئەمریكیــدا لە نزیــك فڕۆكەخانــەی نێودەوڵەتیی 
بەغدا كوژرا. بەگوێرەی راپۆرتێكی رۆژنامەی )وۆڵ 
ســتریت جورناڵ(ی ئەمریكی، ســولەیمانی بەنیاز 
بوو چاوی بە عادل عەبدولمەهدی، سەرۆكوەزیرانی 
كاربەڕێكەری عێراق بكەوێ كە رۆڵی نێوەندگیری لە 

نێوان بەرپرسانی تاران و ریازدا دەگێڕا.
بەرپرسانی ئەمریكی لە سێ هەفتەی رابردوودا 
جەختیان لەوە كردووەتەوە كە كوژرانی سولەیمانی 
یارییەكــەی لە ناوچەكە گــۆڕی، بە جۆرێك ئێران 
ناچار كراوە پێش هەر هەنگاوێكی داهاتووی خۆی 
لە ناوچەكــەدا بیر لە ئاكامەكــەی بكاتەوە، بەڵام 
بەرپرســێكی پێشووی كۆشكی ســپی بە )فۆرین 
پۆڵســی( دەڵــێ: "هیچــكام لــە هاوپەیمانەكانی 

ئەمریكا پێیانوانییە بەربەست بۆ ئێران دانرابێ".
دوای كوژرانــی ســولەیمانی، محەممــەد بــن 
ســەلمان، شــازادەی جێنشــینی ســعودیە، لــە 
پەیوەندییەكی تەلەفۆنیدا لەگــەڵ عەبدولەمەهدی 
داوای كــرد هەوڵ بدرێ "دۆخەكە هێور بكرێتەوە". 
دواتر خالد بن سەلمانی برای رەوانەی واشنتن كرد، 
بۆ ئەوەی كۆشكی سپی لە نیگەرانییەكانی سعودیە 

لە كاردانەوەی ئێران ئاگادار بكاتەوە.
كاربەدەســتێكی ســعودی لەبــارەی كوژرانــی 
سولەیمانی بە )جورناڵ( دەڵێ "كاتەكەی كوشندە 
بــوو، بێگومــان ئێمــە چاوەڕێی ئــەو هەنگاوەمان 
نەدەكرد و ئامادەش نین بۆی". لە مانگی تشرینی 
یەكەمی ســاڵی رابردوو، ئیــدارەی دۆناڵد ترەمپ، 
سەرۆكی ئەمریكا رایگەیاند كە 1800 سەرباز، دوو 
بنكەی ئاسمانی، دوو باتری سیستەمی مووشەكیی 

پاتریۆت رەوانەی سعودیە دەكات.
لێــدان لە ســولەیمانی بەبــێ ئاگاداركردنەوەی 
هاوپەیمانــە ئەوروپی و عەرەبەكانی ئەمریكا بووە، 
لــە كاتێكــدا ئــەو هاوپەیمانانە نازانن ســتراتیژی 

گشتیی ئەمریكا بۆ بەرەنگاربوونەوەی ئێران چییە 
و ناتوانن پێشــبینی هەنــگاوی داهاتووی ئەمریكا 
بكــەن. ئادریــان تەباتەبایی، شــارەزای كاروباری 
ئێران لە ناوەندی )رەند(ی ئەمریكی پێیوایە: "یەك 
ئەمریكی بكوژرێ، ئەگەری جەنگ لە ســفرەوە بۆ 
100 بەرزدەبێتەوە، بــەڵام ئەگەر لە دامەزراوەكان 

بدات، هیچ روونادات".
حكومەتــی ئیمارات داوای لــە ئێران و ئەمریكا 
كــردووە بــە "ژیرییــەوە" مامەڵە لەگــەڵ دۆخەكە 
بكــەن و خۆیــان لــە هەســت و ســۆز بپارێــزن. 
قەتەر كە میوانداری گەورەترین بنكەی ســەربازیی 
ئەمریكا لە رۆژهەڵاتی نێوەڕاســت دەكات، سەرەتا 
بــۆ هێوركردنــەوەی بارودۆخەكــە محەممــەد بــن 
عەبدولڕەحمــان ئــال ســانی، وەزیــری دەرەوەی 
قەتــەری رەوانەی ئێران كــرد، هەفتەی رابردووش 
تەمیــم حەمــەد ئــال ســانی، میــری قەتــەر، بە 

سەردانێك گەیشتە تاران.
ســتیڤ بەنۆن، داڕێژەری پێشــووی ستراتیژی 
ئیــدارەی ترەمپ، لــە 2018 لەبارەی سیاســەتی 
ئیــدارەی ئەمریكــی بــۆ رۆژهەڵاتــی نێوەڕاســت 
بــە گۆڤــاری )نیویۆركــەر(ی ئەمریكــی راگەیاند 
"پلانــی ئێمــە لەناوبردنــی خەلافەتــی داعــش لە 
عێــراق و ســووریا، پاشەكشــەكردن بە ئێــران و 
راگرتنــی هاریكارییەكانی وڵاتانی كەنداو بۆ گروپە 

رادیكاڵەكانە".
لەو كاتەدا محەممەد بن ســەلمان لە كۆشــكی 
سپی وەك "فاكتەری گۆڕانكاری" ناوی دەركردبوو، 
بەشــێك لەو گۆڕانكارییــەش جڵەوكردنی نفووزی 
ئێران لــە ناوچەكــەی دەگرتەوە كــە دەبووایە بە 
هــاوكاری ســعودیە و ئەمریكا بكرێ. سیاســەتی 
توندی سعودیە لە دوو ساڵی یەكەمی سەرۆكایەتی 
ترەمپــدا پەیوەندی بەو پلانە هاوبەشــەوە هەبوو، 
بەڵام هێرشــەكەی ئەیلــوول و بێدەنگیی ئەمریكا 
بیركردنــەوەی ســعودیەكانی گۆڕیــوە، لە كاتێكدا 
ســعودیەكان گەیشــتوونەتە ئەو بڕوایەی ئەگەر لە 
داهاتووشــدا هێــرش بكرێتە ســەریان، ئەوە هیچ 
گەرەنتییەك نییە ئەمریكییەكان لەسەریان وەدەنگ 

بێن.
محەممــەد ئەلســولەیمی، ســەرۆكی ناوەنــدی 
لێكۆڵینەوەی )رەســانە(ی ســعودی بۆ توێژینەوە 
لەبارەی ئێران، لە لێدوانێكدا بۆ )جورناڵ( دەڵێت: 
"پرس و ئاواتی سەرەكیی سعودیە ئارامكردنەوەی 
گرژییەكانە. ئێمە دەزانین ئێرانییەكان تووڕەن، بەڵام 
رەنگــە لەگەڵ تێپەڕینی كاتدا، ئەوانیش بە هێمنی 
و عەقڵانــی بیربكەنەوە و پەی بە مەترســییەكانی 
دەستكردنەوەی توند لەدژی ئەمریكییەكان بەرن".

لــە مانگــی ئایــاری 2018ەوە ئەمریــكا لــە 
رێككەوتنــە ئەتۆمییەكەی نێوان ئێران و كۆمەڵەی 
5+1 كشــاوەتەوە، لەو كاتەشــەوە لە چوارچێوەی 
سیاسەتی "ئەوپەڕی گوشار"دا سزای توندی بەسەر 
جومگە سەرەكییەكانی ئابووریی ئێراندا سەپاندووە. 
ئەلســولەیمی پێیوایە "سیاسەتی ئەوپەڕی گوشار 
باشــترین ئەڵتەرناتیڤــە، چونكــە بژارەكانی دیكە 

جەنگن و هیچ كەسیش جەنگی ناوێ".
ســعودیە خەریكــی جێبەجێكردنــی پــڕۆژەی 
ســتراتیژیی "روئیــای 2030"یــە كــە ئامانج لێی 
دوورخســتنەوەی ئابووریی ســعودیەیە لە داهاتی 
نــەوت. ئەم پڕۆژەیە پێویســتی بــە وەبەرهێنانی 
گــەورەی بیانییــە، بــەڵام ئەگەر ناوچەكــە بەرەو 
جەنــگ بچێ، ئەوە وەبەرهێنانی بیانیش لەو وڵاتە 

كەمدەبێتەوە.
ئیســرائیلییەكان بە جۆرێك لە گەشــبینییەوە 
لــە دۆخەكە دەڕوانن. بەرپرســانی ئیســرائیلی بە 
رۆژنامــە ئەمریكییەكەیان راگەیاندووە ئەگەر ئێران 
راســتەوخۆ هێرش بكاتە ســەر ئیســرائیل، ئەوە 
حكومەتی تەلەبیب دەمودەست وەڵام دەداتەوە. لە 
چەند ســاڵی رابردوودا، هێزی ئاسمانیی ئیسرائیل 
چەندین جار بنكە سەربازییەكانی ئێران و میلیشیا 

شیعەكانی لە سووریا و عێراق كردووەتە ئامانج.
مەیر جاویدانفەر، مامۆستای سیاسەتی ئێران لە 
ناوەندی ئینتەر دیســیپلینەری ئیسرائیلی دەڵێت: 
"یەكێــك لــەو هۆكارانــەی وادەكات ئێرانییــەكان 
لــە هەوڵیان بــۆ تۆڵەكردنــەوەی كوژرانی قاســم 
ســولەیمانی بیر لــە لێدانی ئیســرائیل نەكەنەوە، 
ئەوەیە كە ئەوان دەزانن ئەگەر هێرش بكەن، ئەوە 

ئیسرائیل وەڵامیان دەداتەوە".
ئێــران لە یــەك دەیە و نیوی رابــردوودا دەیان 

میلیشــیای شــیعەی لــە ناوچەكە رێكخســتووە و 
هاریكاریــی ســەربازیی پێشــكەش كــردوون، ئەو 
میلیشیایانە بەشێكی سەرەكین لەو ئامرازانەی تاران 
بەكاریاندەهێنێ بۆ ئەوەی ئەگەری جەنگێكی دیكەی 
هاوشــێوەی جەنگی هەشت ساڵەی عێراق و ئێران 
لەخۆی دووربخاتــەوە. لە حاڵەتێكدا كە جەنگێك 
لەدژی ئێران سەرهەڵبدات، ئاگری جەنگەكە تەنیا 
لــە تاران نامێنێتــەوە، وەك چۆن دوور نییە ئێران 
هەر ئەو میلیشیایانە بۆ سەندنەوەی تۆڵەی كوژرانی 

سولەیمانی بەكاربهێنێ.
بەو حاڵەشــەوە یاكــۆڤ ئامیــدرۆر، راوێژكاری 
پێشــووی ئاسایشــی نیشــتمانیی ئیســرائیل، لە 
لێدوانێكــدا بۆ )وۆڵ ســتریت جورناڵ( گەشــبینە 
بەوەی ئێــران لە هەوڵەكانی ســەركەوتوو نەبێ و 
دەڵــێ: "بەڵێ، ئێران هەوڵــی وەڵامدانەوە دەدات، 
بەڵام ئەوە بەو مانایە نییە سەركەوتوو دەبن. ئێمە 
لە ســووریا كۆمەڵێــك بەریەككەوتنمان لەگەڵیان 
هەبــووە، زیاتر لە جارێك هەوڵــی وەڵامدانەوەیان 

داوە، بەڵام سەركەوتوو نەبوون".
باربــارا لیــف، باڵیــۆزی پێشــووی ئەمریكا لە 
ئیمــارات، بە )فۆرین پۆڵســی( دەڵێ: "دیار نییە 
وەڵامی كۆتایی ئێران چۆن دەبێ، چونكە هێرشــە 
مووشەكییەكە بۆ سەر عەین ئەلئەسەد تەنیا یەكێك 
لە خواردنەكانی ســەر مێنــوی ئێرانە بۆ ئەمریكا، 
دوای ئەوەش پرســیارەكە ئەوەیە ئەمریكا بەنیازی 
چییە و ستراتیژە گەورەكەی چییە؟". دیار نەبوونی 
وڵامی ئەم دوو پرسیارە وادەكات وڵاتانی رۆژهەڵاتی 
نێوەڕاســت بــە وریاییەكــی زۆرەوە مامەڵە لەگەڵ 

دۆخەكە بكەن.

زۆرتر لــە ســەت ئەندامی رێكخــراوی نەتەوە 
یەكگرتــووەكان دانیان بە دەوڵەتی ســەربەخۆی 
كۆسۆڤۆدا ناوە، بەڵام بەهۆی دانپێدانەنانی رووسیا 
و ســربیا و چیــن و ئیســپانیا و هەندێــك وڵاتی 
دیكە، هێشــتا نەبووەتە ئەندام. لە شــەقامەكانی 
زۆربەی شــارەكانی كۆسۆڤۆ چوار ئاڵا دەبینرێن: 
ئــاڵای ئەمریكا، ئــاڵای یەكێتیــی ئەوروپا، ئاڵای 
ئەلبانیــا و ئــاڵا نوێیەكــەی دەوڵەتی كۆســۆڤۆ. 
هەموو كۆســۆڤۆییەك خۆی بە قەرزداری ئەمریكا 
دەزانێت. لە جوانترین و بەرزترین شــوێنی شاری 

پریشــتینا باڵەخانەیەكی زۆر گەورەی شووشەیی 
هەیــە كــە باڵیۆزخانەی ئەمریــكای تێدایە. ئەمە 
دروست بەپێچەوانەی باڵەخانەی باڵیۆزخانەكانی 
دیكەی ئەمریكایە لە وڵاتانی جیهان كە هەمیشــە 
لەپشت دیوارە بەرزەكان و بە رێوشوێنی تەناهیی 
توند دەپارێزرێن. لەنێو شــاری پریشــتینا تەنیا 
پەیكــەری مادلین ئۆڵبرایت نا، بەڵكو پەیكەرێكی 
زۆر گــەورەی بیــل كلینتنیــش هەیە كــە وێنە و 
ئاڵایەكی زۆر گەورەی ئەمریكا ســێبەری بەسەردا 
كردووە. بازرگانێكی كۆســۆڤۆیی فورســەتی لەو 

خۆشەویســتییە بێســنوورە هێناوە و لە تەنیشت 
پەیكەرەكــەی كلینتــن، دوكانێكــی جلوبەرگــی 
خانمانی بەناوی هیلارییەوە داناوە. كۆسۆڤۆییەكان 
دەڵێن ئەوكاتەی هیلاری وەزیری دەرەوەی ئەمریكا 
بــوو، جارێك بە ســەردان چووەتە ئەو دووكانە و 

هەندێك جلیشی لێ كڕیوە.
 موسوڵمانە ئەوروپییەكان

كۆسۆڤۆییەكان زۆرینەیان موسوڵمانن. بۆیەش 
لە هەموو شــار و گوندێكی ئــەو وڵاتە مزگەوت و 
منــارە دەبینرێت و دەنگــی بانگی ئەڵڵاهوئەكبەر 
دەبیسترێ، بەڵام هیچ شتێكیان لە موسوڵمانی هیچ 
جێگەیەكی دیكەی جیهــان ناچێت و بەتەواوەتی 
هەستدەكەیت لە وڵاتێكی ئەوروپایت. لە سەردەمی 
عوســمانییەكاندا ئێرە ویلایەتێكــی تایبەت بووە 
بەناوی )قۆسۆوە(. دوای دەركردنی عوسمانییەكان 
لەلایەن كۆسۆڤۆییەكانەوە، ساڵانێكی درێژ كەوتنە 
ژێردەستی كریستیانە سربەكان و دواتریش بوونە 
بەشــێك لە یۆگۆســاڤیا، بەڵام وەك هیچیەك لە 
كۆمارە فیدراڵییەكانی نێو یۆگۆسلاڤیا مامەڵەیان 
لەگەڵ نەكرا و پشتگوێخران و تەنیا ئۆتۆنۆمییەكی 
ســنوورداریان پێدان. ئەوانیش خەباتی مەدەنی و 
چەكدارییان كرد و گەیشتنە سەربەخۆیی. لەگەڵ 
ئەوەشــدا كۆسۆڤۆییەكان زۆر خۆیان بە ئەوروپی 
دەزانــن. هەر لە پۆشــینی جلوبەرگــەوە بگرە تا 
دەگاتــە ژیانی نێوماڵ و تەنانەت بازاڕیشــیان بە 
تەواوەتی ئەوروپییە. لە كۆمەڵگەی ئەواندا ئایین و 

سیاسەت لێك جیاكراونەتەوە، بۆیە هیچ پارتێكی 
ئیســامییان نییە كە لە پەرلەماندا حیســابی بۆ 
بكــرێ. لە مــاوەی رابــردوودا چەند كەســێكیان 
چووبوونــە نێــو داعــش، بــەڵام لەنێو كۆســۆڤۆ 
جێگەی ئــەو بیركردنەوانە نابێتەوە و لەگەڵ هەر 
كەسێك قســەم كردووە، گاڵتەی بەوە دەهات كە 
كۆسۆڤۆییەك بچێ لە سووریا یان عێراق خۆی بۆ 

داعش بەكوشت بدات.
 گەندەڵیی كەمتر لە كوردستان

كۆسۆڤۆ زۆر هەوڵدەدات ببێتە ئەندام لە یەكێتیی 
ئەوروپا. گەنجانی كۆسۆڤۆیی بەلایەنی كەمەوە یان 
ئەڵمانی یان ئینگلیزی دەزانن، بەڵام ئەو یەكێتییە 
لە راپۆرتە ساڵانەكانی خۆیدا بە بەردەوامی گلەیی 
ئەوەی لە كۆســۆڤۆ هەیە كە نەیتوانیوە گەندەڵی 
بنبڕ بكات. خەباتكارانی سەردەمی شاخ لە قۆناغی 
پاش سەربەخۆییدا دەستیان بە گەندەڵی كردووە 
و خــزم خزمێنە دەكەن، بــەڵام گەندەڵییەكەیان 
زۆر كەمتــرە لەوەی ئێمەی كورد پێی راهاتووین. 
هەریەكە لــە ناتۆ و یەكێتیی ئەوروپا و دامەزراوە 
ئەوروپییــەكان بە دەســەڵاتەوە لەنێو كۆســۆڤۆ 
چاودێریی پێشڤەچوونی ئەو وڵاتە دەكەن، بۆیەش 
بەرپرســەكانیان ناچارن ئەگەر گەندەڵیش بكەن، 

زۆر وریایانە و بەدزییەوە بیكەن.

گەندەڵــی  وەك  خاڵانــەی  لــەو  یەكێــك 
لێكدەدرێتــەوە، پەیوەندیــی نێــوان بەرپرســانی 
كۆســۆڤۆ و كوڕی هەندێك لە بەرپرســانی باڵای 
توركیایە لە بواری بازرگانیدا كە لێرە زۆر باســی 
دەكرێــت. بەشــێكی گرنگی ژێرخانی كۆســۆڤۆ، 
وەكو وێستگەی بەرهەمهێنانی كارەبا و فڕۆكەخانە 
و جــادە خێــراكان و زۆر پــرۆژەی دیكە لەلایەن 
توركەكانەوە جێبەجێكراون. لەگەڵ ئەوەشــدا لە 
هەڵبژاردنەكانــی ئەمدواییــەدا ئەو بەرپرســانەی 
دەرنەچوونــەوە  هەیــە  پەیوەندییانەیــان  ئــەو 
و ئۆپۆزیســیۆن بردییــەوە. حیزبەكانــی ئێــرە 
لەبەرئەوەی ســوپای تایبــەت بەخۆیان نییە و لە 
یەكــەم رۆژی خەبات بۆ سەربەخۆییشــەوە یەك 
سوپای یەكگرتووی ناحیزبی شەڕی كردووە، بۆیە 
هیچ حیزبێك ناتوانێ بە هێزی چەكداری هەڕەشە 

لە دیموكراسییەكەیان بكات.
ناوچە ناكۆكی 

لەسەرەكانی كۆسۆڤۆ
زۆرینەی دانیشتووانی كۆسۆڤۆ ئەلبانین، بەڵام 
لە باكووری ئەو وڵاتە ســربییەكان و ئەلبانییەكان 
پێكەوە دەژین. شارە ئەلبانینشینەكان دوای بیست 
ساڵ لە ئازادی شۆڕشــی گەورەی ئاوەدانكارییان 
تێدا كراوە و خانوو و شوققە و جادەوبان و مۆڵی 

مۆدێرن و بە كواڵیتیی بەرزیان تێدا دروستكراوە. 
كاتێــك چوومــە باكووری كۆســۆڤۆ، لــە ناوچە 
سربییەكان دۆخێكی پێچەوانەم بینی. ناوچەیەكی 
پشــتگوێخراو كە بەردەوام شەڕ و پێكدادانی لێیە 
و هێزێكی ناتۆ بە بەردەوامی لەوێیە بۆ پاراستنی 
ئاشــتی. لە شــاری مێترۆڤیجا پردێك ئەلبانی و 
سربەكان لەیەكدی جیادەكاتەوە. لەسەر ئەو پردە 
شــەڕی زۆر روویــداوە. بۆیەش كاتێك ویســتمان 
لەوێــوە بپەڕینــەوە بۆ دیوی ســربیی شــارەكە، 
هێزەكەی ناتۆ ناسنامەی میدیاڤانییان لێوەرگرتین 
و وێنەیان گرت و پێشیانگوتین ئاگامان لە خۆمان 

هێشتاش ئەندامی نەتەوە یەكگرتووەكان نییە

كۆسۆڤۆ دوای 12 ساڵ سەربــەخۆیی

كوژرانی سولەیمانی.. دەرفەتێكی نوێ بۆ رووسیا

لەبەرامبەر ئەو باڵەخانەیەی جاران ئۆفیسی سەرەكیی نەتەوە یەكگرتووەكان 
بووە لە كۆسۆڤۆ، پەیكەرێك و وێنەیەكی گەورە دانراون. پەیكەرەكە هی مادلین 

ئۆڵبرایت، وەزیری پێشووتری دەرەوەی ئەمریكایە، ئەو ژنەی لە سەردەمی سەرۆك 
بێل كلینتندا بە هەوڵە دیپلۆماسییەكانی گەلی كۆسۆڤۆی لە قڕكردن پاراست. 

كاتێك بەسەر پەیكەری ئۆڵبرایتدا چاو هەڵدەبڕی، وێنەیەكی گەورەی پیاوێكی 
ریشدار دەبینی كە بە دیواری سەر دەرگای گەورەی یاریگای نێودەوڵەتیی 

پریشتیناوە هەڵواسراوە. ئەو پیاوە ئادەم یەشارییە كە قارەمانێكی سەردەمی 
خەباتی چەكدارییە و كۆسۆڤۆییەكان وەكو گیڤارای خۆیان تەماشای دەكەن. 

لەو یاریگایەی جاران تەنیا بۆ یارییە لۆكاڵییەكانی نێو یۆگۆسلاڤیا بەكاردەهات، 
لە ماوەی رابردوودا هەردوو هەڵبژاردەی ئینگلتەرا و كۆسۆڤۆ یارییان كردووە. 
كۆسۆڤۆیەك كە دوازدە ساڵە سەربەخۆیی جاڕداوە و لە سربیا جیابووەتەوە، 

هێشتا نەیتوانیوە ببێتە ئەندامی نەتەوە یەكگرتووەكان. ئەو كۆسۆڤۆیەی بۆ من 
وەك كوردێك ئەزموونێكی دەوڵەمەندی هەیە بۆ ئەوەی لێیەوە فێربین.

 هێمن عەبدوڵڵا
رووداو - پریشتینا

دەیەوێ پێگەی خۆی لە ناوچەكە بەهێزتر بكات

زۆری دەوێ هەتــا ئێــران بتوانــێ بە هەمان 
رادە هاوئاهەنگــی بگێڕێتــەوە نێــوان گروپە 

وەكیلەكانی".
بەشی زۆری سیاســەتی ئەمنیی ئێران لە 
ســووریا لەلایەن قاسم ســولەیمانی خۆیەوە 
دادەڕێــژرا و جێبەجــێ دەكــرا، هەر ئەوەش 
وایكردبــوو ســولەیمانی دەســەڵاتێكی زۆری 
لە حكومەتی سووریاشــدا هەبێ. ئیســایەف 
پێیوایە كوژرانی سولەیمانی نفووزی ئێران لە 
ســووریا كەمدەكاتەوە، ئەوەش لە پڕۆسەی 
چارەســەری سیاسیی ســووریادا ئازادییەكی 

زیاتری مانۆڕ بە رووسەكان دەدات.
كوژرانــی فەرمانــدە ئێرانییەكــە لەســەر 
خاكی عێــراق دەرئەنجامی گەورەی لەســەر 
پەیوەندییەكانــی ئەمریكا و عێراق و پێگەی 
ئەمریــكا لــە ناوچەكــە دەبــێ. رۆژی دوای 
لێدانی ســولەیمانی، فراكســیۆنە شیعەكانی 
پەرلەمانــی عێــراق داوایــان لــە حكومەتــی 
وڵاتەكەیــان كــرد هێزەكانــی هاوپەیمانــان، 
بەتایبەتــی ئەمریــكا، لــە عێــراق دەربكات. 

بــەڵام ئەمریكا رایگەیاندووە كە دەرچوون لە 
عێراق لە بەرنامەیاندا نییە.

رۆژی چوارشــەممەی رابردوو، بەرپرسانی 
ئەمریكــی رایانگەیاند جارێكی دیكە دەســت 
بە ئۆپەراسیۆنە هاوبەشەكانیان لەگەڵ هێزە 
عێراقییــەكان دەكەنەوە. ماوەی 10 رۆژ بوو 
ئەمریكییەكان ئۆپەراســیۆنە هاوبەشــەكانی 
ئــەوەی  لەبــەر  هەڵپەســاردبوو،  خۆیــان 
چاوەڕێــی كاردانــەوەی ئێــران و میلیشــیا 
شــیعەكان بوون پاش كوژرانی سولەیمانی و 

ئەبومەهدی موهەندیس.
سەرەڕای دەستپێكردنەوەی ئۆپەراسیۆنە 
ئەمریكییــەكان  ئەســتەمە  هاوبەشــەكان، 
وەك چوار ســاڵی رابــردوو بتوانن بە هەموو 
تەركیزەوە هەڵمەتی دژی داعش بەڕێوەبەرن، 
لەبــەر ئــەوەی بەشــێكی تەركیزیــان دەبێ 
لەسەر هەوڵەكانی بەرەنگاربوونەوە و رێگری 
لە هێرشی میلیشیا شیعەكان بێ. پەرتبوونی 
تەركیــزی ئەمریكییەكان لە عێراق كاریگەری 
راستەوخۆی لەسەر پلانی ئۆپەراسیۆنەكانی 

ئەمریــكا لە باكووری رۆژهەڵاتی ســووریاش 
زۆری  بەشــی  ئــەوەی  لەبــەر  دەبــێ، 
ئۆپەراســیۆنەكانی ئەو ناوچەیە لە عێراقەوە 

چاودێری و ئیدارە دەكرێن.
رووداوەكانــی چەنــد هەفتــەی رابــردوو 
و  ســولەیمانی  كوژرانــی  دەریانخســتووە 
ئەبومەهــدی كاریگەریــی گەورەیان لەســەر 
پەیوەندییەكانی حكومەتی عێراق و ئەمریكا 
هەبووە، ئەوەش دەرفەتی ئەوە بە رووســیا 
دەبەخشــێ پەرە بە پەیوەندییەكانی لەگەڵ 
حكومەتی بەغدا بدات، لە كاتێكدا متمانە بە 
ئەمریكییــەكان لە ماڵی شــیعەدا لاواز بووە. 
شــارەزایان پێیانوایە بەشــداریی رووسیا لە 
عێراق لە ئاستی دیپلۆماسی و فرۆشی چەك 

و گرێبەستی نوێی نەوت تێناپەڕێ.
ئانا بۆرشچێڤســكایا، شارەزای رووسیا لە 
پەیمانگــەی واشــنتن دەڵێت: "دوایین شــت 
كــە پوتین دەیــەوێ، ئەوەیە لــە رۆژهەڵاتی 
نێوەڕاســت پشتی لایەنێكی دیاریكراو بگرێ. 
باشــترین كارتی بەردەســتی پوتیــن كارتی 
نێوەندگیرییــە و پێموایــە ئێســتا رووســیا 
لــە دۆخــی چاوەڕوانیدایە بۆ ئــەوەی بزانێ 
دۆخەكــە بــەرەو كــوێ دەچــێ، گەورەترین 
شــت كــە رووســیا پێیدەكــرێ، هەنــگاوی 
دیپلۆماسییە". ئەم بارودۆخە نوێیە دەرفەت 
بە رووســیا دەدات بۆ ئــەوەی نفووزی خۆی 
لــە عێــراق بەهێزتر بكات كە لە 17 ســاڵی 
رابــردوودا زۆنــی دەســەڵاتی ئەمریكییەكان 

بووە.

كوژرانی سولەیمانی، دەسەڵاتی رووسیا 
لە چارەسەری پرسی سووریا زیاتر دەكات

شارەزایەكی رووسی:

كوژرانی سولەیمانی نیگەرانی كردوون

وڵاتانی كەنداو خۆیان 
لە كێشەی ئێران و ئەمریكا 

بەدوور دەگرن

هێرشەكەی سەر ئارامكۆ و 
بێدەنگیی ئەمریكا بیركردنەوەی 

سعودییەكانی گۆڕیوە

و كۆمــاری كۆســۆڤۆ و بەشــێكی باكــووری 
مەكەدۆنیــا و ئــەو ناوچانەی دیكــەی باڵكان 
پێكدێت كە ئەلبانییەكان تێیدا دەژین. تەنانەت 
لە ســەردەمی خەباتی چەكداریشــدا سوپای 
ئازادی كۆســۆڤۆ فەرمانــدە و گەریلای زۆری 
كریســتیانی هەبوون. ســربیا زۆر هەوڵدەدات 
بەهۆی كڵێســای ئەرتۆدۆكســیی ســربییەوە 
كریســتیانەكانی كۆســۆڤۆ قایل بكات بەوەی 
بــەڵام  بوەســتنەوە،  ســەربەخۆیی  دژی 
ئەرتۆدۆكسە ئەلبانییەكان ئەوە رەتدەكەنەوە. 
كێشــەی موڵكدارێتیی كڵێســا سربییەكان لە 
كۆسۆڤۆ یەكێكی دیكەیە لەو كێشانەی تاوەكو 
ئێستاش لەنێوان كۆسۆڤۆ و سربیادا یەكلایی 

نەبووەتەوە.
بایەخ بە گەنج دەدەن

هەرچەنــدە ژیانێكــی مۆدێــرن و پــڕ لــە 
خۆشــگوزەرانی لە شــەقامەكانی پریشــتینا 
دەبینی، بەڵام زۆرینەی گەنجەكانی ئەو وڵاتە 
گیرفانیان بەتاڵە. ئەو وڵاتە سامانی سروشتیی 
وەكو نەوتی نییە، بەڵام ژێر خاكەكەی پڕە لە 
كانزای دیكە كە لە پیشەسازییە مۆدێرنەكانی 
وەكو دروســتكردنی مۆبایل و ئۆتۆمبێلسازیدا 
بەكاردێــن. جگە لــەوەش كارگــەی گەورەی 
شــەراب و خواردنــەوەی دیكــە لە كۆســۆڤۆ 
هەن. كۆسۆڤۆییەكانی دیاسپۆرا یارمەتییەكی 
گەورەی وڵاتە تازە سەربەخۆبووەكەیان دەدەن 
و وەبەرهێنانــی زۆر لە وڵاتی خۆیاندا دەكەن. 
دەوڵەتیش پشتیوانییان دەكات و ئاسانكارییان 
بۆ دەكات. ئەو گەنجانەی كۆسۆڤۆ دەرفەتیان 
هێناوە لە زۆر بواردا لە جیهان ناویان بۆ خۆیان 
دروســتكردووە، بەتایبەتیش لە بواری گۆرانی 
گوتندا. بەڵام بەوەوە نەوەســتاون و دەیانەوێ 
وڵاتەكەیان لە بواری خزمەتگوزاری و داهێنانی 
زانستیشدا ئیشی گەورە بۆ جیهان بكات. بۆیە 
زۆر لــە كۆمپانیاكانی جیهــان، ناوەندەكانیان 
دەهێننە كۆســۆڤۆ. لە سەنتەرێكیشــدا كە لە 
پریشــتینا ســەردانم كرد، داهێنانی گەورەی 
زانســتی دەكرێــن و بەنــاوی كۆســۆڤۆوە لە 

ناوەندە نێودەوڵەتییەكاندا تۆمار دەكرێن.
+ بــۆ زانیاریــی زۆرتر لەســەر كۆســۆڤۆ، 
بەرنامــەی گەڕیدە لــە تەلەڤیزیۆن و پۆرتاڵی 
رووداو ببینــە. چوارشــەممە، كاژێــر 21:30 

بەكاتی هەولێر. 

دوو خانمی كۆسۆڤی لەبەردەم کافێیەکی وڵاتەکەیاندا )فۆتۆ: رووداو(

پەیکەری  کلینتن، سەرۆکی پێشووتری ئەمریکا لەنێو شاری پریشتینا

لە ئەیلوولی 2019 دامەزراوە نەوتییەكانی سعودیە لە بەقیق كرانە ئامانجی هێرشی فڕۆكەی بێفڕۆكەوان و مووشەك

شرۆڤە و بۆچوون

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

لە سەروبەندی خۆپیشاندانەكانی ئەمدواییەی 
پارێزگا شیعەنشینەكانی عێراق و بەدیاریكراوی 
لــە دوای نامەی دەستلەكاركێشــانەوەی عادل 
عەبدولمەهــدی كــە ئامــاژەی بــە خواســتی 
مەرجەعیەت كردبوو لە كشانەوەكەی، مەبەستم 
بــوو لــە وتارێكــدا چەنــد پرســێك دەربارەی 
سیســتانی بورووژێنم. بەڵام بەهۆی پێشــهاتە 
جۆراوجۆرەكان و پێویســتی لەســەر وەستانی 
هەنــدێ بابەتی تر، فەرامۆشــم كرد. ئەم چەند 
رۆژەی رابــردوو بەهۆی بڵاوبوونــەوەی هەواڵی 
ئەنجامدانی نەشتەرگەری و دەربڕینی خۆشحاڵیی 
هەریەكــە لــە ئێــران و ئەمریــكا و بەرپرســە 
عێراقییەكان بە سەركەوتنی نەشتەرگەرییەكەی 

سیستانی، سەرنجم كەوتەوە سەر ئەو بابەتە و 
بەپێویستم زانی لەسەری بوەستم.

ئایــا ئــەو رۆڵــەی سیســتانی دەیگێڕێــت 
هــەر بەڕاســتی لــەوەدا كــورت دەبێتــەوە كە 
كەســایەتییەكی ئاینییــە و رۆڵــی مەرجەعــی 
لــە  بریتییــە  یاخــود سیســتانی  پێــدراوە؟ 
دامەزراوەیەكی ســتراتیژیی شــیعی بۆ ئەوەی 
لە پشــتەوەی بەڕێوەبردنــی دەوڵەت، خزمەت 
بە ســتراتیژی تەشــەیوع بكات لــە ناوچەكە؟ 
ئایا پێوەرە زانستییەكان بۆ توانای جەستەیی 
و عەقڵیــی مرۆڤ تا چ ئاســتێكی تەمەن ئەوە 
دەســەلمێنن كــە پیرە پیاوێكی نەوەت ســاڵە 
لەپشتی بڕیارە ســتراتیژییەكانی بەڕێوەبردنی 

وڵاتێكەوە بێت؟ بەتایبەتیش بۆ وڵاتێكی وەك 
عێراقی پڕ لە كێشە و ئاڵۆزی. ئایا چ لۆژیكێك 
ئەوە دەسەلمێنێ كە رێگەی دروست ئەوەیە لە 
هەرە پرسە هەستیار و كێشە ئاڵۆزەكاندا هەموو 
دامەزراوە دەســتوورییەكان و عاقڵمەندانی ئەم 
وڵاتە تەســلیم بە سەرنج و قسەی كەنەفتێكی 

وەك سیستانی ببن؟
شیعەكان بە ئەندازەیەك پیرۆزییان بە رۆڵی 
مەرجەع داوە كە ورووژاندنی پرســیارگەلی لەم 
شــێوەیە بخرێتــە خانەی كوفــرەوە. بەڵام خۆ 
ئێمەی كورد و ســوننەی عەرەبــی عێراق هیچ 
پابەندێتییەك نامانبەستێتەوە بەو پیرۆزییەوە 
تــا نەوێرین پرســیار لەبارەیــەوە بكەین. هەر 
بەڕاســتی ئایا زانست لەبارەی كارایی و توانای 
مرۆڤەوە رێگە بەوە دەدات عەقڵ و بیركردنەوە 
و دونیابینیی كەســێكی نەوەت ســاڵە بخرێتە 
ســەرووی هــۆش و عەقڵــی كەســێكی پەنجا 
ســاڵەوە؟ راســتە ئەزموون گرنگە، كەســانی 
خاوەن ئەزموون شارەزاییان زیاترە لە كەسانێك 
كە بــە حوكمی تەمــەن نەگەیشــتوونەتە ئەو 
ئاســتەی ئەزموونیــان كەڵەكــە بووبێت، بەڵام 
ئەوەش تا ئاستێكی دیاریكراوە. كەڵكوەرگرتن 
لە ئەزموونی شارەزایانیش ناكاتە وابەستەیی و 
تەسلیمبوون بە رای كەسانی خاوەن ئەزموون. 
بەتایبەتیش لە كاروبــاری بەڕێوەبردنی وڵات و 

ژیانی خەڵكدا.
ئــەوەی لــە عێــراق دەبینرێــت وەرگرتنــی 

فەرمانە لە مەرجەعیەت. تا ئەندازەیەك ئەگەر 
ئەوە بۆ كاروباری دینی و یەكلاكردنەوی هەندێ 
بابەتی مەزهەبی و شــەرعی بێت، دەشێ وەك 
حاڵەتێكی ئاســایی تەماشــا بكرێت. بەڵام لە 
پرســی بەڕێوەبردنی كاروباری وڵات و كێشە و 
گرفتە سیاســییەكاندا، بەڕاستی كارەساتێكی 
گەورەیە بەســەر عێراقەوە. سیســتانی ئێستا 
تەمەنــی بــووە بە نەوەت ســاڵ، ئایــا كام لە 
بەرپرســە عێراقییەكان ئامادەن بــۆ كاروباری 
ژیانی شەخســیی خۆیان و رێكخستنی ناوماڵ 
و لەبەركردنی جلوبەرگ، پرس و راوێژ بە دایك 
و باوكــی خۆیان بكەن؟ هەر بەڕاســتی كامیان 
ئامادەیــە لەماڵــەوە عەقڵی خۆی تەســلیم بە 
عەقڵــی دایك یــان باوكی خۆی بــكات ئەگەر 
تەمەنی گەیشــتبێتە هەشتا ســاڵ نەك نەوەت 
ســاڵ؟ كاممان لە ماڵەوە گاڵتە بە عەقڵی پیر 
و كەنەفتێكی خۆمان ناكەین و دەڵێین كە پیر 
بــوون عەقڵیان منــداڵ دەبێتــەوە. ئەی خێرە 
لە پرســە هــەرە گرنگ و هەســتیارەكانی ئەو 
وێرانەیــەی ناوی عێراقە، دەبێ هەموو چاوەڕێ 
بــن بزانن لە وتاری نوێژی هەینیدا نوێنەرەكەی 
سیستانی چی دەڵێت؟ پاشان هەموو دامەزراوە 
دەستووری و شــەرعییەكانی عێراق پابەندێتی 
خۆیــان بــۆ خواســت و داوای مەرجەعیــەت 
دەردەبڕن و خەریكە بەڕێوەبردن و دەوڵەتداری 

لە عێراق دەكەنە مەهزەلە.
 كێ ئەو رۆڵەی بە سیســتانی داوە كە بەو 

جــۆرە و تا ئەو ئاســت و ئەندازەیە تەدەخول 
لــە بەڕێوەبردنی كاروباری وڵاتدا بكات؟ خەڵك 
خۆپیشــاندان دەكات، دەبێــت چــاوەڕێ بــن 
بزانن مەرجەعیەت هەڵوێســتی چییە بەرانبەر 
بە داخوازییەكانیان. پرۆژە یاســایەك دەچێتە 
پەرلەمان دەبێت چاوەڕێ بن بزانن نوێنەرەكەی 
سیســتانی چــی دەفەرمــوێ دەربــارەی ئــەو 
پرۆژە یاســایە. كاندیدێك ناوی دەبرێت بۆ هەر 
پۆســتێك دەبێت هەڵوەســتە بكرێــت بزانرێت 
مەرجەعیەت چی دەڵێت لەبارەیەوە. ســەرۆكی 
حكومەت دەســت لەكار دەكێشــێتەوە لەسەر 
داخوازیی مەرجەعیەت، وەك كاربەڕێكەر دەست 
بــەكار دەكاتــەوە لەســەر داوای مەرجەعیەت. 
هەر بەڕاســتی ئەی دەســتوور و یاســا و رێسا 
و دامەزراوە دەســتوورییەكان كاریان چییە لەم 

وڵاتە؟
مــن گومانم هەیە لــەوەی ئــەو رۆڵە بریتی 
بێــت لــە تەنیــا ئــەو كەســایەتییە ئاینییەی 
ئەمــڕۆ سیســتانییە و پاش شــەش مانگی تر 
ئــەو دەمرێ و بە كەســێكی تری دەســپێرن. 
ئەو ناوەندە ئاینییە دامەزراوەیەكی ســتراتیژی 
شــیعییە و بەپێــی قۆناغەكانی گەشــەكردنی 
تەشــەیوع هەنــگاو بــە هەنــگاو ئاراســتەی 
دامەزراوە دەوڵەتییەكان دەكات و لە پشتەوەی 
بەڕێوەبردنی ئەم وڵاتەیە. كارێكی ئاسان نابێت 
بۆ شــیعە هەلومەرجێك دروستبكەن كە كورد 
و ســوننە بەوە رازی بن ناوەندێكی ستراتیژیی 

شــیعی بەتەنیا وڵاتەكە بەڕێوەبەرێت. بەڵام بە 
رەخســاندنی ئەو فەزا گشــتییەی لە عێراق بۆ 
مەرجەعیەت و رۆڵی مەرجەع رەخســاندوویانە، 
ئێستا هەموو عێراقییەكان تەسلیمی ئەو ئیرادەیە 
بوون و كەس ناتوانێ پێچەوانەی بیركردنەوە و 
دونیابینیــی مەرجەعیەت بێت. تەنانەت ئەگەر 
بڕیــار و فتواكانــی دژی بەرژەوەنــدی عێراق و 

ئاشتی و سەقامگیریی وڵاتەكەش بن.
لانیكــەم بــە پاســاو و بیانووی ئــەوەی كە 
سیســتانی نەخۆشــە و تەمەنی گەیشــتووەتە 
نەوەت ســاڵ، پێویستە هەڵوەستە لەسەر ئەو 
رۆڵــە بكرێت كــە پێیدراوە. دەبێــت پەرلەمان 
و ســەرۆكایەتی كۆمــار و ئەنجوومەنی وەزیران 
موراجەعەیەكی ئەم پرسە گرنگە بكەنەوە. رێز 
لــە هەر پیرۆزییەكی ئاینــی هەر پێكهاتەیەكی 
عێــراق بگرن لە چوارچێوەی پرســە شــەرعی 
بەرپرســیارێتییەكی  كۆمەڵایەتییەكانــدا.  و 
گەورە لە ئەســتۆی ســەركردە سیاسییەكان و 
بەرپرسانی دامەزراوە دەستوورییەكانی عێراقە 
پرســی بەڕێوەبردنی وڵات و دەســتوور و یاسا 
بگەڕێننەوە بۆ دەزگا و دامەزراوەكانی دەوڵەت. 
ئەگــەر ئازایەتــی ئەوەیان نەبێت و ســنوورێك 
بــۆ رۆڵــی مەرجەعیــەت دانەنێــن كــە رۆژ لە 
دوای رۆژ رۆڵــی زیاتــر دەبێت، ئــەوە لە چەند 
ســاڵی داهاتوودا هیچ بەهایەك بۆ هەڵبژاردن و 
دامەزراوە شــەرعی و دەستوورییەكانی عێراق و 

تەنانەت بۆ حیزبی سیاسیش نامێنێتەوە. 

)1(
پەرتبوون لەبری یەکگرتن 

لــەدوای رووخاندنــی رژێمــی بەعــس لــە 
2003، یەکێــک لــە ئارگیۆمێنت و خەیاڵە 
زاڵەکان بــۆ بەڕێوەبردنی عێراق ئارگیۆمێنتی 
پێکەوەژیــان، بەدیمۆکراتیکردنی کۆمەڵگەی 

عێراقی، پەرەپێدانی دیمۆکراســی، مافەکانی 
مــرۆڤ، بەهێزکردنــی کۆمەڵگــەی مەدەنی، 
میدیــای ئــازاد و ئازادیــی رادەربڕیــن بــوو. 
وابیریــان  هاوپەیمانەکانــی  و  ئەمەریــکا 
دەکردەوە کە لەڕێگەی کولتوور و بەهێزکردنی 
دامەزراوەکانــەوە دەتوانــن عێــراق لە دۆخی 
دۆخــی  بــۆ  بگوازنــەوە  پاشــاگەردانییەوە 

بەمەدەنیبــوون و دەوڵەتبــوون. لەڕاســتیدا 
کولتوور و دامــەزراوە دوو پایەی گرنگن، دوو 
ئامرازی هەرە کاریگەرن بۆ بەرهەمهێنانی تاکی 
دیمۆکراتیــک، گرووپی دیمۆکراتیک و خەڵکی 
دیمۆکراتیخواز، بەڵام ئەوەی لە عێراق ئامادەیە 
شتێکی ترە، وێنە و بیرکردنەوەیەکی ترە! عێراق 
تاوەکوو ئێســتاش لەژێر کاریگەری تارمایی و 
کولتووری تۆتالیتاریزم، خۆسەپاندن، ئینکار 
و رەتکردنــەوەی ئەویتردایە. کولتووری زاڵ و 
باڵادەســت و یەکلاکەرەوە لەنێو چوارچێوەی 
جەمــاوەر  کولتــووری  عێراقیــدا  دەوڵەتــی 
نییــە؛ کولتــووری مەزهەبگەرایــی و مۆدێڵی 
مەرجەعیــەت و هێــز و میلیشــیای ســەروو 
دەوڵەتی و ســەروو دامەزراوەییە. عێراق وەک 
بونیاد و رێکخستنێکی کۆمەڵایەتی بەردەوام لە 
هەڵوەشاندنەوە و پەرتبوون و دابەشبووندایە. 
ئــەوەی ئەمــڕۆ عێــراق وەک دەوڵــەت، وەک 
و  ســنوور  خــاوەن  و  ســەروەر  هێزێکــی 
سیمبوڵ پیشــاندەدات، خودی بیرکردنەوە و 
تێڕامان و لێکدانــەوەی کولتووری جەماوەر و 

دەستەبژێرەکەی نییە؛ بەرهەمی گەشەپێدانی 
سیاسی، پەرەسەندنی سیاسی و تێگەیشتنی 
گشت و کۆمەڵگەکە نییە بۆ دەوڵەت، ئەوەی 
ئەمــڕۆ عێراقی کــردووە بە دەوڵــەت و وەک 
دەوڵــەت رایگرتــووە هێزێکــە لــە دەرەوەی 
عێراقییەکان، هێزێکە لەناو سیستمی سیاسی 
نێودەوڵەتــی عێراقیبوونــی وەک دەوڵــەت و 
پڕۆژە سەپاندووە و پارێزگاری لە پایە، بەها، 
سیمبوڵ و کەرتبوون و لەت لەتبوونی دەکات. 
پڕۆسەکە وەهایە کە عێراق لە ناوەوەی خۆیدا 
پەرتبوونی زیاترە! پەرتبوون بەمانای ئەوەی 
هەستی یەکبوون، هاوشێوەیی و پێکەوەبوون 
بــەرەو داڕمان دەچێت. پەرتبــوون لە عێراق 

پەرتبوونێکی نەرم و دینامیکییە. 

)2(
ناسنامە و سنوور 

لــە ئەدەبیــات و فەلســەفەی دەوڵــەت و 

حوکمڕانیدا "ناسنامە و سنوور" رۆڵی بنەڕەتی 
دەبینن بۆ بەیەکتربەســتنەوەی هێز، پارچە، 
گرووپ، خەیاڵ و ســەرمایە جیاوازەکانی نێو 
دەوڵەت. ســنوور لێــرە بەمانای ئەوەی چۆن 
دەوڵەت لە ناوەندەوە لەگەڵ پەراوێز، سنوور 
و دەوروبەری خۆی لە پەیوەندیدا بێت و مانای 
هاووڵاتیبوون و هێز بەسەر پەراوێز و رووبەرە 
جیاوازەکانیدا ببەخشێتەوە. دیارە ئەم دۆخە 
لە عێراق بەدرێژایی تەمەنی نائامادە و ناکارا 
بووە. دیاردەی نەبوونی ناسنامە لە دەوڵەتی 
عێراق بەهەمان شێوە و دۆخی سنوور مردووە 
و هیچ جووڵە و رۆڵێکی نییە. ئەمڕۆ زۆرینەی 
ئەکتەر، گــرووپ و هێــزە کۆمەڵایەتییەکانی 
نێــو دونیــای عێراقــی ناســنامەی هاوبەش 
بەیەکتریانــەوە نابەســتێتەوە، عێراقیبــوون 
پرســێکی گەورە، کاریگەر و رژد و سەرەکی 
نییــە؛ خاڵــی بەیەکگەیاندنــی جەمســەر و 
کەرتــە کۆمەڵایەتییەکان نییــە! عێراقیبوون 
پرســێکی نامۆیــە و ناســنامە و هەســتی 
عێراقیبــوون لە خــوارەوەی هەمــوو پرس و 

پرســیار و گفتوگۆکانــە. پرس بــەو واتایەی 
عێراقیبوون لە ناوەند دۆخێکە، شــێوە، مانا، 
فــۆرم، لێکدانەوە، بونیاد و نۆرمی تایبەت بە 
خــۆی هەیە. عێراقیبوون لە باشــووری وڵات 
شــتێکە، لە باکوور شــتێکی ترە. سوننەکان 
بەجۆرێک لێی دەڕوانن، شــیعە بە جۆرێک و 
کــورد و هێزەکانــی تر بە جــۆر و مانایەکی 
تــر. دیــارە هەموو ئــەو کارلێکە سیاســی و 
کۆمەڵایەتییــە مانــای زیاتــر و قووڵتــر بــە 
دۆخــی پەرتبــوون لە عێراق دەبەخشــێت و 
دەسەپێنێت. لەڕاستیدا مەسەلەی یادەوەری 
و ناســنامەی هاوبــەش لەنێــوان ئەندامانــی 
کۆمەڵگــەی عێراقیدا قەیرانێکی هەرە قووڵی 
نێو سیســتمی حوکمڕانیی عێراقییە و هەموو 
سیستمە سیاســی و رژێمە سیاسییەکانیش 
ئــەو قەیرانەیان قووڵتــر و گەورەتر کردووە. 
دیــارە هاتنی داعش بــۆ عێراق و ئەنجامدانی 
ریفراندۆم لەلایەن هەرێمی کوردســتانەوە دوو 
وێنەی دیاری نێو نەبوونی ناسنامەی هاوبەشن 
لەنێو بونیاد و چوارچێوەی دەوڵەتی عێراقدا.

وێنه‌ی یهك‌ه‌م: 

به‌ بیابانه‌كاندا به‌ره‌و ئو‌رد‌ن به‌ڕێوه‌بووین، 
كاروانی هێزه‌ ئه‌مریكییه‌كان له‌ كه‌نار جاده‌كان 
قه‌تاره‌ی به‌ستبوو. شۆفێری تاكسییه‌كه‌ گوتی 
''ئــه‌م وڵاته‌ وه‌ك زێرابێك بــوو‌ دیكتاتۆریه‌ت 
ســه‌ره‌كه‌ی داپۆشیبوو''. ئێستا شانزده‌ ساڵ 
دوای‌ ئــه‌و وته‌یه،‌ بۆگه‌نــی ئه‌و زێرابه‌ هه‌موو 
لایه‌كی هه‌راســان كــردووه‌. دیكتاتۆریه‌ت به‌ 
رواڵــه‌ت رۆیشــتووه‌ و به‌ره‌ڵڵایــی هاتووەته‌ 
جێــی: كــه‌س خه‌تــی كــه‌س ناخوێنێته‌وه‌. 
وڵات  ســه‌رمایه‌ی  دۆلاری  ملیــارد  ســه‌دان 
دزراوه‌ و كــه‌س خــۆی لێ به‌خــاوه‌ن ناكات. 
بێكاری و نه‌بوونی خزمه‌تگوزاریی سه‌ره‌تایی 
هه‌مــوو لایه‌كی هه‌راســان كــردووه‌. كه‌س له‌ 
ژیان ڕازی نییه‌، كه‌س هه‌ســت به‌ ئاســایش 
ناكات. خه‌ڵك ســێ مانگ ڕژانه‌ سه‌رشــه‌قام 
بۆ ئه‌وه‌ی ئاڵوگۆڕ پێكبێت. ســه‌دان كه‌سیان 
لــێ كوژران. دێموكراســی لێــره‌ یانی: هاتنه 
‌سه‌رشــه‌قام ئازاده‌؛ كوشتنی ئه‌وانه‌ كه‌ دێنه 
‌سه‌رشه‌قامیش هه‌ر ئازاده‌! ئه‌م وڵاته‌ عێراقه‌.

وێنه‌ی دووه‌م:

مه‌ترســیداره‌.  نێرگزیه‌تێكــی  گیــرۆده‌ی 

خۆبه‌زلزانــی و خه‌ونبینیــن به‌ شــكۆی باوك 
و باپیرانــه‌وه‌ هه‌ر ڕۆژه‌ی هانــی په‌لاماردانی 
ئابوورییه‌كــی  له‌ناوخــۆدا  ده‌دا.  لایه‌كــی 
قه‌یراناویــی هه‌یــه‌. ڕێــژه‌ی بێــكاری ڕوو له‌ 
زیادبوونــه‌. ڕێژه‌ی كێشــه‌ كۆمه‌ڵایه‌تییه‌كانی 
ڕوو لــه ‌هه‌ڵكشــانه‌. نائومێدی و نه‌داری وای 
كردووه‌ خۆكوژی ببێته‌‌ دیارده‌یه‌كی گشــتی. 
كه‌س پێشــبینی ئاینده‌یه‌كی سیاسیی گه‌شی 
بۆ ناكات. بووەته‌ گه‌وره‌ترین زیندانی ئازادیی 
ڕاده‌ربڕین. بزووتنه‌وه‌ی كورد و تێرۆریسمیان 
لــه‌ زه‌ینــی خه‌ڵكی وڵاتــدا كــردووه‌ به‌ یه‌ك 
شــت. كوردســتان و دێوودرنــج لایــان‌ یه‌ك 
شــته‌. حاكمه‌ ملهوڕه‌كه‌ی هه‌رجــارێ بیه‌وێ 
له‌ قه‌یرانه‌ ناوخۆییه‌كان قوتار ببێ، شــه‌ڕێك 
به‌ كورد ده‌فرۆشــێ. ڕێگه‌ی باوی جووڵاندنی 
سۆزی جه‌ماوه‌ری، په‌لاماردانی كورد و هێزه‌ 

كوردییه‌كانه‌. ئه‌م وڵاته‌ توركییه‌یه‌.

وێنه‌ی سێیه‌م:

له‌ ئاســمان و زه‌وینه‌وه‌ به‌ڵای لێ ده‌بارێ. 
گه‌مارۆ بیناقاقای توند گوشیوه‌. ڕۆژ له‌ دوای 
ڕۆژ زیاتر پێویســتی به‌ كرانه‌وه‌ و چاكسازی 
هه‌یــه‌، كه‌چی ڕۆژ لــه‌ دوای ڕۆژ زیاتر به‌ره‌و 

داخران و پێداگری له‌سه‌ر هه‌ڵه‌كانی پێشووی 
ده‌ڕوات. هــه‌زاران بنه‌ماڵــه‌ی بۆ نانی شــه‌و 
موحتاجن، كه‌چی ده‌وڵه‌ت سه‌روه‌ت و سامانی 
وڵات له‌ تێچــووی ''هه‌نارده‌كردنی شــۆڕش'' 
بــۆ وڵاتانی تــر مه‌زاخت ده‌كات . شــیرازه‌ی 
كۆمه‌ڵگه‌كــه‌ی له‌ حاڵی لێكترازاندایه‌. خه‌ڵك 
نائومێدن. بژارده‌ و بیریارانی له‌په‌ستا سه‌ری 
خۆیــان هه‌ڵده‌گــرن. كه‌متریــن ناڕه‌زایه‌تــی 
ده‌ربڕینی ڕاشكاوانه‌ سه‌ركوت ده‌كرێت. هاتنه 
‌ســه‌ر شــه‌قام به فیشــه‌ك وه‌ڵام ده‌درێته‌وه‌. 
ســه‌دان كوڕ و كچه‌ هه‌ژاری له‌ خۆپێشاندانی 
دوومانــگ پێــش ئێســتادا له‌خوێــن شــه‌ڵاڵ 
كــران. ئــه‌م وڵاتــه‌ خه‌ریكــی ئه‌زموونكردنی 
یه‌كێك له‌ بێڕه‌حمانه‌ترین و ســه‌ركوتكارترین 

دیكتاتۆرییه‌كانی مێژووه‌. ئه‌م وڵاته‌ ئێرانه‌.
ئه‌و ســێ وێنه‌یه‌ی سه‌ره‌وه‌، فلاشبه‌كێكی 
خێــرای دۆخــی وڵاتانی ده‌وروبــه‌ری هه‌رێمی 
كوردستانن. باسی ســووریه‌م نه‌كرد، چونكه‌ 

ئه‌ویان هه‌ر بۆ باسكردن نابێت! 
ده‌سته‌واژه‌یه‌ك له‌ سایكۆلۆژیای میدیاییدا 
''ســه‌ندروومی  پێیدەگوتــرێ  كــه‌  هه‌یــه‌ 
هه‌واڵــی خــراپ''. هه‌واڵه‌ خراپ و ناخۆشــه 
وه‌ك  وڵاتــه‌،  چــوار  ئــه‌و  به‌رده‌وامه‌كانــی 
په‌تایه‌كی بێ بڕانه‌وه‌، هاوسه‌نگیی ده‌روونیی 
زۆرمانی تاڕاده‌یه‌ك تێكداوه‌. من نایشارمه‌وه‌، 
لــه‌ جه‌رگــه‌ی هه‌واڵــه‌ ناخۆشــه‌كانی چه‌نــد 
هه‌فتــه‌ی ڕابردووی ڕۆژهه‌ڵاتی ناوه‌ڕاســتدا - 
كه‌ هه‌مووی بۆنی دووكه‌ڵ و ئاگر و خوێنیان 
لێ ده‌هــات- ته‌نیا ده‌ریچه‌یه‌كی به‌رته‌ســكی 
ده‌رفه‌تێكــی  كــه‌   - مــن  بــۆ  هه‌ناســه‌دان 
بچكۆلــه‌ بــۆ هیواداربــوون بــه‌ ئاینده‌یه‌كــی 
هه‌واڵه‌كانــی  هێشــتووەته‌وه‌-‌،  گه‌شــتری 
هه‌رێمی كوردســتانی خۆمان بوو. سه‌رتۆپی 
په‌ڕله‌مانــی  هه‌وڵه‌كانــی  هه‌واڵه‌كانیــش، 
كوردســتان بوو بۆ تێپه‌ڕاندنی پڕۆژه‌یاســای 

چاكسازی له‌ مووچه‌ و خانه‌نشینی. 
جوانییه‌كــی دێمۆكراســی له‌وه‌دایه‌ كه‌ له‌ 

ئه‌گه‌ری بوونی ئیراده‌ی گشتیدا، ده‌رفه‌ته‌كانی 
ئاڵوگۆڕ و چاكسازی به‌ كراوه‌یی ده‌مێننه‌وه‌. 
وه‌شانی ڕاسته‌وخۆی گفتوگۆ په‌ڕله‌مانییه‌كان 
و ده‌رئه‌نجامــی گه‌نگه‌شــه‌یه‌كی درێژخایــه‌ن 
ده‌ریخســت، ســه‌ره‌ڕای ناكۆكییه‌كانی نێوان 
ئۆپۆزسیۆن و هێزه‌كانی به‌شدار له‌ حكومه‌تدا، 
دواجار ئیراده‌یه‌كی گشــتی بۆ چاكســازی له‌ 
بــواری مووچــه‌ و خانه‌نشــینی، لــه‌ هه‌رێمی 
كوردســتان لــه‌ ئارادایــه‌. ئــه‌م چاكســازییه‌ 
ئه‌گه‌ر به‌شێوه‌یه‌كی لانیكه‌میش بێت، هێشتا 
ده‌توانێ به‌شێكی به‌رچاو له‌و نادادپه‌روه‌رییه‌ 
ســامناكه‌ كــه‌م بكاته‌وه‌ كه‌ له‌ دابه‌شــكردنی 
مووچــه‌ و به‌تایبه‌تی ده‌رماڵه‌ی خانه‌نشــینی 

هه‌رێمدا، ساڵانێكه‌ په‌یڕه‌و ده‌كرێ.
من كــه‌ ســه‌یری گفتوگۆکانــی په‌رله‌مانم 
ســه‌باره‌ت به‌ چاكســازی له یاسای مووچه‌ و 
خانه‌نشــینیدا ده‌كرد، هاوكات سێ دیمه‌ن به‌ 
پێش چاومدا تێپه‌ڕ ده‌بوون: یه‌كه‌م، په‌ڕله‌مانه‌ 
قه‌شــمه‌رییه‌كه‌ی ئێــران كــه‌ په‌رله‌مانتارانی 
كردووه‌ به‌ بووكه‌ڵه‌یه‌كی بێ ئیراده‌ی ئه‌وتۆ و 
ئیشی زۆربه‌یان ته‌نیا ''به‌ڵێ، قوربان''- وتنه‌، 
بۆ حاكمانێكی زۆردار و گه‌نده‌ڵ و ســته‌مكار. 
دووه‌م، په‌ڕله‌مانــه‌ عه‌نتیكه‌كــه‌ی عێــراق كه‌ 
شــاكاری ئیراده‌گه‌رییه‌كــه‌ی بڕیاردانــی بوو 
ئه‌مریكییــه‌كان،  هێــزه‌  ده‌ركردنــی  له‌ســه‌ر 
بــۆ ئــه‌وه‌ی ئێــران جوانتــر قووتیــان بدات؛ 
ئــه‌وه‌ش لــه‌ كاتێكــدا ســوور ده‌زانــن نــه‌ 
ئه‌مریكایــان پــێ له‌ عێــراق ده‌رده‌كــرێ، نه‌ 
بــێ ئه‌مریــكاش هه‌ڵده‌كــه‌ن! دواجاریش ئه‌و 
په‌ڕله‌مانــی  شــه‌رمهێنه‌رانه‌ی  چركه‌ســاته‌ 
ئینــكارم  و  ســه‌ركوت  لانكــه‌ی  توركیــه‌ی 
ده‌هاته‌ به‌رچاو كه‌ ســه‌رۆكی په‌ڕله‌مانه‌كه‌ی، 
لــه‌ هــه‌زاره‌ی ســێهه‌مینی دوای زایینــدا، له‌‌ 
نوێنه‌رێكی خه‌ڵكی كوردستانی ده‌پرسی؛ ئه‌و 

كوردستانه‌ی تۆ باسی ده‌كه‌ی له ‌كوێیه‌؟! 
مرۆڤــی كــورد ناتوانــێ لــه‌ تاریكســتانی 
ڕۆژهه‌ڵاتی ناوه‌ڕاســت بڕوانێ و تیشكی كزی 

ئــه‌و چۆڵه‌چرایــه‌ نه‌بینــێ كه‌ دێمۆكراســیی 
دەگوتــرێ.  پــێ  كوردســتانی  هه‌رێمــی 
به‌رواردێكی سه‌رپێیی ئه‌و باسانه‌ی له‌ ڕۆژه‌ڤی 
هه‌رێمــی كوردســتاندان له‌گــه‌ڵ كه‌شــی زاڵ 
به‌سه‌ر ده‌وڵه‌ته‌ داگیركه‌ره‌كانی كوردستاندا، 
ده‌ریده‌خا ئێمه‌ی كورد مافی خۆمانه‌ شانازی 
به‌ ده‌ســكه‌وته‌كانمانه‌وه‌ بكه‌ین. چاكســازیی 
له‌ مووچه‌ و خانه‌نشــینی، هێمایه‌كی گرینگی 
ئه‌و گه‌شه‌ســه‌ندنه‌یه‌ كــه‌ ده‌بێ هیوامان پێی 
هه‌بێت. هه‌ڵبــه‌ت، كورد گوته‌نی ''به‌ گوڵێك 
به‌هــار نایەت''. كوردســتانیش به‌ یاســایه‌ك 
نابێتــه‌ شــامی شــه‌ریف. ڕیشه‌كێشــكردنی 
گه‌نده‌ڵــی و ده‌ســته‌به‌ركردنی دادپه‌روه‌ریــی 
كۆمه‌ڵایه‌تی پێویســتی به‌ لێبڕاویی سیاسی و 

كولتوورسازییه‌كی بێ پسانه‌وه‌ هه‌یه‌. 
بــۆ ئــه‌وه‌ی كوردســتان ببێتــه‌ خــاوه‌ن 
سیســتمێكی دامه‌زراوه‌یــی و دێمۆكراتیكــی 
راســته‌قینه‌، هێشــتا ده‌یــان ســاڵی تــر له‌ 
خه‌بات و تێكۆشان پێویسته‌. ڕیشه‌ی قووڵی 
گه‌نده‌ڵی كه‌ به‌ به‌رژه‌وه‌ندییه‌ سیاســییه‌كاندا 
ڕۆچــووه‌، بــه‌م زووانه‌ و به‌ ئاســانی وشــك 
هێــزه‌  پێشــمۆدێرنی  پێكهاتــه‌ی  ناكرێــت. 
لــه  ته‌نیــا  كوردســتان،  ده‌ســه‌ڵاتداره‌كانی 
‌پڕۆســه‌یه‌كی مێژووییدا ده‌شێ له‌ناوبچێ یان 
ئاڵوگۆڕی ڕیشــه‌یی به‌ســه‌ردا بێــت. تا ئه‌و 
كاتــه‌، هه‌مــوو هه‌نگاوێكــی ڕووله‌پێش جێی 
دڵپێخۆشــكردنه‌ و، ده‌بــێ ببێتــه‌ هانده‌ر بۆ 

هه‌نگاوی مه‌زنتر. 
نه‌هامه‌تییه‌كــی گــه‌وره‌ی ئێمــه‌ ئه‌وه‌یــه‌ 
كــه‌ دراوســێ دوژمنكاره‌كانمــان لــه‌ خۆمان 
پاشــڤه‌ڕۆتر و له‌دواترن. بۆیــه‌ به‌راوردكردنی 
خۆمــان له‌گــه‌ڵ ئــه‌وان، هه‌رچه‌نــد مایــه‌ی 
دڵخۆشــكردن بێت، به‌ڵام ده‌ســته‌به‌ری هیچ 
پێشــڤه‌چوونێكی نه‌وعــی بــۆ ئێمه‌ نــاكات. 
بــۆ ئه‌وه‌ی هه‌نگاوی مه‌زن به‌ره‌و چاكســازی 
هه‌ڵبهێنین، ده‌بێ خۆمان له‌گه‌ڵ دێمۆكراسییه‌ 
پێشــكه‌وتووه‌كانی دنیا به‌راورد بكه‌ین. ته‌نیا 

لــه‌ به‌راوردێكــی ئه‌وتۆدایــه‌ كه‌ ئێمــه‌ وادار 
بــه‌ هه‌ڵهێنانــه‌وه‌ی هه‌نــگاوی جــددی به‌ره‌و 
چاكسازییه‌كی راســته‌قینه‌ و په‌ره‌سه‌ندنێكی 

پایه‌دار ده‌بین. 
شــه‌ڕی كورد لــه‌ رۆژهه‌ڵاتی ناوه‌ڕاســتدا، 
نه‌ته‌وه‌یــی‌.  ناســێنه‌ی  ناســێنه‌یه‌،  شــه‌ڕی 
هه‌ڵبــه‌ت ئیشــی ناسیۆنالیســم ته‌نیا شــه‌ڕ 
نییــه‌ بۆ دانپێدانــان به‌ جیاوازییــه‌ ئێتنیكی 
بــۆ  ناسیۆنالیســم  نه‌ته‌وه‌ییه‌كانــدا،  و 
خــۆی خوڵقێنــه‌ری جیاوازییه‌كانیشــه‌. لــه‌و 
پێوه‌ندییه‌دا، ئه‌زموونی ژێرده‌ســته‌یی هێندێ 
لــه‌ گه‌لانی دنیــا نیشــانی داوه‌ كــه‌ ده‌كرێ 
ئــه‌و جیاوازییانه‌ نــه‌ك هه‌ر له‌ســه‌ر بنه‌مای 
تایبه‌تمه‌ندییــه‌ ''زاتییه‌كانی'' نه‌ته‌وه‌، به‌ڵكو 
له‌ســه‌ربنه‌مای به‌ها هاوچه‌رخــه‌كان به‌رهه‌م 
بهێنرێنــه‌وه‌. بــۆ وێنــه‌، فینلاندییــه‌كان كه‌ 
ژێرده‌سته‌ی ڕووسه‌كان بوون، بۆ یه‌كه‌مینجار 
له‌هه‌موو ئه‌وروپادا، 110 ســاڵ پێش ئێستا، 
مافــی ده‌نگــدان و خۆپاڵاوتنیــان بــۆ ژنــان 
ده‌ســته‌به‌ركرد، تا به‌و شێوه‌یه‌ جیاوازییه‌كی 
گــه‌وره‌ی نێــوان خۆیان و گه‌لی باڵاده‌ســتی 
خۆیان به‌هۆی یه‌كســانیخوازییانه‌وه‌ نیشــان 

بده‌ن.
له‌ گه‌مه‌ی ناسێنه‌ی نێوان گه‌لانی ناوچه‌ی 
ئێمه‌شــدا، هه‌رێــم ده‌بــێ و ده‌توانــێ له‌ڕێی 
چاكســازیی لێبڕاوانــه‌وه‌ تایبه‌تمه‌ندییه‌كانــی 
سیســته‌مێكی دێمۆكــرات و دادپه‌روه‌ر بكاته‌ 
لێكجیاكردنــه‌وه‌ی  ڕه‌گــه‌زه‌ ســه‌ره‌كییه‌كانی 
كۆمه‌ڵگــه‌ی كوردســتان و ئــه‌و سیســته‌مه‌ 
نادێمۆكراتیكانــه‌ی  و  داپڵۆســێنه‌ر 
ئامانجــه‌ش  بــه‌و  گه‌یشــتن  ده‌وروبه‌رمــان. 
تــه‌واو ڕێتێچــووه‌، به‌و مه‌رجه‌ی چاكســازیی 
شــێلگیرانه‌ و ســه‌راپاداگر ببێتــه‌ نه‌ریتێكی 
سیاسیی به‌رده‌وام. ده‌ســته‌به‌ری وه‌دیهاتنی 
ئامانجه‌كانــی چاكســازی، ته‌نیا ڕانه‌وســتانه‌ 
لــه‌  به‌رده‌وامبوونــه‌  و  چاكســازی  لــه‌ 

به‌خۆداچوونه‌وه‌ی ڕه‌خنه‌گرانه‌. 

كۆنگرەی )ئاسایی(ی پارتی

یاسای چاكسازی گۆڕان 
رزگار دەكات؟

خامنەیی دەیکا، 
پووتین دەیخوا

گەنگەشــەیەک لە نێوەندە ستراتیژییەکانی 
ئێرانــدا لەپێــش کوژرانی قاســم ســولەیمانی 
ئەمدواییــەوە  ئاڵۆزییەکانــی  و ســەرهەڵدانی 
دەســتیپێکردووە: لــەو دژایەتییــەی بەرامبەر 
چ  دەیکەیــن،  هاوپەیمانەکانــی  و  ئەمریــکا 
قازانجێکمان کردووە و بۆ کێی دەکەین؟ هەروەها 
ئەگەر ئەو شەڕەمان نەکردبووایە، دۆخی ئێران 
چۆن دەبوو؟ ئەوە روونە کە کۆماری ئیسلامیی 
ئێــران دەوڵەتێکــی ئایینیــی ئایدیۆلۆژییــە و 
وەک خۆیــان دەڵێن بڕوایــان بە هەناردەکردنی 
“شۆڕشێکی ئیســامی” هەیە بۆ سەرتاسەری 
دنیا. لە قسەکانی هەفتەی رابردووی ئایەتوڵڵا 
خامنەییشدا، کە کاتێک قسەی دەکرد تفەنگێکی 
نیشانشکێنی بەدەستەوە بوو، دیسان بەڕوونی 
هەناردەکردنــی “شــۆڕش”  لەســەر  جەخــت 
و موقاوەمەتــی “ســنوورنەناس” و ناســینی 
“جێنتلمەنە دانوســتاندنکارە تیرۆریســتەکان” 
کرایــەوە، بەڵام لــە زۆر قۆناخدا بینیومانە کە 
چــۆن تاران لەکاتــی تەنگانەدا پێی ئاســاییە 
دەستی ئەو جێنتلمەنانە بگوشێت. بەتایبەتیش 
وەک ئەم رۆژانە کە ستراتێژیســتە ئێرانییەکان 
دەڵێن: ئێمە شــەڕی ئەمریکا دەکەین و وڵاتی 

دیکە بەرهەمەکەی دەخۆن.
دەزانین کە رووسیا و ئێران و پرۆکسییەکانی 
ئێران )بە پارەی گەلانی ئێران( بەشار ئەسەد 
و حکومەتەکەیــان پاراســت، بەڵام هەمیشــە 
ئێرانییــەکان لــەوە نیگەران بوون کە رووســیا 
ئاسمان و رێسمانی سووریای کۆنترۆڵ کردووە و 
براگەورەیە. هەمان ئەو رووسیایەی هەماهەنگیی 
لەگەڵ ئیســرائیل هەیە و هەبووە و لەئەنجامی 
ئەو هاوکارییەشــدا بۆ نموونە ســەرکردەیەکی 
گرنگ و بەهێزی وەک عیماد موغنییەی حیزبوڵڵا 
لە دیمەشــق کــوژرا. ئەو موغنییەی بۆ قاســم 
ســولەیمانی وەک یاریدەدەرێکی دەستەڕاســت 
وابوو لە لوبنان و ســووریا. ئێرانییەکان دەڵێن 
بەهــۆی ســەرقاڵبوونیان بــە شــەڕی داعش و 
شــەڕی ســووریا و کێشــەکانی ئەمدواییــەوە 
لەگەڵ ئەمریکا، رووســیا فرسەتی هێناوە و لە 
وڵاتانی دەوروبەری ئێران پێگەی خۆی بەهێزتر 
کردووە. بەگوتەی ئەوان رووســەکان لەجیاتی 
ئەوەی دۆســتایەتیی ئێران بکــەن، وردە وردە 
دەورەی دەدەن و ئەوکات مەترســیی رووســیا 
زۆر گەورەتر دەبێ لە ئەمریکا، کە وەک رووسیا 
لــەڕووی جوگرافییەوە لە ئێرانەوە نزیک نییە و 

مێژووی شەڕ لەسەر خاکیشی لەگەڵی نییە.
وردە  وردە  مۆســکۆ  کــە  بەتایبەتیــش 
لەسەر حیسابی سیاســەتی هەڵەی ئەمریکا و 
متمانــە دۆڕاندنی لە ناوچەکــەدا و زۆرتربوونی 
هەڕەشــەی ئێــران لەســەر وڵاتانــی کەنــداو، 
توانیویەتــی لەگــەڵ وڵاتانی وەکو ســعودیە و 
ئیمــارات پەیوەندییەکانــی پێشــبخات، ئەمە 
ستراتێژیســتەکانی ئێرانی هێناوەتە ســەر ئەو 
بڕوایەی کە مۆســکۆ ســوودمەندی یەکەمە لەو 

دۆخــەی ئێران بــە دژایەتیی ئەمریــکا و وڵاتە 
عەرەبییە هاوپەیمانەکانی ئەمریکا لە ناوچەکەدا 
دروســتیکردووە. بۆیە داوای بەخۆداچوونەوەی 
تاران و بەڕێوەبردنی سیاســەتێکی هاوســەنگ 

لەنێوان ئەمریکا و رووسیادا بۆ ئێران دەکەن.
رەنگــە هــەر ئــەو تێگەیشــتنەش بێت کە 
وای لــە عــادل عەبدولمەهدیــی ئابووریناس و 
جــاران کاریگــەر بە فیکری شــیوعیی ماوی و 
سەرۆکوەزیرانی ئێستای عێراق کردبێت لەجیاتی 
رووســیا فۆکــەس بخاتە ســەر چیــن. چونکە 
ئــەو دەروازەیــەی چین لێیەوە دێتــە ژوورەوە 
لەپێش هەموو شــتێکەوە ئابوورییە و دەتکاتە 
بەشــێک لەو پرۆژە ســتراتیژییە درێژخایەنەی 
بۆ گۆڕینی نەخشەی ئابووریی جیهان هەیەتی. 
هەروەها چین لەڕووی مێژووییەوە رابردوویەکی 
هاوشێوەی رووسیای بۆ پاوانخوازیی سەربازی 
و سیاســی لــە ناوچەکــەی ئێمەدا نییــە و بۆ 
ئەمریکاش پاروویەکی گەورەترە لە رووســیا و 

بەئاسانی قووت نادرێت.
عــادل عەبدولمەهــدی باســی پرۆژەیەکــی 
نێوانگیریی لەنێوان ســعودیە و ئێراندا کرد کە 
گوایە ئەگەر قاسم ســولەیمانی نەکوژرابووایە، 
چەند کاژێرێک دواتر لەسەر ئەو پرۆژەیە پێکەوە 
قســەیان دەکرد. ئەم خواستی دەستپێکردنی 
دانوستاندنە لە قسەکانی خامنەییش لە هەینیی 
رابردوودا لە بەشی عەرەبیی قسەکانیدا دیسان 
جەختــی لەســەرکرایەوە و داوای "هەڵدانەوەی 
لاپەڕەیەکی نــوێ"ی "لەنێوان موســوڵماناندا" 
کرد. رەنگە بەو باجگیرییەی ئەمریکا لە سعودیە 
دەیکات و نیو ملیارد دۆلار بۆ هێشتنەوەی سێ 
هەزار سەرباز لەسەر خاکەکەی وەردەگرێ، وای 
لە سعودییەکانیش کردبێت بەخۆیاندا بچنەوە و 
هەمان پرســیاری ئێرانییەکان لەخۆیان بکەن: 
بن سەلمان دەیکات بۆئەوەی ترەمپ بیخوات؟

بــە هەمــوو بارێکدا لــە مــاوەی داهاتوودا 
ئێمــە  ناوچەکــەی  سیاســیی  نەخشــەی 
دەگۆڕێــت. رەنگە هەژموونی ســەربازیی ئێران 
و هەناردەکردنــی شۆڕشــەکەی لەژێر شــۆکی 
لەدەستدانی ســولەیمانیدا ئەگەر بۆ ماوەیەکی 
کاتیش بێت لە گەشــەکردن بوەســتێ و زمانی 
دیپلۆماســییەت بەســەر زمانی چەکدا زاڵبێت. 
بۆیــە بڕیاری بێلایەنبوونــی هەولێر لەو گرژییە 
لەنێــوان  رابــردوودا  رۆژانــی  هیســتریاییەی 
تــاران و واشــنتندا راســت و دووربینانــە بوو. 
راشــکاوبوونیش لەبارەی پێویســتیی مانەوەی 
هێزەکانی هاوپەیمانان لە عێراق، هەرچەندە لە 
بیقاعــەوە تا دەگاتە بەغــدا و تاران نیگەرانیی 
دروســتکرد، بەڵام شتێکیشــی تێگەیاندن: تا 
ئەو رۆژەی تەنانەت بە دەستووریش گەرەنتیی 
هەڕەشــەلێکراو  کوردســتانێکی  پاراســتنی 
نەکرێت، هەولێر ناتوانێ متمانە بەوانە بکات کە 
هوتاف بۆ دەرکردنی ئەمریکییەکان لە ناوچەکە 

دەکێشن.

پــار و ئەمســاڵ، بەشــی زۆری حیزبەكانــی 
كوردستان بۆ ئەوەی لە هەڵبژاردنە گشتییەكانی 
بەغدا بێبەش نەبن، كۆنگرەیان بەست. ئەخیرەن 

پارتیــش بڕیــاری دا لە نێوان مانگــی 6 بۆ 10 
كۆنگرە ببەستێ. ئەوەش دەریدەخات كە جارێ 
تا دوای مانگی شەش هیچ هەڵبژاردنێك ناكرێ. 

پارتی نزیكەی نۆ ســاڵە كۆنگرەی نەبەستووە 
و بەهەمان ئەندازەش ســەركردایەتی و مەكتەب 
سیاســییەكانی پیر بوونە و پێویســتی بەوەیە 
ناوماڵی خۆی بتەكێنێ. هاوكات هەڵسەنگاندنیش 
بۆ ئەدای ئەوانە بكات كە نۆ ساڵ پێش ئێستا 
هاتنە نێو سەركردایەتییەوە. ئەزموونی پیرەكان 
و تین و توانای گەنجەكان، لە چەند هەڵبژاردنی 
رابردوودا، رەنگدانەوەی هەبووە لە هەڵكشــانی 
دەنگەكانــی پارتــی. تــا ئەو راددەیــەی كە لە 
هەڵبژاردنەكانــی 2018 دا بەبــێ ركابەرەكانی 

توانای پێكهێنانی حكومەتی زۆرینەی هەبوو.
بە دڵنیاییەوە ئەم كۆنگرەیەش جیلێكی نوێ 
لە سەركردایەتی و بەرپرسیارێتی لە ئۆرگانەكانی 
پارتــی دێنێتە پێشــەوە. جیلــی كۆنگرەی 13 
دەبن بە پیرەكان و پیرەكانی ئێستاش، بەشی 
زۆریــان رەنگبێ لە بــارەگای بارزانییەوە درێژە 
بەكاری سیاســییان بدەن. هیچ موفاجەئەیەك 
لــە كۆنگــرەی پارتیدا روونــادات، چونكە لەناو 
پارتیدا هیچ تێرمێك بەناوی )موفاجەئە( نییە و 

هەمووی یەكسانە بە )ئاسایی(.

 وەهمی چاكسازی

لە چەندین ساڵی رابردوودا، بابەتی چاكسازی 
لە هەرێمی كوردستان هەموو كات بابەتێكی گەرمی 
گۆڕەپانە سیاســی، یاسایی و كۆمەڵایەتییەكان 
بــووە. بێگومــان هــەر ئەوەنــدەی كــە لایەنە 
دەســەڵاتدارەكان لە هەرێمی كوردستان باس لە 
چاكسازی دەكەن، ئەوە خۆی لەخۆیدا داننانە بە 
بوونی گەندەڵی لە كەرت و بوارە جۆراوجۆرەكانی 
ئەم وڵاتەدا. بە سەرنجدان لە دۆخی بەڕێوەبردن 
و ئابووریــی هەرێمــی كوردســتان، هەژموونــی 
حیزب لەســەر حكومەت، وابەســتەیی ئابووریی 
بە بەغداوە، ناسەركەوتوویی سیاسەتی ئابووریی 
ســەربەخۆ و هتد، هەســت بەوە دەكرێت دۆخی 
ئابووریی كوردســتان پێویســتی بە چاكسازیی 
راستەقینە هەیە و هەر چارەسەرێكی كاتی نەك 
هەر ناتوانێ قەیرانەكان چارەسەر بكات، بەڵكوو 
تەنیــا ماوەی زەمەنیی تەقینــەوەی قەیرانەكان 

دوور دەخاتــەوە، كە دواجار بە خراپتر لەســەر 
دۆخی سیاسی، ئابووری و ئاسایشی كوردستان 
دەشــكێتەوە. واتە كەمتەرخەمی لە چارەسەری 
بنەڕەتی، نەك هــەر قەیرانە ئایندەییەكان دوور 
ناخاتەوە، بەڵكوو دەبێتە هۆی پەنگخواردنەوەی 
قەیرانەكان كە دواجــار تەقینەوە و ناڕەزایەتیی 
بەربڵاو و گشــتگیری شەقامی لێدەكەوێتەوە و، 
لە ئەنجامدا متمانەی نێوان خەڵك و دەســەڵات 
بــە تــەواوی لەناودەچێت و دەرفــەت لەبەردەم 
پرۆسەی چاكسازی بەرتەســك دەكاتەوە، وەك 
ئەو دۆخەی كە ئێســتا لە عێــراق و هەندێك لە 

وڵاتانی دیكەی جیهان بەدیدەكرێت.
لــە چەندین ســاڵی رابــردوودا، دەســەڵاتی 
سیاســی لــە هەرێمــی كوردســتان نەیتوانیوە 
وەك پێویست ســەركەوتوو بێت لە وەبەرهێنان 
و بەكارهێنانــی بودجەی گشــتی و داهاتەكانی 

كوردستان بۆ دروستكردنی ژێرخانێكی ئابووریی 
بەهێــز و بەدیهێنانی دادپەروەریی كۆمەڵایەتی و 
یەكســانی وەك بەشــێك لە ئامانج و پابەندییە 
یاســایی و دەســتوورییەكانی هەر سیستەمێكی 
حوكمڕانــی. داهاتــی ئەم وڵاتە پتــر لەوەی كە 
بۆ ئــەو ئامانجانە بەكارهاتبێــت، وەك ئامرازی 
راكێشانی وەلائی دەنگدەران و رازیكردنی ئەندامی 
حیزب و تەخشان و پەخشان بەكارهاتووە، هەر 
ئەمەش وایكردووە دامەزراندن و خانەنشینكردنی 
بەدەر لە پێوەر و شایستە یاساییەكان لە هەرێمی 
كوردســتان ببێتە بەشــێكی گرنگ لە بەرنامەی 
هەردوو پارتی سیاسیی دەسەڵاتدار كە هەندێجار 
لایەنە سیاســییەكانی دیكەشــی تێــوەگلاوە و 
ئەمەش توێژێكی مشــەخۆری لەســەر حیسابی 
بودجــەی گشــتی و مافــی خەڵكانی شایســتە 
دروســت كردووە. ئەم بابەتەش، لە پاش ساڵی 
2014 و بڕینــی بودجــەی كوردســتان لەلایەن 
بەغداوە، بووەتە بەڵای گیانی حكومەتی هەرێم و 
هەرچەندە هەوڵدەدەن بۆیان چارەسەر ناكرێت.

بابەتی دامەزراندن و خانەنشــینی لە جیهانی 
ئەمــڕۆدا بەشــێكە لە سیاســەت و ســتراتیژی 
ئابووری، سیاسی و كارگێڕیی دەوڵەتان، هەربۆیە 
سندووقەكانی خانەنشینی لە وڵاتانی پێشكەوتوو 
گرنگیــی تایبەت بە خۆیان هەیــە و، كۆمەڵێك 
چاكســازیی بنەڕەتی لەم سیستەمە لە جیهانی 
ئەمڕۆدا هاتووەتەئــاراوە لەپێناو خزمەتی زیاتر 
بەم توێژە. ئەم پرۆســەیە بابەتێكی ئامانجدار و 
سیســتماتیكی كارگێریی- ئابوورییە، كە دەبێتە 
هۆی باشــتركردنی دابەشــكردنی داهــات لەناو 
كۆمەڵگــە، نەهێشــتنی هــەژاری، دادپەروەریی 

كۆمەڵایەتی و هتد. لەڕاســتیدا، سیستەمەكانی 
خانەنشــینی بــە لەبەرچاوگرتنــی هەلومەرجی 
تایبەتی هەر وڵاتێك وەك ئاســتی گەشەكردن، 
سیاسەتی باڵای ئابووری، ژێرخانەكان، وزەماتەی 
دامەزراوەكان و قووڵایی و توانای بازاڕە داراییەكان 
دادەڕێژرێــن. بــەڵام لــە هەرێمــی كوردســتان 
پرۆســەكە نەك هەر بۆ ئەو ئامانج و مەبەستانە 
نییــە، بەڵكــوو گرفتەكانی بەردەم سیســتەمی 
خانەنشینی پەیوەندییان بە گرفتە بنچینەییەكانی 
سیاسەتی باڵای ئابووری و تێڕوانین و فەلسەفەی 
دەسەڵاتدارانەوە بۆ حوكمڕانی هەیە، هەر جۆرە 
چاكســازییەك لــەم بــوارەدا دەبــێ ئامانجدار و 
بەپێــی ســتراتیژێكی درێژخایــەن بێــت، نەك 
وەك ئــەوەی كە پەرلەمانتاران خۆیان دەڵێن بۆ 

موزایەدات بێت.
بۆ چارەســەركردنی بەشــێك لــەم گرفتانە، 
حكومەتــی هەرێــم لــە دوو ســاڵی رابــردوودا 
سەرقاڵی پرۆژەی چاكسازی لە مووچە و دەرماڵە 
و بەخشین و ئیمتیازاتەكان و خانەنشینی بووە. 
پێشتر پرۆژە یاسایەكی لەو جۆرە لە ساڵی 2018 
لە خولی پێشــووی پەرلەمان پەسەندكرا، بەڵام 
بەهــۆی ناڕەزایەتییەكان دواجار ســەرۆكایەتی 
ئەوســای پەرلەمــان )كە ئەوكات بەشــێك لە 
دەسەڵاتە دابەشكراوەكانی سەرۆكی هەرێمی لەلا 
بوو( گەڕاندییەوە بۆ پەرلەمان و بابەتەكە هەتا 
خولی نوێی پەرلەمان و كابینەی نۆیەم درێژەی 

كێشا، دواجار لە 2020/1/16 پەسەندكرا. 
لێرەدا نامانەوێ بچینە نــاو وردەكارییەكانی 
ئەم یاســایە، چونكە تێبینی زۆری لەســەرە و 
هەویرێكــە ئــاو زۆر هەڵدەگرێ، بــەڵام ئەوەی 

جێی ســەرنجە، ئەوەیە ئەگەر حكومەتی هەرێم 
و پەرلەمــان بە ڕاســتی نیازی جدییان هەیە بۆ 
چارەسەركردنی گرفتی خانەنشینانی كوردستان، 
ئەوا هیچ شتێك باشتر نییە لە ئینفازی یاسای 
ژمارە )9(ی ساڵی 2014 ، یاسای خانەنشینی 
یەكگرتــوو و هەموارەكانــی، بــە تایبــەت هەر 
لــەم رۆژانەدا ئەو هەواڵــە بڵاوكرایەوە كە گوایە 
حكومەتی هەرێم لە شــەش مانگی داهاتوودا بە 
نیازە پرۆژە یاسایەكی یەكگرتووی خانەنشینی 
رەوانــەی پەرلەمان بكات. ئێســتا پرســیارەكە 
ئەوەیە، ئەگەر بەڕاســتی حكومەتی هەرێم ئەو 
مەبەســتەی هەیــە و بە نیــازە خزمەتی توێژی 
خانەنشــینانی كوردستان بكات، ئەی بۆ نایەت 
هەمــان یاســا عێراقییەكــە بە هەنــدێ هەموار 
كــە مەبەســتیەتی رەوانــەی پەرلەمــان بكات 
بــۆ ئینفازكــردن، چونكە بەپێی بەنــدی 121/ 
بڕگەی دووەم لە دەســتووری عێراق، دەسەڵاتی 
هەرێمــەكان بۆیان هەیە هەمــواری پیادەكردنی 

یاسا فیدراڵییەكان بكەن.
خاڵێكــی دیكە ئەوەیە، كە ئەم یاســایە زۆر 
بابەتــی وەك مووچــە و دەرماڵە و ئیمتیازات و 
بەخشینی تێكەڵ بە بابەتی خانەنشینی كردووە، 
لــە كاتێكدا زۆر لەو حاڵەتانەی كە پەیوەندییان 
بە مووچە و هەندێك ئیمتیازات و خانەنشــینی 
نایاســاییەوە هەیە و كاتی خــۆی بە ڕێكارێكی 
كارگێڕیی وەك مەرسووم و پەیڕەو و رێنمایی و 
فەرمانــی وەزاری و هتد ئەنجامدراون، دەكرا بە 
هەمان شێواز هەڵبوەشێنرێنەوە و ئیدی پێویستی 
بــە یاســا نەدەكرد. هەســت دەكرێــت فڕێدانی 
ئەم تۆپــە بۆ گۆڕەپانی پەرلەمــان بۆ ئەوەیە، 

كــە رەنگە نیەتــی جدی بۆ چاكســازی نەبێت 
و لە هەمــان كاتدا ئەو چاكســازییانە بێگومان 
ناڕەزایــی كۆمەڵێــك خەڵكــی لێدەكەوێتــەوە، 
هەربۆیە حكومەت دەیەوێت بەرپرسیارێتی ئەم 
دۆخــە بخاتە ئەســتۆی پەرلەمــان و خۆی لەو 

بەرپرسیارێتییە و دەرەنجامەكانی بدزێتەوە. 
خاڵێكــی دیكەی جێی ســەرنج ئەوەیە، ئەم 
یاســایە ئــەوە نەبــوو كــە خەڵــك چاوەڕێیان 
دەكرد و ناتوانێ بەشــێكی گرنگ لە خواســتی 
مووچەخــۆران و خانەنشــینانی راســتەقینەی 
كوردســتان بەدیبهێنێ، كە بەڕاســتی بوونەتە 
قوربانی سیاســەتی هەڵەی حكومەت لە بواری 
مووچە و خانەنشــینی. لە كاتێكدا سیســتەمی 
مووچــە لــە سەرانســەری عێراقــدا یەكســانە، 
دوورە لــە بنەماكانــی دادپەروەری كە یاســای 
خانەنشــینییان جیــاواز بێت، لــە كاتێكدا ئەم 
یاســایە بەدیهێنانی دادپــەروەری بە یەكێك لە 
ئامانجەكانــی خۆی دانــاوە. لە هەمــان كاتدا، 
مشــتومڕەكانی تایبەت بەم یاسایە لە پەرلەمان 
ئەو راستییەی دەرخست كە نوێنەرانی گەل پتر 
لــەوەی بیر لە بەرژەوەندییەكانی گەل بكەنەوە، 
پێداگر بوون لەســەر بەرژەوەندییەكانی خۆیان، 
ئەمــەش بــە تــەواوی متمانــەی هاووڵاتیان بە 
دەسەڵاتی یاســادانان لەق دەكات. لە كاتێكدا، 
ئــەوان لــە بەنــدی )7(ی یاســاكە كەمترین و 
زیاترین مووچەی خانەنشینییان بۆ پەرلەمانتاران 
دیاری كرد و ئەو مافەیان بە خۆیان ڕەوا بینی، 
بەڵام نەیانتوانی یا نەیانویست كەمترین مووچەی 
كوردســتان  خانەنشــینانی  بــۆ  خانەنشــینی 
دەستەبەر بكەن و ئەو مافەیان پێ ڕەوا نەبینین.   

یەكێــك لــە مەرجەكانــی بەشــداریكردنی 
بزووتنەوەی گۆڕان لــە كابینەی نۆیەمدا ئەوە 
بوو كە حكومەت دەبێ لە ماوەی شەش مانگدا 
یاســای چاكسازی لە خانەنشــینی، مووچە و 
دەرماڵــە لــە پەرلەمــان تێپەڕێنــێ. رەنگبێ 
پەلەپەلــی حكومەتیــش بــۆ تێپەڕاندنــی ئەو 

یاسایە، بەشێكی بۆ ئەوە بووبێت كە گۆڕان لەو 
ئیحراجییە سیاسی و ئەخلاقییەی بەرەوڕووی 
دەبــووەوە رزگار بكات. نزیكەی شــەش مانگ 
بەســەر تەمەنی كابینــەی حكومەتدا تێپەڕی 
و نوێنەرانی گــۆڕان لە حكومەت و پەرلەمان، 
دەبــوو بــە دەســتكەوتێكی ناچیزیــش بێت، 

پاساوێكیان بۆ دەنگدەرانیان هەبێ.
پارتــی عاقڵانــە و بەبێدەنگــی تۆپێكــی 
ئاگــری هەڵدایە ناو كۆشــی پەرلەمانتارانەوە 
و خۆیشــی لە دوورەوە سەیری پێكهەڵپژان و 
فراكســیۆنەكانی  پەرلەمانتارانی  دەمەچەقێی 
دەكرد. تێكەڵكردنی ئیمتیازاتی خانەنشینیی 
پەرلەمانتاران لەگەڵ خانەنشینانی دیكە بووە 
هۆی ئەوەی بە درێژایی چەند هەفتەی رابردوو 
هەموو فۆكەسەكە بكەوێتە سەر خانەنشینیی 
پەرلەمانتــار كــە دەكــرا دواتر بە یاســایەكی 
تایبــەت ئەو مەســەلەیە ببردرایــە پەرلەمان. 
پەرلەمانتــاران  زۆری  بەشــێكی  چونكــە 
)نــەوەی نوێی لێدەرچێ( ئەوەندەی لە فكری 
خانەنشــینیی خۆیاندا بوون، هێندە لە خەمی 
چینی كەمدەرامەتــی وڵاتدا نەبوون كە دەبوو 
یاساكە ئاستی بژێویی ئەوان بەرزتر بكاتەوە.

تێكڕای مووچە و خانەنشینیی پلە باڵاكان 
لــە كۆی 894 ملیار دیناری مووچە و دەرماڵە 
دینــارە  ملیــار   8 نزیكــەی  خانەنشــینی  و 
كــە لە باشــترین حاڵــدا نیوەی ئــەو پارەیە 
دەگەڕێتەوە بۆ حكومەت و رەنگبێ لەوەی كە 
دەمێنێتــەوەش بە هەمــووی 15 تا 20 ملیار 

دینارێــك بگەڕێتەوە بــۆ خەزێنەی حكومەت، 
هەر بۆیــەش ئۆپۆزیســیۆن دەنگــی پێنەدا، 
چونكــە پێیانوابوو چاكســازییەكە لە خزمەت 

خەڵكی كەمدەرامەت نییە.
راســتییەكەی هەڵســەنگاندن بــۆ گرنگیی 
یاســاكە كاتێك مەنتقــی و جێگەی بڕوا دەبێ 
كە حكومــەت توانیبای قڕووش بە قڕووشــی 
خۆیشــی  پێبەخشــراوەكانی  و  داهاتەكانــی 
بخاتەڕوو، چونكە تا ئێستاش )بە پێچەوانەی 
یاســاكەی پێشــوو لە كابینەی هەشــتدا( بە 
روونی دیار نییە بەو چاكسازییە، چ مەبلەغێك 

پارە دەگەڕێتەوە بۆ خەزێنەی حكومەت؟
ئەو یاســایە گــۆڕان رزگار نــاكات، چونكە 
نامــەی رەوانشــاد نەوشــیروان مســتەفا بــۆ 
فراكســیۆنی گــۆڕان لە 2012 بــە روونی داوا 
لــە پەرلەمانتارانیــان دەكات هەمــوو جــۆرە 
خانەنشــینییەك رەتبكەنــەوە، بەڵام ئێســتا 
كــە گۆڕان وەك شــەریكی حكومــەت تەپڵی 
سەركەوتن )ســەركەوتنێك كە نە هی ئەوانە 
و نــە هــی یەكێتیــش( بــۆ كەمكردنــەوەی 
خانەنشینی بۆ 50% لێدەدات، دەبێ بزانن كە 

تەنیا مەكرەمەیەكیان وەرگرتووە.

لــە دوای كۆنگــرەوە، یەكێتــی قوفڵ بووە. 
ئەنجامی دەنگدانەكان بۆ هەڵبژاردنی ئەندامانی 
سەركردایەتی و ئەو پەلەپڕوزێیەی بۆ تێپەڕاندنی 
كۆنگرەیەكی سەركەوتوو هەبوو )تەبعەن وەك 
تەحەددایــەك بــۆ ئەوانــەی دەیانگوت یەكێتی 

كۆنگــرەی پێ نابەســترێ(، وایكــرد كۆمەڵێك 
خاڵی جەوهەری كە هەرە گرنگەكەی پەیكەری 
ئیدارەدانــی یەكێتــی، دەســەڵات و پەیوەندیی 
ئۆرگانــەكان بــوو، نادیدە بگیرێــت. ئەگەرچی 
لــە كۆنگــرەدا بە زۆرینــەی دەنــگ بنەماكانی 

پەیڕەوی ناوخۆ و هەیكەلیەتی ئیداریی یەكێتی 
لە ئەنجوومەنی باڵای سیاسی و سەركردایەتیی 
حزبەكــە پەســەند كــران، بــەڵام شــەیتان لە 

وردەكاریەكاندایە!
پێناچێ پارتی بەو پێكهاتە نوێیەی یەكێتی 
خۆشحاڵ بێت، بۆیە بەشێك لە سەركردایەتیی 
یەكێتی پێیانوایــە موبارەكە نەكردنی پارتی و 
ئەو موقاتەعە سیاســییەی لە نێوان دوو حزب 
و دوو ســەركردایەتیدا روویداوە، نیشان دەدات 
كە پارتی حەز دەكات بتوانێ رێچكەی هەندێك 
لە پێشهاتەكان بە شــێوەیەك بگۆڕێ یەكێتی 
قەت نەتوانێ ببێتەوە بە یەكێتییەكەی جاران. 
هاوكات فاكتەری لەناوچوونی قاسم سلێمانیش 
تــا راددەیەكــی یەكجار زۆر كاریگەری بەســەر 

هاوكێشــە ناوخۆییەكانی یەكێتییەوە هەبووە. 
بۆیــە ئــەو جەمســەربەندییەی ئێســتا لەنــاو 
یەكێتیدا درووست بووە، جەمسەری یەكەم كە 
بریتین لە كۆســرەت رەسوڵ و كەركووكییەكان 
و، جەمســەری دووەمیــش ماڵباتــی تاڵەبانی، 
شــێخ جەنگــی و برایم ئەحمــەد، كارتەكانیان 
خستووەتە سەر مێز. رەنگبێ هەردوولا لەسەر 
دانانی سەرۆكی ئەنجوومەن )بۆ بەرهەم ساڵح( 
هاوڕا بــن، بەڵام ماڵباتی تاڵەبانــی داوای دوو 
جێگــر )لاهــوور و بافــڵ( و بەرەكەی دیكەش 
داوای چــوار یان پێنج جێگــر دەكەن. رەنگبێ 
پارتیــش لەدەرەوەڕا پێی باش بێت تەنیا یەك 
جێگر هەبێت كە ئەویش یەكێك بێ لە كوڕەكانی 

تاڵەبانی، بە تایبەتیش ئەگەر قوباد بێت.

ئازاد وەڵەدبەگی
azadwaladbagi@gmail.com



جەمشید بۆ )رووداو(: زۆر دڵتەنگم
بە بارودۆخی رۆژهەڵاتی كورستان

خاوەنی ئیمتیاز : تۆڕی میدیایی رووداو

سەرنووسەر : سەلام سەعدی

جێگری سەرنووسەر : ساڵح قادر

ئەندامی شانازی ستاف: عەبدوڵڵا قڕگەیی

دیزاینەران: هونەر مەرجان، کاکە مەلا ئەسعەد

salam@rudaw.net

rodan@rudaw.net

